Монгол Улсын Их Хурлын 2006 оны намрын ээлжит чуулганы 10 дугаар сарын 25-ны өдөр /Лхагва гараг/-ийн нэгдсэн хуралдаан 10 цаг 15 минутад Улсын Их Хурлын чуулганы танхимд эхлэв. 

Улсын Их Хурлын дарга Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав. 

Өглөөний нэгдсэн хуралдаанд ирвэл зохих 76 гишүүнээс 70 гишүүн ирж 92.1 хувийн ирцтэй байв.

Чөлөөтэй: А.Бакей, М.Зоригт, К.Саираан

Өвчтэй: Д.Одхүү, Р.Эрдэнэбүрэн 

Тасалсан: Ц.Батаа

Нэг. Монгол Улсын Засгийн газрыг огцруулах тухай санал

Хэлэлцэж буй асуудалтай холбогдуулан УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт Д.Чагнаадорж нарын бүрэлдэхүүнтэй ажлын хэсэг байлцав. 

Уг асуудлын талаар: Саналыг УИХ дахь Ардчилсан намын Зөвлөлийн дарга, УИХ-ын гишүүн Л.Гансүх, УИХ дахь МАХН-ын бүлгийн санал, дүгнэлтийг бүлгийн ахлагч, УИХ-ын гишүүн Д.Идэвхтэн, Төрийн байгуулалтын байнгын хорооны дүгнэлтийг УИХ-ын гишүүн Д.Дондог нар тус тус танилцуулав. 

Мөн Монгол Улсын Ерөнхийлөгч Н.Энхбаяр, Монгол Улсын Ерөнхий сайд М.Энхболд нар дээрх асуудалтай холбогдуулан үг хэлэв. 

Монгол Улсын Засгийн газрыг огцруулах тухай саналтай холбогдуулан Улсын Их Хурлын гишүүн С.Ламбаа, Д.Дэмбэрэл, Л.Гантөмөр, Ч.Содномцэрэн, А.Мурат, Н.Батбаяр, Б.Мөнхтуяа нар асуулт асууж, Монгол Улсын Ерөнхий сайд М.Энхболд, Улсын Их Хурлын гишүүн Р.Гончигдорж, Л.Гансүх, С.Баярцогт, Л.Гүндалай, Б.Эрдэнэбат, М.Энхсайхан, Б.Жаргалсайхан, Д.Тэрбишдагва, Н.Баяртсайхан, Ө.Энхтүвшин, Су.Батболд, Т.Ганди нар хариулж, тайлбар хийв.

Өглөөний хуралдаан 13.05-15.15 минутанд завсарлав. 

Оройн нэгдсэн хуралдаан 15 цаг 30 минутад эхэлж, ирвэл зохих 76 гишүүнээс 70 гишүүн ирж, 92.1. хувийн ирцтэй байв.

Чөлөөтэй: А.Бакей, М.Зоригт, К.Саираан, Ч.Улаан

Тасалсан: Ц.Батаа

Монгол Улсын Засгийн газрыг огцруулах тухай саналын талаарх асуудал Улсын Их Хурлын гишүүдийн асуулт, хариултаар үргэлжлэв. 

Улсын Их Хурлын гишүүн З.Энхболд, Д.Ганхуяг, Д.Идэвхтэн, Г.Батхүү, Ж.Наранцацралт /горимын санал хэлэв/, Б.Батбаатар, Д.Бат-Эрдэнэ, Л.Гансүх, С.Оюун, Ц.Баярсайхан, Р.Раш, М.Энхсайхан, Р.Гончигдорж, Р.Бадамдамдин, Б.Эрдэнэбат нар асуулт асууж, Монгол Улсын Ерөнхий сайд М.Энхболд, Улсын Их Хурлын гишүүн Р.Гончигдорж, Л.Гансүх, С.Баярцогт, Л.Гүндалай, Б.Эрдэнэбат, М.Энхсайхан, Б.Жаргалсайхан, Д.Тэрбишдагва, Н.Баяртсайхан, Ө.Энхтүвшин, Су.Батболд, Т.Ганди, Ж.Наранцацралт, Ц.Цэнгэл, Л.Одончимэд, Д.Ганхуяг, Д.Идэвхтэн, Н.Энхболд нар хариулж, тайлбар хийв.

Хуралдаан 18.15-18.50 цагт завсарлав. 

Улсын Их Хурлын гишүүн С.Баярцогт, Ч.Раднаа, Т.Ганди, С.Отгонбаяр, Ч.Авдай, Э.Бат-Үүл, Г.Занданшатар, Л.Гүндалай нар асуулт асууж, Монгол Улсын Ерөнхий сайд М.Энхболд, Улсын Их Хурлын гишүүн Р.Гончигдорж, Л.Гансүх, С.Баярцогт, Л.Гүндалай, Б.Эрдэнэбат, М.Энхсайхан, Б.Жаргалсайхан, Д.Тэрбишдагва, Н.Баяртсайхан, Ө.Энхтүвшин, Су.Батболд, Т.Ганди, Ж.Наранцацралт, Ц.Цэнгэл, Л.Одончимэд, Д.Ганхуяг, Д.Идэвхтэн, Н.Энхболд, Ч.Содномцэрэн, Л.Гантөмөр, Э.Бат-Үүл, З.Энхболд нар хариулж, тайлбар хийв.

Улсын Их Хурлын гишүүн Л.Гансүх хуралдааныг маргааш үргэлжлүүлэн хэлэлцэх горимын санал гаргав. 

Ц.Нямдорж: Өнөөдөр хуралдаанаа завсарлаад, маргааш санал шүүмжлэлээсээ эхэлье гэж үзэж байгаа гишүүд нь гараа өргөнө үү.

Зөвшөөрсөн

44

Татгалзсан

28

Бүгд 


72

Маргааш 10.00 цагаас нэгдсэн хуралдаан санал шүүмжлэлээр эхлэхээр болов.

Хуралдаан 21 цаг 30 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА 



Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА 





Д.ЦЭНДСҮРЭН 


УЛСЫН ИХ ХУРЛЫН 2006 ОНЫ НАМРЫН ЭЭЛЖИТ ЧУУЛГАНЫ 10

ДУГААР САРЫН 25-НЫ ӨДӨР /ЛХАГВА ГАРИГ/-ИЙН ЧУУЛГАНЫ

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 15 минутанд эхлэв. 

Ц.Нямдорж: Бадамдамдин, Батбаатар, Батбаяр Батжаргалын, Су.Батболд, Сү.Батболд, Бат-Үүл, Баттулга, Батхүү, Б.Бат-Эрдэнэ, Баяртсайхан, Ганди, Гүндалай, Гүррагчаа, Жаргал, Жаргалсайхан, Зоригт, Мөнх-Оргил, Мөнхтуяа, Мурат, Нямсүрэн, Одбаяр, Одончимэд, Одхүү, Отгонбаяр, Очирхүү, Оюун, Пүрэвдорж, Раш, Санжмятав, Сономпил, Тэрбишдагва, Хүрэлсүх, Цэнгэл, З. Энхболд, М.Энхболд, Н.Энхболд, Энхсайхан, Энхтүвшин, Эрдэнэбат, Эрдэнэбүрэн гишүүд хуралд ирье. Гишүүд яаралтай хуралдаанд ирье. 

 Ардчилсан намын зөвлөл энэ Бадамдамдин гишүүнийхээ учрыг олооч Гансүх даргаа. Бадамдамдин гишүүн ерөөсөө хуралд ирэхгүй юм, дандаа тасалж байх юм. Надаас гадаад дотоод томилолт аваагүй. Байнгын Бадамдамдин гишүүний суудал хоосон байх юм байна шүү дээ. Энд ажил хийх ёстой биз дээ. Тэгж болохгүй ээ. За гишүүд яаралтай хуралдаанд ирье. За хуралдаанд ирье. Идэвхтэн дарга бүлгийнхээ гишүүдийг цуглуул. Энэ Энхтүвшин, Хүрэлсүх, Бат-Эрдэнэ хайччихсан юм. Мөнх-Оргил, Дэмбэрэл цаад талд нь Ганди, Сүхбаатарын Батболд, Су.Батболд, Арвин. Ардчилсан намын зөвлөлийн гишүүд хуралд ирье. Оюун гишүүн Зориг гишүүн хуралд ирье.

 За гишүүдийн өглөөний амгаланг айлтгаж байна. Ерөнхийлөгч, Ерөнхий сайд, Засгийн газрын гишүүдийн өглөөний амгаланг айлтгаж байна. 10 дугаар сарын 25-ны өдрийн нэгдсэн хуралдаан нээснийг мэдэгдэж байна. Өнөөдрийн хуралдаанаар Засгийн газрыг огцруулах талаар Ардчилсан намын зөвлөлийн гишүүдээс тавьсан саналыг Улсын Их Хурлаар хэлэлцэхээр төлөвлөж байна. Өөр өнөөдөр хэлэлцэхээр төлөвлөсөн асуудал байхгүй.Хэлэлцэх асуудлын талаар өөр саналтай гишүүн байна уу. За байхгүй байна. Энэ асуудлаа хэлэлцээд өнөөдрийн хуралдааныг дуусгая.

 Энэ асуудлыг хэлэлцэхдээ Улсын Их Хурлын хуралдааны дэгийн 36 дугаар зүйлд заасан журмаар хэлэлцэнэ. Одоо Засгийн газрыг огцруулах санал тавьсан Ардчилсан намын зөвлөлийн саналыг сонсоё. Гансүх гишүүнийг индэрт урьж байна. 

Л.Гансүх: Монголын ард түмэн, сонгогчид, олон нийт улс оронд хууль, шудрага ёс алдагдаж, иргэдийн эрх эрх ашиг хохирч, төрийн гүйцэтгэх засаглалын үйл ажиллагаа бүрэн дампуурч энэ нь улс үндэсний нэр хүнд, эрх чөлөөт байдал, Ардчилсан сонголтонд ноцтой хохирол учруулах хэмжээнд хүрснийг бодит баримтад тулгуурлан илчилж буруутай эзэдтэй хариуцлага тооцохыг шаардсаар байна.

Ардчилсан Нам, Улсын Их Хурал дахь Ардчилсан Намын зөвлөл тухай бүр УИХ-ын Чуулган, Байнгын Хороодын хуралдаан, ажлын хэсгүүдээр дамжуулан М.Энхболдын тэргүүлсэн Засгийн газраас үйл ажиллагаа хууль, шудрага ёсны зарчим, улс орны эрх ашигт нийцүүлэх, буруутай этгээдүүдтэй хариуцлага тооцохыг шаардаж, тодорхой санал санаачлага дэвшүүлж, энэ тухай төрийн эрх барих дээд байгуулага, Ерөнхийлөгч, олон нийтэд хандан удаа дараа мэдэгдэж байсан билээ.

Гэвч байдал дээрдэхгүй улам дордож байгааг ард иргэд, сонгогч олон дургүйцэн шүүмжилж тэмцэл хөдөлгөөн өрнүүлж байна.Тэд хээл хахууль, авилга, газрын хууль бус наймаа, иргэдийг хохироосон луйвар, үндэсний аюулгүй байдалд үл нийцсэн гэрээ хэлцэл, хуйвалдаан завшилтай орооцолдон холбогдсон, дураараа, хууль бус үйл ажиллагаа нь хэрээс хэтэрсэн хариуцлагагүй, чадваргүй, Засгийн газрыг огцруулах асуудлыг хуулийн дагуу тавьж хэлэлцүүлэхийг өөрсдийн сонгосон элч төлөөлөчдөөсөө шудрагаар шаардсаар байна. МАХН-ны доторх жигүүр хөдөлгөөний мэдэгдэл ч үүнийг нотолж байна. Иймээс Улсын Их Хурлын нэр бүхий гишүүд бид дараах үндэслэлээр М.Энхболдын тэргүүлсэн Засгийн газрыг цаашид оршин ажиллах боломжгүй, тийм ёс суртахууны эрхгүй гэж үзэж байна.

Нэг:Ерөнхий сайд М.Энхболдын тэргүүлсэн Засгийн газар хуулинд заасны дагуу нэгдсэн бодлого, танхимийн зарчмаар ажиллах чадваргүй болохоо бүрэн нотоллоо. Засгийн газрын гишүүд нь анхнаасаа нэг баг болж хууль, улс үндэсний эрх ашгийг эрхэмлэж ажиллах нийтлэг зарчимд бус өмнөх Засгийн газрыг 
огцруулахад оруулсан “хувь нэмэр”–ээ үнэлүүлж авилгалд авсан суудалдаа эрдэх маягаар л ажиллаж байна.

Энэ байдал нь Засгийн газрын гишүүдэд хариуцсан салбар бүртээ хязгааргүй эрх мэдэлтэй мэт аашлах,ард иргэдийг уриалан хувийн өмчрүү халдаж үүний улмаас хүний амь хохироох, танхим нь зөвшөөрөөгүй байхад дураараа удирдамжгүйгээр гадаад айлчлал хийх, танхим нь зөвшөөрөхгүйгээ мэдэгдсээр байхад өөрийн хувилбараар хууль санаачлан УИХ-аар батлуулахаар зүтгүүлэх зэргээр дураар авирлах, бие даасан үйлдэл тоглолт, мэдэгдэл хийх боломж олгож, бие биенээ тэр тусмаа Ерөнхий сайдаа барьцаалах, ерөнхий сайд нь сайдууддаа хууль бус тэндэр, төсөл хүртээн аргалах байдлаар ажиллахад хүргэж байна. Их монгол улс байгуулсны 800 жилийн ойн Урлаг соёлын арга хэмжээнд төлөвлөсөн 3.2 тэрбум төгрөгний 2 тэрбумийг Жаргалсайхан сайд тендергүйгээр авч мэргэжлийн яам байсаар байхад үйлдвэр худалдааны яамыг олон сарын турш шоуны яам болгосон, 
Эрдэнэбат сайд 10 тэрбум долларын гэрээг гадаадын нэг компанид тендергүйгээр байгуулсныг үндэсний аюулгүй байдлын зөвлөл авч хэлэлцээд хүчингүй болгосон ,Эрүүл мэндийн даатгалын сангаас иргэдийн хувийн хөрөнгийг УИХ болон Даатгалын үндэсний зөвлөлийн шийдвэргүйгээр хууль зөрчин 3,5 тэрбум төгрөгийг “Эрүүл монгол” гэгч хөтөлбөрт УИХ-ын НББХ эсэргүүцсээр байхад М,Энхболд, Л.Гүндалай, Одончимэд нар дур зоргоороо гаргасан зэрэг багаар хамтардаггүй хирнээ мөнгөөр хамтардаг олон жишээг дурьдаж болно. Энэ нь Монгол Улсад гүйцэтгэх засаглалын нэр хүндийг урьд байгаагүй хэмжээнд унагаж, иргэдийн төрд итгэх итгэлд ан цав суулгаж, манай улсын үндсэн хуульт, Ардчилсан тогтолцоонд хохирол учруулахуйц эмгэнэлт үзэгдэл болж хувираад байна.

Хоёр: М.Энхболдын тэргүүлсэн Засгийн газрын үед хууль завхрах, иргэдийн эрх ашиг хохирох, шудрага ёс алдагдах байдал газар авлаа. Авилгал, хээл хахуультай тэмцэх тэмцэл зогсож, авилгалчид, албан тушаалаараа түрий баригчидын хууль бус үйлдлүүд хэрээс хэтэрлээ. Гэмгүй иргэд, төрийн шудрага албан хаагчид балмад этгээдүүдийн гарт амь насаа алдлаа. Бохир мөнгөний угаалга луйврын золиос бологчдын тоо өдөр ирэх тутам нэмэгдэж байна. Хадгаламж зээлийн хохирогчид эдний нэг жишээ болж байна.

Олон тэрбум төгрөгөөр тоологдох авилгалын хэргүүд хэдэн төгрөгний зөрчил хандив мэт үнэлэгдэж, иргэдийн хармаанаас гарч улсын төсөвт орох мөнгийг зохион байгуулалттай авилгын сүлжээ байгуулан 100-аад саяар нь авсан намын дарга нь харин ч авилга хээл хахуулийн хорт үзэгдлийг хамгаалах хаацайлах уур амьсгалийн жишээ болон ерөнхий сайдын суудалд заларсаар байгаа нь бусдыг бурууд уруу татах жишиг болоод байна.

Иймээс түүний толгойлсон Засгийн газрыг огцруулж хариуцлага тооцох нь Монгол улсад хууль, шудрага ёсыг тогтооход чиглэсэн чухал алхам болно.

Гурав: Энэ Засгийн газар нь УИХ-аар 
батлагдсан өөрийн гэсэн мөрийн хөтөлбөргүй өдий хүрлээ. Энэ нь Монгол улсын эдийн засаг нийгмийг 2007 онд хөгжүүлэх үндсэн чиглэлийн төсөл хэлэлцэхэд хүндрэл учруулж байна. УИХ-аар батлаж гаргасан Цалин тэтгэвэрийг нэмэх, хүүхэд гэр бүлд мөнгөн тэтгэвэр олгох зэрэг шийдвэрийг хэрэгжүүлж байгаагаа Засгийн газрын хийх ёстой үүрэг байтал, санаачлан их ажил хийж байгаа мэт сурталчилснаас өөрөөр доривтой ажил хийгээгүйгээр үл барам төсвийн хуулиар батлагдсан 2006 оны хөрөнгө оруулалтын төлөвлөгөө тал илүү хувиар тасарч улс орны хөгжил, байгууллага, иргэдийн үйл ажиллагаа, амжиргааны дээшлэлтийг хойш нь татаж байна.

Төсвийн болон гадны зээл тусламж, хөрөнгө оруулалтын мөнгийг хяналтгүй, хувааж ашиглах шинэ жишиг тогтоож байгаа болон Төсвийн хуулийг зөрчсөн нь энэ Засгийн газар огцрох нэг үндэслэл мөн. 

Хүүхэд бүрт өгөх мөнгийг 10.000-д хүргэх боломжийг зохиомлоор, олон сараар боогдуулж, хүүхэд бүрт 10000 төгрөг өгөх санхүүгийн боломж байсаар байтал ирэх оны төсвийн төсөлд ч тусгасангүй.

М.Энхболдын тэргүүлсэн Засгийн газраас улс үндэсний эрх ашиг, хөгжил дэвшилд түлхэц болох сайн үр дүн, эрчимтэй үйл ажиллагаа, нэгдсэн бодлого хүлээх аргагүй боллоо.

Хамгийн гол нь энэ Засгийн газрын өөрийн эрээвэр хураавар, хуваагдмал, нэгдмэл бус байгаа мөн чанар нь уг засагтай бүхэлд нь хожим хариуцлага ярих, эсвэл Засгийн газрын аль нэгэн болон хэсэг гишүүнтэй хууль бус, дур зоргын үйлдлийнх нь төлөө салгаж хариуцлага тооцох боломжгүй болгож байна. Ийм засгийг цааш нь байлгах нь түүнээс гал унтраах үйлдэл, амиа аргацаасан алхам, улс түмний нийтлэг эрх ашигт хор хохирол хүлээх л үлддэг.


Хариуцлагагүй засаг бол хариуцлагагүй байдлыг, авилгач засаг бол авилгалыг, шудрага бус явдалтнууд бол шудрага бус байдлыг өөгшүүлж байна. Иймээс Улсын Их Хурал дахь Ардчилсан намын зөвлөл энэ Засгийн газрыг огцруулах нь Монгол Улсын эрх ашиг гэдгийг хариуцлагатайгаар мэдэгдэж байна.


Монгол Улсын Их Хурлын эрхэм гишүүд ээ


Монгол Улсын эрх ашгийг урьдаа барьж, намын эрх ашгаас дээгүүр тавин, энэ Засгийн газартай хариуцлага тавихыг та бүхнээс уриалж байна. 


Анхаарал тавьсанд баярлалаа.


Ц.Нямдорж: Баярлалаа. Одоо Монгол Улсын Ерөнхий сайд М.Энхболд үг хэлнэ. 

М.Энхболд: Монгол Улсын Ерөнхийлөгч,

 Улсын Их Хурлын дарга, эрхэм гишvvд ээ,

Vндэсний Эв Нэгдлийн Засгийн Газар байгуулагдаад есөн сар болж байна. Энэхvv Засгийн газрыг тэргvvлэх өндөр итгэл найдварыг надад хvлээлгэн Монгол Улсын Ерөнхий сайдаар томилсон энэ оны 1 дvгээр сарын 25-ны өдөр Улсын Их Хурлын энэ хvндэт индэр дээрээс миний бие улс орны өмнө тулгамдаж байгаа асуудлуудыг яаралтай шийдвэрлэж, шуурхай ажиллана гэж хэлж байснаа тод санаж байна. Засгийн газар өнгөрсөн хугацаанд:

• Төрийн албан хаагчдын цалинг 30 гаруй хувиар өсгөсөн,

• тэтгэвэр, тэтгэмжийг 25 хувиар нэмэгдvvлж, 

• олон жил яригдсан тэтгэврийн зөрvvг арилгах арга хэмжээг авч хэрэгжvvлж байна, 

• “Хvvхдийн мөнгө” хөтөлбөрийг хэрэгжvvлэхдээ өрх гэрийг, хvvхдvvдийг ялгаварлаж байсан алдааг засаж бvх хvvхдvvдэд олгох болсон, 

• Гэр бvл, ахмад настан, эхчvvдэд тодорхой тусламж олгож байна, 

• ерөнхий боловсролын сургуулиудын нэг, хоёрдугаар ангийн хvvхдvvдийг хамруулсан “Vдийн цай” хөтөлбөр хэрэгжvvлж байгаа, 

• нийт монголчуудад хамаатай “Эрvvл Монгол хvн” хөтөлбөрийг баталж хэрэгжvvлж эхэлсэн зэрэг олон арга хэмжээг гvйцэтгэжээ.

Засгийн газар өнгөрсөн хугацаанд 45 удаа хуралдаж нийтдээ 500 орчим асуудлыг танхимаараа шийдвэрлэжээ. 

Засгийн газрын шийдвэрийн дагуу сайдууд, засаг дарга нар, бvх шатны төрийн байгууллагуудын удирдах ажилтнууд цаг vеийн ажилтай холбоотой олон шийдвэрvvдийг гаргаж улс орны амьдрал ахуйг удирдан чиглvvлж ирлээ. Гэхдээ Засгийн газар Монгол улсын Ерөнхийлөгчийн зарлиг, захирамж, чиглэлийг удирдлага болгон УИХ-аас гаргасан хууль тогтоомж, бодлогын шийдвэрvvдийг хэлбэрэлтгvй мөрдөж ажилласан гэдгийг энд хэлэхийг хvсч байна. Төрийн бvхий л салаа мөчрийн чухамхvv нэгдмэл хамтын vйл ажиллагаа амжилтын vндэс болох учиртай гэдгийг миний бие иш vндэс болгож ирсэн юм. Цаашид ч энэ байр суурийг хатуу баримтлах болно. 

Энэ онд Монгол Улсын эдийн засгийн өсөлт 8 хувьд хvрч, нэг хvнд ногдох Дотоодын Нийт Бvтээгдэхvvн 950 ам, доллар болж, нэг жилд 200 ам, доллараар өсөхөөр тооцоо гарч байна. Энэхvv өсөлт бол зарим нэг хvмvvсийн яриад байгаа шиг зөвхөн дэлхийн зах зээлийн vнийн өсөлтөөс бий болсон “хуурамч” өсөлт бишээ. Харин ч vнийн өсөлтийг тооцвол ДНБ 26 хувиар өсөхөөр байгаа юм. 

Энэ бол монголчууд бидний хамтын ололт амжилт, нөр их хөдөлмөрийн vр шим гэж Засгийн газар vзэж байна. Дэлхийн зах зээл монголын эдийн засагт тааламжтай нөлөө vзvvлж байгаа ч монголчуудын бvтээлч хөдөлмөр, идэвхи санаачилгыг тvvнтэй хольж хутгаж ач холбогдлыг нь бууруулж хэрхэвч болохгvй. 

Vvнтэй холбогдуулж хэлэхэд энэ жил монголчууд Их Монгол улс байгуулагдсны 800 жилийн их ойг дэлхийн улс тvмэнтэй хамтран тэмдэглэж байна. Монголчуудын vндэсний эрvvл, саруул бахархал сэргэн бадарч байна. Vндэсний бахархал бол улс орноо цэцэглvvлэн хөгжvvлэх сэтгэл, итгэл, зvтгэлийн цогцлол юм. Эх оронч vндэсний бахарлын охь манлай нь Алангуа эхээс улбаалсан vндэсний эв нэгдлийн vзэл санаа бөгөөд тэр нь эзэн Чингисийн vйл хэргээр бодитой биежин баталгаажиж монголчууд бидний удмын санд шингэсэн билээ. Тиймдээ ч манай танхимын сайд нар Vндэсний эв нэгдлийн Засгийн газарт нэгдэж хамтран ажиллаж байна.

Vндэсний эв нэгдэл гэдэг нь хий хоосон vг биш, өөрөө эрхэм баялаг гэдгийг манай ард тvмэн бvтээлч хөдөлмөрөөрөө тод томруун харуулж чадлаа гэж vзэж байна. Энэ оны эдийн засгийн өсөлт бол vvний бодит нотолгоо юм. 

Vндэсний эв нэгдлийн Засгийн газар олсон ололт дээрээ тулгуурлан ирэх оны эдийн засгийн хөгжлийн vндсэн чиглэл, төсвийг боловсруулсан бөгөөд бидний хvлээж байгаагаар эдийн засгийн өсөлт 9 орчим хувьд хvрч, цалин, тэтгэвэр, тэтгэмжийг 15-20 хувиар өсгөх, хvvхдийн мөнгийг 5000 төгрөгт хvргэх, “Vдийн цай” хөтөлбөрт нэмж ерөнхий боловсролын сургуулиудын гурав, дөрөвдvгээр ангийн хvvхдvvдийг хамруулах арга хэмжээнүүдийг авч байна.

Манай Засгийн газар 2007 оныг бvтээн байгуулалт, эрчтэй хөгжлийн он жил болгож ажлын байрыг эрс нэмэгдvvлэхийг зорьж байна. Ирэх жил зөвхөн төсвийн хөрөнгө оруулалтын эх vvсвэрээр 200 гаруй тэрбум төгрөгийн бvтээн байгуулалтын ажил хийж, 1000 гаруй км хатуу хучилттай зам барьж эхлэх, 1250 км цахилгаан дамжуулах шугам татах, 20 шахам сумыг гэрэл цахилгаантай болгох, олон арван сургууль, цэцэрлэг барихаар төлөвлөж байна. 

Засгийн газар “Орон сууц” хөтөлбөрийг хэрэгжvvлэх санхvvгийн асуудлыг цэгцтэй шийдвэрлэж барилга байгуулалтын ажлын бэлтгэлийг хангахын төлөө ажиллаж байна. Амжилтанд хvрнэ гэдэгтээ ч эргэлзэхгvй байна. 

Vндэсний Эв Нэгдлийн Засгийн Газар байгуулагдсан цагаасаа хойш тvvний явуулж буй бодлогыг саатуулан саармагжуулах гэсэн оролдлогуудтай удаа дараа учирч байв. Гэхдээ манай Засгийн газар эрvvл саруул, бvтээлч шvvмжлэлд vргэлж нээлттэй, аливаа шvvмжлэлд авах гээхийн ухаанаар хандахыг эрмэлзэж ирсэн. 

Миний бие аливаа асуудалд хvлээцтэй байж төрийн бvх шатны удирдах бvрэлдэхvvнд өндөр шаардлага тавьж ажиллаж ирлээ. Хvлээц тэвчээртэй байгааг минь сул тал гэж хэрхэвч ойлгож болохгvй гэдгийг Засгийн газрын тэргvvний хувьд, vvрэг хариуцлагын хvндийг vvрч байгаа МАХН-ын даргын хувьд хэлэхийг хvсч байна. 

УИХ дахь Ардчилсан Намын нэр бvхий гишvvд төрийн хэрэгт хариуцлагагvй хандаж байгаагийн илрэл нь Vндэсний эв нэгдлийн Засгийн газрыг огцруулах санал санаачилга гаргасан явдал юм. Vндэсний эв нэгдлийн Засгийн газарт хамтарч ажиллах МАХН-ын урилгыг хvлээж аваагvйгээрээ тэд хариуцлагаас зугтсан билээ. Ардчилсан нам, Иргэний Зориг намаас бусад нь МАХН-ын урилгыг хvлээн авч Vндэсний эв нэгдлийн Засгийн газарт ажиллаж байгаад талархалтай байгаа ч төрийн ажлын ёс жаяг, тогтсон уламжлалыг vл ойшоон дураар авирлаж болохгvйг зарим сайд, дарга нарт дашрамд хатуухан сануулахад илvvдэхгvй гэж бодож байна. 

Хариуцлагаас зугтааж, хамтран ажиллахгvй гэж байгаа төрийн тvшээд бусдын ажиллах бололцоог хаах, тэр тусмаа Засгийн газрыг огцруулах санал тавьж монголчуудын эв нэгдлийг бусниулж болохгvй гэдгийг ард тvмэн сайн мэдэж байгаа.

Vндэсний эв нэгдлийн Засгийн газрыг огцруулах тухай УИХ-ын нэр бvхий гишvvдийн санал нь ажил хэргийн гэхээсээ илvvтэй улс төрийн зорилготой, төрийн албыг бvх шатанд цалгардуулан, төр болон олон тvмний хоорондын итгэлцлийг алдагдуулах хортой явуулга гэдгийг миний бие нийт олон тvмэнд хандаж бичсэн ил захидалдаа цохон тэмдэглэсэн билээ. 

Л.Гансvх нарын явуулж буй энэ бодлогыг Ардчилсан Намд харьяалагдах олон зуун гишvvд дэмжихгvй байгаа гэдэгт ч миний бие эргэлзэхгvй байна. Юманд учир суманд занги гэдэг ардын зvйр цэцэн vгээ санах хэрэгтэй. 

 Засгийн газрыг огцруулах тэрхvv албан бичгийн зvйл тус бvрт товчхон хариулваас:

1.Нэр бvхий гишvvд албан бичигтээ: “Засгийн газар нь УИХ-аар батлагдсан өөрийн гэсэн мөрийн хөтөлбөргvй өдий хvрлээ” гэсэн нь vнэнд нийцэхгvй. Засгийн газар УИХ-ын 2004 оны 24 дvгээр тогтоолоор баталсан Засгийн газрын vйл ажиллагааны хөтөлбөрийг хэрэгжvvлж байна. Энэ Мөрийн хөтөлбөр бол 2004 оны сонгуульд Монголын ард тvмний санал сонголтоор гарч ирсэн, УИХ-ын баталсан, ирэх 4 жилд Засгийн газрын хийх ажлын мөрийн хөтөлбөр юм. 

Харин Vндэсний эв нэгдлийн Засгийн газар уг мөрийн хөтөлбөрийг хэрэгжvvлэхдээ Засгийн газрын баримтлах тэргvvлэх 10 чиглэлийг тодорхойлж, мөрийн хөтөлбөрийг хэрэгжvvлэх ажлын төлөвлөгөөнд нэмэлт өөрчлөлт оруулан тvvнийгээ хатуу мөрдөн ажиллаж байна. 

2. Нэр бvхий гишvvд албан бичигтээ: “Авилгал, хээл хахуультай тэмцэх тэмцэл зогсож, авилгачид, албан тушаалаараа тvрий баригчдын хууль бус vйлдлvvд хэрээс хэтэрлээ” гээд буруутан нь Vндэсний Эв Нэгдлийн Засгийн Газар гэж яллахыг санаархсан байна. 

Энэ бол гvтгэлэг, амьдралын vнэнд нийцэхгvй. Чухамдаа энэ Засгийн газрын vед мөнгө угаах, терроризмыг санхvvжvvлэхтэй тэмцэх, Авилгын эсрэг тэмцэх зэрэг хууль гарч, дуулиант хэргvvд шvvхээр шийдэгдэж байна. Засгийн газар авилга, хээл хахуультай тэмцэх ажлыг харин ч эрчимжvvлж байгаа бөгөөд одоогийн байдлаар цагдаа, прокурорын байгууллага авилга, албан тушаалын 99 хэрэгт мөрдөн байцаалт явуулж, 40 хэрэгт яллах дvгнэлт vйлдээд байна. 

Авилгыг улс төржvvлэх нь авилгачдыг хаацайлан хамгаалсантай утга нэг vйлдэл мөн. Авилга, хээл хахуультай авилгачид бус харин монголын төр, хууль хяналтынхан тэмцэх учиртай, тэдэнд дэмжлэг vзvvлэх нь бидний vvрэг гэж ойлгож байна. 

Өнөөдөр олны анхаарлын төвд байгаа хадгаламж зээлийн хоршоодтой холбогдох хэргийг хянан шалгах томоохон ажлын хэсгийг зохион байгуулж, асуудлыг хуулийн хvрээнд шийдвэрлэхээр ажиллаж байна. Энэ асуудал манай Засгийн газрын анхаарлын төвд цаашдаа ч байнга байх болно. 

Монгол улсын ашигт малтмалыг олборлож, ашиглах асуудлаар урд өмнө гадаадын компаниудад ёс бус найр тавьж байгуулсан тогтвортой байдлын гэрээнvvдийг эргэн харж, олон улсын стандартад нийцvvлэх, монголын эрх ашгийг хамгаалах бодлого хэрэгжvvлж байна. Тvvний нэг илрэл нь “Бороо гоулд” компанитай байгуулсан тогтвортой байдлын гэрээнд өөрчлөлт оруулахаар хөрөнгө оруулагчидтай Засгийн газар тохиролцоо хийж байгаа явдал юм. Vvний vр дvнд Монголд ойрын 2 жилд 50 орчим тэрбум төгрөг шинээр орлого болж орж ирэхээр тооцогдож байна. 

3.Нэр бvхий гишvvд албан бичигтээ: “Vндэсний хөгжлийн хөтөлбөр” гэгч нь улс орны хөгжилд ямар ахиц авч ирж байгаа, тэр талаар одоо болтол мэдээлэл төсөл бодлого алга байна. Vvгээр ч vл барам ….2006 оны хөрөнгө оруулалтын төлөвлөгөө тал илvv хувиар тасарч…” гэгчлэн сvржигнэжээ. Энэ бас л vнэнд нийцэхгvй. 

2006 оны хөрөнгө оруулалт өмнөх онтой харьцуулбал vнийн дvнгээрээ 40 гаруй тэрбум төгрөгөөр илvv байгаа бөгөөд төлөвлөгөө оны эцэс гэхэд 90-ээс доошгvй хувийн биелэлттэй гарна гэсэн хүлээгдэж байгаа гүйцэтгэл тооцогдсон. Энэ талаар УИХ дээр өнгөрсөн долоо хоногт дэлгэрэнгvй мэдээллийг миний бие өгч, гишvvдийн асуултад хариулсан билээ. Өнөөдрийн байдлаар 75 орчим тэрбум төгрөгийн хөрөнгө оруулалт хийсэн нь санхvvжилтийн 52.7 хувь болсон байна.

Эдийн засгийн өсөлтийн тулгуур болсон хувийн хэвшил, бодит секторын хөгжлийг дэмжих бодлогын хvрээнд хаврын чуулганаар татварын багц хуулийг шинэчлэн баталж, эрх зvйн цоо шинэ орчин бvрдvvлснээр татварын ачаалал 180 тэрбум төгрөгөөр буурч, Азийн орнуудын дотор Монгол Улс татварын хамгийн бага ачаалалтай орон болж байгаа юм.

Зээл тусламжийг Засгийн газрын бодлого, арга хэмжээтэй нягт уялдуулж байх механизм бол “Монгол улсын Засгийн газар-Гадаад тvншvvдийн хамтарсан техникийн уулзалт” юм. 2003 оноос хойш нэг ч удаа зохиогдоогvй байсан хандивлагчдын уулзалтыг манай Засгийн газар сэргээн техникийн уулзалт нэртэйгээр зөвхөн 2006 онд хоёр удаа амжилттай явууллаа. Энэхvv механизм нь зээл тусламжийн vр ашгийг нэмэгдvvлэх, улс орны хөгжил дэвшлийг шинэ тvвшинд гаргах ач холбогдолтой болсныг уулзалтад оролцсон, хамтран зохион байгуулсан гадаад тvншvvд цохон тэмдэглэсэн юм. 

Өнгөрсөн хугацаанд манай Засгийн газар идэвхтэй гадаад бодлого явуулж, хоёр болон олон талт харилцаа хамтын ажиллагааг бэхжvvлэх, Их Монгол улс байгуулагдсаны 800 жилийн ойг дэлхий дахинаа сурталчлах, гадаадын зочдыг vvнд өргөнөөр оролцуулах чиглэлээр vр дvнтэй ажиллав. Тухайлбал, гадаад орны төр, засгийн өндөр дээд хэмжээний 5О гаруй төлөөлөгчид, НVБ болон бусад олон улсын байгууллага, улс орнуудын нийт 400 гаруй зочдыг хvлээж авлаа. Айлчлалуудын vеэр олон улс, бvс нутгийн глобал асуудлаар санал солилцож олон улсын сонирхлыг Монгол руу чиглvvлэх, гадаадын хөрөнгө оруулалтыг өөрийн улс руу хандуулах, энэ чиглэлээр бидний авч хэрэгжvvлж буй арга хэмжээг таниулахад чиглэгдсэн олон арга хэмжээ авсан нь чухал ач холбогдолтой болсон юм. Монгол улс, олон улсын нэр хvнд бvхий Ази Европын уулзалт /АСЕМ/ байгууллагад гишvvнээр элсэж, хэд хэдэн оронтой дипломат харилцаа тогтоохоор тохиролцов.

Хөгжлийн стратеги боловсруулах асуудалд монголын 300 орчим эрдэмтэн судлаачдын 36 баг сайн дураар оролцож төслөө ирvvлсэн. Тэдний дэвшvvлсэн vнэтэй саналыг анхааралдаа авч Монгол улсын хөгжлийн гадаад, дотоод орчны хөгжлийн чиг хандлагыг шинжлэх ухааны vндэслэлтэйгээр тогтоон Vндэсний хөгжлийн цогц бодлогын эцсийн хувилбараа боловсруулж дуусч байгаа.

4.Нэр бvхий гишvvд албан бичигтээ: “баялгыг дураараа цацаж өрх гэр бvл, нийгмийн халамжийн бодлогыг завхрууллаа” гэж Засгийн газрыг буруутгахыг хvсчээ. Эдийн засгийн өсөлт хvн ардад хvртээмжтэй байх нь манай Засгийн газрын хатуу байр суурь юм. 

Энэ дашрамд хэлэхэд “Хvvхдийн мөнгө” хэмээх хөтөлбөр нь аль нэг улс төрийн намын дангаар эзэмших өмч биш. Тэр тусмаа Ардчилсан намын өмч бишээ. Хvvхдийн мөнгийг тойрон эцэс төгсгөлгvй улс төржих явдал ч төрийн ажил хэрэгт тус болохгvй. Уг санаа нь нэгэнт оршин тогтнохоо больсон “Эх орон-Ардчилал” эвслийнх байлаа. Чухамдаа өрх гэр, хvvхдэд ялгавартай хандаж байсан өмнөх Засгийн газрын алдааг Vндэсний эв нэгдлийн Засгийн газар засаж монголын хvvхэд бvрт хvvхдийн мөнгө олгох болсноороо “Хvvхдийн мөнгө” хөтөлбөрийг хэрэгжvvлэгч нь Vндэсний эв нэгдлийн Засгийн газар, энэ Засгийн газарт хариуцлага хvлээсэн улс төрийн хvчнvvд болсон нь тvvхэн vнэн билээ. 

Энэ Засгийн газарт МАХН vндсэн хариуцлага vvрч байгаагийн хувьд “Хvvхдийн мөнгө” хөтөлбөрийн хувь заяа олон талаар чухамхvv манай намын гvйцэтгэх vvргээс шалтгаалах болж байгаа юм. Хvvхдийн мөнгөний хэмжээг нь нэмэгдvvлэх, тvгээх арга хэлбэрийг нь боловсронгуй болгох шаардлагатай байгаа бөгөөд энэ тал дээр илvv бvтээлч уур амьсгал, хамтын ажиллагаа хэрэгтэй байна. 

Ер нь Vндэсний эв нэгдлийн Засгийн газраас явуулсан бодлого, авсан нийгмийн багц арга хэмжээ нь радио, телевизээр зvгээр нэг яриад, сурталчилаад, шоудаад өнгөрсөн зvйл биш, харин олон тvмний хэлж байгаагаар гэр оронд нь ороод ирсэн, иргэдийн халаасыг тодорхой хэмжээгээр зузаатгасан бодитой vйл хэрэг юм. Тийм ч учраас хэдийгээр 9 сар гэдэг бол аль ч Засгийн газрын бvрэн эрхийн 4 жилтэй харьцуулахад бага хугацаа боловч хийж бvтээсэн зvйл маань бага биш шvv гэдгээр манай танхимын гишvvд нэн бахархалтайгайр тэмдэглэж байдгийг хэлэхэд илүүдэхгүй байхаа.

Эцэст нь тэмдэглэхэд дээр дурьдсан бичигт: “М.Энхболдын өмнө нь нийслэл хотод газрын авилгалыг гааруулсан болон одоогийн эрх мэдэлдээ дулдуйдсан vйлдлvvдээр улам баталгаажиж, бусдыг бурууд уруу татах жишиг болоод байна” гэж эрээ цээргvй гvтгэсэн байна. Ийм гvтгэлэг өмнө эрхэлж байсан ажил, албан тушаалтай минь холбогдуулж байнга цацагдаж байдаг тул би иргэний хувьд шvvхийн байгууллагад хандаж нэр төрөө сэргээлгэх хvсэлт тавьж байсан. Саяхан Чингэлтэй дvvргийн шvvхээс миний хvсэлтийг vндэслэн холбогдох шалгалтуудыг явуулж “газрыг хууль зөрчиж олгон тvvнээс ихээхэн хэмжээний хахууль авч баяжсан” гэж удаа дараа нийтэлж байсан хэвлэлийн мэдээлэл бодит байдалд нийцээгvй, хууль бус болохыг тогтоож, миний нэр төрийг сэргээн, залруулга хийхийг тухайн хэвлэл мэдээллийн байгууллагуудад vvрэг болгосон шийдвэр гаргасныг дурьдахад илvvдэхгvй байх. 

 Эрхэм гишvvд ээ,

Vндэсний Эв Нэгдлийн Засгийн Газар нь Монгол орны нийтлэг эрх ашгийг эрхэмлэн, улс орноо хөгжvvлэн урагшлуулахын төлөө боломжтой бvх алхмыг цаашид авч хэрэгжүүлж хийх болно. 

 Ийм бодлогыг УИХ дэмжинэ гэдэгт эргэлзэхгvй байна

Анхаарал тавьсан явдалд баярлалаа. 

Ц.Нямдорж. Баярлалаа. Одоо энэ асуудалтай холбогдуулж Монгол Улсын Ерөнхийлөгч Намбарын Энхбаяр үг хэлнэ. Ерөнхийлөгчийг индэрт урьж байна.

Н.Энхбаяр: Улсын Их Хурлын дарга, эрхэм гишүүд ээ, 

 Ерөнхий сайд, Засгийн газрын гишүүд ээ, 

Улсын Их Хурлын нэр бүхий гишүүд Засгийн газрыг огцруулах тухай саналаа Улсын Их Хуралд албан ёсоор өргөн мэдүүлж, Монгол Улсын Үндсэн хууль, Монгол Улсын Их Хурлын чуулганы хуралдааны дэгийн дагуу хэлэлцэн шийдвэрлэж өгөхийг хүссэн байна. УИХ-ын нэр бүхий гишүүдийн дээрх санал нь Үндсэн хуулийн 43 дугаар зүйлийн 4-д заасанчлан “УИХ-ын гишүүдийн дөрөвний нэгээс доошгүй нь Засгийн газрыг огцруулах тухай саналыг албан ёсоор тавибал УИХ хэлэлцэж шийдвэрлэнэ” гэсэн нөхцлийг бүрдүүлж байгаа учир өнөөдөр Улсын Их Хурал нэгдсэн хуралдаанаараа уг асуудлыг хэлэлцэж шийдвэрлэх гэж байгаа юм байна. Засгийн газрыг огцруулах талаар тавьсан тодорхой тооны гишүүдийнхээ саналыг УИХ ийнхүү хэлэлцэж шийдвэрлэх гэж байгаа нь Засгийн газрын бүтэц бүрэлдэхүүнийг тогтоож, үйл ажиллагааны хөтөлбөрийг нь баталж, гүйцэтгэлийн тайланг нь сонсч, хариуцлага тооцож ажилладаг Парламентын бүрэн эрхийн асуудал юм. Монгол Улсын төрийн гүйцэтгэх дээд байгууллага болох Засгийн газрын хувь заяаны асуудал бол Улсын Их Хурлын гишүүдийн төдийгүй манай нийт сонгогчид, ард түмний эрх ашгийг хөндсөн эмзэг нарийн асуудал билээ. 

Ийм ч учраас уг асуудалд нухацтай хандаж сайн ярилцаж шийдвэрлэх нь чухал. Бас олон нийтийн санал бодлыг ч шийдвэр гаргахдаа харгалзан үзвэл зохих бизээ. Миний бие Монгол Улсын Ерөнхийлөгчийн хувьд энэ асуудлаар УИХ-ын нэгдсэн хуралдаан дээр үг хэлж, санал бодлоо илэрхийлэх нь зүйтэй гэж үзсэн юм. Шуудхан хэлэхэд эмхлэгдэн байгуулагдаад 8 сар гаруй хугацаанд бүрэн эрхээ хэрэгжүүлж буй, УИХ-тайгаа хамтран нийгмийн тулгамдсан зарим асуудлыг шийдвэрлэхийн тулд хүчин чармайлт гарган ажиллаж байгаа Засгийн газрыг бүхэлд нь огцруулах шаардлагагүй гэж үзэж байна. Миний бие энэхүү байр суурийг илэрхийлэхдээ төр засгийн тогтвортой байдлыг хүсч байгаа иргэдийнхээ саналыг бас харгалзан үзсэнийг тэмдэглэж байна. Засгийн газрыг бүхэлд нь огцруулах шаардлагагүй хэмээн үзэхдээ би түүний үйл ажиллагаа нь өөлөх юмгүй, бүх зүйл нь өөдтэй сайхан байгаа гэж хэлж байгаа юм бишээ. Засгийн газар, түүний төв, орон нутаг дахь салбарласан байгууллагуудын хоорондын ажлын уялдаа холбоо, гүйцэтгэх чиг үүргийн хуваарьт байгаа доголдол, төрийн захиргааны байгууллагад ажиллаж буй түшмэдүүдийн хүнд сурталжсан, улс төржсөн үйл ажиллагаанаас үүдэлтэй ажлын доголдол иргэд, сонгогчдын шүүмжлэлд өртсөөр байгааг нэн даруй засч залруулбал зохино. Алдаа дутагдлыг засахдаа тодорхой албан тушаалтантай ч хариуцлага тооцдог байх нь зүйтэй. Ажил ч тэр, алдаа ч тэр эзэнтэй байх нь чухал. Өнөөдөр нийгэмд тулгамдсан, Засгийн газрын шийдвэрлэх ёстой олон асуудал байна. Шүүмжлэлийг чих зөөлөн сонсч, олон түмнийхээ тусын тулд төрийн албыг чиглүүлж зүтгүүлж чадвал ямар ч бэрхшээлтэй асуудлыг Засгийн газар шийдвэрлэж чадна гэдэгт итгэж байна. УИХ шийдвэр гаргахдаа миний байр суурийг харгалзан үзнэ гэдэгт найдаж байна”

 Анхаарал тавьсанд баярлалаа. 

Ц.Нямдорж: Ерөнхийлөгчид баярлалаа. Энэ асуудлаар МАХН-ын дүгнэлт гарсан. Идэвхтэн дарга дүгнэлтийг танилцуулна, индэрт урьж байна. 

Д.Идэвхтэн: Монгол Улсын Ерөнхийлөгч, Ерөнхий сайд аа.

 УИХ-ын дарга, эрхэм гишүүд ээ.


УИХ дахь Ардчилсан намын нэр бүхий гишүүдээс Үндэсний эв нэгдлийн Засгийн газрыг огцруулах тухай тавьсан саналыг УИХ дахь МАХН-ын бүлэг хэлэлцэж дараах дүгнэлтийг УИХ-ын чуулганы нэгдсэн хуралдаанд танилцуулж байна. 


МАХН-ын Засгийн газар 2000-2004 онд эдийн засгийн хямралыг зогсоож, жилийн өсөлтийг анх удаа 10 хувьд хүргэсэн билээ. 


Гэтэл 2004 оны 9 дүгээр сард эмхлэн байгуулагдсан Ц.Элбэгдоржийн Засгийн газар хангалтгүй ажилласны улмаас 2005 онд эдийн засгийн өсөлтийн хурдац бараг 2 дахин саарч, төлөвлөсөн ажлууд тасалдан, хүн амын мөнгөн ба бодит орлого, хурдалдан авах чадвар буурч, иргэд ирээдүйдээ итгэх итгэл суларч эхэлсэн юм. Яг ийм бодит байдлын үед буюу 2006 оны 1 дүгээр сард Элбэгдоржийн Засгийн газар огцорч, Энхболдлын засгийн газар эмхлэн байгуулагдсан. 

Үндэснийн эв нэгдлийн гэх тодотголтой энэ засгийн газар эмхлэн байгуулагдснаасаа хойш 9 сар ажилласан. Энэ богинохон хугацаанд УИХ-аас батласан засгийн газрын үйл ажиллагааны хөтөлбөрийн хүрээнд тэргүүлэх чиглэлүүдийг тодорхойлж түүнийгээ амжилттай хэрэгжүүлж байна.

2006 оны статистикийн урьдчилсан дүнгээр манай орны эдийн засгийн өсөлт 8 хувьд хүрч, улсын төсөв, гадаад худалдааны тэнцэл анх удаа ашигтай гарч байна. Төрийн албан хаагчдын цалин, өндөр настны тэтгэвэр дорвитой нэмэгдэж, худалдан авах чадвар, амьжиргааны түвшин сайжирч байна. Хүүхэд, гэр бүлд болон хөдөлмөрийн баатар, гавъяатууд, олон хүүхэдтэй эхчүүдэд төрөөс үзүүлэх дэмжлэгийг нэмэгдүүлж чадсан байна. 


Энэ хугацаанд төгрөгийн ханш чангарч, инфляци тогтвортой буурч, улс орны эдийн засаг хэрэглээний шинж чанараасаа ангижирч, материал баялаг бүтээж бий болгодог үйлдвэрлэгч шинж чанарыг улам бүр олж байна. ДНБ-ний үйлдвэрлэл эрчимтэй өсч нэг хүнд ногдох хэмжээ нь анх удаа 1000 ам доллараас давах боломж бүрдлээ. 2006 онд мал аж ахуй, газар тариалангийн салбарт нааштай өөрчлөлтүүд гарлаа.

Энэ жил манай малчид 10,0 гаруй сая төл бойжуулж, малын тоо толгой 32 саяд хүрэх төлөвтэй байна. Үр тариа, төмс хүнсний ногооны ургац бараг хоёр дахин өслөө. Энэ мэт олон нааштай өөрчлөлтүүд манай нийгэм, эдийн засгийн амьдралд гарч байна. Энэ үзүүлэлтийг бид М. Энхболдын Засгийн газрын үйл ажиллагаатай холбон үзэх нь бодит байдалд нийцнэ гэж үзэж байна. 


УИХ-д Монгол улсын Засгийн газраас өргөн барьсан 2007 оны төсөв, үндсэн чиглэлийн төслүүд ч гэсэн ирэх жилд эдийн засгийн өсөлтийг хурдасгах, бизнес эрхлэх орчныг сайжруулах, хөрөнгө оруулалтыг нэмэгдүүлж бүтээн байгуулалтыг өргөтгөх, ажлын байрыг олноор бий болгох, иргэдийн орлого, амьжиргааны түвшинг дээшлүүлэхэд дорвитой өөрчлөлт гаргахад чиглэжээ.


Ирэх жилд эдийн засгийн өсөлт 9 хувиас доошгүй байхаар тооцож, хөрөнгө оруулалтыг урьдах жилээс 1,5 дахин нэмэгдүүлж 200 тэрбум төгрөгт хүргэх, үүний дотор жижиг бизнесийг дэмжиж ажлын байр шинээр бий болгоход 20,0 гаруй тэрбум төгрөг зарцуулахаар төлөвлөжээ. Иргэдэд ажил хөдөлмөр эрхлэх боломжийг бий болгоход төрөөс ийнхүү дэмжихийн зэрэгцээ төрийн албан хаагчид, өндөр настны цалин, тэтгэврийг 2007 оны нэгдүгээр сарын 1-нээс 15-20 хувь нэмэгдүүлэхээр тооцжээ. Ерөнхий боловсролын бага ангийн хүүхдүүдэд хичээлийн завсарлагаанаар цай өгөх хүрээг өргөтгөж, цэцэрлэгийн хүүхдийн хоолонд төсвөөс олгодог хөрөнгийг нэмэгдүүлж, хүүхдийн мөнгийг 5000 төгрөгт хүргэхээр төлөвлөсөн байна. Ийнхүү мөнгөн ба эд материалын хэлбэрээр хүүхэд гэр бүлийг дэмжих ажлаа өргөтгөж байгаа нь хүүхэд залуучууд зонхилсон манай орны хувьд чухал ач холбогдолтой нийгмийн хамгааллын арга хэмжээ юм. 


Олон нам оролцож бүрдүүлсэн энэ Засгийн газар Үндэсний хөгжлийн урт хугацааны цогц бодлогын төслийг боловсруулж УИХ-д өргөн барихад бэлэн болгожээ. 


Өнгөрсөн богино хугацаанд хийж амжуулсан нь, ойрын ирээдүйд хийхээр төлөвлөж байгаа нь энэ засгийн газрыг цаашид ч үргэлжүүлэн ажиллуулах хэрэгтэй гэдгийг нотолж байгаа бөгөөд үнэндээ М.Энхболдын засгийн газрыг огцруулах бодит шалтгаан байхгүй байна. Энэ учраас УИХ-ын гишүүн Л.Гансүх нарын 23 гишүүнээс Монгол улсын Засгийн газрыг огцруулахаар тавьсан саналыг УИХ дахь МАХН-ын бүлэг хүлээж авах боломжгүй гэж үзлээ.


Ийм дүгнэлт гаргаж байгаа нь бүх юм сайн сайхан болж байна, энэ засгийн газар өө сэвгүй гэж бид сэтгэл амарч байгаа юм бишээ. Улс орны эдийн засаг, нийгмийн хөгжлийг хурдасгах, ард иргэдийн аж амьдралыг дээшлүүлэхэд чиглэсэн шинэтгэлийн шинжтэй дараах асуудлуудад засгийн газар үйл ажиллгаагаа чиглүүлж шийдвэртэй арга хэмжээ ёстой гэж бид үзэж байна. Үүнд:

1. Засгийн газрын гишүүд, төрийн захиргааны бүх шатны байгууллагын удирдах ажилтан нарт тавих шаардлагыг эрс өндөржүүлж, иргэдэд үйлчлэх үүргээ биелүүлэхгүй байгаа албан тушаалтанд хариуцлага тооцож ажиллах хэрэгтэй байна. 

2. Төрийн захиргааны байгууллагын бүтэц зохион байгуулалтыг цомхон болгох, удирдлагын шат дамжлагыг цөөрүүлэх, удирдлагын төвлөрөлийг сааруулж орон нутгийн эрх мэдлийг өргөтгөх, аймаг сумандаа иргэдийнхээ эрүүл мэнд, боловсрол, нийгмийн хэв журам, байгаль орчин нийгмийн халамж, хамгаалалтай холбогдсон асуудлаа бие даан шийдвэрлэдэг байхыг иргэд сонгогчид зүй ёсоор шаардаж байна. Иргэдэд элдэв чирэгдэл учруулдаг дүрэм, журам, стандартыг хүчингүй болгох, төрөөс иргэдэд үзүүлдэг үйлчилгээг шуурхай, ил тод, нээлттэй болгох хэрэгтэй байна. Орон нутгийн эрх мэдлийг өргөтгөх нь иргэд төрийн удирдлагад идэвхтэй оролцох боломжийг бүрдүүлж, ардчилсан ёсыг нийгэмд бэхжүүлэх чухал үүрэгтэй.

3. Нийгэмд шударга ёсыг хэвшүүлэхийн төлөө эрс шийдвэртэй ажиллаж ялангуяа, авилгын эсрэг хууль тогтоомжийн хэрэгжилтийг цаг алдалгүй зохион байгуулж үр дүнд хүргэх нь засгийн газрын тулгамдсан асуудлын нэг гэж үзэж байна.

4. Ажилгүйдэл, ядуурлыг бууруулах, ажлын байрыг бий болгох асуудалд дорвитой өөрчлөлт гарч чадахгүй байгаад дүгнэлт хийж 2007 оны үндсэн чиглэлд тусгагдсан хөрөнгө санхүү, зохион байгуулалтын цогц арга хэмжээг авч хэрэгжүүлэх замаар жилд 25000-аас доошгүй хүнийг ажилд зуулчилж, хөдөлмөр эрхлэлтийг нэмэгдүүлэн, ажилгүйдлийн түвшинг бууруулж 3,3 хувиас хэтрүүлэхгүй байх үүргийг Засгийн газар хэрэгжүүлэх ёстой.

5. Олон хүүхэдтэй өрх гэр бүлийн орлогыг нэмэгдүүлэх, хүүхдийн сурч боловсрох нөхцлийг сайжруулах бодлогын хүрээнд хүүхэд бүрт ногдох эд материалын болон мөнгөн тэтгэлэгийг нэмэгдүүлэх боломжийг хөрөнгийн эх үүсвэр, хэрэглээ, хуримтлалын зохистой харьцаатай уялдуулж үе шаттай шийдвэрлэх нь зүйтэй.

6. Эрчим хүчний эх үүсвэр болон цахилгаан дамжуулах шугамуудыг шинээр барьж, зүүн, баруун, төвийн эрчим хүчний системийг өндөр хүчдэлийн цахилгаан дамжуулах шугамаар холбож, эрчим хүчний нэгдсэн систем байгуулах Дөргөн, Тайширын УЦСтанцыг ашиглалтанд оруулж, ойрын 3 жилд багтаан 120 сумын төвийг өндөр хүчдэлийн шугамд холбох, жил бүр 25 мянгаас доошгүй малчин өрхийг сэргээгдэх эрчим хүчний эх үүсвэртэй болгоход энэ засгийн газар хөрөнгө нөөцөө төвлөрүүлэхийг санал болгож байна.

7. Агаарын болон төмөр замын үйлчлэх хүрээг өргөтгөж, авто замын хэвтээ, босоо тэнхлэгийн зам, гүүр барих ажлыг улам эрчимжүүлж, ойрын 2 жилд багтаан 800 км-ээс доошгүй хатуу болон хайрган хучилттай замыг барьж ашиглалтанд оруулах нь зүйтэй байна. 

8. Стратегийн ач холбогдол бүхий Таван толгой, Оюу толгой, Цагаан суварга, Мардай Асгат зэрэг томоохон уул уурхайн орд газруудыг улс орон, ард түмэнд үр ашигтай байдлаар ашиглах бодлого боловсруулан хэрэгжүүлэхэд Засгийн газар өөрөөс хамаарах бүхнийг цаг алдалгүй хийх хэрэгтэй байна.

9. Хүн амыг орон сууцаар хангах ажлыг өргөн цар хүрээтэй зохион байгуулж, иргэд цалингаараа орон сууцтай болох бодлогыг баримтлан жил бүр 15 мянгаас доошгүй айл өрхийг орон сууцтай болгоход анхаарах шаардлагатай байна.

УИХ дахь МАХН-ын бүлгийн дүгнэлт нь Үндэсний эв нэгдлийн засгийн газрыг тогтвортой ажиллуулахад чиглэж байгаа болно. Энэ нь Монгол улсын үндэсний болон ард нийтийн эрх ашигт бүрэн нийцнэ гэж үзэж байна.

УИХ-ын эрхэм гишүүд ээ.

УИХ-ын нэр бүхий гишүүдээс эв нэгдлийн Засгийн газрыг огцруулах тухай тавьсан саналыг хэлэлцэхдээ МАХН-ын бүлгээс гаргаж байгаа дүгнэлтийг анхааралдаа авч шийдвэр гаргана гэдэгт итгэж байна. 

Анхаарал тавьсанд баярлалаа.

Ц.Нямдорж: Идэвхтэн даргад баярлалаа. Одоо энэ асуудлаар Төрийн байгуулалтын байнгын хорооны дүгнэлт гарсан. Дондог дарга танилцуулна. Индэрт урьж байна.

Д.Дондог: Улсын Их Хурлын дарга, эрхэм гишүүд ээ.

Монгол Улсын ·ндсэн хуулийн дөчингуравдугаар зүйлийн 4 дэх хэсэгт заасны дагуу УИХ-ын нэр бүхий гишүүд Ерөнхий сайд М.Энхболдын тэргүүлсэн Засгийн газрыг бүрэн бүрэлдэхүүнээр нь огцруулах саналыг 2006 оны 10 дугаар сарын 13-ны өдөр УИХ-д өргөн мэдүүлсэн юм. 

УИХ-ын нэр бүхий гишүүд тавьсан саналдаа Засгийн газар нь хуульд заасны дагуу нэгдсэн бодлого, танхимын зарчмаар ажиллахгүй байгаа, иргэдийн эрх ашиг хохирох, шударга ёс алдагдах байдал газар авсан, Монголын хөгжилд даацтай нөлөө үзүүлэхүйц урт хугацааны бодлого хөтөлбөргүй ажиллаж байна гэсэн үндэслэлээр Засгийн газрыг огцруулах нь зүйтэй гэж үзсэн байна.

 
Засгийн газрыг огцруулах саналыг УИХ-д өргөн мэдүүлсэн бол Төрийн байгуулалтын байнгын хороо 7 хоногийн дотор хэлэлцэхээр заасан Улсын Их Хурлын чуулганы хуралдааны дэгийн 36.1-ийг баримтлан тус Байнгын уг асуудлыг 2006 оны 10 дугаар сарын 18-ны өдрийн хуралдаанаараа хэлэлцээд дараахь санал, дүгнэлтийг нэгдсэн хуралдаанд оруулж байна:

Засгийн газрыг огцруулах эсэх асуудлыг Байнгын хороогоор хэлэлцэх явцад УИХ-ын гишүүн Н.Батбаяр, С.Баярцогт, М.Зоригт, Д.Одхүү, Ч.Содномцэрэн нар М.Энхболдын тэргүүлсэн Засгийн газрын бүрэлдэхүүн, үйл ажиллагаанд нь шүүмжлэлтэй хандаж санал бодлоо илэрхийлж байлаа. Тухайлбал, төсөв ашигтай байгаа ч Засгийн газар нь орон сууц хөтөлбөр, хүүхдийн мөнгөний асуудал, түүнчлэн эрчим хүч, оюу толгой гэх мэтийн эдийн засгийн хөгжилд үр ашигтай байх томоохон төслүүдийг шийдэж чадахгүй байгаа тухай, мөн Засгийн газрын зарим гишүүд хуулийг завхруулж байгаа талаар тодорхой саналуудыг гаргасан юм. Тэд Засгийн газрыг огцруулах тухай энэхүү саналыг тавихдаа Засгийн газрыг бүхэлд нь огцруулахдаа бус харин буруу зүйлийг засах, хийх ёстой зүйлийг сануулж байгаа гэдгийг хэлж, МАХН нэгэнт 39 суудалтай УИХ-ын олонхи болж байгаа тул дангаараа Засгийн газрыг бүрдүүлэх боломжийг нээж өгч байгаа тухайгаа илэрхийлсэн юм. 

Мөн УИХ-ын гишүүн Н.Баяртсайхан Монгол Улсын хөгжлийн шилжилтийн амаргүй цаг үед улс орноо хөгжүүлэхэд энэ Засгийн газар мөрийн хөтөлбөрөө хэрэгжүүлэхийн төлөө чармайн ажиллаж, богино хугацаанд чамгүй зүйл хийж бүтээж байгаа, цаашид Монгол Улсын үндэсний хөгжлийн үзэл баримтлалыг боловсруулж хэрэгжүүлэхээр төлөвлөж байгааг дурдаад Засгийн газрыг огцруулахаар тавьсан үндэслэлд Монгол Улсын үндэсний эрх ашигт нийцэхгүй аюултай нөхцөл байдал харагдахгүй байна гэж, УИХ-ын гишүүн Д.Арвин жижиг зүйлээр Засгийн газрыг огцруулах шаардлагагүй тухай, УИХ-ын гишүүн Р.Раш УИХ дахь АН-ын гишүүд Засгийн газрын үйл ажиллагаанд нилээд шүүмжлэлтэй хандаж байгаад авах гээхийн ухаанаар хандах, Засгийн газрын үйл ажиллагаанд, ялангуяа манай эдийн засгийн өсөлт, валютын нөөц гээд улсын гол гол хөгжлийг тодорхойлогч чанарын үзүүлэлтүүдийг чамлахгүй байгаа тухай гадаадынхны өгч байгаа үнэлэлт дүгнэлтийг ч харгалзан үзэх нь зүйтэй гэсэн байр суурьтай байсан бөгөөд Засгийн газрыг цаашид тогтвортой ажилуулах нь зүйтэй гэсэн саналтай байв. 

Байнгын хороо дээрх гишүүдийн санал, дүгнэлтийг сонсож Засгийн газрыг огцруулах тухай УИХ-ын нэр бүхий гишүүдийн тавьсан саналаар санал хураахад хуралдаанд оролцсон гишүүдийн дийлэнхи олонхи нь М.Энхболдын тэргүүлсэн Засгийн газрыг огцруулахыг дэмжээгүй болно. 

Эрхэм гишүүд ээ, 

Засгийн газрыг огцруулах эсэх асуудлаар гаргасан Байнгын хорооны санал, дүгнэлтийг хэлэлцэн шийдвэрлэж өгнө үү. 


Анхаарал тавьсанд баярлалаа.


Ц.Нямдорж: Дондог даргад баярлалаа.


Одоо дэгийн дагуу асуулт хариулт явагдана. Түүний дараа гишүүд үг хэлнэ. Асуулт асуух гишүүд нэрээ өгье.


С.Ламбаа: Баярлалаа. Би хоёр, гурван асуулт асууя. Энэ асуудал бол Парламент бол Монгол Улсын Засгийн газрыг томилдгийнхоо хувьд хариуцлага тооцож, асуулга тавьж, огцруулах асуудлыг тавих эрхийнхээ дагуу Ардчилсан нам тавьсан. Энэ асуудлыг хөндөж байгаа гэдэг нь ойлгомжтой. 


Тэгэхээр би хоёр гурван асуултаа ийм асуулт асуумаар байна. Ер нь Монголын төр чинь хаашаа явж байна вэ? МАХН-ын удирдах зөвлөлийн шийдвэрээр бүх асуудал шийдэгддэг юм бол энэ Монголд олон намын тогтолцоотой парламент гэж байхын хэрэг юу байна вэ? Жишээлбэл Энхболд Ерөнхий сайд намын дарга болоод Улсын Их Хуралд орж ирээд, тэгээд өөрийнхөө Засгийн газрын гишүүдийг улс төрийн хүчирхийллийн аргаар гарын үсэг зуруулж, өмнөх хамтарсан ард түмний сонголтоор байгуулагдсан Засгийн газрыг огцруулсан. Үүнийг ард түмэн мэдэж байгаа. 


Тухайн үед Засгийн газрын гишүүд нь Элбэгдоржтой хамтарч ажиллах бололцоогүй, ганцаараа тоглолт хийгээд байна гэсэн мэдэгдлүүдийг хийж байсан. Сүүлд Улаан гишүүн бид иргэний зориг гаргаж, намын эрх ашгаа бодож л гарын үсэг зурсан. Гэтэл одоо намайг энэ нам гадуурхаж байна гэж сонинд ярилцлага өгсөн байна. Энэ үнэндээ бол одоо өнөөдөр Засгийн газрыг огцруулах эсэх асуудал тавихаар удирдах зөвлөл нь хуралдаад огцруулж болохгүй гэж. Тэгвэл энд Парламент гэж байхын хэрэг байгаа юм уу? олон намын тогтолцоотой шүү. Ардчилсан үндсэн хууль чинь бол төр төвтэй энэ нам төвтэй юмыг төр төвтэй болгож хуульчилсан Үндсэн хууль үйлчилж байгаа шүү дээ. Энэ хуулийг МАХН-ын дарга та зөрчиж байна гэж хэлбэл хүлээн зөвшөөрөх үү. 


Хоёрдугаар асуудал, Хадгаламж, зээлийн хоршооны хохирогчдын асуудлыг Улсын Их Хурлын ажлын хэсэг, Засгийн газрын ажлын хэсгүүд гарч шалгасан. Янз бүрийн л ажил хийж байгаа. Үнэн хэрэг дээрээ МАХН 2000-2004 оны хооронд дангаараа эрх барьж байх үедээ Хоршооны тухай хуульд нэмэлт өөрчлөлт оруулснаас болж луйварчдад боломж олгосны үндсэн дээр энэ 60 гаруй тэрбум төгрөгийн хохиролтой хэдэн мянган хүн хохироод гадаа Сүхбаатарын талбай дээр өлсгөлөн зарлаж, эмэгтэйчүүд нь үсээ хусаж танд илгээж байгаа. Тэгэхээр энэ хариуцлагыг МАХН дангаараа хүлээх ёстой гэж хэлэхэд та хүлээн зөвшөөрөх үү. Тэр үед энэ хуулийг өөрчилсөн, энэ хуулиар луйварчдад боломж олгосон. Энэ бүх юм нь ил тод байгаа гэдгийг бид мэдэж байгаа. Тийм учраас та үүнийг хүлээн зөвшөөрөх үү гэж асуумаар байна.


Гуравдугаарт, та Эрүүл мэндийн сайд Гүндалай, Хавдар судлалын төвийн даргыг огцруулж, тэнд бөөн бужигнаан болсон. Би хувьдаа Эрүүл мэндийн сайд бүрэн эрхийнхээ дагуу хуулийн дагуу ажлаа хийсэн гэж бодож байгаа. Гэтэл та Засгийн газрын хурлаар Хавдар судлалын төвийн захирал гэдэг хүнийг томиллоо. Засгийн газрынхаа хурлаар. Одоо Эрүүл мэндийн сайд Гүндалай Эх нялхсын төвийн даргыг сольж, мөн бужигнаж байна. Маргааш Засгийн газрын хурал хуралдаж Эх нялхсын төвийн захирлыг Засгийн газар томилох уу. Энэ хууль зөрчсөн үйлдэл гэдгийг та хүлээн зөвшөөрөх үү. Эрүүл мэндийн сайдын бүрэн эрхэд халдсан гэж үүнийг үзэж болох уу.


Хэрвээ Гүндалай буруутай байсан юм бол, та тэр Гүндалайтайгаа л хариуцлага тооцох нь Засгийн газрын эрх. Түүнээс биш эрүүл мэндийн нэг байгууллагын даргыг солих асуудал бол Засгийн газрын эрх бишээ, та үүнтэй ямар санал хэлж байна вэ? 


Дөрөвдүгээр асуудал, мөрийн хөтөлбөрт нэмэлт өөрчлөлт оруулах замаар хэрэгжүүлж байна гэж ярих юм. Монгол Улсын Их Хурлаас 2004 онд баталсан мөрийн хөтөлбөрт ямар нэгэн засвар оруулах юм бол Монгол Улсын Засгийн газар тэр саналаа Улсын Их Хуралд оруулж заавал батлуулах ёстой. Бид тэр шаардлага та бүхэнд тавьж байна. Гэтэл мөрийн хөтөлбөрт өөрчлөлт оруулж хэрэгжүүлж байна гэж сая өөрөө уншиж байх юм. Ийм эрх дарх Засгийн газарт байдаг юм уу.


Өнөөдөр Үндсэн хууль хэлэлцэх явцад өчигдөр гарсан зөрчил өнөөдөр ч гэсэн яригдана. Энэ зөрчлийг арилгахгүйгээр бид өнөөдөр Үндсэн чиглэл хэлэлцэх боломжгүй л болж байгаа шүү дээ. Нөгөө батлаад өгсөн Үндсэн чиглэлээс нь өөр юм орж ирээд тэгээд өөрсдийнхөө юмыг нэмж оруулсан гэж Засгийн газрын гишүүн, Сангийн сайд өчигдөр зөвлөлийн хурал дээр энэ асуудлаар тодорхой мэдээлэл хийгээд харилцан ярилцаад үнэхээр /5 минут/ болов.

М.Энхболд: Ламбаа гишүүний асуултанд хариулъя. Би Ламбаа гишүүнийг бас нэг бус удаа Улсын Их Хуралд сонгогдож байсан, туршлагатай парламентч хүн гэж боддог. Өнөөдөр Монголын улс төрийн энэ байгууллагуудын тогтолцоо, улс төрийн намуудын үүрэг роль, ямар түвшинд, ямархуу байдлаар үйл ажиллагаа явагдаж байгаа билээ гэдгийг Монголын ард түмэн, парламентын гишүүд бүгд мэдэж байгаа. 

Парламентад суудалтай нам өөрийнхөө гишүүдээрээ өөрийнхөө бодлогыг хэрэгжүүлдэг, үйл ажиллагаагаа явуулдаг нь энэ парламентын засаглалтай улс орны төр, засгийн үйл ажиллагааг явуулдаг ийм жишиг, жаяг байгаа. Энэ зөвхөн МАХН-д ч болоод байгаа ийм үйл явдал бишээ. Үндэсний эв нэгдлийн Засгийн газар байгуулагдсаны дараа өмнөх Засгийн газарт баг, бүрэлдэхүүн болж ажиллаж байсан 6 дэд сайдыг энэ Засгийн газартаа дэд сайдаар ажиллаж болох юмаа гэдэг ийм байр суурьтай бид байсан. Харамсалтай нь Ардчилсан намын гүйцэтгэх зөвлөлийн шийдвэр гарч энэ 6 дэд сайд өөрсдөө ажлаа өгөхөөр, огцрохоор Засгийн газарт бичгээ ирүүлж байсан. Энэ бол мөн л Ардчилсан намын гүйцэтгэх зөвлөлийн гаргасан шийдвэрийн дагуу л хийгдсэн ажил. Ийм учраас энэ дээр нам, өөрийнхөө бодлогыг Парламентынхаа бүлэг зөвлөлд чиглэл өгч, ингэж үйл ажиллагаа явуулах ёстой гэдгийг та ойлгож байгаа байх гэж бодож байна.

Ийм учраас би энэ асуудлаар Үндсэн хууль зөрчигдөхгүй байгаа гэдгийг хэлмээр байна.

Хоёрдугаарт, Хадгаламж, зээлийн хоршоотой холбоотой үйл ажиллагааг бүх буруугий нь МАХН дангаар хариуцах ёстой гэж та ингэж хэлж байна. МАХН дангаар хариуцах ёсгүй гэдгийг би бас энд хэлмээр байна. Яагаад гэвэл өнөөдөр тэр хуульд орсон өөрчлөлтийн дагуу үйл ажиллагаа явуулж байгаа 254 хоршоо өнөөдөр үйл ажиллагаагаа явуулж байгаагаас 19 хоршооны үйл ажиллагаа доголдож ийм байдалд хүрсэн. Ийм учраас энэ дээр Хууль эрх зүйн талаасаа, яг хуулийн үндэслэлээр энэ хоршоодын үйл ажиллагаа шууд буруудлаа гэж хэлэх бүрэн дүүрэн ингэж хэлэх үндэслэл байхгүй. Шүүх байгууллагууд ч гэсэн хоёр байгууллагын, хоёр хадгаламж зээлийн хоршооны хохирлын асуудлаар шийдвэрээ гаргасан. Хуулийн энэ зөрчилтэй байгаа, хуулийн алдаатай байгаа гэдэг ийм дүгнэлтийг гаргаагүй. Энэ хоршоодын дотоод үйл ажиллагаатай холбогдсон асуудлаар. Гэхдээ манай Засгийн газар энэ асуудал дээр ихээхэн анхаарал тавьж ажиллаж байгаа. Бид 7 сараас хойш цагдаагийн байгууллага дээр нэлээн өргөтгөсөн ажлын хэсэг, бүрэлдэхүүн гаргаж ажилласан. Энэ ажлын хэсгийн дүн мэдээг бид хоёр долоо хоног тутам сонсож, тодорхой ажлыг нь эрчимжүүлэх ийм чиглэлийг өгч ажиллаж байгаа. Энэ намрын чуулганы нээлтэн дээр Монгол Улсын төрийн тэргүүн энэ хоршооны үйл ажиллагаатай холбогдсон, иргэдийн хохирсон байдалтай холбогдуулж, төр, засгийн байгууллагууд, цаашид авах арга хэмжээний талаар тодорхой чиглэл өгсөн гэж ойлгож, Засгийн газар бас энэ чиглэлээр судалгаа, тооцоо хийж, хууль хяналтын байгууллагууд дээр явагдаж байгаа, мөрдөн байцаалтын ажлыг эрчимжүүлэх, шүүхийн байгууллагуудын гаргасан шийдвэрийг хэрэгжүүлэх ийм арга хэмжээг авч ажиллаж байгаа.

Гуравдугаар асуудлын хувьд, Гүндалай сайдын бүрэн эрхэнд Засгийн газар халдаагүй. Засгийн газар Хавдар судлалын төвийн захирлыг томилоогүй ээ. Та үүнийг буруу ойлгосон байна. Засгийн газар Хавдар судлалын төвийн захирлыг томилсон энэ асуудлыг Гүндалай сайдыг эргэж авч үзэж, энэ дээрээ тодорхой шийдвэр гарга гэдэг даалгавар гаргаж, түүнийг үүрэг даалгавар болгож, үүнийгээ Засгийн газрын тогтоолоор хуульчилсан, эрх зүйн акт болгосон. Засгийн газарын гаргасан энэ тогтоолыг Гүндалай сайд үнэн бодит байдалтай нийцэж байна гэж хүлээн зөвшөөрч, өмнө хийсэн томилогоогоо, өмнө ажиллаж байсан хүн, шинээр томилсон хүн хоёроо аль алиныг нь томилохгүй, гуравдахь хүнийг томилъё гэдэг шийдлийг өөрөө гаргаж, гурав дахь хүнийг сайд өөрийнхөө тушаалаар томилсон. Харин тэр үед тэр асуудалтай холбогдуулж, мэдээж хүйтний улирал эхэлж байсан, хүнд өвчтэй хүмүүсийн эрүүл ахуйн байдал хүнд байсан. Үүнийг Ламбаа гишүүн та бас өөрөө газар дээр нь очиж үзэж байсан учраас Засгийн газар энэ дээр нэлээд анхаарал тавьж, богино хугацаанд шийдвэрлэх ёстой гэж 2-З хоногийн дотор Засгийн газраас үүрэг даалгавар өгч, дулааныг нь ажилтай болгох, Засгийн газрын Хэрэг эрхлэх газрын дарга, Засгийн газрын гишүүн Батболд Гүндалай сайдын томилсон шинэ сайдыг очиж ажилд нь оруулах. Ингэхдээ бид бас Их Хурлын хариуцсан Байнгын хорооны даргатай нь ярьж, зөвшилцөж ажилд нь оруулах энэ арга хэмжээнүүдийг хамтарч зохион байгуулсан. 

Нэгэнт Их Хурлын даргын даалгавраар, Их Хурлаас бас газар дээр нь хоёр гишүүн очиж, байдлыг үзсэн танилцсан байсан учраас асуудлыг ингэж шийдсэн юм. Энэ бол Засгийн газар сайдынхаа бүрэн эрх рүү халдсан ийм асуудал биш гэж хэлмээр байна.

Би Мөрийн хөтөлбөртэй холбогдсон асуудлаар Ламбаа гишүүнийг арай буруу сонсов уу гэж ингэж бодож байна. Би мөрийн хөтөлбөртэй холбогдсон асуудлаар сая ч уншсан, өмнө ч би бас ийм байр сууриа илэрхийлж байсан. Засгийн газар, Улсын Их Хурлын 2004 оны 24 дүгээр тогтоолоор баталсан Засгийн газрын үйл ажиллагааны мөрийн хөтөлбөрийг хэрэгжүүлж байна. Энэ мөрийн хөтөлбөр бол 2004 оны сонгуульд Монголын ард түмний санал сонголтоор гарч ирсэн Улсын Их Хурлын баталсан ирэх 4 жилд Засгийн газрын хийх ажлын мөрийн хөтөлбөр юмаа. Харин Үндэсний эв нэгдлийн Засгийн газар, уг мөрийн хөтөлбөрийг хэрэгжүүлэхдээ Засгийн газрын баримтлах, тэргүүлэх 10 чиглэлийг тодорхойлж гэж, энэ мөрийн хөтөлбөрийн хүрээнд нь анхаарах ёстой 10 чиглэлийг тодорхойлсноо хэлсэн.

Хоёрдугаарт, Мөрийн хөтөлбөрийг хэрэгжүүлэх ажлын төлөвлөгөөнд нэмэлт өөрчлөлт оруулан, түүнийгээ хатуу мөрдөн ажиллаж байна гэсэн. Мөрийн хөтөлбөрийг хэрэгжүүлэх Засгийн газрын дэлгэрэнгүй төлөвлөгөө гэж байсан. Энэ төлөвлөгөөнд бас тодорхой өөрчлөлтийг Засгийн газар өөрийнхөө эрх хэмжээний хүрээнд өөрчлөлт оруулж, 2004 онд батлагдсан энэ мөрийн хөтөлбөрийг хэрэгжүүлэх ажлыг хийж байгаа гэж ингэж уншсан. Та уншсаныг буруу ойлгосон юм шиг байна.

С.Ламбаа: Хадгаламж зээлийн хоршооны Улсын Их Хурлын ажлын хэсэг жишээлбэл таны байгуулсан ажлын хэсэг ер нь үнэн хэрэг дээрээ их хэмжээний мөнгө хадгаламж зээлийн хоршоо руу оруулаад, түүнийгээ их хүүгээр үржүүлж авсан улсуудаас болж л энэ гадаа 10 мянган хүн хохирч байгаа шүү дээ. Энэ хүмүүсийн 100 саяас дээш мөнгө оруулж, хүүгээр нь үржүүлж авсан улсуудын нэрсийг гаргаж өг гэхэд гаргаж өгөхгүй байгаа. Улсын Их Хурлын ажлын хэсэгт шүү. Энэ ямар учиртай юм бэ? Нэгд.

Хоёрдугаарт, тэр Гүндалай сайдын хэлдгийг би юу гэж хэлээд байгаа юм бэ? Гэхээр Гүндалай сайд өөрөө сонин дээр би томилдог хүнээ томилсон, Засгийн газар миний томилсон хүнийг өөрчилж, томиллоо, яаж ажиллахыг нь харнаа гэж өчигдөр сонинд ярилцлага өгсөн байсан. Би тэгээд л асууж байна.

М.Энхболд: Тодруулганд би товчхон хариулт өгье. Гүндалай сайд бол томилсон хүнээ өөрөө чөлөөлсөн, гуравдахь хүнийг өөрөө томилсон. Үүнийгээ өөрөө тайлбарлах байхаа. Засгийн газар сайдын эрхэнд халдаагүй гэдгийг би дахин хэлье.

Хадгаламж зээлийн хоршооноос зээл авсан 1004 хүний нэрс гарч байгаа. Энэ мөрдөн байцаалтын шатанд бас асуудал эцэслэгдээгүй учраас холбогдох байгууллагууд нь өгөхгүй байгаа байх. Бид бол энэ зээл аваад хугацаандаа төлөхгүй байгаа 1004 хүний асуудлыг ер нь бас нэр усыг нь ил гаргаж, зээлээ төлөх, эргүүлж өгөхийг нь шаардах ийм арга хэмжээг авах нь зүйтэй гэсэн ийм байр суурьтай байгаа. Хоршооноос зээл авсан 1004 хүний асуудал байгаа. Тэр хоршоонд мөнгөө нийлүүлсэн нь биш. 

Хадгалуулсан хүний хувьд бол 9 мянган хүн байгаа шүү дээ. Түүнийг бол дотор нь мөнгө мөнгөөр нь их, багаар нь ингээд мөрдөн байцаах газар дээр ялгалт хийгээд. . . 

Ц.Нямдорж: Тэр мөрдөн байцаалтын ажлын нууцтай холбоотой хөрөнгө хамгаалах арга хэмжээтэй холбоотой байж магадгүй ээ.

Д.Дэмбэрэл: Баярлалаа. Өглөө Гансүх гишүүний тавьсан илтгэлд гарсан л даа. Эрээвэр, хураавар Засгийн газрыг цааш байлгах боломжгүй юм гэж. Үүнийг юу гэж ойлгох вэ? 2004 оны сонгуулийн үр дүнд ард түмний хийсэн сонголт бол энэ парламентад тэр чигээрээ л байж байгаа шүү дээ. Тэгээд түүнээс нь байгуулсан Засгийн газар байж байгаа. Тэр эрээвэр, хураавал Засгийн газрыг ажиллуулахгүй гэдэг нь энэ өгүүлбэр танай бодлогын асуудал уу? Хувьсгалт нам ганцаараа Засгийн газар байгуул гэсэн ийм шаардлага тавиад байгаа бол энэ чинь 2004 оны ард нийтийн сонголттой хэр нийцэж байгаа юм бэ? Бусдыгаа жижиг намуудыг Засгийн газарт орчихлоо гэж ингэж асуугаад байгаа юм уу? үүнийхээ цаад учрыг, бодлогыг хэлж өгвөл их зүгээр байна.

Хоёрдугаарт, Засгийн газрыг огцруулах санал тавьж байна. Энэ танай зөвлөлийн зүгээс Засгийн газрыг талаар тавьсан гишүүдийн зүгээс ер нь танай Улсын Их Хурал дахь зөвлөлөөс Засгийн газарт ийм ийм зүйлийг анхаарч, үүнийг засаач ээ гэж тавьж байсан шаардлагууд бий юу? Тийм хэрэгжээгүй зүйл байна уу? үгүй юу? Албан ёсоор тавьсан асуудлыг би ярьж байна л даа. Тэр биелээгүй юм байна уу? Засгийн газрын хууль зөрчсөн ямар үйлдэл байна вэ? Засгийн газрыг огцруулах хамгийн том үндэслэл бол хууль зөрчсөн үйлдэл байх ёстой. Энэ Засгийн газрын зарим нэг гишүүд, сайдын зан араншингийн байдал, үйл ажиллагааны байдлаар л юм яригдаад байгаа, харагдаад байгаа болохоос биш, энэ кабинетын зүгээс, Ерөнхий сайдын хариуцлагын түвшинд энэ ямар хууль зөрчсөн гарч зөрчөөд байна вэ? үүнийгээ тодруулах боломж байна уу? 

Хөтөлбөргүй гэж яриад байх юм. Гол асуудлыг саналд ингэж хэлсэн байгаа. Энэ чинь Эх орон ардчилсан эвслийн хөтөлбөрийг багтаасан, МАХН-ын хөтөлбөрийг багтаасан хамгийн том хөтөлбөрийг бид 2004 онд баталсан биз дээ. Харин өөрийн чинь сонгогчдын өмнө санал авахдаа хэлж байсан зүйлийг багтаасан хөтөлбөр хэрэгжиж байгаад баярладаггүй юм уу? Тэр хөтөлбөрийг л хэрэгжүүлээрэй та нар, энэ чинь сонгуулийн үеийнх шүү гэж хэлмээр байхад өөр юм шаардаад байгааг юу гэж үзвэл таарах вэ? Энэ ер нь та нарын дүгнэлт юу болоод байна вэ? 

Дараагийн нэг асуудал бол энэ танхимын зарчмаар ажиллана гэдэг дээр зарим сайдын үйл ажиллагааны зан араншингийн юм ярьж байгаа болохоос биш, энэ танхимын зарчим алдагдсан ямар баримт байгаа юм бэ? Энэ чинь хамт олноороо 500-аад асуудал шийдсэн л гэж байна. Танхим хамтарч ажиллах ёстой, хамтын шийдвэр гаргаад явж байгаа юм биш үү. Хуулиндаа нийцээд байгаа юм биш үү. Үүнийгээ тодруулж өгөхгүй бол бид нар ойлгоход их төвөгтэй байна. Тэгээд энэ оруулж ирсэн дүгнэлтэнд бичсэн байгаа юм. Засгийн газраас улс үндэсний эрх ашиг, хөгжил, дэвшилд түлхэц болох сайн үр дүн, эрчимтэй үйл ажиллагаа, нэгдсэн бодлого хүлээх аргагүй боллоо гэж дүгнэсэн байгаа юм. Харин ч Засгийн газар нэлээн шийдэмгий арга хэмжээ аваад ард иргэдийн чинь хүлээж байгаа асуудлуудыг шийдээд, одоо төсөв тодотголоор болон Үндсэн чиглэлээр харж байхад том том асуудлыг харин шийдчих гээд байгаа юм биш үү. Энд жаахан атаархаад байна уу? Энэ ер нь ямар учиртай ийм том дүгнэлт бодит байдалд нийцэхгүй юм гарч ирээд байна вэ? Би Гансүхээс л энэ асуултыг асууж байна. Энэ илтгэлийг тавиад голлоод байх шиг л санагдаад байгаа юм. 

Р.Гончигдорж: Баярлалаа. Эрээвэр хураавар ийм Засгийн газар байна гэсэн. Энэ юу гэсэн үг вэ гэж. Тэгэхээр зэрэг Үндэсний эв нэгдлийн Засгийн газар гэсэн ийм нэр томъёотой л доо. Тэгэхээр үндэсний эв нэгдлийн буюу үндэсний хямрал монголд байхгүй ээ. Энэ агуулгаар бол үндэсний эв нэгдлийн гэсэн том нэр хэрэггүй юм. Өнөөдөр харин энэ бол эв нэгдлийн бус, эвлүүлж наасан Засгийн газар байсан учраас өнөөдөр тэр эвлүүлж наасан хэсгээрээ энэ чинь салж унаад байна гэдгийг хэлж байгаа юм. Тийм учраас үүнийг өнөөдөр МАХН, өнөөдөр дангаараа өөрөө хариуцлага үүрч, дангаараа Засгийн газар байгуулаад, харин парламентад МАХН-ын бүлэг, Ардчилсан намын зөвлөл хоёр өнөөдөр Улсын Их Хуралд харилцан хяналтаа тавьдаг, харилцан зөвшилцөж явдаг, тийм хүчтэй парламент дээрээ тулгуурлаж энэ явах хэрэгтэй байна. Үүнийг хэлж байгаа юм. Өөрөөр хэлбэл өнөөдрийн дүр зургийг аваад үзэх юм бол үнэн хэрэг дээрээ чадалтай Улсын Их Хуралд энэ эрээвэр, хураавар Засгийн газар жолдож байна. Үлгэр шиг эхлээд энэ нэг муу юмыг унаад ичдэггүй юм гэхээр нь түүнийгээ хөтлөөд явж байгаа үе нь байна. Одоо дараагаар нь үүнийг шоолохоор зэрэг аягүй бол нуруун дээрээ Засгийн газраа үүрээд явах ийм тамлалд орох гэж байна. Ийм хүчин зүйлүүд байгаа учраас.

Энэ танхимын зарчим гэдэг дээр тэр эрээвэр хураавар гэдэг чинь яригдаж байгаа юм. Танхимын зарчмыг яаж зөрчсөн тухай сая Гансүх даргын илтгэл дээр тодорхой орсон шүү дээ. Кабинетын бодлого, сайдын бодлого хоёр зөрдөг. Зөрсөн зөрөлт нь дандаа хямралыг үүсгэж байдаг, тэр хямрал нь ард түмний нуруун дээр очиж тэр нь бол бэрхшээл болж учирч явж байгаа. Тийм учраас үүнийг болъё. Эвлүүлж наасан юм чинь салаад уначихлаа. Ийм учраас үүнийгээ болио, өөрийн гэсэн засгаа байгуулаад, тэгээд Улсын Их Хурлын энэ хүчтэй бүрэлдэхүүн дээрээ тулгуурлаад ингээд цаашаа явах ёстой гэсэн ийм л зүйлийг хэлж байгаа юм.

Хууль зөрчсөн үед л Засгийн газрыг огцруулдаг гэж манай ахмад парламентчийн хэлж байгаа үг бол их л хазгай үг байна л даа. Хууль зөрчсөн иргэн шоронд ордог байхад, хууль зөрчсөн гэдгээр Засгийн газрыг ярьдаггүй, хууль хэрэгжүүлж чадаж байна уу? үгүй юу гэдгээр ярьдаг болохоос, зөрчсөн үед нь хариуцлага ярьдаггүй шүү дээ. Зөрчих юм бол тэр бол бүр бидний Парламентын хамгийн том хариуцлагагүй юм болно. Тийм учраас хууль зөрчсөнөөр хариуцлага хүлээдэг биш, энэ бол хууль зөрчөөд байна, тэгэх нь байтугай. Хуулийг биелүүлж байна уу? үгүй юу гэдэг дээр нь хариуцлага ярьдаг тийм түвшин дээр. Яг энэ дээр л манай Монгол Улсын төрийн нэг том эндэгдэл энд байна. Хууль зөрчжээ гэдэг асуудал биш, хууль биелүүлж чадаагүй гэдэг жижигхэн сиймхий гарахад л Засгийн газар өөрөө огцорч байдаг, түүнийг л бид нар парламентын ардчилал гэж нэрлэж байгаа шүү дээ.

Л.Гансүх: Засгийн газрын үйл ажиллагаанд нь бид байнга алдаж байгаад нь хэлж явсан. Жишээлбэл тэр улс орны эрх ашиг хөндөгдсөн гэрээ байгуулагдахад том асуудал болгож тавьсан. Засгийн газар авч үзээгүй. Аргагүй эрхэнд бид нар Үндэсний аюулгүй байдлын зөвлөлд өгсөн. Тэгж байж, Үндэсний аюулгүй байдлын зөвлөлд өгөнгүүт, Засгийн газар харин Үндэсний аюулгүй байдлын зөвлөлийн урдуур шүүрч аваад энэ гэрээ чинь зөв байнаа гээд л хариулаад явчихдаг. Жишээлбэл тэр төрийн өндөр албан хаагч, албан тушаал хашиж байгаа байран дээрээ гэмт халдлагад өртөхөд бид тэр дор нь мэдэгдэл гаргасан. Бид нар тэр сайд нь хүний амь хохироогоод талбай дээрээс Засгийн газрынхаа бодлогыг хэрэгжүүлж байгаа юм уу? Эсхүл. Хүмүүс цуглуулаад, тэгээд хувийн өмч рүү халдаад, хүний амь хохирооход бид хэлсэн. Бид цаг тухайд нь дандаа хэлж яваа. Тийм учраас энэ дээр Дэмбэрэл гишүүд бид нарын бүх мэдэгдлийг харин ч зарим хүмүүс шоолж байсан, цаас үйлдвэрлээд, та нарыг ёстой олонхи авч хэлэлцэхгүй байна шүү дээ. Тэгээд та нар ичихгүй цаас үйлдвэрлээд гээд. Бид нар ард түмнийхээ төлөө хийх ёстой юмаа хийнээ. Түүнийг хэнээр ч заалгахгүй.

Ц.Нямдорж: Ингэе гишүүд ээ. 1 –р асуултанд би хариулна, 2-р асуултанд би хариулна гээд ингээд яг цэгцлээд явья. Тэгэхгүй бол нэг асуудал дээр очиж хоёр хүн хариулаад цаг алдаад байна. З дахь асуулт нь Засгийн газар хууль яаж зөрчсөн бэ гэдэг асуулт байсан. 

С.Баярцогт: Дэмбэрэл гишүүний асуултанд хариулъя. Би Дэмбэрэл гишүүн ийм юм асууж байгаад үнэхээр харамсаж байна. Насаараа Парламентад суучихаад ийм юм асууж байна. Би тэгээд Үндсэн хуулийн заалт уншиж өгье. Үндсэн хуулийн 4О дүгээр зүйл. 2. Засгийн газрын бүрэн эрх, Улсын Их Хурлаас Ерөнхий сайдыг томилсноор эхэлж, шинэ Ерөнхий сайдыг томилсноор дуусгавар болно гэж байгаа юм. Тэгэхээр Засгийн газар огцроод шинэ ерөнхий сайд томилогдсон бол шинэ Засгийн газар орж ирнэ. Засгийн газрын хуулийн 5 дугаар зүйлийн 7-д Засгийн газар үйл ажиллагааныхаа хөтөлбөрийн төслийг өөрийн бүрэн эрх эхэлснээс хойш 60 хоногийн дотор Улсын эдийн засаг, нийгмийн хөгжлийн үндсэн чиглэлийн баримт бичгийн төслийг Улсын Их Хурлаас тогтоосон хугацаанд өргөн мэдүүлнэ гэж байгаа юм. Ийм асуудал яригдаагүй, Дэмбэрэл гуай. Та бол санаж байгаа байх. Шинэ Засгийн газар байгуулагдаад бүрэн эрх эхэлснээс хойш Мөрийн хөтөлбөрийн асуудал Улсын Их Хурлаар огт яригдаагүй. 60 хоногт дотор байтугай яригдаагүй. Зөвхөн энэ асуудлаар энэ Засгийн газрыг огцруулж болно гэх юм бол огцруулж болно. 

Хоёрдугаар зүйл нь, өмнөх Засгийн газрын мөрийн хөтөлбөрөөр явна гэж үзэж байгаа бол тэр субъект байхгүй болсон. Шинэ субъектүүд бий болсон. 1996-2000 оны хооронд явж байсан Засгийн газартай харьцуулж үзэж байгаа бол субъект нь ерөөсөө солигдоогүй юм. Тийм учраас бид нар хууль зүйн үүднээс нь зөв тайлбарууд өгч байх ёстой гэж хэлмээр байна. 

Дараа нь Танхимын зарчмаар ажиллаж чадахгүй байгаа олон жишээ байгаа, Дэмбэрэл гуай. Бид нар Засгийн газар нь дэмжихгүй, ийм хууль санаачлахгүй ээ гээд орж ирж байхад, Эрүүл мэндийн сайд нь хууль өөрөө санаачилж орж ирээд Засгийн газрын гишүүд нь эсэргүүцээд сууж байсан. Тэр битгий хэл Засгийн газраас нь бичиг ирсэн. Энэ манай Засгийн газрын байр суурь бишээ гэж. Зөвхөн энэ асуудлыг Ерөнхий сайд тухайн өөрийнх нь үзэл бодолтой нийлэхгүй байгаа Засгийн газрын сайдыг огцруулах бүрэн эрхтэй, хуулиар заагдсан. Үүнийгээ хэрэгжүүлээгүй. 

Дараа нь олон зүйлийг хэлж болно. Тухайн сайд нь ажлаа таслаад, гудамжинд олон хүнийг цуглуулаад, хүний хувийн өмч рүү халдаад, эрдэнэт хүний амь нас хүртэл эрсдэж байсан. Энэ мөн Засгийн газрын байр суурь бишээ гэж Засгийн газар тухайн үед нь мэдэгдэл гаргаж байсан, энэ мэтчилэн олон зүйлийг бид нар хэлж болно. 

Мөн Засгийн газрын тухайн нэг гишүүн хариуцсан яам нь гадаадтай гэрээ байгуулаад олон тэрбум ам.долларын гэрээ байгуулаад орж ирж байхад, Засгийн газрын байр суурь бишээ, Үндэсний аюулгүй байдлын зөвлөл үүнийг нь хүчингүй болгож байсан. Дараа нь Засгийн газраас олон асуудал, олон хуулийг оруулж ирэхэд Засгийн газрын гишүүд нь Улсын Их Хурлын танхимд өөр хоорондоо дандаа зөрчилддөг. Энэ юу хэлж байна вэ гэхээр Засгийн газар өөрөө нэгдсэн байр суурьтай биш байна гэдгийг харуулж байгаа юм. Ийм туршлагатай парламентч, энэ олон зүйлийг хараагүй өнгөрсөн гэхэд үнэхээр харамсаж байна. Хувьсгалт нам бас бүгдээрээ харж чадахгүй байгаа юм шиг байна, тэгвэл сануулж хэлж байна бид нар. Баярлалаа.

Ц.Нямдорж: Сүүлчийн асуулт, тэр аргагүй боллоо, харин ч асуудал шийдээд байгаа юм биш үү гэсэн асуултанд хэн хариулах вэ? 

Л.Гансүх: Асуудлыг Их Хурал дээрээс шийдэж байгаа, та өөрөө мэдэж байгаа. Цалин тэтгэвэр нэмэхийг хэн шийддэг юм бэ? Их Хурал шийддэг юм. Хүүхдийн мөнгө олгох асуудлыг хэн шийддэг вэ? Их Хурал шийддэг юм. Ганцхаан Их Хурал дээрээ байгаа Их Хурлын олонхи энэ асуудал дээр бас ямар байр суурьтай байгаагаас зарим юм шийдэгдэхгүй байгаа. 

Бид нар өнөөдөр эдийн засгийн тааламжтай нөхцөл байдалд дэлхийн зах зээл дээр үүссэн өнгөт металийн үнийн өсөлтөөс хамаарсан тааламжтай байдал, Монголын эдийн засагт сайхан нөлөөлж байна. Тийм учраас энэ асуудалтай холбогдуулаад Их Хурал гаргаж байгаа бүх мөнгийг шийдэж байгаа. Энэ нь Засгийн газар шийдээд байгаа юм биш. Харин Засгийн газар өөрийнхөө хэрэгжүүлэх ёстой үүргээ хэрэгжүүлэхгүй байна. Тухайлбал төсөв батлахдаа бид нар хөрөнгө оруулалтан дээр хичнээн тэрбум төгрөг баталсан та мэдэж байгаа. Ноднин жил 2005 онд 52 тэрбум төгрөг бололцоогоороо баталсан. Энэ жил бид нар тааламжтай нөхцөл гарсан учраас 142 тэрбум батлаад байхад үүнийг хэрэгжүүлэхгүй байна. Төсвийн хууль зөрчиж байна, хууль биелүүлэхгүй байна Засгийн газар. 

Гадаадын зээл тусламжийн хөрөнгөөр хэрэгжүүлэх төслүүд хэрэгжихгүй байна. Тийм учраас энэ хэрэгжүүлэхгүй байгаа энэ юмыг нь бид нар хэлээд байна. Түүнээс 142 тэрбумаас 10 сарын 1 гэхэд дөнгөж 38 хувьтай байсан, Их Хурлын дарга илтгэлдээ дурьдсан, бид хэлээд байгаа юм биш. 10 сарын 1-нээс чуулган эхлэхэд. Түүнээс хойш сая 15 тэрбум төгрөг яаж хийснийг мэдэхгүй, хийсэн л гэж ярьсан, Ерөнхий сайд өөрөө илтгэлдээ хэлсэн. Тийм учраас энэ эдийн засгийн тааламжтай нөхцөлд нэг өдрийг ч Засгийн газар үр бүтээлгүй алдах эрхгүй. Гэтэл өнөөдөр 60 хувийг нь үр бүтээлгүй алдчихаад байна, энд бид нар бухимдаад байна.

Д.Дэмбэрэл: Хамгийн гол нь хууль хэрэгжихгүй байна гэж ярьж ингэж Засгийн газрыг огцруулна гэвэл огцрохгүй байнга ажиллаж байх Засгийн газар гэж байхгүй. Хууль чинь хэрэгжихэд нэлээд бэрхшээл байдаг, дутуу хэрэгжүүлж байгаа чи огцорно гээд байвал тийм юм байхгүй ээ. Хууль зөрчсөн тодорхой үйлдлүүд гэдэг бол Засгийн газартай дээд хариуцлагатай тооцох, огцруулах үндэслэл болно. Засгийн газрын хөтөлбөрийн тухайд бол Засгийн газар Ерөнхий сайд томилогдонгуутаа тэргүүлэх 10 чиглэл гэдгээ Улсын Их Хуралд тавьж, Засгийн газар нийт ард түмэнд зарласан байхаа. Засгийн газарт та нарыг орохгүй гэж асуудал тавьж байх үед Засгийн газар бол хуучин яамдын тоогоор ажиллана.. . /минут дуусч/ . . . амьдрал дээр тов тодорхой байж байсан шүү дээ. Тэгэхээр ийм юмтай маргаад, Засгийн газрыг унагах үндэслэл гээд явж байгаа ийм олон гишүүд хайран буюу харамсаж байна.

С.Баярцогт: Дэмбэрэл гишүүн бол Засгийн газрын бүрэн эрх, Засгийн газрын бүрэлдэхүүн хоёрыг ялгадаггүй юм байна. Засгийн газрын бүрэн эрх бол Ерөнхий сайдыг томилсноор эхэлж, Ерөнхий сайдыг томилсноор дуусгавар болдог ийм зүйл байгаа. 

Засгийн газрын бүрэлдэхүүн бол Улсын Их Хурлаас баталсан хэдэн яамтай байх вэ? Хэдэн сайдтай байх вэ гэдэг асуудал байгаа юм. Энэ хоёр бол зарчмын хоёр өөр зүйл байгаа. Үндсэн хууль болон Засгийн газрын хуулиудад бол Засгийн газрын бүрэн эрх эхэлснээс хойш 60 хоногийн дотор Улсын эдийн засаг, нийгмийн хөгжлийн үндсэн чиглэлийн баримт бичгээ Улсын Их Хуралд барьж, тогтоосон хугацаанд батлуулна гэсэн ийм заалттай. Ийм асуудлыг энэ Засгийн газар Улсын Их Хуралд оруулж ирээгүй, таны хэлсэн тэр 10 зүйлийн баримт бичгийг Улсын Их Хурал батлаагүй шүү. 

Ц.Нямдорж: Ингэж ойлголцоод явья, гишүүд ээ. Асуулт асуух хугацаа 5 минут, тодруулга 1 минут, 1 асуултанд хариулах хугацаа 5 минут гэдгийг аль аль талдаа, олонхи ч ялгаагүй, цөөнх ч ялгаагүй ингэж ойлголцоод явья. 

Нэг асуултанд нэг л хүн хариулна, тэр хариулах хугацаа нь 5 минут. Нэг асуултаар хоёр тайлбар хийхгүй. Аль аль тал нь өдөөн хатгалга бага хийе, асуултыг нь сайн сонсоё, үгийг нь сонсоё, тэгээд тайван хурлаа хийе. Ганц нэг хүний хэл ам нь шөвөлзөөд өдөөн хатгалга хийх гээд, 

Л.Гантөмөр: Би гуравхан асуулт асууя. Түүнээс олон асуулт асуухаар бас манай эрх баригч нар ажил хэрэгч байдлаар бас хариулахыг хүсэхгүй байна. Тэгээд ажил хэрэгч шүүмжлэлийг сүүлийн үед улс төржиж байна гэж ярьдаг болсон. Тийм болохоор би бас та бүхний үнэтэй цагийг хороохгүйн тулд цөөхөн асуулт асууя. Тэгэхдээ эхний асуултанд би Засгийн газрын бүх гишүүд хариулахыг хүсч байна.

Монгол Улсын Ерөнхий сайдыг өнөөдрийн байгуулагдсан Үндэсний эв нэгдлийн засгийн газрыг огцруулах асуудлыг ярилцъя гэдэг асуудлаар Ардчилсан намын зөвлөлийн гишүүд гарын үсэг зураад албан бичгээ Их Хурлын даргад өргөн барьсны дараахан Монгол Улсын ерөнхий сайд М.Энхболдоос ил захидал гарчээ. Тэгээд энэ захидал дотор мэдээж бидний тавьсан зүйлийг янз бүрээр тайлбарлаж, олон түмэнд хүргэхийг оролдсон байна л даа. Тэгээд энэ дотор нэг өгүүлбэр байх юм. Үндэсний эв нэгдлийн Засгийн газар байгуулагдсан цагаасаа хойш түүний явуулж буй бодлогыг саатуулан саармагжуулах гэсэн оролдлогуудтай удаа дараа учирч байгаа бөгөөд ийм үйлдлийг Улсын Их Хурал дахь Ардчилсан намын зөвлөл санаачлагч нь байгаад харамсаж байна гэж.

Эв нэгдлийн Засгийн газар янз бүрийн бодлого явуулаад тэнд нь саармагжуулах гэсэн оролдлогыг Ардчилсан намын зөвлөл удаа дараа хийжээ гэсэн ойлголт эндээс төрж байна. Тэгэхээр би мэдэхгүй байна, ерөөсөө санахгүй байна. Ардчилсан намын зөвлөл танай засгийн газар, би бол танай гэж хэлмээргүй байгаа юм. Энэ бол Монгол Улсын Засгийн газар, манай парламентаас сонгогдсон Засгийн газар. Энэ засгийн газрын үйл ажиллагааг дордуулахад ямар ямар үйлдэл хийсэн бэ? үүнийг Ерөнхий сайд хариулмаар байна. Мөн Засгийн газрын гишүүн болгон өөр дээрээ жишээ авч яриач ээ гэж нэгдүгээрт би асуумаар байна.

Хоёрдугаарт, би төрийн нэр хүндтэй холбоотой асуудлаар нэг асуулт асууя гэж бодсон юм. Сүүлийн үед сонин хэвлэлээр 76 мангуугаас эхлээд өгсүүлээд Парламент, Ерөнхийлөгч, гүйцэтгэх засаглал, бүх шатандаа ард түмний итгэлийг алдах тийшээ явж байна. Энэ бол бидний бодитой тулгарч байгаа бэрхшээл мөн. Энэ бэрхшээлийг, энэ ойлголтыг давруулах үйл ажиллагааг сүүлийн үед засгийн газрын зүгээс ихээр явуулдаг болсон. Засгийн газрын гишүүн бүрэн эрхээ хэрэгжүүлж чадахгүй байдалд хүрээд байна. Би үүнийг Гүндалай сайд болоод Ерөнхий сайдаас асуумаар байна. Гүндалай сайдын гаргасан хичнээн шийдвэр буцав? Одоо иргэд ярьж байна. Их Хурлаас нэг юм гардаг, Засгийн газраас нэг юм гардаг. Төрийн сайд хүний гаргасан шийдвэр 7 хонолгүй хүчингүй болж байна. Энэ үйлдлийг юу гэж үзэж байна вэ? Цаашид энэ давтагдаад явах уу? Энэ дээр тодорхой хариулт өгөөч. 

Гурав дахь асуулт, Ерөнхий сайдаас, би хэвлэл мэдээллийн хэрэгслээр сүүлийн үед харсангүй. Гаалийн дарга Баатар, анхан шатны шүүх хурлаар ял авсан байгаа. 100 сая төгрөг хахуульд аваад түүнийгээ МАХН-д хандив болгож өгсөн гэсэн ийм мэдээлэлтэй. Энэ дээр МАХН-ын Нарийн бичгийн дарга Отгонбаяр 100 сая төгрөгийг манай нам авсан гэсэн бичиг хийгээд өгсөн. Та МАХН-ын даргын хувьд ийм зүйл болоогүй, би мэдэхгүй, ийм бичиг өгөх ёсгүй гэсэн ийм тайлбар хийгээд АНУ явж байсан санаж байна. Одоо энэ дээрээ та тайлбар өгөөч ээ. Тэр 100 саяыг танай нам авсан уу? Тэр бичгийг та хүлээн зөвшөөрч байгаа юу? Гэсэн ийм З асуултанд хариулт авья.

М.Энхболд: Гантөмөр гишүүний асуултанд хариулъя. Ер нь би ард түмэнд хандаж гаргасан ил захидалд ч хэлсэн, сая Их Хурлын индэр дээрээс ч хэлсэн үгэнд бол орсон байгаа, Засгийн газрын авч хэрэгжүүлж байгаа арга хэмжээг янз бүрийн саад бэрхшээлүүдтэй тулж учирч байсан гэдгийг хэлсэн. Энд бидний одоо энэ ажилласан 9 сарын хугацаанд салбар яамаар нь ярих юм бол маш олон зүйлийг ярьж хэлж болно. Би хамгийн сүүлийн ганцхан жишээг дурдая гэж бодож байна. 2005 оны Улсын Их Хурлын 67 дугаар тогтоолоор баталсан Улсын Их Хурлаас 2006, 2007, 2008 онуудад улс орныг хөгжүүлэх үндсэн чиглэл гэсэн баримт бичиг батлаад, тэр баримт бичгийг батлахын зэрэг-цээгээр цаашид улсын төсөв, үндсэн чиглэлийг батлахдаа, тухайн чиглэлийн гол гол үзүүлэлтээр нь баталж бай гэж Их Хурал тогтоол гаргасан. Тэр тогтоолыг гаргахад санаачилсан нь манай өмнөх ажиллаж байсан Засгийн газрын нөхдүүд оруулж ирээд тэр шийдэгдсэн. Гэтэл тэр асуудлыг өнөөдөр Их Хуралд байгаа манай Ардчилсан намын зөвлөлийн нөхдүүд маань хуульд өөрчлөлт оруулсан тэр асуудлаа мэдэхгүйгээр эсхүл мэдсэн ч зориудаар Засгийн газрын өргөн барьсан Үндсэн чиглэлийг батлахгүй хойш нь тавих гэсэн ийм оролдлогыг хийж байгаа. Энэ бол хамгийн сүүлийн жишээ. Үнэнийг хэлэхэд энэ жилийн Үндсэн чиглэл улсын төсвийн төслийн хувьд урьд өмнө байгаагүй хэмжээний, томоохон хэмжээний бүтээн байгуулалтыг өрнүүлэх иргэдийн амьдрал, ахуйг өөд татах, төрийн ажил, албыг хөнгөн шуурхай болгох чиглэлээр нэлээд олон зүйлүүд тусгагдсанд түрүүн Дэмбэрэл гуайн үгнээс гарч байсан. Энэ чинь атаархах байдалтай ч байгаа юм биш биз дээ гэж. Би бас Дэмбэрэл гуайн тэр үгтэй санал нэгтэй байна. Тийм байдлаар хандаж, хойш нь татаж, ямар нэгэн үндэслэл олж л хойш нь татахын тулд ингэж өөрчлөгдсөн хуулийг хүртэл хуучин хуулиар нь олгож, ингэж Засгийн газраас өргөн барьсан асуудалд янз янзын байдлаар хандаж байгаа гэдгийг хэлмээр байна. 

Гүндалай сайд ер нь хариулах байх, сайдын эрх хэмжээний асуудалд халдаагүй, Засгийн газар халдаагүй гэдгийг би түрүүн Ламбаа гишүүний асуултанд хариулсан.

Гаалийн даргаар ажиллаж байсан Баатарын холбогдолтой асуудлаар энэ хууль хяналтын байгууллага дээрээ зохих журмын дагуу шалгагдаж байгаа ийм асуудал. Манай намтай холбогдсон асуудлын хувьд бол ер нь намын гишүүд, дэмжигчид хандив, дэмжлэг туслалцаа өгч байдаг. Намын хувьд яг ийм хэмжээнд бодож, тэр хүнээс хандив авч байсан ийм зүйлийг байхыг үгүйсгэхгүй. Түүнийг авилгал гэж үзэх аргагүй. Түүнийг хэрэв авилгал гэж үзэх юм бол ер нь Монголд байгаа бүх намуудын санхүүжилтийн асуудлыг үзэх юм бол үүнээс тойрч гарах улс төрийн нам байхгүй байх гэж бодож байна. Тийм учраас энэ дээр аль аль талдаа зөв ойлгох хэрэгтэй. Гишүүд дэмжигчдийнхээ дэмжлэгээр улс төрийн нам өөрийн үйл ажиллагаа явуулах санхүүжилтээ олж байдаг, би энэ хүрээнд энэ асуудлыг ойлгож, өмнө нь тэгж хариулж байсан, өнөөдөр ч бас энэ байр сууриндаа байна.

Л.Гүндалай: Тэгэхээр яг Засгийн газраас миний тушаал шийдвэрийг хүчингүй болгосон тийм шийдвэр гараагүй. Өмнө нь Ганбаатар гэдэг Хавдрын захирлыг сольсон байсан тэр шийдвэрээ би өөрөө хүчингүй болгоод, түүний дараа дараагийн хүнийг томилсон шийдвэрийг гаргасан. Тэгэхээр энэ бол миний өөрийн шийдвэр байсан. Засгийн газраас юу гэсэн бэ гэхээр энэ асуудлаа түргэн цэгцэл. Яагаад гэхээр наана чинь ажил хаялт болоод байна, эмч нар ажлаасаа зарим нь ажлаа орхиод явснаас болоод энэ хүний эрүүл мэнд муудах асуудал гарч магадгүй. Тийм учраас энэ дээр өнөө оройны дотор шийдвэр гаргаж, шийдвэрээ өөрчлөх юм уу? ямар нэгэн байдлаар энэ асуудлыг цэгцэл гэдэг ийм л асуудлууд яригдаж, нэлээд их санал шүүмжлэл гарсан л даа. Хэдэн талаасаа ярьж, ярьж Засгийн газраас нэг л өөрөөр хэлбэл Танхимын нэг шийдвэр гарсан гэхээр, яаралтай энэ асуудлыг нь шийдэх нь зөв юм гэдэг шийдвэр гараад, тэгээд энэ дээр ямар хүн байх вэ гэдэг дээр харин олон талаасаа ярьсан. Сайд нарын санал зөндөө байсан, зарим нь дотроос нь дарга тавих ёстой, зарим нь гаднаас нь тавих ёстой гээд. Тэгээд ерөөсөө гаднаас нь өөр хүн тавьсан нь дээр юм байна гэдэг ийм зүйл дээр бид хамтарч ярьсан юм байна. 

Тэгээд сонинд ярилцлага өгсөн байна гэж ярьж байна. Зарим сонингууд бас юмыг хэтрүүлж бичдэг. Тэр ямар сонины сурвалжлагч, юу гэж бичсэн юм бэ? Тэр тэрийг надад үзүүлмээр байна. Би бол өөрөө Засгийн газар намайг миний шийдвэрийг хүчингүй болгосон, тийм шийдвэр гаргасан ийм юм бол ямар ч сонин сэтгүүлд яриагүй ээ. Засгийн газрын хурал болсныг ярьсан. Энэ асуудал дээр нэлээд их санал шүүмжлэл гарч, хурцхан юм болсон талаар дурьдсан. Үнэхээр ч тийм юм болсон. Яагаад гэвэл энд тэр дулааны асуудал бас яригдаж байсан. Дулааны асуудал 2005 оноос яригдсаар байгаад л өнөөг хүрч байгаа юм билээ. Бид бол дулааны асуудлыг тэгэхэд 15 сая төгрөг гаргаад шийдчихсэн байсан л даа. Хавдрын дарга байсан Мөнхтайван бол харин 50 сая төгрөгөөр засна гэдэг тийм зүйл манайд оруулж ирээд, өчнөөн олон сар явагдсан байсан. Тэгээд энэ хоёр дулааны асуудал, шинэ даргын асуудлыг Засгийн газраар ярьсан.

Л.Гантөмөр: Уг нь бол би тэр та нарын үйл ажилд Ардчилсан намын зөвлөл яаж садаа болсон бэ гэдгийг уг нь би бүх сайд нараас асуусан, тэгээд ганц хүнээр хариулуулж байна. Тэгэхдээ би энэ дээр уг нь Ерөнхий сайдыг 5 жишээ хэлэх болов уу гэж бодсон. Гэтэл өчигдөр болсон хуулийн зөрчилдөөний асуудлыг Их Хурлын даргын тайлбарласнаар л тайлбарлаад өнгөрч байна. Энэ бол юу хэлээд байна вэ гэхээр энд суугаа 18 сайдаас нэг нь ч танай Ардчилсан намын зөвлөл миний ажилд ингэж садаа болсон гээд хэлчих жишээ бол байхгүй ээ. үүгээрээ би Ерөнхий сайдыг Ардчилсан намын зөвлөлийг гүтгэсэн гэж үзэж байгаа.

Хоёрдугаарт, 100 сая төгрөг авснаа МАХН-ын даргын хувьд хүлээн зөвшөөрч байгаа бол зөвшөөрч байгаагаа хэлчихмээр байна. Түүнийг авилгал гэнэ үү? Хандив гэнэ үү хамаагүй. Тодорхой асуултанд, ер нь олон гишүүд асуулт асууна, тодорхой асуулт асууж байгаа түүнд нь тодорхой л хариулмаар байна.

Ц.Нямдорж: Сайд нараас тэр Гантөмөр гишүүний шаардаад байгаа асуултанд хариулт хэлэх хүн байна уу? Миний ажилд ингэж садаа болсон гээд. 

Б.Эрдэнэбат: Би тодорхой хоёр л жишээ хэлье. Дахиад яриад байвал нэлээн л юмнууд байна. Энэ Монгол Улсын юугаар ч сольшгүй эрх ашиг гэж байгаа. Түүн дотор мэдээж эрчим хүчний салбар бол чухал байр суурь эзэлж байгааг манай Улсын Их Хурлын гишүүд бүгдээрээ хүлээн зөвшөөрдөг. Жишээлбэл, Шивээ-Овоогийн хүрэн чулуун нүүрсний уурхай дээр 2005 оны 11 сард Монгол Улсын Ерөнхийлөгч, БНХАУ-д айлчилж төрийн дээд хэмжээний уулзалтын үеэр салбарын хооронд санамж бичгэн дээр гарын үсэг зурсан. Эрчим хүчний салбарт бүх талаар хамтран ажиллах чиглэлээр. Энэ чиглэлийн дагуу 2006 оны З сард Үндэсний аюулгүй байдлын зөвлөл хуралдаж, Түлш эрчим хүчний сайдад албан ёсоор энэ санамж бичгийн эрчим хүчний салбарын үйл ажиллагааг түргэтгэх асуудал дээр чиглэл өгсөн юм. Үүний дагуу ажилласан. Тэгэхээр энэ дээр ямар нэгэн буруу, зөрүү гарын үсэг зурсан, ямар нэгэн хууль, Үндсэн хууль зөрчсөн, юу ч байгаагүй. Энэ дээр 10.8 мянган мгв-тын хүчин чадалтай цахилгаан станцыг барьж байгуулж, БНХАУ-д эрчим хүчээ экспортолъё гэсэн ийм урьдчилсан судалгааны ажил хийгдэж байгаа. Одоо 11 сард Засгийн газрын хуралдаанд үүнийг танилцуулна. Үүнийг санаатайгаар зохион байгуулалттайгаар 10.8 мянган мгв-тын хүчин чадлыг түүнийг тэрбум төгрөг болгоод, тэгээд нөгөө л Наранцацралт ерөнхий сайдыг юм засч, худлаа хуурч унагаж байсан тэр л аргаа хэрэглээд, ийм л болчимгүй зүйлийг одоо өнөөдөр Улсын Их хурал дээр яриад, тэгээд дээр нь Үндэсний аюулгүй байдлын зөвлөлд өөрснөө зөвлөмж гаргаж хуралдуулаад, үндэсний аюулгүй байдлын зөвлөл үүнийг авч хэлэлцээд хүчингүй болгодог ийм шийдвэрийг Үндэсний аюулгүй байдлын зөвлөл гаргадаггүй юмаа, Баярцогт гишүүн ээ. Чи Үндсэн хуулиа уншаад үзээрэй.

Үндэсний аюулгүй байдлын зөвлөл өнөөдөр зөвлөмж гаргадаг, Засгийн газар, Улсын Их Хуралтай холбогдуулж. Зөвлөмж бол гараагүй ээ. Өнөөдөр Гадаад хэргийн яам албан ёсоор дүгнэлт гаргаад, энэ хийсэн урьдчилсан судалгааны ажил нь Монгол Улсын Үндэсний аюулгүй байдал, гадаад бодлогын үзэл баримтлалыг зөрчөөгүй байна гээд дүгнэлт гаргасан. Үүнийг Засгийн газрын хуралдаанаар авч хэлэлцсэн. Ийм байдлаар л өнөөдөр санаатайгаар Засгийн газрын явуулж байгаа алс хэтийн хараатай Монгол Улсын хөгжилд зориулсан томоохон бүтээн байгуулалтын ажилд садаа болж байгаа юм. Үүнийгээ болиоч ээ. Өнөөдөр Монгол улсын төлөө цөмөөрөө хамтраад, төрийн түшээд санал нийлж ажиллах хэрэгтэй гэж хэлмээр байгаа юм.

Хоёр дахь жишээ нь, Эгийн голын усан цахилгаан станцыг авч хэлэлцэж, энэ асуудлыг ярьж байхад Эдийн засгийн байнгын хороо үүнийг авч хэлэлцэж, тодорхой холбогдох шийдвэр, дүгнэлтээ гаргасан. Дараад нь Улсын Их Хурлын дарга, Гадаад бодлого, аюулгүй байдлын байнгын хороогоор авч хэлэлц гэсэн. Аюулгүй байдал, гадаад бодлогын байнгын хороо бол үүнийг Төсвийн байнгын хороогоор хэлэлцээд дүгнэлт гаргаж ир гэсэн. Төсвийн байнгын хороогоор хэлэлцүүлж дүгнэлт гаргаад ирэнгүүт Гадаад бодлого, аюулгүй байдлын байнгын хороо үүнийг авч хэлэлцэхгүй гээд одоо болтол хэлэлцсэн мөртлөө ямар нэгэн дүгнэлт гаргаагүй. Ийм ийм байдлаар Монгол Улсын Засгийн газрын явуулж байгаа, Улсын Их Хурлаар хэлэлцэн баталж, холбогдох тогтоол, хуулийн дагуу явуулж байгаа үйл ажиллагаан дээр садаа болохоо болих хэрэгтэй байна. Энэ бол хууль зөрчиж байгаа үйл ажиллагаа гэж үзэж байна.

Л.Гүндалай: Түрүүнээс нааш энэ Ардчилсан намын энэ нэр бүхий Гансүх, Баярцогт нараас миний талаар л яриад байгаа нь, нэрийг нь хэлээгүй боловч ил гараад байна л даа. Юу вэ гэхээр танхимын сайд нь ард түмнийг турхирч хувийн компани руу халдсан, тэгээд хүний амь нас эрсэдсэн гээд 2-З ч удаа ярьчихлаа. Ер нь энэ бол сайдын хувьд хийсэн ажил бишээ. Бороо гоульд гэдэг компани руу Ард түмний нам, Эрүүл нийгэм, иргэний хөдөлгөөнийхөн хамтдаа явж, үйл ажиллагаагий нь зогсоож, Монгол Улсад татвар төлөх талаар ярьсан. Тэд нартай бас Монгол Улсын баялгийг ингэж ухаж гаргаж байгаагийнх нь хариуцлагыг тооцуулах асуудлыг бид ярьсан. Энэ явцад зүрхний өвчтэй байсан манай намын гишүүн нас барсан. Энэ бол золгүй тохиолдол байсан, хаана ч тохиолдож болдог. Үүнийг улс төржүүлэх шаардлага байхгүй ээ. Ард түмний намын даргын хувьд тийшээ явсан. Үүнийг л танхимын зарчим алдагдлаа гэх мэтээр ийм маягаар гуйвуулах ямар ч шаардлага байхгүй. 

Харин ч Элбэгдоржийн Засгийн газрын үед ийм тогтвортой байдлын гэрээ байгуулснаас болж энэ Бороо гоульд чинь ингэж даварч байгаа юм. Ингэж Монголын хөрөнгө мөнгийг идэж уухад нь . . . 

Д.Лүндээжанцан: Гүндалай, Ардчилсан намын зөвлөлөөс садаа болсон ямар үйл явдал байгаа вэ гэдэг дээр л хариулъя.

Л.Гүндалай: Одоо 2-З зүйл ярих гэж байна. Ингээд явж байхад харин энэ чинь Элбэгдоржийн хийсэн баас бантанг өнөөдөр Монголын ард түмэнд арай ашигтай хувилбараар эргүүлэх гэж Ард түмний нам, эрүүл нийгэм, иргэний хөдөлгөөнийхөн явж байгааг улс төржөөд хувийн хөрөнгө рүү дайрлаа гэх мэтээр та бүхэн мэдэгдэл хүртэл гаргаж, миний ажилд саад болж байсан. 

Та нар тэгж илүү мэдэгдэл гаргахын оронд харин ч Элбэгдоржийн гаргасан тэр муухай алдаа, тэр Тогтвортой байдлын гэрээнээс Монгол Улс алдаж байхад энэ хүмүүс эргэж залруулах гэж явна гэж дэмжихийн оронд Гүндалай хувийн өмч рүү дайрлаа гээд. Тэгвэл Монголын өмч, тэр алт чинь Монголын өмч, Монголын ард түмний өмчийг эргүүлж авах гэж байгаа юм. Үүний хүчинд Бороо гоульд одоо 40 сая доллар төлөх гээд байж байна. Тэгвэл энэ чинь ард түмний тэмцэл, амиараа эргүүлж олж байгаа мөнгө шүү, энэ дээр битгий саад болж байгаарай. Элбэгдоржийн алдаа байсан юмыг. 

Хоёрдугаар асуудал, манай Эрүүл мэндийн яаманд Ардчилсан намын данстай хэдэн газрын дарга нар байдаг юм, хамтарсан Засгийн газрын үед бас тавигдсан хүмүүс байдаг юм билээ. Энэ хүмүүс Ардчилсан намынхны турхиралтаар улс төрчдийн турхиралтаар миний эсрэг матаас янз бүрийн бичиг бичиж намайг огцруулахад гүйсэн юм. Тэд нар тэгэх эрх мэдэл байхгүй, тэдний санаачлага нь улс төрчдөөс гарсан шүү. Энэ танхимд байгаа нэр бүхий нөхдүүд, ялангуяа тэр Лю овогт Гансүх, Санг овогт Баярцогт нарын дотуур санаа шүү. Би шууд хэлж байна шүү. Та нарын дотуур санаа Монгол хүнийг барж идэх цаг нь одоо өнгөрсөн шүү. 

Гуравдугаарт, саяхан бас 3.8 тэрбум төгрөгийг Эрүүл Монгол хөтөлбөрт зарцуулаад одоо ингээд аваад идээд уусан юм шиг ингээд өчигдөр хүртэл телевизээр Лю овогт Гансүх ярьж байгаа юм. Өнөөдөр энд бас ичих ч үгүй түүнийгээ ярьж байгаа юм, ямар баримт нотолгоо та нарт байгаа юм. Сангийн сайдаас та нар асуусан юм уу. Эрүүл Монгол хөтөлбөрт хэдэн төгрөг гаргасан юм бэ? Ерөнхий сайдаас асуусан юм уу? Хэдэн төгрөг гаргасан юм бэ? Надаас асуусан юм уу? Монгол Улсын Засгийн газар Эрүүл Монгол хөтөлбөрийг баталсан. Гэтэл өнөөдрийг болтол энд хэн саад болоод байгаа юм бэ? Та нар санаад болоод байгаа юм. Худлаа үүнийг улс төржүүлж, ийм мөнгө төгрөг аваад идээд уусан юм шиг, нэг ч төгрөг гаргаагүй. Хөвсгөл, Хэнтий рүү манай эмч нар явсан. Энэ бол Эрүүл мэндийн яамны зардлаар явсан. Хөөрхий эмч нар ёстой сэтгэл зүрхээрээ явсан, цалин хөлс ч эд нарт өгөөгүй. Очсон газрууд нь хөөрхий хоол унд, байрыг нь даасан, үнэхээр хэдхэн төгрөгний зардлыг гуйж түүж байж бид нар хийсэн, үр дүнтэй сайн явсан. Үүнийг нь дэмжээд мөнгө төгрөгийг нь гаргаад өгөхийн оронд нэг ч төгрөг Засгийн газраас гаргаагүй байхад л телевиз радиогоор худлаа яриад байх юм. Энэ чинь гүтгэлэг, ийм маягаар миний ажилд саад болж байна. Эрүүл Монгол хөтөлбөрийг хэрэгжихэд нь саад хийж байна. 

М.Энхсайхан: Баярлалаа. Засгийн газрын ажил бас сайн явах эсэх нь энэ Засгийн газрыг тойрч бий болж байгаа уур амьсгалаас их хамаардаг юм. Үндэсний эв нэгдлийн Засгийн газар гэж байгуулагдаж байгаа утга учир нь Үндэсний эв нэгдлийг сахиж, хамтын хүч бий болгож, улс орныг урагш нь явуулах гэсэн ийм л эрмэлзэл байгаа. Гэтэл энэ эв нэгдлийг нь бусниулах гэсэн ажил үргэлж явагддаг. Та нар сайдууд руу нь хэвлэл мэдээллээр янз янзаар гүтгэдэг, Ерөнхий сайд руу улаан цайм дайрч, гүтгэж доромжилдог. Үргэлж энэ хүмүүс өөрсдөд чинь тэвчээртэй ажил хэргийн хариулт өгч сууж байдаг. Гэтэл үүнийг нь сул тал гэж та нар ойлгодог, энэ бол буруу байна гэж би хэлмээр байна. Энэ бол ажлын хамгийн том садаа гэж хэлмээр байна. Тэр байтугай Баярцогт гишүүн та өөрөө хэлдэг, Үндэсний эв нэгдэл гэхээр Монголд Үндэсний эв нэгдэл гэж юу яриад байгаа юм бэ? Дайн тулаан болсон оронд л Үндэсний эв нэгдэл ярьдаг гэж ярьдаг шүү дээ. Өөрөө Баярцогт гишүүн тэгж ярьдаг биз дээ. Үнэн хэрэг дээрээ энэ зөрчилдөөн, энэ толгойн зөрчил чинь та бүгдийн толгой дотор энэ дайн болоод байгаа юм. Тийм учраас энэ дайнаа эхлээд арилгах хэрэгтэй. Бүгдээрээ эв нэгдлийг сахих хэрэгтэй. Тэгж байж улс орон чинь урагшаа явдаг юмаа. Садаа болж байсан арга хэмжээ гээд ярих юм бол зөндөө юм ярина, энэ сайдууд зөндөө юм ярина. Та нарын хамгийн анхны авч байсан арга хэмжээ бол та нар дэд сайдуудаа татаж байсан. Хэн ч тэр дэд сайдуудыг чинь хөөгөөгүй, дэд сайдуудыг чинь бүгдийг нь ажиллуулъя, бас боловсон чадалтай хүмүүстэй нь авч ажиллуулъя гэж байхад та бүгд өөрсдөө ийм шийд гаргаж, татаж байсан. Энэ чинь өөрөө ажилд нь садаа хийх гэсэн арга байсан. Та нар энэ бодлогоосоо татгалзах хэрэгтэй, олны дэмжлэг авахгүй, ардчилсан намын олон мянган гишүүдийн дэмжлэг авахгүй. Би энд бүрэн итгэлтэй байна. Энэ бол дэндүү явцуу байна.

Б.Жаргалсайхан: Гишүүд ээ тайвшир, их муухай ярих юм. Энэ Монголын 2 сая хүн харж байна шүү дээ, одоо их гоё инээж байгаад ярихгүй юу даа. Огцруулж байгаа улсууд чинь ингээд л урвайгаад, огцорч байгаа улсууд шиг царай алдаад байх юм. Сэтгэлийн хөөрөл зөндөө л юм бий, гомдол зүхэл зөндөө л юм бий. Гэхдээ би бодит хэдэн жишээ хэлье л дээ. Би бодохдоо бол 15 жилийн хугацаанд энэ гудамжинд сонгуульд орж явж, өнгөрсөн сонгуулиар Улсын Их Хурлын гишүүн болсон. Энд ийм эрээвэр хураавар гомдол зүхэл, хэрүүл байдгийг үнэхээр мэддэггүй байсан юм байна. Тэгэхдээ бид Монголын ард түмэн бол биднийг харж байгаа. Яаж бид нарын ажил амьдралыг сайжруулах нь вэ? яаж улс орноо хөгжүүлэх нь вэ? түүнээс хэн нь илүү хэрэлдсэн, хэн нь бага хүн доромжилж байна вэ гэдгийг хэмжиж байгаа хүн байхгүй байхаа, байхгүй юм шиг байна билээ, та нар яваад асуу.

Мэдээж хэрэг би ойлгож байна. Өнгөрсөн Элбэгдоржийн Засгийн газар огцорсныг энэ Засгийн газар хийгээгүй, энэ намууд ч хийгээгүй шүү дээ. Элбэгдорж өөрөө 10 гишүүнээ авилгач болгож, энэ гудамжныхантай нийлж, турхирч, тэгж байж 10 гишүүн нь өргөдлөө бичээд л гараад явсан. Огцорсон Засгийн газрыг Их Хурал батламжилсан болохоос биш, огцруулсан юм байхгүй шүү дээ. Тэгээд тэр өдрөөс эхлээд энэ үүдээр гарахдаа за та нар муусайнуудыг харъя, огцруулна даа гээд л өдий 8 сар болж байна. Сонин хэвлэлээ бүгдийг нь унш. 8 сар болж байна, Гансүх бол тэнд уйлагнаад л зөндөө л олон юм ярьж яваа, би ойлгож л байна. Яахав байж болно. Түүнийгээ тэгээд улс төр гэж ойлгож байгаа бол. Тэгээд Засгийн газрыг гарч ирэнгүүт нь л зүгээр төсвийн тодотголыг нь та нар бод доо, хэдэн сар баталж өгсөн. Бид Засгийн газар мөнгө хөдөлгөх эрхгүйгээр хэдэн сар ажлаа хийсэн бэ? Энэ чинь дэмжиж байгаа хэрэг үү. Тэгээд та нар өнөөдөр төсвийн төлөвлөсөн ажлуудаа хийсэнгүй гээд байх юм. Та нар тэгвэл төсвийг нь хэдэн сарын дотор баталж өглөө. Бүтэн 4-5 сар болсон шүү дээ. Би бодит зүйлийг л ярьж байна. 

Би ойлгохдоо төсвийн тодотгол дэндүү удсан. Дээр нь юмыг жаахан пактаар ярих хэрэгтэй. Хүүхдийн мөнгө хагаст нь өгнө, хагаст нь өгөхгүй гэж байхад чинь бид нар шийдээд л өгсөн, бүгдэд нь. Тэгвэл та нар Засгийн газар байхдаа шийдээд өгөхгүй яасан юм бэ? яаж ч та нарыг дарж байсан ч, хэрэлдэж байсан ч тэгээд өгчихгүй яасан юм. Бидний өгсөн, ямар ч байсан пакт, тэгээд хохь чинь, та нар гомдоод байгаа бол. Бид нарыг бүгд хүүхдэд мөнгө өгсөн гэж байгаа бол. 

Дараагийнх нь асуудал, түрүүн тэр энэ жил 800 жилийн ойн арга хэмжээг түрүүчийн түрүүчийн засгийн газруудаар бүтэн хэдэн арван жил ярьсан. 800 жил болох гэж байна, олон улсаас өчнөөн төчнөөн хүн уриад л өчнөөн наадам, баяр цэнгэл элдэв долоон арга хэмжээнүүд хийнэ гээд. Элбэгдоржийн Засгийн газрын үед тэр нэг залуучуудын фестиваль хийнэ гэдэг тийм асуудал оруулаад шийдчихсэн байсан. Түүнийх нь хүрээнд нь би саваагүй амьтан чинь яахав очиж тусалсан, ажлын бус цагаар шүү, ажлын бус цагаар. Маргааш 800 жилийн ойн арга хэмжээ нь эхлэх гээд байхад, мөнгө нь байхгүй, түүнийгээ эхлээд шалгаад үзчих. Тэгээд яг үнэхээр хэдэн төгрөг гарсныг нь бас шалгаад үзчих. Түүний дараа юмаа ярьж. Тэгээд миний мэдэж байгаагаар бол энэ Монголын шоу арга хэмжээ, фестивалийг үзсэн, олон арван мянган залуучууд баярлаж байна билээ, харин ганцхан та нар л гомдоод байх юм. Хүн баярлаж байхад дандаа бас гомдоод байж болохгүй шүү дээ. Энэ чинь бид нарт бас хийморь гэж нэг юм байна. 

Дээр нь ер нь энэ Засгийн газар бид нар ажил хийхгүй байх ёстой юм уу? юм хийхээр хийлээ гэх юм. Аль эсхүл хийсэнгүй гэж загнах юм. Энэ юм чинь ойлгомжгүй байна шүү дээ, жаахан тодорхой бай. Маш тодорхой бай. 

Дараа нь дээр нь энэ гүжирдлэг, гүтгэлгээр нэр хүнд олдгоо болио. Тэр надыг бас нэг лиценз, геологи, хайгуулын элдэв юмтай холбоод л байна билээ. Тэгж яривал Ардчилсан намынхан та нар дээр бол асар их лиценз байгаа юм билээ шүү. Би харин дуугүй байгаа. Үргэлж садаа болж байгаа. Тэр нь юу вэ гэхээр ямар ч асуудал ярьсан, дандаа эсрэгээр сөргүүлж тавьж байгаа, хэвлэл мэдээллийн хэрэгслээр дандаа Засгийн газрыг дорд доош нь хийж байгаа. Энэ бол ард түмэн харж л байгаа шүү дээ. Би ойлгож байна. Сөрөг хүчин болно гэдэг бол яаж улсын ажлыг урагшлуулж, сайжруулахын төлөө сөрөг хүчин болж байгаа юм байх гэж би ойлгож байгаа.

Түүнээс улс орны ажлыг саатуулахын төлөө сөрөг хүчин болдоггүй юмаа гэдгийг бас ойлгох хэрэгтэй. Түүний оронд Засгийн газартаа нэг ийм зөвлөмж өгөөд . . . /цаг дуусав/.

Н.Баяртсайхан: Баярлалаа. Өнөөдөр энэ болж байгаа үйл явдлыг би одоо бас зөв талаас нь ойлгох гэж их оролдож байна. Энэ Улсын Их Хурал, Засгийн газрын үйл ажиллагаанд хяналт тавьж, чиглүүлж байх ёстой. Тэр үүргээ биелүүлж байна, нөгөө талаас Улсын Их Хурал дахь цөөнх олонхи болсон Засгийн газрынхаа үйл ажиллагаанд хяналт тавьж байна гээд. Сайн талаас нь харах гэж оролдож байна. Гэхдээ үнэхээр сайн сайхан үг хэлэхийн арга алгаа. Миний бодсоноор бол өнөөдөр Төрийн байгуулалтын байнгын хорооны даргынхаа дүгнэлтийг сонсоод л Засгийн газрыг огцруулах уу? үгүй юу гэдэг саналаа хураах нь ер нь зөв байсан юм шиг байна. Бид Улсын Их Хурал гэж байгаа юм чинь Монголын төрийн эрх барих дээд байгууллага, тэгээд энэ Монголын нийт ард түмнийхээ өмнө сайн муугаа дуудалцаад л ингээд хэрэлдээд сууж байдаг, энд манай ард түмэн нэг их сайн сайхан юм болж байна гэж дэмжиж хүлээж аваад байгаа юм бол байхгүй байхаа. Харин ч тэд бол гутарч суугаа гэдэгт би бүрэн итгэлтэй байна. Ийм ч төр байх гэж, ийм ч өчүүхэн төрийн түшмэдүүд байх гэж ингэж суугаа байхаа. Тал тал руугаа чичилсэн, өчүүхэн жижиг юмаар бие биенийгээ буруутгах гэж оролдсон, энэ ер нь юу болоод байгаа юм бэ? Би бол ойлгохгүй байна.

Гадна талынхан бол шоолж суугаа гэдэгт бол би бүрэн итгэлтэй байна. Ер нь тэгээд энэ Монгол Улсын төрийн хэрэгт хутгалдаж оролцох гэсэн тогтвортой байдлыг нь алдагдуулах гэсэн, гадаад дотоодын энэ байгууллагуудын оролдлого хэрээс хэтэрлээ. Энэ бол үнэхээр харагдаж байна.

Тийм учраас бид одоо үнэхээр тэр Засгийн газрын асуулт хариултын цаг гээд зөндөө л юм байдаг, тэр тэрэн дээрээ ярьчих бололцоотой юмнуудыг авчирч ингэж олигтой үр дүн гарахгүй дээ, тэгээд санал хураагаад л дуусах байх. Ярьчих бололцоотой байсан юмыг ингэж байж хэрэг байна уу? үгүй юу? Ер нь ерөнхий өнөөдөр бид Монголын төрд Монголын олон түмнээс итгэх итгэлийг л улам доошоо хийж байна шүү, бид үнэхээр. Энэ дээрээ л одоо тал талдаа дүгнэлт хийх хэрэгтэй байх. Энэ тэгээд сүүлийн үед Улсын Их Хурал гэдэг чинь хэрэгтэй ч юм уу, хэрэггүй ч юм уу? Энэ 76 гишүүд гээд ер нь ямар хүмүүс гараад ирчихсэн юм. Үндсэн хуулиндаа өөрчлөлт оруулж Ерөнхийлөгчийн засаглалтай болох нь зөв байсан юм биш байгаа гэсэн асуудал эргэлзээ бол асар хүчтэй явагдаж байна. Энэ бол цаашдаа газар авах янзтай байна. Ингэж газар авахад өнөөдөр та бидний сууж байгаа энэ царай шууд нөлөөлнө шүү. Тэгэхээр одоо ер нь жаахан энэ улс орноо өөд нь татах энэ Монголын улс төрийн хүчнүүд эвтэй найртай байх, энэ талын юмаа түлхүү ярилцвал яасан юм бэ? бидэнд хийх ажил зөндөө байна шүү дээ. Тэр юмаа хийх хэрэгтэй, ийм цаг болжээ. Тэр утгаараа бид нар өөрсдөө энэ Монгол төрийн нэр хүндийг унагаах, төрийн нэр хүндийг унагаах, төрийн байгууллагуудын үйл ажиллагааг саармагжуулах тэр үйл ажиллагаа яг өнөөдөр Их Хурал дээр явагдаж байгаа гэдгийг би хэлэх гэсэн юм.

Ц.Нямдорж: Баяртсайхан гишүүн ээ, Засгийн газрын гишүүд ээ, тавьж байгаа асуултанд яг асуултанд нь хариул. Битгий тийм том улс төрийн дүгнэлт хийгээд бай. Засгийн газар ажлаа хийхэд ямар садаа учруулж байна гэдэг асуулт тавьсан шүү дээ, Баяртсайхан сайд аа. Дараагийн гишүүд зөвхөн асуултанд хариулна шүү.

Ч.Содномцэрэн: Энэ Засгийн газрыг огцруулах тухай хэд хэдэн үндэслэл тавьсан юм. Түүнийг манай гишүүн хариулахдаа пакт баримтгүй байна гэж бас яриад байх юм. Тэгээд би бас хэдэн асуулт асууя. Зөвхөн Ерөнхий сайдаас, хариултыг нь зөвхөн Ерөнхий сайдаас сонсоё гэж бодож байна. Тэгэхээр өчигдөр Үндсэн чиглэл хэлэлцээд манай намын зөвлөл завсарлага аваад гарсан л даа. Яагаад завсарлага авсан бэ гэхээр нэг үндэслэлийг зөвхөн өөрийнхөө хариуцаж байсан салбар дээр би хэлье гэж бодож байна. 2005 оны 11 сард Монгол Улсын нийгэм, эдийн засгийг хөгжүүлэх 2006-2008 онд хөгжүүлэх Үндсэн чиглэлийг Улсын Их Хурлын 67 дугаар тогтоолоор баталсан. Тэнд хөдөө аж ахуй үйлдвэрлэлийг үзүүлэлт бүрээр нь өсгөхөөр он, оноор зааж өгсөн байгаа. Гэтэл энэ оруулж ирсэн 2007 оны төсөл дээр та нар уншаарай, энэ дээр он оноор бууруулахаар оруулж ирсэн. Би үүнийг асууж байсан юм. Яагаад 2006-2008 оных дээр өсгөнө гэчихээд, 2007 оных дээрээ он, оноор бууруулахаар оруулж ирж байгаа юм бэ гэж асууж байсан. Одоо энэ байж байна. 2005 онд 7.7 хувь өсгөхөөр, 2006 онд 4.8 хувь, 2007 онд 4.5, 2009 онд 4.1. Өмнө өнгөрсөн жил баталсан үндсэн чиглэлтэйгээ зөрчилдөж байна. Ийм учраас энэ үндсэн чиглэлийг бид нар одоо энэ Засгийн газар муу боловсруулжээ, өмнө баталснаасаа ухарсан байна гэсэн ийм дүгнэлт хийсэн. Энэ дээр Ерөнхий сайд хариулт өгөөч ээ. 2006-2008 оныхоороо явах юм уу? энэ чиглэлээрээ өчигдрийнх шиг хүчиндээд бууруулаад явах юм уу? үүнийг та үзээрэй, энд та бүхэнд тараасан байх гэж бодож байна, нэгдүгээр асуулт. Энэ бол ухралт болсон, Хөдөө аж ахуйн хувьд. Энэ бол бид нар саад хийгээд, тотгор болоод байгаа юм биш. Та нар ийм юм оруулж ирсэн учраас шүүмжлээд байгаа юм. 

Хоёрдугаарт, түрүүн энд сайд нар хариулж байна. Пакт байхгүй гэж. Пакт бол бид нарын гар дээр тараагдсан байгаа. Их Монгол 800 үндэсний ажлын хэсгийн санхүүжилтийн товчоо бид нарын гар дээр тараагдсан. Тэр сая манай намын зөвлөлийн илтгэлд гарсан тэр Буян компанид урлагийн их наадам зохион байгуулахад 2 тэрбум төгрөг гээд он, сар өдөртэйгээ, та бүгдийн гарын үсэгтэй хэдэн хэдэнд гээд гарын үсэгтэй тараагдсан энд байж байна. Тендергүйгээр, он, сар нь ингээд байж байна. 6.30-нд Буян ХХК, 650 сая, 7.7-нд Буян ХХК 650 сая, 8.8-нд Буян ХХК 400 сая. Төсвийн мөнгийг ард түмний татварын мөнгийг тендергүйгээр ингэж зарцуулах нь зөв юм уу. Энд та нар атаархаад бай гэж хэлж болж байгаа юм уу, та нар. Энд зарим улсууд атаархаад гэж түрүүн гишүүн хэлж байна билээ. Энд чинь атаархаад байх юм байхгүй, төсвийн мөнгийг ингэж зарж болж байгаа юм уу? үгүй юм уу? Цаана чинь урлагийнхан арга хэмжээгээ явуулах гээд мөнгө байхгүй гээд гуйлга гуйгаад явж байдаг, шинжлэх ухааныхан энэ томууны вирусыг оношлох лаборатори байхгүй, Америк руу Бээжин аваад явж байдаг. Гэтэл энд 650-иар нь 2 тэрбумаар нь ингээд нэг компанид урлагийн их наадам зохион байгуулна гээд өгч болж байна уу? энд нэг Ерөнхий сайд та хариулт өгөөч, энэ бол пакт шүү. Та нарын гарын үсэг зурсан, тамгаа дарсан юу бид нарт ингээд байж байна, улаан тамгатайгаа, гарын үсэгтэй. Энэ бол хоёр дахь пакт.

Гурав дахь нь асуусан, бас пакт байна. Энэ одоо ингээд ажил хийгээд их үр дүн гаргахаар саад тотгор болоод ингээд байна гэж байна. Орон нутагт явахаар тэр хийсэн ажил чинь харагдахгүй байна. Бид сая орон нутагт яваад ирсэн. Энэ тендерийн чинь юу байна, таны гаргасан 52 хувь, одоо 90 хувь болох гэж байгаа. Тэнд Завхан аймгийн З сумын эмнэлгийн барилга 4 сард эхлээд, 8 сард ашиглалтанд орох ёстой. 4 сард эхлээгүй байна. 8 сард ашиглалтанд ороогүй байна. Мөнгө нь байхгүй байна. Та нарын нөгөө цаасан дээр яриад байгаа 52 хувь он дуусахад 90 хувь, Сангийн сайдын хэлж байгаагаар 100 хувьд очно гээд байгаа юм чинь орон нутагтаа бол мөнгө нь ч байхгүй, барилга нь ч байхгүй, эмнэлэг нь ч байхгүй байна.

Үүнийг асууж байхад өмнөх Засгийн газар руу чихэж байсан. Өмнөх Засгийн газарт . . . /5 минут болов/ . . . Хүрэлбаатар гэж нөхөр. Тэр нөхөр одоо ажлаа хийж байгаа гэж байна. Сангийн яаманд ажиллаж байгаа гэж байна. Энэ чинь хариуцлагагүй явдал мөн үү? Биш үү? Энд нэг Ерөнхий сайд та хариулт өгөөч ээ. 

М.Энхболд: Содномцэрэн гишүүний асуултанд хариулъя. Тэгэхээр Үндсэн чиглэл хэлэлцэж байгаатай холбогдуулаад З.Энхболд гишүүнээс асуулт гарсантай холбогдуулаад бас бид нар Засгийн газар дээр Үндсэн чиглэлийг боловсруулсан байдал, Сангийн яаман дээр боловсруулсаныг Засгийн газрын хуралдаанаар хоёр удаа хэлэлцсэн энэ бүх байдлаа дахин авч үзэж, нягталж үзсэн. Ингээд Засгийн газрын тухай хуульд өөрчлөлт орсонтой холбогдуулж, яг тухайн жилийн тоон үзүүлэлтүүдээр нь өргөн барьсан явдлаа хуульд нийцсэн ийм үйл ажиллагаа гэж үзэж байгаа.

Өнгөрсөн онд баталсан тэр 67 дугаар тогтоол дээр баталсан тоон үзүүлэлтийг Содномцэрэн гишүүн сайн үзнэ биз. 2006 оны Үндсэн чиглэлийнхийг яг ирэх оны хийгдэх ёстой ажлын төлөвлөгөө гэж үзээд, 2007-2008 оныхыг нь төсөөлөл гэж ингэж баталсан байгаа. Бид нар 2006 оны ерөнхий гүйцэтгэлийг тооцоод 2007 онд байж болох боломжийн дээд хэмжээнд Үндсэн чиглэлдээ тусгаж ингэж төлөвлөж оруулж ирсэн. 

Хоёрдугаарт, Их Монгол Улс байгуулагдсаны 800 жилийн ойг зохион байгуулах үндэсний хороо ажиллаж байсан, манай Засгийн газар байгуулагдаад энэ үндэсний хороонд үндсэндээ өөрчлөлт орж, өмнө ажиллаж байсан, үндэсний хорооны бүхий л материалуудтай танилцсан. Яг таны асуусан энэ асуудлаар бол ер нь олон улсын хэмжээний фестиваль зохион байгуулах гэдгээр бол 6-7 тэрбум төгрөгийн асуудал, 9 тэрбум байж байгаад 7 болсон байсан. 9 тэрбумын санал орж ирээд, 7 болсноор өмнөх Үндэсний хороо асуудлыг зохион байгуулж хийх нь зүйтэй гэж ингэж шийдсэн байсан. Бид бол тэр ажлыг нэгбүрчлэн задалж авч үзэж, тэр хэмжээгий нь хэд дахин бууруулж, Батбаяр гишүүн та түүнийг хурлын протокол дээрээс нь үзнэ биз. Протокол дээрээс нь үзэхэд болох байх. Тэгээд 2 тэрбум төгрөгөөр энэ асуудлыг шийдсэн. Урлаг, соёлын ажлын хэсэг энэ чиглэлээр гол ажлаа зохион байгуулж, ингээд Энхтүвшин сайд ерөнхийд нь энэ ажлыг хариуцаж, энэ фестивалыг бид нар хийсэн. Энэ дээр олон л аж ахуйн байгууллагууд оролцож хийсэн байгаа байх. Энэ дээр янз бүрийн асуудал байгаа бол хууль хяналтын байгууллагууд шалгаж, үнэн зөвийг нь тогтоогдосны дараа ярихаас биш, өнөөдөр энэ зөвхөн хөрөнгө санхүү нь санхүүжилт хийгдсэнийх нь дараа зөв буруу болгож ингэж яриад байгааг би буруу байх гэж бодож байна. Энд асуудал байвал шалгаж, буруутай эзнийг нь тогтоох нь зөв байх гэж бодож байна.

Орон нутагт хийсэн ажил харагдахгүй байгаа талаар өөрийнхөө тойрогтой холбогдуулж Содномцэрэн гишүүн асууж байна. Энэ асуудалд бид нар 2006 оны хөрөнгө оруулалтын төлөвлөгөөний биелэлтийн дүнг ярьж байхдаа ярьсан. Азийн хөгжлийн банкны шугамаар З суманд эрүүл мэндийн салбарын хүн эмнэлгийн салбарын барилга байгууламж барих тухай асуудал яригдаад тендерт аж ахуйн байгууллага ялаад, ингээд мөнгө нь алга болсон. Тэр аж ахуйн байгууллагын удирдлага нь олдохгүй байгаа гэдгийг ярьж байсан. Энэ бол өмнө нь тэр Сонин гэдэг хүн тэр Азийн хөгжлийн банкны Монгол дахь ажлын тэр төслийн удирдагчаар ажиллаж байх үед юмнууд нь шалгарч хийгдсэн ийм асуудал байгаа юм билээ. Тэгээд одоо Эрүүл мэндийн яам, Сангийн яамны нөхдүүд бол харин энэ болсон үйл явдлын талаар нь хууль хяналтын байгууллагад асуудлыг шийдэж өгөөч ээ гэж энд тавьчихаад байж байгаа.

Ч.Содномцэрэн: Тэгэхээр би тодорхой асуусан л даа. Яагаад энэ 2007 оны үндсэн чиглэлд хөдөө аж ахуйн үйлдвэрлэлийг бууруулж орж ирж байгаа юм бэ? он, оноор. 2008 онд буурч байна, 2009 онд буурч байна. 2007 онд буурч байна, өмнөх жилүүдээсээ. Яагаад ингэж бууруулж орж ирж байгаа нь 2006-2008 онд өсгөхөөр баталсан байж байгаа бид нар, тодорхой биш байна хариулт.

Хоёрдугаарт, урлагийн их наадам хувийн компанид тендергүйгээр өгдөг ямар учиртай юм бэ? Тендергүйгээр. Тендерийн хууль гэж байгаа билүү? Байхгүй билүү? 

Гуравдугаарт, бас л буруу хариулж байна. Яагаад гэхээр Сонинтой би ярьсан. Би тэр тендерийн хороонд ордоггүй юмаа. Тендерийн хорооны дарга нь Хүрэлбаатар гэж Сангийн яамны хүн байдаг юмаа гэж. Орон нутгийнхан болохоор тэр Хүрэлбаатартай уулзуулж өгөөч ээ. Тэр мөнгийг нь аваад явсан улсууд олдохгүй байна.

Д.Тэрбишдагва: Хөдөө аж ахуйн салбарын нийт бүтээгдэхүүний үйлдвэрлэл 2006 онд өмнөх онтойгоо харьцуулахад 8.7 хувиар өснө, дотоодын нийт бүтээгдэхүүнтэй харьцуулснаар аваад үзэх юм 4.5 байгаа. Энэ нь бол өнөөдөр Ашигт малтмалын үйлдвэрлэлүүд, боловсруулах үйлдвэрлэлүүдийн өсөлттэй холбоод үзэхэд нийт мөнгөнд нь хуваарилаад үзэхээр 4.5 харагдаад байгаа юм. Түүнээс биш 2006 оныг өмнөх онтой нь харьцуулахад 8.7 хувиар өсөх юмаа гэдгийг би түрүүн Содномцэрэн гишүүний асуултанд хариулж байсан. Энэ хөдөө орон нутагт тендерийн асуудал гэж ер нь хөдөө орон нутагт ямархуу ажил хийгдээд байна гэж асууж байна.

Манайд тухайлбал Хүнс, хөдөө аж ахуйн салбартай холбоотой, худаг устай холбоотой, жижиг оврын техник, трактортой холбоотой бас нэлээн ажил хийгдэж байгаа шүү. Тэгэхгүй хийгдээгүй ажил асуух биш, хийгдэж байгаа ажил энэ Засгийн газрын үед ихээхэн байгаа гэдгийг бас хэлмээр байна. 

Н.Баяртсайхан: Баярлалаа. Би хөдөө аж ахуйн өсөлттэй холбоотой асуултанд хариулах гэж байна. Тэгэхээр Хөдөө аж ахуйн салбарын өсөлтийг тоон дүнгээрээ, бодит өсөлтөөр нь аваад үзэх юм бол маш өндөр өсөлт гарч байгаа. Энд ямар нэгэн буурсан зүйл ерөөсөө байхгүй. 2005 онд хөдөө аж ахуйд олигтой өсөлт гараагүй, 2005 онтойгоо харьцуулсан 2006 оны өсөлт бол өндөр гарч байгаа. Ялангуяа үр тарианы салбарт ихээхэн хэмжээний ургаж хурааж авсан. 2005 онд 75 мянган тонн ургацыг үр тариа хурааж авч байсан бол 2006 онд 130 гаруй мянган тонн болж ингэж өсч байгаа. Ихээхэн хэмжээний өсөлт 2006 онд гарлаа. Тэгэхээр өндөр өсөлтөөс дахиад өсөлтийг тавих юм бол энэ бол хөдөө аж ахуйн салбарт өсөлт гарч байна гэсэн үг. Бид нар газар тариалангийн салбарт 5 орчим хувийн өсөлт гарна, мал аж ахуйн салбарт 4.5 хувийн өсөлт гарна гэж ингэж тооцоолсон. Тэгэхээр энэ бол Хөдөө аж ахуйд бодитой өсөлт явагдаж байгаа. Ялангуяа тоон дүнгээрээ, мөнгөн нэгжээрээ, төгрөгөөрөө үнэлэгдээд ирэх юм бол энэ бол том өсөлт. Харин 2006 онд өндөр өсөлт гарчихсан учраас өндөр өсөлтөөс тооцсон 2007 оны өсөлт бол Содномцэрэн гишүүнд чамлалттай харагдаад байж магадгүй. Бид энд Үндсэн чиглэлийг хэлэлцэх явцдаа хөдөө аж ахуйн салбарын өсөлтийг дахин сайтар нягталж үзэх нь зүйтэй гэж ойлголоо.

Ө.Энхтүвшин: Би тэр Их Монгол Улс байгуулагдсаны 800 жилийн ойг тэмдэглэн өнгөрүүлэх Үндэсний хорооны гишүүнээр ажиллаж байгаа юм. Түүний урлаг, соёлынх нь арга хэмжээний хэсгийг ахлаад ажиллаж байгаа юм. Тэгээд бид нарыг ажил хүлээж авахад түрүүчийн Үндэсний хорооны бүрэлдэхүүн маань маш их олон зүйлийг төлөвлөсөн байсан. Төлөвлөөд түүнийгээ батлаад ийм ийм зүйлүүдийг хийнэ гээд ингээд батлаад, ингээд ажилд нь оруулчихсан байсан. Түүний дотор тэр саяны энэ яригдаад байгаа яармаг олон улсын худалдаа яармаг урлаг соёлын арга хэмжээ гэсэн энэ зүйлийг оруулаад явсан байсан. Үүний дараагаар Жаргалсайхан сайдтай уулзсан. Энэ одоо яг төлөвлөгөөнд орчихсон юм байна. Юу юу хийх юм бэ? хичнээн төгрөгний хэмжээнд хийх юм бэ гэсэн 9 тэрбум орчим төгрөгөөр бид нар бодож төлөвлөж байгаа юм гэсэн. Дахин дахин ярьсаар байгаад ийм их мөнгө бол байхгүй, энэ бол худлаа болно гэсэн. Ингээд ярьсаар байгаад 2 тэрбум руу, тендерийн тухайд бол нийт түрүүчийн Үндэсний хорооны бүрэлдэхүүн маань зүйтэй гээд ажлын төлөвлөгөөнд оруулчихсан учраас нэгдүгээрт.

Хоёрдугаарт, хугацаа маш шахуу байсан учраас. Аль хэдийнээ захиалгуудаа гадагш, дотогш нь өгчихсөн байсан. Тэр Хятадаас баахан шал, хөгжим, тэгээд энэ яармагт оролцох улсууддаа хүртэл урилгаа явуулчихсан. Тэд нараас нь хариу ирсэн ийм байгаад байсан. Түүнийгээ харин сүүлд яаж зохицуулсан, их л олон орнуудынх ирсэн байсан. Ингээд үүнийг болиуллаа, дахиад тендер зарлалаа гэхэд нэгдүгээрт хугацаа алдах талаасаа, хоёрдугаарт, тэр одоо учрах хохирлуудыг яаж хэн хариуцах юм бэ гэдэг асуудал төвөгтэй болсон. Тийм учраас ажлаа шуурхайхан амжуулъя гэдэг үүднээс одоо тэр 2 тэрбум төгрөгтөө багтаагаад Хүй долоон хутагтаа, харин тэр авсан мөнгийг яг юунд зарсан бэ гэдгээ нэгбүрчлэн тайлангаа дор дор нь гаргаж өгөөд яв гэдэг дээр тохироод ингээд ажил явсан юм. Ийм л учиртай юм.

Су.Батболд: Би нэг зүйлийг гайхаж байна. Улсын Их Хурлын гишүүдэд манай Их Монгол улс байгуулагдсаны 800 жилийн ойн үндэсний хорооны санхүүжилтын тайлангууд нь шууд Улсын Их Хурлын гишүүдэд тарчихсан. Бид нарт тамгатай тайлан чинь байж байна гээд юм байгаа юм. Тэгээд би нэг зүйлийг тайлбарлах гэсэн юм. Төсвийн зарлагын хяналтын дэд хорооноос миний нэр дээр нэг бичиг ирсэн юм. 800 жилийн ойн зарлага, санхүүжилтын бүх асуудлыг дэлгэрэнгүйгээр нь гаргаж өгөөч ээ гээд. Бид нар энэ асуудлыг гаргаж өгөх гээд бэлтгэж байгаа. Яагаад гэхээр зарим арга хэмжээ дуусаагүй байгаа, зарим арга хэмжээ дууссан, одоо энд Үндэсний аудитын газраас аудит ороод тэртэй тэргүй шалгаж багйаа. Гэтэл З.Энхболд гишүүний туслах нь очоод Үндэсний хорооны ажлын албан дээрээс очоод санхүүжилтын баримт бичгийг аваад тэгээд Улсын Их Хурлын гишүүдэд тараагаад түүнийгээ энэ Улсын Их Хурлын чуулганы танхим дотор орж ирээд ингэж тарсан байна, тэгж тарсан байна гээд. Хэрэв шаардлагатай бол түүнийгээ шалгуул л даа. Ер нь Ардчилсан намаас түрүүчийн яагаад саад болоод байна вэ гэж. Үргэлж бичиг цаас ирүүлдэг, ерөөсөө ажил хийлгэхгүй, тийм ч тайлангаа тавь, үүнийгээ ингэ, яагаад тэр санхүүгийн бичиг баримтыг туслах нь очоод ажлын албанаас аваад, Энхболд гишүүн тэгээд түүнийг тарааж байх ямар хэрэгтэй юм бэ? Би тэр Төсвийн зарлагын хяналтын дэд хороогоороо та хэлэлцээгүй байж, яахаараа Ардчилсан намын гишүүдэд түүнийг тарааж байдаг юм бэ? Та нар түүнийг идсэн уусан гээд байгаа бол шалгуул л даа. Та нар өөрсдөө 9 тэрбумаар шоу хийнэ гээд төлөвлөсөн байсан шүү дээ. Та нартай адилхан тэр төсвийн өмчийг идэж уудаг хүн би биш. Дандаа өөрсөд шигээ хүнийг бодож байдаг. 

А.Мурат: Нэг айхтар төөрөгдөл яваад байх юм. Юу вэ гэхээр үүний өмнөх Засгийн газар чинь нэр их эвслийн засгийн газар байсан. Одоо бол Үндэсний эв нэгдлийн Засгийн газар гэсэн ийм нэртэй явж байгаа. Тэгээд бүрэлдэхүүн нь бол тэс өөр улс төрийн хүчнүүдээс бүрдчихсэн. Тэгээд нөгөө ярихдаа бол өмнөх Засгийн газрын мөрийн хөтөлбөрийг дагаж ажиллана гээд ойлгомжгүй юм яриад байх юм л даа. Ухаандаа аж ахуйн нэгжээрээ ярих юм бол хувьцаа эзэмшигчид нь өөрчлөгдчихсөн, захирал нь өөрчлөгдчихсөн, компанийх нь нэр нь өөрчлөгдчихсөн, түүнийг юу гэж ойлгох юм бэ? Үүнийг юу гэж ойлгох юм бэ? Одоо нэр нь өөр, Ерөнхий сайд өөр, улс төрийн хүчнүүд нь бүрдүүлж байгаа нь өөр. Тэгээд тэр өмнөх мөрийн хөтөлбөр рүү явж байна гэж тайлбарлаад байх юм. Түүний лай нь сая өчигдөр гарлаа шүү дээ. Ерөнхий сайд тайлбарлахдаа бол жил болгон Засгийн газар өөрийнхөө мөрийн хөтөлбөр, үндсэн чиглэлээ баталдаг тэр заалтаа яриад байгаа юм л даа. Өчигдөр Сангийн сайд ч зөвлөл дээр ирж танилцуулахдаа энэ асуудлыг хүлээн зөвшөөрсөн, харин тийм их хэцүү болж байна гэсэн юм. Одоо мөрийн хөтөлбөр маань нэг өөр, энэ жил төлөвлөсөн зүйл маань тэс өөр болчихоод харин хэцүү болоод байна гэж өчигдөрхөн хэлж байсан. 

Тэгээд олонхи гэхээр манай эрхэм гишүүд буруу ойлгоод байх шиг байна. Олонхи гэхээр чинь ямар ч асуудлыг шийдэж болдог, хуулийн дээр гарч болдог, ялангуяа намын асуудал дээрээ бол хуулийн асуудал бол юу ч биш. Тэр зарчмын асуудал бол юу ч биш гэдэг талаасаа явж болоод байгаа юм л даа. Угаасаа бид чинь хуулиа хүндэтгэдгээрээ жирийн хүмүүстээ хамгийн үлгэр дуурайл үзүүлэх ёстой. Тэгээд өчигдөр тэр Үндсэн чиглэлээр сая Содномцэрэн гишүүн яриад байна шүү дээ. Хөдөө аж ахуйн бодлого гэхэд л тэс өөр юм орж ирчихсэн, зам тээвэр дээр их өөр юм орж ирчихсэн. Зарим бүхэл бүтэн бүлэг заалтууд алга болчихсон. Тэгээд үүнийг бүгдээрээ нухацтай ярьж нэг мөр болгоё л доо. Өчигдөр хэлсэн эсхүл Засгийн газрын мөрийн хөтөлбөртэй бол, угаасаа хуульд заасан байдаг. Шинэ бүрдсэн Засгийн газрын тухай хуулийн 26.7-д, 60 хоногийн дотор өөрийн гэсэн мөрийн хөтөлбөртэй болох ёстой, тэр хүрээнд ажлаа явуулах ёстой гэж. Эсхүл үүнийгээ хийж явья. Үгүй гэвэл одоо тэр оруулж ирж байгаа Үндсэн чиглэлээ тэр өмнөх баталсан тэр хуулийн дагуу л авч яв гэдэг асуудал тавигдана л даа. Харамсалтай нь хоёулангий нь зөрчөөд, гурав дахь хувилбараа явсан. Юу вэ гэхээр аль алиныг ч мөрдөхгүй хуулиа гишгээд явчихсан байгаа юм л даа. Тэр тал дээр бол би Ерөнхий сайд хариулах ёсгүй байх, үүнийг бол Төрийн байгуулалтын байнгын хороо хариулах ёстой байгаа байх. Цааш цаашдаа үүнийг яг үүнээс бол Засгийн ажил, дараа жил бол бас тэс өөр зарчим орж ирнэ. Тэгээд хөдөө аж ахуйн бодлого, төр засгийн бодлогын тасралтгүй үргэлжлэх тэр нөхцөл байдал маань алдагдал цаана ажил хохирох айхтар юм буруу систем бүрдээд байна. Энэ дээр нам, нам гэж яриад хэрэггүй. Энэ дээр төр засгийн ажил тасралтгүй явах ёстой, төр засгийн бодлого бол нэг байх ёстой, нэг чиглэлд, тэр нь хөгжил дэвшил байх ёстой. Энэ дундаас нь хэн гарч ирсэн ч хазайх ёсгүй, жил болгон өөрчлөгдөх ёсгүй гэдэг энэ зарчмыг баримталъя гэвэл энэ дээр нэг мөр цэг тавих цаг ирсэн байх гэж би бодож байна. 

Энэ асуудал дээр Төрийн байгуулалтын байнгын хороо хариулах ёстой байх гэж бодож байна.

Ц.Нямдорж: Дондог дарга байна уу? Дондог даргыг дуудъя, Мурат гишүүний асуултанд хариулъя. Дондог даргыг дуудъя, Батбаяр гишүүн асуултаа асууж бай.

Н.Батбаяр: Баярлалаа. Өнөөдөр Энхболд Ерөнхий сайдын үгийг сонсоод би өөрийн эрхгүй Монголын хамгийн худалч, хамгийн их хууль зөрчдөг, хамгийн их хумсалдаг хүн гэдгийг ойлгож бүрэн мэдэрлээ. Та Монгол Улсын Ерөнхий сайд, МАХН-ын дарга хүн, өнөөдөр Их Хурлын индэр дээрээс би хууль мэддэггүй ээ. Би хууль зөрчлөө гэдгээ орон даяар зарлалаа. Үүнийг би юугаар хэлж байгаа вэ? та Засгийн газрын мөрийн хөтөлбөр байгаа, тэр нь 2004 онд батлагдсан мөрийн хөтөлбөр гэж хэллээ. Үүгээрээ та хууль мэддэггүйгээ хууль зөрчдөгөө гайхууллаа. Би та бүхэнд хуулийн заалт уншиж өгье. Засгийн газрын хуулийн 26.7. засгийн газар үйл ажиллагааныхаа хөтөлбөрийн төслийг өөрийн бүрэн эрх эхэлснээс хойш 60 хоногийн дотор Улсын Их Хуралд өргөн мэдүүлнэ гэсэн байгаа. Тэгвэл өөрийн бүрэн эрх гэж юуг хэлдэг юм бэ? Үндсэн хуулийн 40 дүгээр зүйлийн 2 дугаар заалт. Засгийн газрын бүрэн эрх, Улсын Их Хурлаас Ерөнхий сайдыг томилсноор эхэлж, шинэ Ерөнхий сайдыг томилоод дуусгавар болно гэсэн байгаа. Энэ утгаараа Элбэгдоржийн Засгийн газрын мөрийн хөтөлбөр танай Засгийн газрын мөрийн хөтөлбөр бишээ гэдэг энэ хууль улаан цайм хэлж байхад та энэ хуулийг мэдэхгүй мэдэн будилав уу? мэдээд зөрчив үү? Энэ дээр та ямар хариулт өгөх вэ? Засгийн газар хуулиа ингэж зөрчөөд явж байхад түүнийг хууль, Засгийн газрын үйл ажиллагаа хууль зөрчсөн эсэхэд хяналт тавьж байх ёстой, Их Хурал энэ дээр ямаршуухан байр суурьтай байна вэ? Үүнийг та зөв зүйл гэж үзэж байна уу? буруу зүйл гэж байна уу гэдэг асуултыг би Их Хурлын дарга Нямдоржоос асуух гэсэн юм, нэгдүгээр асуулт.

Хоёрдугаар асуулт, малын гаралтай түүхий эдэд экспортын татвар ногдуулах тухай асуудлыг танай Засгийн газар оруулж ирсэн. Урьд нь ганцхан түүхий ноолуур л татвартай байсан. Одоо малын мах сүүнээс бусад 26 нэр төрлийн бараанд 5-10 мянган төгрөг гээд татвар ногдуулахаар оруулж ирсэн. Энэ чинь Монголын малчин ард түмнийг элгээр нь хэвтүүлэх гэсэн таны бодлого уу. Яахаараа Жаргалсайхан тэргүүтэй цөөн хэдэн хүмүүсийн эрх ашгийн төлөө та Монголын нийт малчдынхаа эсрэг дайн зарлаж байгаа юм бэ? үүнийгээ та юугаар тайлбарлах вэ? 

Гуравдугаар асуулт, Хадгаламж зээлийн хоршооны асуудал. Та сая хэллээ. Энэ хариуцлагыг МАХН хүлээхгүй, би хүлээхгүй гэж хэлж байна. Би бол шууд та хүлээх ёстой гэж хэлж байгаа. Яагаад? Тэр гэр хороолол барилгажилт хоршооны эзэн Түмэнгэрэл гэдэг хүн бол таны дагуулж энэ төрд оруулж ирсэн хүн. Та өөрөө нэрийг нь дэвшүүлээд, хотын иргэдийн Хурлын төлөөлөгчөөр хоёр удаа сонгуулсан хүн. Таны даалгавраар тэр хоршоог байгуулсан хүн. Тэр ч утгаараа ард түмний ЗО-аад тэрбум төгрөгийг үрэн таран хийгээд түүндээ бас ханахгүй, төрийн албан хаагчийн амь насыг санаатайгаар төрийн албан байранд хөнөөсөн. Тэгээд үүний хариуцлагыг та хүлээхгүй бол Монголд өөр хэн хүлээх юм бэ? Сая би таны хууль зөрчсөнийг ярилаа. 

Гэтэл ганцхан гар утас хулгайлсан хүн 5 жилийн ял сонсдог байхад, энэ бүх Үндсэн хуулиа, бусад хуулиудаа зөрчсөн Ерөнхий сайд нь огцорч, бас дээр нь ял авах ёстой. Та үүнийгээ өөрөө юу гэж дүгнэж байгаа юм бэ? Хэрвээ таныг ингээд байх юм бол Монголын ард түмэн хуулийг яаж дээдлэх юм бэ? Монголын ард түмэн яаж амьдрах юм бэ? эцсийн дүнд Засгийн газар, ард түмэн миний амьдралыг яаж өөд татах вэ гэдэг асуудал гарлаа. Тэгтэл та тэр асуудлыг хийхгүй байна. Яагаад хийхгүй гэж хэлж байна вэ? хэлье. Энэ жилийг эхний З улирлын байдлаар улсын төсвийн орлого, зарлагын зөрүү 260 тэрбум төгрөг байна. 260 тэрбум төгрөг энэ Сангийн яамнаас гаргасан тоо, Хүрэлбаатарын гарын үсэгтэй тоо байж байна. Гэтэл энэ мөнгийг энэ Засгийн газар энэ онд ашиглахгүй ээ гэж оруулж ирж байна. Өөрөөр хэлбэл өчигдөр би Сангийн сайдаас асуусан, энэ жил төсвийн тодотгол хийх үү? Энэ мөнгийг энэ жил ашиглах уу гэхэд төсвийн тодотгол хийхгүй, ашиглахгүй гэж хэлж байгаа юм.

Гэтэл 260 тэрбум төгрөг их мөнгө үү. 260 тэрбум төгрөгөөр монголын өнөөдөр цахилгаангүй байгаа 110 сумыг бүгдийг нь гэрэлтэй болгож болно, монголын бүх малчдыг гэрэлтэй болгож болно, Монголын бүх багт хоёр худаг гаргаж болно. Хотод аваад үзэх юм бол 13 мянган айлыг тохирлог орон сууцтай болгож болох энэ мөнгийг та яагаад ард түмнээс харамлаж байгаа юм бэ? энэ мөнгийг зөв зарцуулах юм бол нийт ажил хийж байгаа хүмүүсийн авдаг цалингийн дундаж цалинг 300-500 мянгад хүргэх бололцоо байж байна. Та яагаад үүнийг ашиглахгүй байгаа юм бэ? үүнийг би юу гэж үзэж байна вэ? Ард түмний мөнгийг ард түмнээс харамлаад авилгачдаас энэ мөнгийг идэх боломжийг та олгож өгөх гэж байгаа юм уу? энэ мөнгийг та бид бий болгоогүй, энэ мөнгийг ард түмэн бий болгосон юм. Энэ мөнгийг гэнэтийн ашгийн татвар гаргасан Их Хурал бий болгосон юм. Харамсалтай нь та энэ мөнгийг ард түмний мөнгийг ард түмэнд өгөхөөс цааргалж байгааг би юу гэж үзэх юм бэ? 

Эцсийн эцэст та, би энэ хар толгойгоороо энэ асуудлыг хариуц гэж нам дээрээ хэлж байгаад намын дарга болоод Ерөнхий сайд болсон. Таны хар толгойгоороо хариуцаж байгаа юм чинь төрд үнэхээр багадах гээд байна, та үүнд юу гэж хэлэх вэ? Баярлалаа.

Ц.Нямдорж: Ерөнхий сайд хариулъя. Гишүүд үгээ зөв олж хэлээрэй. Жаахан соёлтойхон шиг ярья асуудлаа.

М.Энхболд: Батбаяр гишүүний асуултанд хариулъя. Тэгэхээр ер нь хэн хэнийг юу гэж хэлж байна вэ гэдгийг Монголын ард түмэн харж, хүнийг юу гэж хэлж чадаж байгаа хүнд бас ямар дүгнэлт өгч байгаа гэдгийг би ойлгож байгаа. Үнэн хэрэгтээ бол мөрийн хөтөлбөрийн асуудлаар ямар нэгэн хууль зөрчигдсөн юм байхгүй Батбаяр гишүүн ээ. Та Үндсэн хуулийн 4О дүгээр зүйлийн 1 дүгээр заалтыг үзээрэй. Монгол Улсын Засгийн газар 4 жилийн хугацаатай байна гээд бүрэн эрхийн хугацааг заагаад өгсөн байгаа. Нэг бүрэн эрхийн хугацаанд нэг баталсан мөрийн хөтөлбөрийг хэрэгжүүлээд явахад болохгүй зүйл ерөөсөө байхгүй. Засгийн газар гэдэг субъект тэр 4 жилд сонгуулийн дараа байгуулагдсан Улсын Их Хурлын баталсан мөрийн хөтөлбөрийг хэрэгжүүлээд явахад ямар нэг хууль зөрчигдөх асуудал байхгүй ээ. Тийм учраас энэ дээр нэгдсэн ойлголттой болж, цааш цаашдаа энэ яриаг дахин дахин гаргахгүй байх талаар аль аль талдаа анхаарах нь зөв байх гэж бодож байна. Энэ бол зөвхөн Элбэгдорж гэдэг хүний мөрийн хөтөлбөр байгаагүй ээ. Энэ бол 2004 оны Монголын ард түмний сонголтоор гарч ирсэн Улсын Их Хурал, Монгол орны нутаг дэвсгэр дээр ирэх дөрвөн жилд хийж бүтээх, ард түмний амьдрал ахуйг сайжруулахын төлөө зохион байгуулах ямар асуудлууд байна вэ гэдгийг нэгтгэж, базаж тэгээд тодорхой Их Хурлын хэмжээнд баталж баримт бичиг болгосон ийм мөрийн хөтөлбөрөө. Үүнийг аль ч засгийн газар хэрэгжүүлэх ёстой. Харин эхэлж хэрэгжүүлж байсан Засгийн газар нь харамсалтай нь ёс бусаар хугацааны наана явчихсан учраас бид үргэлжлүүлж хэрэгжүүлэхээс өөр арга байхгүй гэдгийг хэлмээр байна. Ёсоороо ажиллаж чадаж байсан бол өдийд мөрийн хөтөлбөрөө хэрэгжүүлээд байж байх байсан. Тийм учраас би ёс бусаар гэдгийг зориуд хэлж байгаа юм. 

Хоёрдугаарт, хөдөө аж ахуйн гаралтай бүтээгдэхүүний татварын тухай асуудлыг ярьж байна. Үүнийг бид нар бас нэлээд олон талаас нь ярьж, авч үзэж Засгийн газрын түвшинд өмнө нь ч бас яригдаж байсан ийм хуулийн төсөл юм билээ. Тэгээд энэ хуулийн төслийг Засгийн газар өргөн барьсан нь үнэн. Энэ бол бас хөдөө аж ахуйн салбарын бүтээгдэхүүний нэр хүндийг өсгөх, үнэ өртгийг өсгөх, ингэснээрээ бас ард түмний амьдрал ахуйд нааштай ахиц өөрчлөлт гарах ийм боломж бололцоог бий болгох. Нөгөө талаар бүтээгдэхүүн үйлдвэрлэж байгаа тэр үйлдвэрлэлийн хариуцлагыг бас дээшлүүлэх, нэмэгдүүлэх ийм бодлогын үүднээс энэ хуулийн төслийг бид нар боловсруулсан. Их Хурал дээр харин түр хойшлуулаад байгаа юм билээ.

Хадгаламж зээлийн хоршоотой холбогдсон асуудлыг ер нь таны хэлж байгаагаар бол зөвхөн би хариуцах болж байгаа юм шиг байна л даа. Харамсалтай нь тийм биш. Тийм биш гэдгийг ард түмэн ч мэдэж байгаа, Хадгаламж зээлийн хоршооны нөхдүүд ч бас өөрсдөө мэдэж байгаа. Энэ хоршооны бий болсон нөхцөл байдлын талаар Засгийн газар ихээхэн анхаарал тавьж ажиллаж байгаа. Би түрүүн Ламбаа гишүүний асуусан асуултанд хариулсан. Өнөөдөр улсын хэмжээнд 254 хадгаламж зээлийн хоршоо үйл ажиллагаа явагдаж байгаа. Үйл ажиллагаа нь доголдоод байгаа 20 орчим хадгаламж зээлийн л хоршоо байгаа. Тийм учраас энэ дээр бол ер нь хадгаламж зээлийн хоршоод цаашдаа үйл ажиллагаагаа хяналтаа сайжруулах энэ чиглэлээр бүгд анхаарч ажиллах ёстой. Нэгэнт бий болоод байгаа энэ асуудлын хувьд Засгийн газар анхаарлын төвд байлгаж байгаа. Бид тодорхой арга хэмжээг ойрын үед авч энэ асуудлыг зохих журмын дагуу шийдвэрлэнэ гэж ингэж бодож байгаа.

Он дамжсан, онд орж ирсэн орлогыг тухайн онд нь зарцуулах тухай асуудлаар ярьж байна. Үүнийг Төсвийн хуулийн дагуу асуудлыг шийдэх ёстой. Энэ жил орж ирсэн орлогыг улсын төсөвт тусгагдаагүйгээр орж ирсэн, тусгагдсанаас илүү орж ирсэн орлогыг ирэх жилийн төсөвт тусгаж зарцуулж хэрэглэх ёстой. Энэ бол хуулийн дагуу зохион байгуулагдаж байгаа ажил. Хэн нэгэн хүн завсраас нь завшаад, аваад явчих ийм боломж бололцоо бүрдэхгүй. Мэдээжийн хэрэг улсын сан хөрөнгө гэдэг бол тооцоо, данс бүх юм нь хатуу байдаг гэдгийг та мэднэ. Жилийн эцсээр энэ орж ирсэн орлогыг зарцуулсан зардалд нь, төлөвлөгөөт хэмжээнд нь тулгаж үзээд илүү орж ирснийг нь одоо ийм хэмжээ дамжаатай байна гэдгийг нь аудит хийсний дараа үүнийг зарцуулах асуудлыг Засгийн газар боловсруулж, Улсын Их Хуралд оруулж ирнэ. Орж ирсэн даруйд нь л энэ орж ирлээ гээд өдөр болгон хууль өөрчилж байдаг, өдөр болгон төсвийн тодотгол хийж байдаг боломж бололцоо бол байхгүй ээ.

Ц.Нямдорж: Батбаяр гишүүний асуултанд хүндэтгэлтэй хандаж байна. Тэр Үндсэн хуулийн заалтыг яаж ойлгох вэ гэдэгт л асуудал байгаа юм. Хэдийгээр шинэ Засгийн газар томилогдсон тохиолдолд 60 хоног гэдэг ийм хуулийн хугацаа байгаа ч гэсэн үүнийг би тэр 4 жилийн бүрэн эрхийн хугацаагаар нь ойлгодог юм. Гэхдээ тэр 4 жилийн хугацаа сонгуулийн дараахь 4 жилийн хугацаанд Засгийн газар солигдвол шинээр гарч ирж байгаа Засгийн газар, түрүүчийн Засгийн газрын мөрийн хөтөлбөрт зарим засвар хийхийг үгүйсгэх арга байхгүй. Энэ шинэ Засгийн газар байгуулагдаж байхад би эндээс хэлсэн шиг санагдаж байна. Засгийн газрын мөрийн хөтөлбөрт зарим өөрчлөлт оруулах шаардлага байвал түүнийгээ оруулж ирээрэй гэж хэлж байсан. Өөрчлөлт оруулах шаардлага байгаа юм. Жишээ нь одоо бид нарын баталчихсан мөрдөж байгаа Засгийн газарын мөрийн хөтөлбөр дотор нэн ядуу, ядуу өрхийн хүүхдэд З мянган төгрөг өгнө гэсэн заалт байгаа. Гэтэл бид нар өнөөдөр бүх хүүхдэд 5 мянган төгрөг өгөх шийдвэр гаргах гээд сууж байгаа. 7 сард З мянгаар өгсөн, одоо 5 мянгаар 2007 оноос шилжих гэж байгаа.

Ийм учраас хөтөлбөртэй, хөтөлбөргүй гэж бие биедээ зэм дуудахын оронд энэ Элбэгдоржийн үед баталсан Засгийн газрын мөрийн хөтөлбөрт зарим өөрчлөлт оруулах шаардлага байгаа бол Засгийн газар энэ төсөв, үндсэн чиглэл хэлэлцэж байх үед асуудлаа авч үзээд, зарим өөрчлөлтүүдийг оруулах шаардлага байгаа гэдгийг шулуухан хэлье, нэгдүгээрт.

Хоёрдугаарт, тэр 2004 оны мөрийн хөтөлбөрийг өөр хэн ч биш, энэ Их Хурлын бүрэлдэхүүн өөрснөө санал хурааж баталсан учраас тэр баримт бичиг хуулийн хүчинтэй байгаа. Энэ талаас нь авч үзэх юм бол Засгийн газрыг огт мөрийн хөтөлбөргүй ажиллаж байна гэж үзэх хуулийн үндэслэл бас байхгүй ээ. Яагаад вэ гэхээр улс төрийн үгэнд улс төрийн бүрэлдэхүүн нь гишүүдийн бүрэн эрх нь хэвээрээ байгаа, тэр мөрийн хөтөлбөрийг Засгийн газар биш, Улсын Их Хурлын гишүүд бид өөрсдөө баталсан. Намайг ийм үг хэллээ гээд бас Засгийн газар хойш суулгүй, зарим өөрчлөлтүүд оруулах шаардлагатай бол оруулж ирэх хэрэгтэй. Шинэ шинэ юмнууд гараад байгаа шүү дээ. Тэр хүүхдийн 500 мянга шинээр орж ирсэн, хүүхдийн 100 мянга шинээр орж ирсэн, 40 мянган айлын орон сууцны асуудал чинь өнөөдөр хувираад Төрийн албан хаагчдыг цалингаараа байртай болгох хөтөлбөр хэрэгжүүлнэ гэдэг өөр өнгө төрхтэй ажил болж хувирч байгаа учраас энэ бүхэндээ Засгийн газар дүгнэлт хийгээд зарим өөрчлөлтийн саналуудыг оруулж ирэх шаардлагатай гэсэн байр суурьтай байгаа шүү, нэгд.

Хоёрдугаарт, миний хэлэх гэсэн юм бол аль аль талдаа энэ хуулийнхаа юмыг зөв ойлгож ажиллах хэрэгтэй. Өчигдөр Үндсэн чиглэл хэлэлцэж байхад Ардчилсан намын зөвлөлийн нөхдүүд завсарлага авсан. Завсарлага авчихаад орж ирээд Засгийн газар үндсэн чиглэлээ татаж авахгүй бол тэр хүртэл завсарлага авна гэж хэлээд гарсан. Энэ нь хэрэг дээрээ төрийн ажлыг саатуулах, хуулийн биш аргаар Улсын Их Хурлын ажиллагааг жаахан хойшлуулах арга болж хувирсан. Ямар арга чарга байна вэ гэхээр одоо ороод ирсэн Үндсэн чиглэлийг хэлэлцээд, Ардчилсан намын зөвлөл саналаа гаргаад, Хувьсгалт намын бүлэг тэнд нь ажиллаад, Засгийн газар ч гэсэн ажиллаад, 2007 оны Үндсэн чиглэлд тэр 2008 оны төсөөллөөс зарим зүйлүүдийг татаж оруулаад нэгдсэн тохиролцоонд хүрээд, төрийн ажлыг цаашаа явуулах бололцоо бий, нэг талаас.

Нөгөө талаас Үндсэн чиглэлийг буцаах юм бол дахиад Үндсэн чиглэл хэлэлцэж эхлээд төсвийн хэлэлцүүлэг хойшлогдоод, 12 сарын 1-нд төсөв, үндсэн чиглэл баталж, тэр хэмжээгээр улсын ажил, аймаг, орон нутагт Хурлууд явагдах энэ бүх бололцоонууд хаагдах гээд байгаа учраас ажлыг урагшаа явуулсан нь бас үнэн шүү. Ийм хариултыг хэлээд би Мөнхтуяа гишүүнд асуултаа асуух бололцоо өгье.

Н.Батбаяр: Тэгэхээр сая энэ Үндсэн хуулийн заалтыг манай Ерөнхий сайд, Их Хурлын дарга хоёр өөр өөрөөр тайлбарлаж байна л даа. Би Үндсэн хуулийн заалтыг уншиж өгье. Би өөрөө энэ Үндсэн хуулийг батлалцсан хүмүүсийнх нь нэг нь. Үндсэн хуулийн 40.1-д Засгийн газрын бүрэн эрхийн хугацаа 4 жил байна гэж бичсэн байгаа. Хоёрдугаар заалт, Засгийн газрын бүрэн эрх Улсын Их Хурлаас Ерөнхий сайдыг томилсноор эхэлж, шинэ Ерөнхий сайдыг томилсноор дуусгавар болно гэж тодоос тод бичсэн байгаа. Тэгэхээр Засгийн газар солигдох болгондоо Ерөнхий сайд шинэчлэгдэх болгондоо шинэ Засгийн газрын бүрэн эрх, хугацаа эхэлж байгаа. Хэрвээ одоо жишээ нь хугацаанаасаа хоёр жилийн өмнө шинэ Засгийн газар байгуулагдлаа шүү дээ. Тэгэх юм бол тэр шинэ Засгийн газрын хугацаа нь болохоор үлдсэн хугацаатай тэнцүү байгааюм. Ийм утгаараа танай Засгийн газар бол мөрийн хөтөлбөрөө оруулж ирэх үүрэгтэй юм. Энэ Үндсэн хуулиа зөрчөөд яваад байгаа асуудлыг чинь хэрэв та нар энд хүлээн зөвшөөрөхгүй байгаа бол Үндсэн хуулийн цэцэд хандахаас өөр аргагүй болох нь ээ. Би яагаад үүнийг зориуд та нараас асуусан юм бэ гэхээр Үндсэн хуулийн цэц дээр очихдоо та нарын хэлсэн үгийг чинь Их Хурал дээрээс протоколыг нь хийж авч очих гэж асуусан юм. 

Б.Мөнхтуяа: Баярлалаа. Би Улаанбаатар хотоос сонгогдсон гишүүний хувьд хуучин Улаанбаатар хотын Засаг дарга байсан Энхболд танд нэг асуулт тавья гэж бодож байна. Ер нь ганц надад ч биш. Улаанбаатар хотоос сонгогдсон энэ 20-иод гишүүд бол байнга газрын асуудлаар маш их санал гомдол ирдэг ээ. Хүүхдийн маань тоглодог талбай дээр барилга барьчихлаа, хөгшид настангуудын маань нарладаг талбай дээр барилга барьчихлаа. Улаанбаатар хотод үнэхээр машин тэргээр явах боломж байхгүй, түгжрээ үүсч, бензин тосны гарздал, иргэдийн уур уцаар туйлдаа хүрлээ. Нэг газрыг хоёр, гурван хүнд давхардуулаад олгосон байна гэх мэтчилэнгээр Улаанбаатар хотоос сонгогдсон гишүүдэд газрын маргаантай асуудал маш их ирдэг. Тэгэхээр та Улаанбаатар хотын Засаг дарга байх үедээ ямар хууль тогтоомжийг баримталж ажиллаж байсан бэ? Өнөөдөр үнэхээр Улаанбаатар хотын хот байгуулалт үнэхээр эмх замбараагүй, машин тэргээр явах боломж алга, хүүхдүүд маань гараад тоглох тоглоомын талбай алга, хөгшид настан маань гараад нарлах газар байхгүй болсон байна. Тэгээд энэ газрыг ямар журмаар ямар хууль тогтоомжийн дагуу та олгосон бэ. Та магадгүй хэлж магадгүй,түрүүн өөрийнхөө илтгэлд хэлж байсан, би үүнийг бичсэн хэвлэл мэдээллийнхэнтэй шүүхдээд ялсан байгаа гээд их сэтгэл өндөр ярьж байна л даа. Гэвч та түрүүнд нь Улаанбаатар хотын захирагчаар 7-8 жил ажиллахдаа Улаанбаатар хотын хөгжлийг ингэж самууруулсан шигээ, Монгол улсын хөгжлийг ийм болгочих вий гэсэн болгоомжлол байгаа учраас энэ асуудлыг танаас асууж байна.

Хоёрт нь, 100 сая төгрөгийг МАХН хандиваар авсан гээд танай Ерөнхий нарийн бичгийн дарга чинь гарын үсгээ зураад, тамгаа дараад ингээд өгсөн байгаа. Үнэхээр одоо Гаалийн татвар байдлаар Монгол Улсын төсвийн орлогод орох байсан энэ мөнгийг улс төрийн нам буюу МАХН аваад ингээд сонгуульдаа ашигласныг танай гаалийн Баатар гэгч хүн хэлээд байгаа шүү дээ, би авилга аваагүй ээ, энэ 100 сая төгрөгийг намдаа өгсөн юмаа гэж, тэгээд аль нь үнэн юм бэ? нам чинь авсан юм уу? эсхүл тэр гаалийн Баатар гэдэг хүн чинь авилгал авсан юм уу? 

Гуравдугаарт, эцэст нь асуухад түрүүчийн долоо хоногт бид нар 2006 оны хөрөнгө оруулалтын асуудлыг ярьж байхад өнөөдрийн Сангийн яамны Төрийн нарийн бичгийн дарга Хүрэлбаатар гэгч хүн түрүүнд нь тендерийн хорооны дарга хийж байсан хүнээс тендер зарлаад тендерт ялсан байгууллагууд нь улсын төсвийн хөрөнгө, Монгол Улсад хэрэгжиж байгаа төслийн хөрөнгийг аваад ингээд алга болчихдогийг Эрүүл мэндийн яам, Зам тээвэр, аялал жуулчлалын яам бол жишээгээр ярьж байсан. Хэдий хэмжээний хэдэн тэрбум төгрөгийг тендер нэрээр алдчихаад байна вэ гэж асуухад мэдэхгүй гээд хээвнэг энэ танхимд зогсож байсан. Та энэ хүнтэйгээ ямар хариуцлага тооцох вэ? энэ мэтчилэнгээр ийм төрийн албан хаагчид энэ Засгийн газарт ажиллаад байх юм уу? эсхүл шударга үнэн байдлаар чадалтай, боловсролтой залуучуудыг төрийн албанд зүтгүүлэх бодлого байна уу? Баярлалаа.

М.Энхболд: Мөнхтуяа гишүүний асуултанд хариулъя. Тэгэхээр би түрүүн бас энэ асуудлыг хэлэлцэж байгаатай холбогдуулж энэ Улаанбаатар хотын газрын асуудалтай холбогдсон маш их гүтгэлэг, гүжирдлэгэ явдагтай холбогдуулж иргэний хувьд хүний хувьд хуулийн байгууллагад хандаж, шийдвэр гаргуулсан тухайгаа бас Их Хурлын индэр дээрээс хэлсэн. Ер нь бол 2003 оны 1 дүгээр сарын 1-ний өдрийг хүртэл хуучин газрын хуулийн дагуу 2003 оны 1 дүгээр сарын 1-нээс хойш бол шинэчлэн гаргасан Газрын багц хуулийн дагуу Улаанбаатар хотод газар олголтын асуудлыг зохион байгуулж хийж байсан. Зөвхөн асуудлыг нэг талаас нь ингэж харлуулж дүгнэхийг би бас харамсалтай байна гэж ингэж хэлмээр байна. 

Намайг хотын даргаар ажилласан хугацаанд Улаанбаатар хотод бүтээн байгуулж босгосон, хийсэн асар их ажил байгаа гэдгийг нийслэлийн иргэд маань мэддэг. Газрын асуудалтай холбогдуулж, хамгийн гол нь Улаанбаатар хотыг 2020 он хүртэл хөгжүүлэх ерөнхий төлөвлөгөө, түүнийг хэрэгжүүлэх хэсэгчилсэн төлөвлөгөөтэй холбогдуулж, уялдуулж, газар олголтын асуудлыг шийддэг. 

Мэргэжлийн 16 байгууллага дүгнэлтээ гаргадаг. Өмнө нь Улаанбаатар хотод барьж байсан норм, дүрмийн дагуу бол газар олголтын ажлыг явуулах боломж, бололцоо байхгүй болсон. 2020 он хүртэл хөгжүүлэх ерөнхий төлөвлөгөөнд хотын одоо бий болсон байгаа дэд бүтцийг нягтаршуулах шугамаар ашиглалтыг улам бүр сайжруулж, газар олголтын асуудлыг шийдвэрлэж, ингэж хотын цаашдын хөгжлийн асуудлыг шийдэх ёстой гэсэн ийм бас ерөнхий чиглэл гарч, үүний дагуу Мэргэжлийн байгууллагууд үнэлэлт, дүгнэлтээ гаргаж, ингэж ажиллаж байсан. Энд ямар нэгэн хууль, дүрэм зөрчигдсөн зүйл байхгүй. Зарим нэг тохиолдолд угаасаа 2003 оноос өмнө хэрэглэгдэж байсан хуульд дүүргийн Засаг дарга газар олгох тухай заалт байснаас болоод давхардаж газар олгогдох, түүнээс болж иргэд бухимдах асуудал гардаг байсан, үүнийг тухай бүрд нь иргэдийн тавьсан хүсэлт, саналын дагуу бид нар асуудлыг авч үздэг байсан. Газрыг авахыг хүссэн маш олон хүн байдаг. Тэр олон хүссэн хүмүүсүүд дундаас дуудлагын худалдаагаар юм уу, тендер шалгаруулалтаар нэг нь авч, бусад нь хоцордог. Ийм болохоор мэдээжийн хэрэг тэнд маргаан гомдол санал асар их гардаг ийм асуудал. Хэн ч байсан гэсэн ийм маргаан зөрчил гарч байх л асуудал байдаг. Ийм учраас энэ дээр хуулийн талаас нь нэлээн тодруулж асуугаад байх шиг байна. Хуулийн хувьд ямар нэгэн хууль зөрчигдсөн ийм зүйл бол байхгүй. 

Хот байгуулалтын асуудал, хотын доторхи энэ түгжрэлтэй холбогдсон асуудлууд дээр үнэндээ Улаанбаатар хотын хүн амын тоо, хотын ачаалал бол урьд өмнө бодож тооцож, төлөвлөж байгаагүй хэмжээгээр огцом өссөнтэй шууд холбоотой гэж үзэхээс өөр арга байхгүй. 

1986 онд баталсан Улаанбаатар хотыг хөгжүүлэх З дугаар ерөнхий төлөвлөгөөнд 2000 он гэхэд Улаанбаатар хотыг 600 мянган хүнтэй хот байна гэж бодож ингэж төлөвлөж байсан. Гэтэл 2000 онд Улаанбаатар хотын хүн ам үндсэндээ 1 саяд бараг хүрсэн. Энэ ачааллыг даах талаасаа хүндрэл бэрхшээл замын хувьд гардаг. Энэ хүндрэлийг Нийслэл хот ганцаараа дааж давж гарах боломж бололцоо байхгүй хөрөнгө санхүүгийн хувьд. Тийм ч учраас би бас хотын ажил амьдралыг зах зухаас нь гадарладаг хүний хувьд бол цаашид улсын зүгээс, Засгийн газрын зүгээс Их Хурлын зүгээс хотын хөгжлийн асуудал дээр нэлээн анхаарал тавьж ажиллах ёстой гэдэг ийм байр суурьтай байдаг. Зөвхөн ирэх 2007 онд гэхэд Улаанбаатар хотод хотын өөрийн эх үүсвэр, дээр нь Засгийн газраас бодож тооцож байгаа хэмжээгээр авч үзэх юм бол авто замыг сайжруулах, шинээр тавих энэ асуудалд 60 орчим тэрбум төгрөгийг зарах ийм тооцоо судалгаа хийж, төсвийн төслийг бид нар Их Хуралд өргөн барьсан байгаа. 

Өмнө нь Улаанбаатар хотод замын асуудал дээр 2 тэрбум орчим тэрбум төгрөгийг өөрийн замын сандаа төвлөрүүлж ингэж зарцуулдаг байсан. Бид бол энэ 2006 онд хотын хөгжилд зориулж үндсэндээ 7 тэрбум төгрөгийг нэмж өгч байсан. 2007 оны хувьд бол зөвхөн замын салбарт 60 орчим тэрбум төгрөгийн ажил хийх ийм боломж бололцоог хангаж өгч байгаа. Энэ бол бидний өмнө тулгамдсан ийм бэрхшээл зовлон. Хэн нэгэн хүн хотын дарга байснаараа бас бүх бурууг үүрэг учир байхгүй ээ. Цаашдаа ч хотын хүн ам өснө. Одоо бидний тооцож, төлөвлөснөөр бол 12-13 жилийн дараа бол Улаанбаатар хотын хүн ам бол 1.6 саяд хүрнэ гэж ерөнхий төлөвлөгөөнд ингэж тооцогдож тусгагдсан байгаа. Энэ бүгдтэй бид зохицож хотын асуудал дээр нэлээн анхаарал тавьж ажиллах ёстой байхаа гэж ингэж бодож байна.

Мөнхтуяа гишүүн өөрөө мэдэж байгаа байлгүй дээ, гаалийн улсын орлого болох ёстой 100 сая төгрөг МАХН-д хандив болоод орчихлоо гэж түүнийг шалгаж үзсэн болоод мэдэж байгаа болоод тэгж асууж байгаа юм болов уу? яаж байгаа юм бол би бас гайхаж байна. Энэ бол тэнд ажиллаж байсан хүн, тэнд ажиллаж байсан бас тодорхой хамт олноос намынхаа хөрөнгө санхүүгийн хувьд анхаарал тавьж, хуримтлуулж, бөөгнүүлж өгсөн хандивын мөнгө гэдгийг би дахин хэлмээр байна. Манай намын нарийн бичгийн даргын гарын үсэгтэй албан бичгэн дээр авилгал гэсэн ийм утгатай үг, өгүүлбэр байхгүй. Намд хандив өгч байсан байдлыг нь тодорхойлж бичсэн ийм бичиг байгаа. 

Ер нь намуудын санхүүжилтын асуудлыг бид нар цаашдаа нэгдсэн журмаар анхаарах ёстой асуудал гэдгийг олонхи цөөнх гэлтгүйгээр улс төрийн намд бид бүгдээрээ л харьяалагдаж, хамаарч байгаа учраас энэ асуудал дээр цаашдаа бас нэгийг бодох ёстой байх гэж ингэж бодож байна.

Хариуцлагын тухай асуудлыг ярьсан, бид Засгийн газар дээр 2006 оны хөрөнгө оруулалтын төлөвлөгөөний биелэлтийг ярьж байх үед нийслэлийн Засаг даргыг оруулаад ингээд 7 сайдын нэр дээр энэ хөрөнгө оруулалтын ажил бас анхаарах ёстой, удаашрах ёстой асуудал байсан байна. Энэ дээр ямар хүнд хариуцлага тооцох асуудал байна вэ гэдгийг яам, салбар тус бүрээр нь авч үзэх үүрэг даалгавар өгсөн. Энэ чиглэлээр тодорхой арга хэмжээ авагдаж байгаа. Ер нь Улсын Их Хурлын нээлтэн дээр Их Хурлын даргын хэлсэн үг, Их Хурлын нэгдсэн хуралдаанд миний танилцуулсан тэр хөрөнгө оруулалтын төлөвлөгөөний биелэлт, танилцуулга хийгдсэн тэр асуудал болсноос хойш бас хөрөнгө оруулалтын чиглэлээр зохион байгуулж байгаа ажлууд бас нэлээд эрчимжиж, өнөөдрийн байдлаар би бас түрүүн хэлсэн үгэндээ хэлсэн, 52.7 хувийн биелэлттэй байгаа. Өмнөх онуудын мөн үетэй харьцуулж үзэх юм бол тэр хувь бол тийм доогуур хувь биш байгаа. Ер нь бол 11, 12 сард хөрөнгө оруулалтын сүүлийн санхүүжилт хийгддэг, ажлууд хийгдэж дуусч, ингэж санхүүжилт хийгддэг учраас ер нь бол өдийд 50 орчим хувьтай, би өмнө өнгөрсөн оны мөн үетэй харьцуулж та бүхэнд танилцуулж байсан. Хариуцлагын хувьд бол бид хариуцлагыг тооцож ажиллана. Сая ч би бас хэлсэн үгэндээ хэлсэн. Ер нь Үндэсний эв нэгдлийн Засгийн газар гэдэг, Үндэсний эв нэгдэл гэдэг үгний цаана бас хариуцлага гэдэг энэ утгыг бас умартаж мартаад байгаа гэж зарим хүмүүсүүд ингэж ойлгодог юм шиг байгаа. Бид бол хариуцлагыг аль ч түвшинд, ямар ч бүрэлдэхүүний хувьд, ямар ч салбар хариуцсан сайд, дарга нарын хувьд үнэхээр хариуцлага алдсан асуудал байвал хариуцлага тооцож, ажлыг нь эрчимжүүлэх чиглэлээр одоо ингэж үүрэг даалгавар өгч, ажиллаж байгаа. Үүний жишээ нь ч бас хэвлэл мэдээллийн хэрэгслээр бас гарч байна.

Харин хариуцлага тооцож, үүрэг даалгавар өгч байгаагий маань хэн нэгнийхээ эрх мэдэл рүү халдлаа гэдэг байдлаар нөгөө тийш нь мушгиж, бас улс төржүүлэх гэж оролдож байгаа явдалд харамсаж байна.

Ц.Нямдорж: Гүндалай сайд аа, тэр Завханы З эмнэлгийн байшингий нь яг санхүүжилтийнх нь 1, 2 дугаар гарын үсгийг хэн зурж өгсөн байдаг юм бэ? түүнийг нь гишүүдэд тодруулаад өгөөч. Сангийн яамны Хүрэлбаатар нь тэр гарын үсэг зурсан байдаг юм уу? мөнгө шилжүүлгэнд, Сонин зурсан байдаг юм уу? түүнийг нь тодруулчих.

Л.Гүндалай: Завхан аймгийн З суманд 2005 онд Азийн хөгжлийн банкны зээлийн мөнгөөр эмнэлгийн байшин барих ийм тендер шалгарсан байгаа юм. Тэгээд тендерийн шалгаруулсан хорооны гол хүн нь бол Сонин гээд хуучин сайд байсан хүн бий шүү дээ. Ялангуяа тэр Азийн хөгжлийн банкны энэ төслийн удирдагч. Энэ хүний шалгасан материалыг үндэслэж Сангийн яамнаас мөнгий нь олгосон байх. Материалыг бол хуурамчаар бүрдүүлсэн байгаа. Орон нутгийн газраас энэ үйл ажиллагаа явагдаад, барилга байшингийнхаа ихэнхийг барьчихлаа гэсэн ийм материалуудыг цуглуулаад, тэгээд энэ материал орж ирээд, тэгээд өмнөх Засгийн газрын үед энэ бүх асуудал явагдаад, мөнгө төгрөг нь өгөгдөөд явчихсан юм билээ. Бидний хувьд үүнийг хуулийн байгууллагад өгөхөөс өөр аргагүй ийм байдалд хүрээд байж байгаа л даа.

Ц.Нямдорж: Өгчихсөн үү? 

Л.Гүндалай: Мөнгийг нь бүгдийг нь олгочихсон байна.

Ц.Нямдорж: Үгүй, үгүй. Хуулийн байгууллагад шилжүүлсэн үү? 

Л.Гүндалай: Хуулийн байгууллагад шилжүүлсэн байгаа, өргөдөл, гомдлоо өгсөн.

Б.Мөнхтуяа: Тэр 100 сая төгрөгийг улс төрийн нам буюу МАХН-д хандиваар өгсөн асуудал бол энэ гаальд алба хашиж байгаа нөхдүүд буюу энэ гаалийн Баатар гэж хүний хэрэг хууль шүүхээр шийдэгдэх үед олон нийтэд мэдээлэгдсэн мэдээлэл шүү дээ. Тэгээд эхний үед та хэвлэл мэдээллээр ярилцлага өгөхдөө би ёстой мэдэхгүй юм, манай нам ийм хандив авсныг мэдэхгүй юмаа гэж ярьж байснаа, өнөөдөр бол хандив авсан юм. Хандив байсныг Мөнхтуяа гишүүн мэдэж байгаа юм байлгүй дээ гэж ярьдаг чинь буруу л гэж бодож байна л даа. Тэгэхээр энэ чинь хандив нь зөв юм уу? эсхүл өнөөдрийн хууль шүүхийн байгууллага буруу шүүчихээд танай намын гаалийн Баатар гэдэг хүнийг буруу шийтгэчихээд байгаа юм уу? ямар учиртай юм бэ? Үүнийг бол би мэдээд хэлээд байгаа юм биш, хууль, шүүхийн байгууллага, энэ хүн чинь энэ хээл хахууль авсан байна гээд шийтгэсэн. Гэтэл тэр хүн маань болохоор МАХН-д . . . /минут дуусав/ . . . 

Хоёрдугаарт, тэр тендерийн асуудлыг ямар хүн хариуцаж байсан юм бэ? Энэ тендерийг шалгаруулахдаа мэдээж нэг хүн зохион байгуулж удирдаж, шалгаруулж байсан байгаа. Энэ шалгаруулсан тендерүүдийн үр дүнгий нь улсын төсвийн хөрөнгөөс Монгол Улсад хэрэгжүүлсэн төслийн хүрээнд үр дүнгүй хэн нэгний гарт ингээд зальт этгээдийн гарт ороод үр дүнгүй үрэгдчихлээ. Хэдий хэмжээний хөрөнгө мөнгө зарцуулагдсан бэ гэдгийг л асуугаад байгаа шүү дээ.

М.Энхболд: Тэр тендерийн асуудлаар нөгөө нэг яамдуудаас санал ирээд дүн нь гарсан уу? 

Ц.Нямдорж: Ингэсэн шүү дээ гишүүд ээ. Яг ухаандаа тендерийн мөнгө алга болчихсон. Хэдэн тендерийн мөнгө алга болсон юм бэ? хэдэн төгрөг алга болсон юм бэ гэдэг талаар нэг танилцуулга гаргаад, тэгээд Их Хурлын гишүүдэд өг гэсэн Баяртсайхан сайд яамддаа бичиг явуулсан гэж байна. Тэр асуудлыг жичид нь бичиг ирэхээр нь дахиад нэг ярья. 

Сая Гүндалай сайд маш тодорхой хариуллаа шүү дээ. 

Т.Ганди: Товчхон хариулт өгье. Яагаад гэвэл энэ улс төрийн бас түүхэнд үлдэх үйл ажиллагаа явагдаж байгаа учраас протоколд баримттай, үнэн ийм зүйлүүд үлдэж байх ёстой. Сонин гэдэг Азийн хөгжлийн банкны төслийн удирдагчийн үйл ажиллагааны тухай асуудлыг Гүндалай сайд илрүүлсэн юм бишээ. Мөнхтайван гэдэг хүний үйл ажиллагааны асуудлыг Гүндалай сайд илрүүлсэн юм бишээ. Энэ асуудлаар Засгийн газрын гишүүнээр ажиллаж байх хугацаандаа албан тушаалын гэмт хэрэгтэй тэмцэх энэ асуудлаар цагдаагийн газар, албан тоотоор шалгалт хийх ийм хүсэлт тавиулаад ингээд шалгуулж байгаа. Энэ үйл явц өрнөж байсан, тэр үед Засгийн газар огцорсон л доо. Хэрвээ энэ асуудлыг одоо өнөөдөр ганцхан гэнэт сэрсэн юм шиг, урьд талын Засгийн газрын үед мэдээгүй юм шиг ингэж ярих нь буруу. Ийм учраас хэдэн төгрөг яаж завшигдсан байна? Юу хийж байсан байна вэ гэдэг хувь хүнийхээ хувьд бас хяналт тавьж, Засгийн газрын гишүүнийхээ үүргийг биелүүлж байсан гэдгийг би бас баталгаатай хэлье. Хэрвээ шаардлагатай бол миний хувийн архивт энэ хуулбарууд нь байгаа. 

Ц.Нямдорж: Завсарлая. 15 цагаас нэгдсэн хуралдаан эхэлнэ, өнөөдөр энэ асуудлыг дуусгана шүү. Сэтгэл зүйн хувьд сайн бэлтгэлтэй байж, хоолоо сайн идээрэй.

Хуралдаан 13.00-15.15 цагт завсарлав. 

З.Энхболд: Энэ эхний асуудал бол Ерөнхий сайд, Ерөнхийлөгч, Их Хурлын дарга гуравт зэрэг тавигдаж байгаа юм. Тэгээд наадмын өмнө Ардчилсан намын зөвлөл Үндэсний аюулгүй байдлын зөвлөл рүү асуудал тавьсан. Түлш, эрчим хүчний яам Хятад Улсын цахилгаан сүлжээ компанитай хийсэн хамтран ажиллах гэрээний 2.2 дээр нүүрсний уурхай, цахилгаан станцын цогцолборын урьдчилсан техник, эдийн засгийн үндэслэлийг боловсруулах, нүүрсний уурхай, цахилгаан станц байгуулах ажлуудыг Хятад Улсын цахилгаан сүлжээ компаний санал болгосноор Люмин З компанид хариуцуулахаар илэрхийлэв гэсэн энэ заалтыг Үндэсний аюулгүй байдлын зөвлөлөөр наадмын дараа хүчингүй болгосон юм. Тэгээд энэ шийдвэрийг би гарчихсан гэж одоо хүртэл ойлгож явсан. Өчигдрийн Сэрүүлэг сонинд бичсэнээр бол энэ шийдвэрийн төсөл дээр Үндэсний аюулгүй байдлын зөвлөлийн З гишүүний нэг нь гарын үсэг зураагүй гэж бичсэн байна л даа. Тэгэхээр энэ шийдвэр зөвлөмж гарсан уу? Гараагүй бол тэр гарын үсэг зураагүй нэг гишүүн нь зурагтаар Их Хурлын гишүүдийн өмнө, ард түмнийхээ өмнө энэ Хятадын компани тендергүйгээр 10.8 тэрбум долларын ажлыг өгөхөөр хүсээд байгаагаа мэдэгдэж, ил тод хэлмээр байна. Тэгэхгүй бол Үндэсний аюулгүй байдлын тухай шийдвэрийг би Сэрүүлэг сониноос л уншдаг болоод байна.

Хоёрдугаар асуудал, Ерөнхий сайдад холбоотой юм. МАХН малчдыг 5 жилээр татвараас чөлөөлөхийг эсэргүүцсэн, өнгөрсөн хавар. Саяхан Засгийн газраас малаас гардаг бүх түүхий эдийг татвартай болгох асуудал орж ирсэн. Ардчилсан намын зөвлөлийн бүх гишүүд, МАХН-ын малчдаа боддог сайн гишүүдийг эсэргүүцсээр байтал энэ асуудлыг хэлэлцэхээр болсон. Тэгээд өөрийн чинь яриагаар бол өөрөө өмнөх Засгийн газрын мөрийн хөтөлбөрөөр яваа юм байна. Өмнөх Засгийн газрын мөрийн хөтөлбөрт малчдыг татвараар дарамтална гэдэг зүйл би олж хараагүй байгаа, энэ хаанаас гарсан юм бэ? үүнийг тайлбарлаж өгнө үү.

Гуравдугаар асуулт, уг нь Нямдорж дарга Үндсэн хуулийг тайлбарлах эрхгүй юм. Тэгээд 40.1-ийг уншчихаад 4 жилдээ нэг Засгийн газар байх учраас мөрийн хөтөлбөр нэг байна гэдэг Үндсэн хуулийн тайлбарыг хэлнэ билээ л дээ. 40.2 дээр болохоор Засгийн газрын бүрэн эрх, шинээр Ерөнхий сайдыг томилсноор эхэлж, дуусна гэж байгаа юм, огцорсноор. Тэгэхээр би Ерөнхий сайдаас дахиад асуулт байгаа юм. Та чинь одоо шинэ Ерөнхий сайд уу, хуучин ерөнхий сайд уу гэдэг Үндсэн хуулийн асуулт байгаа юм.

Дараагийн асуулт, Улаан сайд байхгүй байна. Уг нь Элбэгдорж Ерөнхий сайд байхгүй учраас би Улаан сайдаас асууя гэж бодсон юм. Хуучин мөрийн хөтөлбөрөөр та бүхний мөрийн хөтөлбөрөөр явж байгаа юм байна. Тэгээд одоо энэ хэрэгжилтээ хэр үзэж байна вэ? та нарын хийсэн юмыг хэр хэрэгжүүлж байна гэж үзэж байна вэ? шинэ Засгийн газар. 

Шинэ Засгийн газрын үйл ажиллагааны талаар Улаан шадар сайд их таагүй өнгө аястай зүйлийг хэвлэл дээр ярьсан байсан юм, тэгээд би энэ Их Хурлын танхимд бас албан ёсоор өөрийнхөө Засгийн газрын мөрийн хөтөлбөрийг хэрэгжүүлж байгаа дараагийн сайдууддаа нэг дүн тавиач ээ гэж хүсэх гээд байгаа юм. Улаан сайдыг авчирч болох уу? үгүй юу? 

Тав дахь асуулт, Сүхбаатарын Батболд сайдаас бас асууя. Одоо явуулж байгаа Үйлдвэр, худалдааны яамны бодлого өөрийн чинь мөрийн хөтөлбөрт оруулсан зүйлтэй нийцэж байна уу? Занашир гээд замын цагдаагийн дарга нь баахан лиценз тараагаад байгаа нь таны мөрийн хөтөлбөр зохиохдоо зохиосон бодлого мөн үү? Биш үү гэдгийг хэлж өгөөч, ийм 5 асуулт байна. 

М.Энхболд: Түлш эрчим хүчний яамны газрын дарга БНХАУ-ын эрчим хүчний байгууллагуудтай, зарим аж ахуйн байгууллагын төлөөллүүдтэй эрчим хүчний салбарт хамтарч ажиллах, Монголд эрчим хүч үйлдвэрлэх, томоохон станцуудыг барьж байгуулах, тэр станцуудаас гарсан бүтээгдэхүүнийг БНХАУ-д экспортлох талаар гэрээ хэлцлүүд хийгдэж энэ цахилгаан станцын барьж байгуулах техник эдийн засгийн үндэслэлийг боловсруулах талаар гэрээ байгуулсан байгаа. Энэ гэрээнд нэгдүгээрт, техник эдийн засгийн үндэслэлийг Хятадын тал зардал гаргаж, энэ үндэслэлийг боловсруулж, Монголын талд өгье гэсэн ийм зүйл заагдсан. Энэ нь одоо би бас гэрээний хэрэгжилт байдлыг сонсож байхад, хэрэгжээд явж байгаа юм билээ. 

Хоёрдугаарт, станцуудыг барих тухай асуудлаар 2.2.4 дэх заалтан дээр Хятадын талаас тавьсан саналыг анхааралтайгаар хүлээж авна гэсэн ийм утгатай үг орсон байсан. Тэр үгний хувьд бол Ардчилсан намын зөвлөлийн зүгээс зарим нэр бүхий гишүүдээс энэ үгэн дээр гэрээнд заагдсан тэр заалтын талаар асуудал үүсгэж ярьсан. Энэ хийгдсэн гэрээг Гадаад хэргийн яам авч үзээд улс орны аюулгүй байдалтай, эдийн засгийн бусад эрх зүй зохицуулдаг хуулиудтай зөрчилдсөн зүйл байхгүй байна гэдэг ийм дүгнэлтээ гаргасан. 

Үндэсний аюулгүй байдлын зөвлөл, Гадаад хэргийн яам тэр дүгнэлт гарсны дараа энэ асуудлыг авч хэлэлцэж ярьсан. Гадаад хэргийн яамны албан ёсны орчуулагч, энэ гэрээний заалтыг орчуулж, бас орчуулган дээр алдаа байна гэдгийг албан ёсоор илэрхийлж хэлсэн байгаа. Үндэсний аюулгүй байдлын зөвлөлөөс гарах зөвлөмж гараагүй байж байгаад, бид үг, үсэг редакцийнх нь хувьд үзэж байгаад өнгөрсөн долоо хоногт би гарсан болов уу гэж бодож байна. Нөгөө хоёр гишүүн гарын үсэг зураагүй байхад хамгийн эхлээд би гарын үсэг тэр редакцийн засвар хийсэн зүйл дээрээ зурсан. Одоо хоёр гишүүний хувьд зурагдаад гарсан байхаа. Би эцсийн байдлаар, З гарын үсэг зурагдсанаар нь хараагүй байна. Ер нь гарсан байх гэж бодож байна.

Ерөнхий сайдын хувьд бол тэр шинэ Ерөнхий сайд уу, хуучин Ерөнхий сайд уу гэдгийг хэн бүхэнд л ойлгомжтой. Ерөнхий сайдаар томилогдоод 8-9 сарын хугацаа болж байгаа. Мөрийн хөтөлбөртэй холбогдуулаад үүнийг дахин дахин их асууж байна. Энэ уг нь хэнд ч ойлгомжтой асуудал юм байгаа.Гэхдээ энэ сценарыг нь бичиж өгөөд байгаа хүн нь дахин дахин асуу гээд байгаа юм уу? яагаад байгаа юм бэ? 4 дэхээ асуулаа, би одоо нэг зүйлд хариулахдаа үнэн бодитой байдлаар нь нэг л хариулахаас биш, 4 хүн асуулаа гээд 4 өөр юм хариулж байж таарахгүй гэж бодож байгаа. Үндсэн хуульд заагдсаны дагуу Засгийн газрын бүрэн эрхийн хугацаа 4 жил гэж заасан. Бүрэн эрхийн хугацаан дотор өөрчлөгдөж байгаа Засгийн газрын хувьд бол өмнөх Засгийн газрын боловсруулж, батлуулсан мөрийн хөтөлбөрийг хэрэгжүүлээд явж болохгүй гэсэн хуулийн ямар нэгэн заалт байхгүй. Тийм учраас бол бид нэгэн бүрэн эрхийн хугацаанд ажиллаж байгаа ийм Засгийн учраас энэ мөрийн хөтөлбөрийг хэрэгжүүлээд ингээд ажиллаад явах нь зөв гэж ингэж ойлгож байгаа. Харин тэнд бид нар ямар салбар чиглэлийг тэргүүлэх ээлжинд авч үзэх ёстой вэ гэдгийгээ 10 зүйлийг тодорхойлж хэлээд хэрэгжүүлэх ажлын төлөвлөгөөнд өөрчлөлт оруулаад ингээд мөрийн хөтөлбөрийн хувьд бол ямар нэгэн асуудалгүйгээр явж байгаа гэдгийг дахин хэлье.

Татварын асуудлыг Жаргалсайхан сайд нэмж хариулна биз. Би түрүүн бас энэ асуулт гарсан. Экспортын татварын хувьд ер нь хөдөө аж ахуйн гаралтй бүтээгдэхүүний үйлдвэрлэл, бүтээгдэхүүний чанар байдалд ахиц өөрчлөлт гаргах үүднээс, ер нь мал аж ахуйн салбарт ажиллаж байгаа малчдын энэ бүтээгдэхүүний үнэ өртгийн талаас нь ч гэсэн дэлхийн зах зээлийн үнэ өртөгтэй ойртуулах талаасаа хариуцлагыг дээшлүүлэх, зөв зүйтэй механизм байх учиртай гэдэг үүднээс нь бид нар үүнийг Засгийн газар дээр ярьсан. Ингээд энэ хуулийн төслийг өргөн барьсан байгаа. Үйлдвэр, худалдааны сайд энэ дээр нэмж хариулт өгөх байхаа. Бусад нь ингээд нэр заасан улсууд байх шиг байна.

Б.Жаргалсайхан: Энэ малчдын татвар төлөх гэж буруу ойлгож яриад байх юм. Малын гаралтай түүхий эдийг экспортонд гаргахад нь татвар тавих асуудал ярьж байгаа. Ер нь бол өнөөдөр татвартай байгаа шүү дээ. Ноолуураас жишээлбэл 5 мянган төгрөгийн татвартай, арьс шир татвартай. Үүний хэмжээг жаахан нэмэгдүүлье гэж байгаа. Нууц биш. Сүүлийн 15 жил Монгол улсын үйлдвэрлэл, малын гаралтай түүхий эд дээр ажилладаг үйлдвэрүүд бүгдээрээ үүд хаалгаа барьсан. ЗО, 4О мянган залуучууд гудамжинд ажилгүй туйлын ядуу ажилд орсон нь үнэн шүү дээ. Заавал энэ Хятадын үйлдвэрүүдийг дэмжиж түүхий эдээ гаргана гэж яриад байгаад би харамсаж байна. Яахаараа Хятадын үйлдвэрүүдийг дэмжиж ингэж лоббидож Улсын Их Хурал дээр асуудал тавиад байгаа юм бэ? 

Энэ Улсын Их Хурал чинь Монголын ард түмний Улсын Их Хурал юм уу, Хятадын ард түмний Улсын Их Хурал юм уу. Би ойлгохдоо Монголын эдийн засгийг дэмжиж, Монголын үйлдвэрлэлийг дэмжих бодлого барих байх гэж би бодож байгаа. Тэр орж ирэх малын түүхий эдээс авах татвараар эргээд аймаг, сумдуудад нь буцааж тэр мөнгийг төсөвт нь өгөх ёстой юм. Түүнээс биш тэр мөнгийг аваад хэн нэгэн хүн завших гээд байгаа юм биш. Ерөөсөө үндэсний үйлдвэрээ түүхий эдгүй болчихоод 15 жил үүд хаалгаа хаачихаад ажилчид нь гудамжинд хэрээд байж байна. Тэгээд би үүнийг ер нь санаатайгаар энэ Хятадын үйлдвэрүүдийг дэмжээд байна гэж ойлгож байгаа.

Дараа нь дээр нь лицензийн асуудал тавиад байна. Өнөөдөр энэ лиценз олголтыг Батболд сайд мэдэхгүй ээ. Үйлдвэр, худалдааны яамны сайд нь мэднэ. Тийм учраас би сайн дураараа хариулъя гэж бодож байна.

Надыг ирэхэд үндсэндээ Монгол улсын геологи, хайгуулын ажил хийж болох газрын лицензийн 70-80 хувийг нь өгсөн байсан. Дээр нь 600-700-аад лицензийг гэрчилгээгий нь тарааж өгөх гээд шүүгээндээ хийчихсэн байсан. Түүнийг нь тарааж өгсөн. Кадастрын албаны дарга ирээд 100-аад лиценз бол өгсөн, тэр хүний үүрэг, лиценз өгөх нь. Хууль гаргахгүй юу? Лицензээ цуцлаад битгий өг гэж хэлээд.

Хоёрт, дээр нь ер нь энэ лицензийг бас Ардчилсан намын нөхдүүд та нар нэлээн их лицензтэй юм гэсэн шүү дээ. Түүнийг чинь яах юм бэ? хүчингүй болгоё доо, тэгвэл маргааш очоод. Би ойлгож байна. Дарханы Төмрийн үйлдвэрийн лицензүүд Ардчилсан намын гишүүний бас эзэмшилд байсан. Баярцогт гэдэг нөхөр Хятадын компанитай нийлээд ЗОО гаруй мянган тонн төмрийн хүдэр ямар ч татвар төлөхгүй гаргасныг бид таслан зогсоогоод лицензийг нь хүчингүй болгосон. Энд л хорсоод байгаа хэрэг. Баримтгүй, ор үндэсгүй битгий ярь. Баримтыг нь бид удахгүй энэ Их Хуралд ирж лицензийн чинь талаар албан ёсны тайлан өгье. 

З.Энхболд: Мөрийн хөтөлбөрийн үргэлжлэл мөн үү үгүй юу гэж асуугаад байгаа шүү дээ, Батболд сайд аа.

Ц.Нямдорж: Батболд гишүүн хариулаад байх асуудал биш байнаа. Өнөөдөр Миеэгомбын Энхболд гэдэг Ерөнхий сайдтай, Засгийн газрын асуудлыг хэлэлцэж байгаа тохиолдолд Сүхбаатарын Батболд гэдэг гишүүн энэ асуултанд хариулах ёсгүй. Ингэж Их Хурлын гишүүдэд хамааралгүй асуудлаар бие биенээ гишүүд байцаах гэж байгаа бол өөр жаягаар хуралдацгаая. Тийм учраас Батболд, Улаан гишүүн хоёрт өгөх хариулт байхгүй. 

Үндэсний аюулгүй байдлын зөвлөлийн хурлын зөвлөмжид гарын үсэг зурагдсан. Тэгэхдээ тэр орчуулга нь жаахан биш болчихсон юм гэсэн юм байна билээ. Ерөнхий яригдсан асуудал нь бол техник, эдийн засгийн урьдчилсан судалгаа хийгээд, тэр урьдчилсан судалгаанд нааштай хандлага гарах юм бол дахин Засгийн газартай зөвшилцөж байж, Монгол Улсын Засгийн газар зөвшөөрсөн тохиолдолд техник эдийн засгийн үндэслэлийг боловсруулна гэсэн маш товчхондоо ийм л зүйл байна билээ. Тийм учраас энд ямар нэгэн улс орны эрх ашгийг хохироосон асуудал одоохондоо байхгүй. Урьдчилсан техник эдийн засгийн үндэслэл нь ирээгүй, гарч ирсний дараа дахиад Засгийн газар авч үзэх юм билээ, нэгд.

Хоёрдугаарт, Зарим нэг Лүн групптэй холбоотой заалтыг нь эргэж хянаж үзээч гэсэн зөвлөмжийг Засгийн газарт өгсөн. Засгийн газар түүнийг авч үзээд орчуулга нь өөр болчихжээ гэсэн тайлбар хийгээд, шинэ орчуулга гаргаж ирсэн байгаа. 

З.Энхболд: Орчуулгандаа асуудал нь биш. Энэ орчуулга бол албан ёсны гэрээ болчихоод байгаа юм. Гарын үсэг зурагдаад, энэ миний түрүүчийн уншиж өгдгөөр. Энэ бол шүүх дээр очиж баримт болчихоод байгаадаа л гол нь байгаа юм. Энэ бол орчуулга юмаа гэсэн юм хаана ч байхгүй, энэ бол гарын үсэгтэй гэрээ шүү дээ. Ийм учраас бид энэ 2.2-ыг хүчингүй болгочих гээд яриад байгаа юм. Хүчингүй болсон юм уу, үгүй юм уу гэдгийг л асуугаад байна. Орчуулга буруу гэдгээр тайлбар байхгүй шүү дээ. Гэрээний заалтаараа.

Н.Энхболд: Товчхон тодруулга хийе. Энэ гэрээг манай Гэрээ эрх зүйн газар хянаж үзээд хоёр зүйл дээр нь голчлон анхаарсан. Энэ улс хоорондын гэрээ юу? Байгууллага хоорондын гэрээ юу гэдэг дээр, хуультай нь тулгаж үзээд. 

Хоёрдугаарт, үүнээс болоод үнэхээр улс орны эдийн засгийн ашиг сонирхол, аюулгүй байдалд хор учирч уу, ер нь учрах боломж байж уу гэдэг ийм хоёр байдлаар манай гэрээ эрхийн байдлаар манай Гэрээ эрхийн газраас дүгнэлт гаргасан юм. Байгууллага хоорондын гэрээ юм байна гэсэн ийм дүгнэлт нэгдүгээрт гарсан. 

Хоёрт, урьдчилсан техник эдийн засгийн судалгаа, үндэслэлийг үзээд дахиад заавал Засгийн газраар оруулж байж, түүнээс хойш мөнгө төгрөг зарах, хэрэгжүүлэх ажил нь эхлэх ийм заалт байсан учраас одоогоор яг энэ тэр байгуулсан гэрээнээс учирсан хохирол байхгүй байна. Ингээд цаашаа явлаа ч гэсэн Засгийн газар дээр очоод заавал хянагдах юм байна. Тийм учраас техник, эдийн засгийн тооцоо, үзүүлэлтийг хийсэн байсан ч гэсэн, эргээд Засгийн газар дээр хянагдах, яригдах боломжтой. Аливаа болох, болохгүй юм цаана нь байгаа гэж үзвэл түүнийг зогсоох боломжтой гэсэн ийм дүгнэлт манайхаас гарсан байгаа.

З.Энхболд: Тэгээд 2.2 нь хүчинтэй байгаа юм уу? хүчингүй болсон юм уу? 

Н.Энхболд: Тэр нь Үндэсний аюулгүй байдлын зөвлөл дээр яригдсан.

З.Энхболд: Харин тэгээд түүний дараа юу болсон юм бэ? 

Б.Эрдэнэбат: 2.2-ыг бид Үндэсний аюулгүй байдлын зөвлөлөөр тэр 2.2-ыг тодотгохыг Засгийн газарт зөвлөмж гаргасан. Тэгээд Засгийн газар хуралдаад тэгээд албан ёсоор 2.2 –ын талаар ийм юм гарсан. Би уншаад өгье. 

Нүүрсний уурхай, цахилгаан станцын төслийн төлөвлөлт, төслийн урьдчилсан техник эдийн засгийн үндэслэлийг боловсруулах, нүүрсний уурхай, цахилгаан станц байгуулах ажлуудыг Хятадын Лүн групп компанид хариуцуулахыг БНХАУ-ын цахилгаан сүлжээ компанид санал болгов гэж байгаа юм Монголын талд. Энэ саналыг манай тал яаж хүлээж авах нь гэрээн дээрээ байж байгаа. Гэрээ нь яахав гэхээр дандаа урьдчилсан судалгаа хийж, хоёр Засгийн газар урьдчилсан техник эдийн засгийн үндэслэлийг авч хэлэлцээд, зөвшөөрсөн тохиолдолд техник эдийн засгийн үндэслэлийг ярилцана л гэж байгаа юм. Тэгэхээр түрүүний Их Хурлын даргын хэлдэг тэр Засгийн газар авч хэлэлцээд, хэрэв харилцан ашигтай Монгол Улсын эрх ашигт нийцэж байна, Үндэсний аюулгүй байдалд тохирч байна гэж үзэх юм бол техник, эдийн засгийн үндэсний асуудал яригдах юм. Тэгээд энэ Засгийн газрын хуралдааны дараагаар энэ Хятадын гэрээ хийсэн 4 тал энэ гарын үсэг зураад, саяны энэ 2.2-ыг тайлбарлаад энэ бол Монголын талд санал болгосон юм гээд албан ёсоор өгчихсөн. Хэрэв зарим нь Хятадаар уншдаг бол энэ Хятад хэл дээрх нь энэ байгаа юм. 

З.Энхболд: Ер нь хүчингүй болоод өөрчилсөн юм байна, ойлголоо. 

Б.Эрдэнэбат: Энхболд шиг юм ухаж төнхөөд засаад явдаг хүнд осолтой гэж үзээд бүгдийг нь хийсэн юм байгаа.

З.Энхболд: Ардчилсан намын зөвлөлийн хүчээр хүчингүй болсонд баярлалаа.

Б.Эрдэнэбат: Хүчингүй болоогүй. Монголын тал санал болгосон юм, түүнээс биш өнөөдөр Лүн групп аваад хийнэ гэсэн юм байхгүй.

Д.Ганхуяг: Баярлалаа. Би ингэж ойлгож байна. Төрийн дээр энэ улс орны эрх ашиг, хууль гэж юм байгаа. Тэгээд Улсын Их Хурлаар батлагдсан хуулийг Засгийн газар улс орны хэмжээнд хэрэгжүүлэх, мөрдүүлэх үүрэгтэй гээд. Тэгээд Засгийн газар хэдийгээр огцрох нь улс орны эрх ашигт сайнгүй ч гэсэн хууль зөрчсөн бол, өөрөөр хэлбэл хууль мөрдүүлэх үүрэгтэй, хууль хэрэгжүүлэх үүрэгтэй Засгийн газар хууль зөрчсөн бол огцордог нь энэ дэлхий нийтийн жишиг. Өөрөөр хэлбэл нэгэнт төрийн дээр хууль байгаа тохиолдолд хуулийн дагуу ажиллах ёстой. Үүнтэй Ерөнхий сайд зарчмын хувьд нийлж байна уу. Нөгөө нэг талаас Улсын Их Хурлын тухай хуульд тангараг өргөсөн Улсын Их Хурлын гишүүн, өөрийн дэвшиж гарсан намаас өгсөн чиглэл, үүргийг заавал дагах шаардлагагүй гэсэн ийм зүйл байгаа. 

Тийм учраас Ардчилсан намын хувьд яадаг вэ гэхээр эхлээд Гүйцэтгэх зөвлөл, намын байгууллагаас чиглэл авчихаад, Улсын Их хурлын гишүүдээрээ хэлэлцэж, шийдвэрлэдэг ийм дэс дараалалтай байгаа. Үүнтэй та санал нийлж байна уу? 

Дараа нь ер нь нийгмийн баялгийг шударгаар хуваарилах, тэгш хуваарилах, ил тод хуваарилах асуудал ер нь төрийн үндсэн үүргийн асуудал байгаа. Үүнтэй холбоотой хоёр асуулт асууя.

Би андуураагүй бол орон сууцны тухай хуульд орон сууц хувьчлахтай холбоотой нэг заалт байгаа. Энэ заалт дээр юу гэж заасан бэ гэхээр орон сууц хувьчилсан 1998-2000 онд хувьчлахдаа тухайн орон сууцанд, нэг орон сууцанд амьдарч байгаа хүнд л нэг удаа хувьчилна гэж заасан байгаа. Гэтэл өчигдрийн Өдрийн сонин дээр гарсан байгаа. Өөрөөр хэлбэл сайд дарга нар орон сууц авсан байнаа 50-60 мянган долларын орон сууц дахин хувьчилж авсан байна гээд, ингэж болж байна уу. Өнөөдөр энэ орныг өдий түвшинд хүргэхийн төлөө зүтгэсэн ахмадууд, энэ гэр хороололд байгаа улсууд газраа ч өмчилж чадахгүй, орон сууц байтугай ийм байдалтай байна. Үүнийг нийгмийн баялгийн шударга хуваарилалт гэж үзэх үү гэсэн хоёрдугаар асуулт байна.


Гуравдугаарт, Монгол Улсын Засгийн газар хэзээ ч билээ, олон улсын шүүхэд дуудагдаж байсан. Тэгээд тэр шүүхийн зардалд 1.3 тэрбум төгрөг Засгийн газраас гарсан гэсэн. Үүнийг тэр буруутай этгээд нь өнөөдөр төлсөн үү. Өөрөөр хэлбэл энэ олон улсын шүүхэд Засгийн газар дуудагдсанаас болоод гадаадын орны үндэсний хэмжээний корпорацийг хулхидсанаас болоод Монголын бизнес эрхлэгчдийн нэр хүнд унасан. Энэ үнэхээр тооцож үзэх юм бол үнэхээр хүндрэлтэй асуудал болсон. Энэ төлөгдсөн үү. Тэгээд сая Хөрөнгө оруулагчдын чуулга уулзалт болсон. Энэ дээр нэг яамны сайд та нар таалагдахгүй бол яваарай. Монголд хөрөнгө оруулаач гэж гуйгаагүй ээ. Бид 800 жилийн үйл ажиллагаагаа тэмдэглэхдээ улс орноо сурталчлах ийм ажил хийсэн. Тэгэхэд Хөрөнгө оруулагчдын чуулга уулзалтан дээр ийм зүйл яриад сууж байгаа юм.


Тэгэхээр өөрөөр хэлбэл хууль зөрчдөг, бусдыг хохироодог, бусдыг дарамталдаг ийм хүмүүстэй яахаараа нөхөцчихдөг байнаа, ингэж болдог юм уу? би энгийн бизнес хийгч, татвар төлөгч олон хүмүүстэй хамтарч зовж байсныхаа хувьд хэлж байна. Төр засаг бол бүх иргэдэд тэгш боломж олгох ёстой. Сая хоёр тэрбум төгрөг шоу хийхэд нь тендергүй өгсөн байна, ингэж болж байгаа юм уу? 


ДНБ, эдийн засгийн эрсдэл нэмэгдэж байна гэж. Гэтэл өнөөдөр энэ бол ганцхан энэ Засгийн газартай холбоотой асуудал биш л дээ. Иргэдийн орлого нэмэгдлээ, ядуурал багасч байна уу? энэ дээр л бидний анхаарах асуудал болоод байгаа юм. Цалин ЗО хувиар нэмлээ гэдэг, гэтэл юмных нь үнэ нэмэгдчихдэг. Ийм байдалтай байна. Тийм учраас эдийн засгийн өсөлтийг, эдийн засгийн тэлэлтийг, ард иргэдийн амьжиргааг дээшлүүлэх чиглэлд дээрдэж байна уу гэсэн ийм асуулт асуух гэсэн юм. 


М.Энхболд: Ганхуяг гишүүний асуултанд хариулъя. Манай Засгийн газар ажилласан хугацаандаа ямарваа нэгэн ийм үйл ажиллагаа явуулаагүй. Тийм учраас хууль зөрчсөн гэж ингэж хэлэх зүйл байхгүй. Харин Их Хурлаас баталсан хууль тогтоомжуудыг хэрэгжүүлэх, ажил болгох талаар бид нар анхаарал тавьж ажиллаж байгаа. Улс орны хэмжээнд хэрэгжүүлэх томоохон хөтөлбөр төслүүдийг хэрэгжүүлэх асуудал дээр Засгийн газар санаачилж оруулж, тооцоо судалгаагий нь хийж, Их Хуралд танилцуулж, тодорхой шийдвэр гаргуулж, түүнийгээ бодит ажил болгож ингэж ажиллаж байгаа.


Намын чиглэлийг асууж байна. Ер нь бол парламентын тухайд бол та бүхэн ойлгож байгаа. Намын байгууллагаас намын гишүүдээр дамжиж төрийн бодлогод өөрийн бодлогоо тусгаж ингэж ажиллах ёстой. Манай намын хувьд бол намынхаа шийдвэрийг гаргахдаа Парламентын гишүүдийн саналыг сонсож, ингээд намынхаа шийдвэрийг гаргаж, түүнийгээ холбогдох түвшинд нь, тухайлбал Их Хурлын түвшинд намынхаа бүлгээр дэмжүүлж, бусад орон нутгийн өөрөө удирдах ёсны байгууллагын түвшинд тэр хурлын доторх гишүүд нөхдүүдээрээ дэмжүүлж, ингэж үйл ажиллагаагаа явуулдаг гэдгийг хэлэх байна.


Ингээд бусад асуудлуудыг нь холбогдох сайд нар хариулах уу? 


Ж.Наранцацралт: Манайтай холбоотой асуудал биш шүү дээ. Сонин дээр уншсан л даа. Гаалийн газрын шинэ барьсан байшинг хувьчилсан асуудал байна билээ. Ер нь төрийн өмчийг хувьчлах үйл ажиллагаа Монгол Улсад явагдаж байгаа энэ чиглэлийн дагуу л явсан юм болов уу. Манайтай холбоотой асуудал энэ дээр гараагүй.


Н.Баяртсайхан: Би энэ асуудлаар холбогдох лавлагаа гаргаж байж хариулъя. Одоо хариулахад бэлэн биш байна. 


Су.Батболд: 2 тэрбум төгрөгөөр фестиваль зохион байгуулсан тухай асуудал. Би түрүүн уур хүрээд асуултандаа хариулалгүй орхичихож. Одоо жаахан тайван байж байгаад хариулъя гэж бодож байна.


Хоёрдугаарт, орон сууцны асуудлаар хариулъя. Тэгэхээр ийм юм. Улсын Их Хурлаас өнгөрсөн хавар бид нар Их Монгол Улс байгуулагдсаны 800 жилийн ойг тэмдэглэхтэй холбоотой арга хэмжээ хийгээд түүнд шаардагдах төсвийг Улсын Их Хурлаар батлуулж авсан. Тэр төсөв дотор 2 тэрбумаар энэ Их Монгол Улс байгуулагдсаны 800 жилийн ойг зохион байгуулах хүрээнд олон улсын фестиваль, урлагийн наадам зохион байгуул гэсэн 2 тэрбум төгрөгийг Улсын Их Хурлаас баталж өгсөн. Төсвийн тодотгол маань 6 сар хүргэж байж батлагдсан. Тэгээд энэ урлагийн арга хэмжээг бараа бүтээгдэхүүн худалдан авах тендерийн хуультай адилхан тендер зарлаад энэ концепцийг тэр байгууллага хийх үү, энэ байгууллага хийх үү гэж зарлаж болдоггүй байсан. Тэгээд энэ нь бол тодорхой тендер зарлагадалгүйгээр Монголын урлагын бүх байгууллага оролцоод, тэгээд Үйлдвэр, худалдааны яаман дээр төвлөрөөд, хариуцах зохион байгуулагчаар нь Соёл, урлагийн ажил хариуцсан хүн ингэж ажилласан. 


Бид нар бүх арга хэмжээний хүрээнд тодорхой санхүүжилтийг тодорхой хугацаанд нь хийж явсан. Энд нийтдээ одоо төвийн соёл урлагийн байгууллага болох Улсын драмын эрдмийн театр, Дуурь бүжгийн эрдмийн театр, Үндэсний дуу бүжгийн чуулга, Хөгжим бүжгийн коллеж, Соёлын төв өргөө гээд соёл, урлагийн төв байгууллагад бид нар буцаагаад 1.7 тэрбум төгрөгийн тоног төхөөрөмжийг буцааж авах ажил хийгдэж байгаа юм. Засгийн газраас комисс томилогдоод, одоо энэ арга хэмжээнээс ашигласан тоног төхөөрөмжийг үнэлээд, буцаагаад энэ соёл урлагийн байгууллагуудад сууриулуулж өгөх ажил хийгдэж байгаа гэдгийг хэлэх байна. Ийм байдлаар зохицуулагдаж явсан гэж.


Тухайн үедээ, ер нь бол аливаа Засгийн газарт, төрийн албан хаагчдыг угаасаа Төрийн албаны хуульд заасны дагуу нийгмийн асуудлыг шийдэж явах учиртай. Тэр утгаараа зөвхөн Гаалийн байгууллага ч биш, тодорхой боломжтой газруудад өөрийн орлого олдог агентлагиуд, орон сууцны асуудлаа шийдсэн тохиолдолд тэндээс нь аваад төрийн тусгай албан тушаалтнуудын орон сууцны асуудлыг шийдэж явсан. Тэр Өдрийн сонин дээр гарсан жагсаалтан дотор бол сая Ганхуяг гишүүний асуусан, тэр өндөр настнуудын асуудлыг ч шийдэж байсан, төрийн өндөр албан тушаал хашиж байсан улсуудын асуудлыг ч шийдэж байсан. Хувьсгалт тэмцлийн ахмад зүтгэлтэн, бусад өөр олон хүний асуудлыг тэр талаар шийдэж, дандаа нэг удаагийн хувьчлалд хамруулж байсан тийм арга хэмжээ байгаа. Шаардлагатай гэвэл Засгийн газар дээр очоод үзэж болно.


Б.Жаргалсайхан: Ганхуяг гишүүний асуултанд хариулъя гэж бодож байна. Монголын компани монголдоо хөрөнгө оруулж болохгүй гэсэн хууль байхгүй ээ. Тийм, үнэн. Монголд хоёр үйлдвэр барьсан. Тэр нь улс төржөөд, сүүлдээ хэл ам болж хэрүүл болоод, сүүлдээ Лондонгийн шүүх дээр Засгийн газар очсон бол үнэн. Түүний хариуцлагыг Буян компани үүрдэг жам байхгүй. Тухайн шүүхийн байгууллагад хэн нэхэмжилсэн, түүгээрээ л тооцоо нь гарна. Таны өмнөөс шүүх дээр би хэзээ ч очиж таны өмнөөс хариуцлага хүлээдэггүйтэй адилхан шүү дээ, нэгд.


Хоёрдугаарт, энэ улс төрийн ажлыг хувийн өс хонзон болгодгоо болио. Би мэднэ, та Бридж компанийг толгойлдог, Говийн асар их хөрөнгийг хулгай хийж байгаа. Хамгийн сүүлчийнх нь Говийн амралтыг хулгай хийгээд, хувьдаа Бридж компани авсан байгаа. Тэр чинь нууц биш. Дараа нь дээр Улаанбаатар хотын дунд сургуулийн тендерүүдийг Гончигдоржоор лоббидуулж байгаад авсан чинь бас үнэн. Тэгж байж Бридж компани гарсан. Одоо Говийг авлаа, амь нь тэмцээд уур чинь хүрээд яваад байгааг ойлгож байна би. Сэдваанчиг байхдаа Говийн өчнөөн тоног төхөөрөмжийг үнэгүйдүүлж, гадагш нь зарж идсэн нь бас үнэн. Дараа нь дээр нь ярих юм бол өчнөөн гадаад төлбөр тооцоонуудыг дутуу хийлгээд идэж уусан хэрэг чинь хуучраагүй байж байгаа. Битгий үүнийгээ энд ярь за. Наадахаа хуулийн байгууллагад очиж ярь. Өнөөдөр бид Засгийн газарт итгэл өгөх үү? үгүй юу гэдэг асуудлыг ярьж байгаа. Хэрвээ дахиад яриад байх юм бол би дахиад их юм ярина шүү. 


Дээр нь гадаадын хөрөнгө оруулагчдын өмнө Монгол Улсын хуулийг сахиж мөрдөхгүй бол бид заавал тухайн улс оронтой хамтарч ажиллахгүй гэдгийг хэлсэн. Би энэ хэлэх үгийн эрхийг надад өгсөн болов уу гэж бодож байна. Ойлгож байна уу? Дотоодынх нь болохоор яадаг ч байсан толгойгий нь идчих гээд, гадныхыг болохоор хөл алдан улыг нь долоох гэж гүйдэг зангуудаа боль. Миний үүрэг эхлээд Монголын хөрөнгө оруулагчийг, бизнес эрхлэгчид, ажил эрхлэгч дотоодын компаниудыг дэмжих үүрэгтэй. Түүнээс биш эхлээд гадаадынхыг биш. Яагаад гэвэл би Монгол иргэн. Иргэнийхээ эрх, үүргийг биелүүлж байна. Та надыг гадаадын хүнд зусардаж, бялдуулаагүй гэж байгаа бол чадахгүй. Би тэр хууль заалтыг л тайлбарласан. Хууль зөрчвөл хэнтэй ч хариуцлага тооцдог би. Үнэн, одооноос З-4 жилийн өмнө гадаадын нэрийн дор манайд дур зоргоороо ажилладаг байсан. Ихэнх уул уурхайн лицензүүдийг тэр чигээр нь Канадууд авчихсан байж байна, өнөөдөр. Тэгээд би түүнийг долигнож, зусардаж байх ёстой юм уу? 


Д.Ганхуяг: Тэр Сэдваанчиг гэдэг хүний асуудал надад хамаагүй гэдгийг нэгдүгээрт хэлье.


Б.Жаргалсайхан: яагаад хамаагүй байдаг юм бэ? та хоёр нэг өрөөнд, нэг компанид сууж байж. Тэгвэл Буян компаний асуудал өнөөдөр энд ямар хамаатай юм бэ? 


Ц.Нямдорж: гишүүд ээ, Бридж групп, Буян компани хоёр энэ хойд талын коридорт нэг үзэсгэлэн гаргачих. Тэгээд бид нар очиж үзье. Энд энэ асуудлаа битгий ярь.


Д.Ганхуяг: Сургуулийн төслийг чинь тендерт нь Японы компани ялдаг болохоос биш Монголын Засгийн газар шалгаруулдаггүй юм, нэгд.


Хоёрдугаарт, төрийн өмчийн компаниудын захирлыг тэгж ярих юм бол энэ нөхөр надад тэгж өг гэж дарамталж байгаа асуудал байгаа. Тэгээд би дараагийн нэг асуудлыг хэлэхэд, өөрөөр хэлбэл 2000-2004 оны хооронд 10.7 тэрбум төгрөгийн алдагдалд оруулсан удирдлагад нь байсан хүнийг тавих гээд явж байсан, би шударга асуулт асууя. Тэр гадаадын шүүхэд төлсөн өрийг эргээд төлсөн үү? үгүй юу гэдгийг л асуусан. Өөр юм би асуугаагүй. Өөр зүйл яриагүй шүү. Бусад нь бол шүүхээр тогтоогдоно.


Ц.Нямдорж: Буян компаний Марубо хоёрын хооронд гарсан маргааныг шийдвэрлэх явцад Засгийн газрын нөөц сангаас гарсан 1.2 тэрбум төгрөг төлөгдсөн үү үгүй юу гэдгийг нь л хариулчих. Үгүй бол үгүй гэдгийг нь хэлчих, нууц асуудал биш шүү дээ.


Н.Баяртсайхан: Энэ бол нууц асуудал биш юм байна, би сая Сангийн яамны холбогдох хүмүүсээс лавлагаа авлаа. Засгийн газрын нөөц хөрөнгөөс гарсан мөнгө эргэж орж ирээгүй байгаа.


Ц.Нямдорж: Хувийнхаа компаниудын асуудлыг Их Хурал дээр авчирч маргалдахгүй шүү залуучууд аа. Би Ганхуяг гишүүн, Жаргалсайхан хоёрын маргаанаас ийм үг хэлж байна. Энэ яриаг тасалъя.


Д.Идэвхтэн: Би нэг асуудал асуух гэж байгаа юм. Энэ асуулт бол Ардчилсан намын Ерөнхий нарийн бичгийн даргаар ажиллаж байсан, одоо зөвлөлийнх нь даргаар ажиллаж байгаа Гансүхэд хандаж асууж байна. Сая Улсын Их Хурлын 23 гишүүн гарын үсэг зурсан, өөрсдөө 24 гэж яриад байгаа юм. Гишүүд өөрсдөө санаачлаад Засгийн газрыг огцруулах санал тавьсан юм шиг яриад байгаа л даа. Үнэн хэрэг дээрээ Ардчилсан намын гүйцэтгэх зөвлөл нь, Ардчилсан намын дарга нь энэ Их Хуралд байгаа гишүүддээ дарамт шахалт үзүүлж байж гарын зурсан цөөхөн хүнтэй, гарын үсэг зурахгүй гэсэн олон хүнтэй тэр бичиг нь Батбаярын сейцэнд 2-З сар болж байж, дөнгөж сая нэг гарын үсэг зурагдаж Их Хуралд өргөн баригдаж байгаа юм.


Засгийн газрын үйл ажиллагаа гайгүй сайн болохоор хордож, шардаж Засгийн газрыг унагах ийм агуулгатай ийм бичиг болжээ гэж үзэж байгаа юм. Ер нь Ардчилсан нам сайн болгоё гэж ярьчихаад муу болгодог, сайхан болгоё гэж ярьчихаад муу болгодог ийм үйлдлээ хэзээ зогсоох юм бэ? энэ дээр олон жишээ ярьж болно. Зөвхөн энэ Засгийн газрын жишээ гэж ярихад Элбэгдоржийн Засгийн газар эдийн засгийн өсөлтийн хурдцыг хоёр дахин сааруулж, 5 хувьд хүргэсэн. Энхболдын Засгийн газар үүнийг нь буцааж өсгөөд 8 хувьд хүргэж байна. Тэгэхээр өсч байгаа юмыг уруудуулъя гэж ярьж байгаа ийм санал гарч ирж байна шүү дээ. Тэгэхээр ийм жишээ олныг дурьдаж болно. 


1996-2000 онд улс орныг сайхан болгоно, жаргаана гэж авчихаад эдийн засгийг хямраагаад өрөнд оруулчихаад өгсөн. Энэ 2004 онд бид нар эвсэж байгаад их сайхан болгоно гэсэн сонгуульд орсныхоо дараагаар 5 сар болоод эвслээ задалцгаасан. Ингэж худлаа амладаг, сайхан амладаг, үйлдэл нь урвуу болдог энэ үйлдлээ хэзээ зогсоох юм бэ гэж асуумаар байгаа юм. Иргэд сонгогчдын итгэлийг хүлээж Эвслийн Засгийн газар байгуулчихаад, сүүлд нь Үндэсний эв нэгдлийн Засгийн газар байгуулах үед орохгүй ээ гэж татгалздаг, амласан амлалтаасаа буцдаг, сонгогчдоо хуурдаг энэ үйлдлээ хэзээ зогсоох юм бэ? Нийгмийн үзэгдлийг зориуд хөдөлгөөнд оруулах, турхирах ийм үйлдлийг бас хийдэг. Намынх нь дарга нь Сүхбаатарын талбай дээр жагссан улсууд дээр би очиж, тэд нарыг хошгируулчихаад ирье гээд очиж хувьд, өөрт ашигтай юмаараа шоуддаг энэ үйлдлээ хэзээ зогсоох юм бэ гэж асуумаар байна.


Өөрөөр хэлбэл Ардчилсан намын энэ Засгийн газрыг огцруулах талаар тавьсан хүсэлт, санал бол үндэслэлгүй, болж бүтэж байгаа зүйлд атаархсан, хорссон ийм үйлдэл гэж үзэж байгаа юм. Энэ үйлдлээ хэзээ зогсоох юм байгаа вэ гэж асууж байна.


Р.Гончигдорж: Би Идэвхтэн гишүүний асуултанд хариулъя. Эвслийг та нар задалсан, түүнээс бүх юм болсон гээд хэлж байна. Магадгүй тэгсэн байхаа. Энэ асуултаа одоо сайдын алба хашиж байгаа, тэр үед тэр эвслийг задлах хуралдаан гэгчийг зохион байгуулж, тэнд оролцож байсан манай З сайдаас асуувал яасан юм бэ? Эрдэнэбат, Энхсайхан, Наранцацралт сайд гурваас асуувал арай илүү ухаалаг хариулах байх гэж бодож байна.


Хоёрдугаарт нь, Засгийн газрыг огцруулах тухай асуудлыг Улсын Их Хурлын нэр бүхий гишүүд өөрсдийн бүрэн эрхийн дагуу хийсэн. Та нэлээн түүхийг нь мэдэж байна, мэдэх нь ч аргагүй. Бид нар Монгол төрийн харилцааны хүрээн дотор хоёр бүлгүүд хоорондоо харилцдаг. Асуудлыг бас зөвлөлддөг. Энэ бол би улс төрийн соёл гэж үзэж байгаа. Тэр үүднээсээ засгийн газрыг огцруулах асуудал бол бүр зуны асуудал байсан. Харин ч тэгж ярих юм бол нам зүгээсээ энэ Засгийн газрыг огцруулах тухай асуудлыг тавьж байгааг буруу байна гэж, үүнийг тавьж болохгүй гэж харин хэлээд тээглээ болж байсан гэж харин онцолж дурьдмаар байна. Гэхдээ бид нар нэгэнт Улсын Их Хуралд сонгогдсон Улсын Их Хурлын гишүүд нам гэхээсээ илүү биднийг сонгосон сонгогчид, биднийг 2004 онд томоохон хэмжээний оролцогч байх үүрэгтэйгээр сонгосон сонгогчдын өмнө өнөөгийн Засгийн газрын явуулж байгаа тэр алдаатай бодлогуудыг, тэр хууль бус үйлдлүүдийг, тэр кабинетын бус зарчмаар ажиллаж байгаа тэр нөхцөл байдлыг Монгол төрийн нэр хүндийг гадна дотно талдаа унагаж байгаа асуудлыг таслан зогсоох ёстой гэдгийг хүсэн хүлээж байгааг бид мэдэрч байгаа учраас түүнийг ч та сая ярьж байна. Тэр гудамж талбайны хөдөлгөөнүүд гэж. Тэдний үг ч гэсэн дандаа тийм байгаа шүү дээ. Тийм учраас бид нар энэ асуудлаа тавьсан юм. Тийм учраас Улсын Их Хурал Үндсэн хуулийн дагуу бидний энэ асуудлыг хэлэлцэж байна. 


Тийм учраас аливаа нэг юман дээр барьцах байдал энэ асуултанд их байх юм. Эхлээд өөрийгөө бод, дараагаар нь өрөөлийн тухай бод, тэгээд харьцуул, дараагаар нь хариулт өөрөө дотроо олцгоо.


С.Баярцогт: Одоо сүүлийн үед маш их сайн байгаа учраас Засгийн газрыг огцруулах гээд байнаа, атаархаж байна гэсэн тийм өнгө аяс би Ерөнхий сайдын амнаас сонслоо, Идэвхтэн даргын амнаас сонслоо, өөр хэн хэллээ. Тэгээд Монголын түүхэнд энэ Монголын ардчилсан төрийн түүхэнд Засгийн газрыг огцруулах тухай асуудлыг МАХН эхэлсэн юм, 1997 онд. Мөн МАХН-ын цөөнхийн оролцоотойгоор гурван Засгийн газар огцорсон юм. Би яг одоо энэ логикоор нь эргэж харах юм бол түүнийг Ардчилсан холбоо эвсэл Монголын ард түмэнд үнэхээр их юм хийж, эдийн засаг нь үнэхээр сайжирч, нийгмийн олон асуудлуудыг шийдвэрлэж, тэгэхэд үнэхээр хор шар нь хөдөлж, атаа нь хөдөлсөн юм байна гэж би тэгж ойлгохоор байна. Тэр битгий хэл үүний өмнөх Засгийн газрыг МАХН-ын сайд нар нь гарын үсэг зурж огцруулсан. Тэнд бас үнэхээр атаа нь хөдөлж, сайхан юм хийж байсан учраас ингэж ярьж байгаа юм. Өөрөө өөрсдийнхөө энэ асуултыг сайн ойлгож ханд. Санаачлага бол дандаа нэг намын талаас байсан шүү. Ардчилсан нам түүхэндээ энэ 16 жилийн түүхэнд анх удаа Засгийн газарт шүүмжлэлтэй хандаж итгэл үзүүлэх тухай асуудлыг анх удаагаа тавьж байгаа юм. Та нар анх удаагаа ийм шалгалтанд орж байгаа юм. Энэ дээрээ болж байгаа бол өөрөө итгэл үзүүлэх асуудал өөрөө тавьсан шүү. Тийм учраас асуудлуудад буурьтай, суурьтай байж, өмнөх түүхээ санаж асуудал тавьж байх хэрэгтэй.


Одоо Засгийн газрын үзүүлэлт сайжирчихаад байгаа нь одоогийн Засгийн газартай холбоотой гэж ярьж байгаа бол өрөөсгөл шүү. Энэ бол үе үеийн Засгийн газрын хийж ирсэн бодлогын үр дүн шүү. Энд тал гишүүд нь МАХН-ын гишүүд байсан, их эвслийн Засгийн газартай ч бас холбоотой юм байгаа. Түүнээс одоогийн Засгийн газрын гишүүд саран дээрээс гэнэт бууж ирээд Монгол Улсын эдийн засгийн тоог сайжруулчихаад байгаа юм бол байхгүй шүү. Тэгж өрөөсгөлөөр юманд хандаж болохгүй гэдгийг хэлмээр байна. 


М.Энхсайхан: Эх орон ардчилал эвсэл хэрхэн яаж задарсан, тэгээд түүний буруутанг энэ Үндэсний эв нэгдлийн Засгийн газарт ажиллаж байгаа хүмүүсүүд рүү чихэх маягтай юмыг Гончигдорж гишүүн ярьж байна л даа. Би энэ талаар та бүгдэд их олон юм ярьж өгч чадна шүү. Ер нь бол үнэн хэрэг дээрээ Эх орон ардчилал эвслийг байгуулах гэж хэрхэн яаж зовж байсныг би өөрөө мэдэх юм. Та бүгд үүний эсрэг яаж байгуулахгүй гэж тэмцэж байсныг чинь би сайн мэдэх юм. Үнэн хэрэг дээрээ Эх орон ардчилал эвслийн буянаар өнөөдөр өдий зэргийн суудалтай болоод сууж байгаа чинь энэ эвслийн буян юмаа. Тэгэхдээ энэ эвслийг задлах ажлыг та бүгд өөрсдөө хийсэн юм. Намайг Турк руу 40 мянган орон сууцны талаар туршлага судалъя гээд Батбаяр сайд урьсан юм. Би тэгээд явья гэж бодсон юм. Тэгээд явдгийн яг өглөө нь болохоор Элбэгдорж Ерөнхий сайд намайг Их тэнгэрт урьсан юм. Тэгээд яасан бэ гэхээр надад 100 доллар хадагтай барьсан юм. Тэгээд би тэндээс юу гэж ойлгосон бэ гэхээр эд нар миний ар хударгаар юм хийх гэж байна гэдгийг ойлгосон юм. Тэгээд би онгоцны буудал явж байхдаа намынхаа нөхдүүд рүү утасдаж за намайг цаана чинь намайг намын даргаас авч хаях ажил зохион байгуулсан юм байна шүү гэдгийг мэдэж, тэгээд ийм ажиллагаа явах юм бол хариу мэдэгдлийг нь гаргачихаарай гэж захиалгаа өгчихөөд явсан юм. Тэгээд яг миний бодсоноор Туркэд очсон хойно, намайг Ардчилсан намын даргаас сайн дураараа өргөдлөө өгөөд явсан гэж худлаа хэлж ар талаас энэ суудлыг авсан байгаа юм. Тэгээд тэнд эсэргүүцэл болж бөөн үймээн болсон. 7 хоног айлчлалаар яваад буцаад ирэхэд Ардчилсан намтай Эх орон эвсэл байгуулсан Эх орон намынхан эвслээс гарнаа гээд хурлаа хийгээд сууж байсан шүү. Энэ бол 7 хоногийн дотор зохион байгуулагдсан бөгөөд, өдөөсөн улсууд нь, хийсэн улсууд нь Элбэгдорж, Гончигдорж, Алтан гадасынхан байсан шүү. Үүнийг түүх ерөөсөө өршөөхгүй, та бүгдийг. Ер нь бол Эх орон ардчилал эвсэл хүүхдийн мөнгийг өгнө гэдэг саналыг гаргаж байсан. Өнөөдөр энэ хүүхдийн мөнгөний эсрэг тэмцэж байсан улсууд өөрсдөө Ардчилсан намын өмч юм шиг ярьж байна. Үүнтэй би санал нийлэхгүй байна. 10 мянган төгрөг өгье гэдэг энэ асуудал бол Эх орон ардчилал эвслийн өөрийнх нь санаа бөгөөд жинхэнэ утгаар нь хэрэгжүүлсэн Засгийн газар бол Үндэсний эв нэгдлийн засгийн газар. Та бүгд Үндэсний эв нэгдлийн засгийн газарт орж хариуцлага үүрч, сонгогчдын өмнө хүлээсэн үүргээ биелүүлье гэхийн оронд өөрсдөө хариуцлагаас зугатаасан. 


Эзэн Чингисийн морио унаад ертөнцийн хагасыг эзлэх амархан, мориноосоо буугаад төрийг төвхнүүлэх хэцүү гэдэг энэ үгийн эсрэг явсан хүмүүс бол та бүгд байгаа шүү.


Г.Батхүү: Би хоёр, гуравхан асуулт асууя. Нэгдүгээрт, энэ урьд талын Засгийн газрыг огцруулах чуулганы хуралдаан дээр Баяртсайхан сайд гишүүн байхдаа хэлж байсан л даа. Аливаа Засгийн газрын үйл ажиллагааны үр дүн бол шууд мэдрэгддэггүй юмаа, та нарын ажлыг одоо дүгнэхэд хэцүү. Нэг, хоёр жилийн дараа хийсэн ажлын чинь үр дүн гарнаа гэж хэлж байсныг чинь би санаж байгаа юм. Тэгэхээр өнөөдрийн эдийн засгийн өсөлт сайн болоод, өнөөдөр энэ Засгийн газар сайн ажиллаж байгаа энэ үйл ажиллагаанд урьд талын Засгийн газар буюу МАХН-аас 10 сайдтай ажиллаж байсан энэ Засгийн газрын үйл ажиллагааны үр дүн нөлөөлсөн үү гэж Баяртсайхан сайдаас асуух гэсэн юм, нэгдүгээрт.


Хоёрдугаар асуулт, улсын төсөв энэ жил 250 орчим тэрбум төгрөгөөр давна гэж ярьж байгаа. Энэ бол маш өндөр тоо, үнэхээрийн. Бид саяхан 300 тэрбум төгрөгийн төсөвтэй л улс байсан шүү дээ. Тэгэхээр ийм их хэмжээгээр улсын төсөвт давж байхад яагаад өнөөдөр Үндсэн чиглэлээр 2006 оны хөрөнгө оруулалтаар батлагдсан хөрөнгө оруулалт 52 хувьтай байна вэ? Энэ дээр олон тайлбар хэлдэг л дээ. Зураг төсөл нь бэлэн биш байсан, асуудлууд нь тодорхойгүй байсан гэж. Энэ дээр тийм олон тайлбар байхгүй ээ. Жил болгон л хийдэг л байсан ажил, хийдэг журмаараа л хийгдэж байгаа. 2006 онд их өөр ертөнцөд очоод өөр хуулиар юм хийгээгүй. Харин хууль дүрэм нь хялбар хамгийн сайн болсон. Яагаад энэ хөрөнгө оруулалтууд хийгдэхгүй байна вэ? Өнөөдөр гэхэд Өвөрхангай аймгийн төвийн 640 хүүхдийн сурагчийн сургуулийн байрны асуудал 980-аад сая төгрөг энэ жил төлөвлөгдсөн байхад нэг төгрөгний ч ажил хийгдээгүй, тендер нь шалгараагүй байна. Энэ дээр юу нь болохгүй байна вэ? би өөрийнхөө мэдэж байгаа хамгийн ойрхны жишээ ярьж байна. Олон жишээ хэлж болно. Олон хөрөнгө оруулалтын асуудал байгаа. Тэр дундаа улирлын чанартай хийгддэг, барилга, замын ажлууд хийгдсэнгүй. Тэгэхээр энэ дээр энэ Засгийн газар маш сайн ажиллаж байнаа, бид нар, хачин сайхан ажиллаж байгаа гэж ярьж болж байна уу? үгүй юу? Энэ асуудлыг би Ерөнхий сайдаас асууя. 


Миний ойлгож байгаагаар бол сайжирч байгаа бол Их Хурлаас батлагдсан хөрөнгө оруулалтынхаа төлөвлөгөө, үндсэн чиглэлийнхээ үзүүлэлт, заалтуудыг л маш сайн хангасан байх ёстой, эдийн засгийн өсөлт сайтай л байх ёстой шүү дээ. Тэгэхээр бас аль аль талаасаа бид нар өнөөдөр нэг нь чи муу хүн гэж дайраад байгаадаа биш, нэг нь би өөрийгөө сайн болж харуулах гээд байгаадаа гол нь биш. Өнөөдрийн энэ улс оронд юу хийх гэж байна, энэ 2006 онд юу хийгдэх гээд байна вэ? 2007 онд юу төлөвлөөд байна вэ? түүнийг чинь ярья. Үнэхээр энэ Засгийн газар сайн ажиллаж байна гэж байна, надад энэ үзүүлэлтүүдээр, тайлбаруудаар баталж өгөөч гэж хүсэх байна.


Тэгээд ер нь атаархаж байна, хорсож байна гэсэн сонин сонин юмнууд энэ Улсын Их Хурлын хуралдааны танхимд орж ирээд байна л даа. Тэгэхээр атаархана, жөтөөрхөнө гэдэг тийм асуудал цэцэрлэгийн хүүхдүүд л ярьдаг асуудал шүү дээ, энэ дотор яримааргүй байна. Үнэхээр хэн нэгнийхээ хийсэн юмыг нь үгүйсгэх гээд байгаа бол тэр асуудлаа бодитой баримттайгаар ярих л ёстой шүү дээ, жаахан хүүхэд шиг тийм юмаа ярьдгаа болъё л доо, атаархаад, жөтөөрхөөд байдаг тийм юм байхгүй. Баярлалаа.


Ж.Наранцацралт: Бидний ярьж байгаа энэ асуудал арай хэтэрхий нийтээр бүгдээр хамаагүй асуудал руу ороод, нөгөө Засгийн газартай холбоотой асуудлаа бүр хувийн компани, бүр чи би дээ тулаад бүр арай дэндүү ичгүүрээ алдаж эхэллээ шүү дээ. Тийм учраас ер нь энэ тодорхой асуудлуудаараа одоо бүр сүүлдээ хөрөнгө оруулалт, сүүлдээ бүр хаа хамаагүй хувийнхаа асуудал руу дэндүү замбараагүй байдал руу орж эхэлж байна шүү дээ. Яг тодорхой асуудлууд, тэр тавьсан З үндэслэлийнхээ талаар асуухгүй эндээс хүмүүс бие биерүүгээ арай нөгөө 76-г чинь юу гэж үзэж байна, түүнийгээ бүр ичгүүртэй байдалд оруулаад байна шүү дээ. Би ялангуяа Ардчилсан намынхаа найз нөхдүүдэд хэлж байна л даа. Энэ чинь арай бас нэр хүндээ бод л доо. Бүхэл бүтэн намыг Гончигдорж даргаа та хааш нь аваачаад байгаа юм бэ? та энэ намыг тоглож ханалаа шүү дээ. Энэ чинь өдий төдий олон хүнтэй нам шүү дээ. Тоглоод үгүй хийгээд, тэгээд одоо ингэж тоглочихоод, 1996-2000 онд . . . одоо энэ асуултыг ажил хэргийн чиглэл рүү нь явуулах шаардлагатай байна. Арай дэндэж байна шүү дээ.


Ц.Нямдорж: Наранцацралт гишүүний горимын саналыг Их Хурлын гишүүд, Засгийн газрын бүх гишүүд харгалзаж үгээ хэлж, асуултаа тавих ёстой. Зөвхөн Засгийн газартай холбогдсон асуудлаар асуулт хариулт явагдана. Хувийн аливаа асуудал ярьж бие бие рүүгээ дайрдгаа болъё. 


Н.Баяртсайхан: Баярлалаа. Батхүү гишүүн их зүйтэй сайхан ярьж байна, би дэмжиж байна. Бид бол Монголын төрийн эрх барих дээд байгууллагад ажиллаж байгаа төрийн түшээ нар. Буурьтай суурьтай байя, жаахан хүүхэд шиг ааш зан гаргахаа болъё гэж ярьж байгаа. Энэ бол зүйтэй, бид бол үүнийг бүгдээрээ л харж байна, бодож байх хэрэгтэй. Ер нь бол бид бүх юмаа дэлгэж байна шүү дээ. Энэ нь үнэхээр төрийн нэр хүндэд сайн ч юм уу, хувьдаа үнэндээ эргэлзэж байна.


Ц.Нямдорж: Асуултанд хариул


Н.Баяртсайхан: Асуулт асуусан учраас би хариулж байна.


Ц.Нямдорж: Түрүүчийн засгийн газрын явуулсан үйл ажиллагаа одоогийн энэ амжилтанд нөлөөлсөн үү гэдэг асуултанд л хариулчих. Битгий сургаад бай л даа.


Н.Баяртсайхан: 1990 оноос хойш Монгол Улс үнэхээр нийгмийн ардчилал, эдийн засгийн эрс шинэчлэлийн замыг сонгож авсан, түүний үр дүн нь одоо гарч эхэлж байгаа. Тийм учраас өнөөдрийн эдийн засагт гарч ирж байгаа ахиц өөрчлөлтийг аливаа нэг Засгийн газар, Их Хурлын үйл ажиллагаатай холбож ойлговол энэ бол дэндүү өрөөсгөл зүйл болно. Эдийн засагт авч хэрэгжүүлсэн шинэчлэлийн үр дүн нь одоо ингэж үр дүнгээ өгч байна гэж хэлэх нь зүйтэй юм. 


Энэ жилийн төсөв ихээхэн хэмжээгээр давж байна гэж яриад байгаа юм. Бид төсвийн гүйцэтгэлийг хуулиар бол 2 дугаар сарын 15-ны дотор гаргаж, аудитын дүгнэлт гаргаад, Улсын Их Хурлын чуулганд оруулж ирдэг. Тэр журмаараа л оруулж ирье. Төсөв үнэхээр их тэнцэлтэй, ашигтай гарах юм бол бид баярлалгүй яахав, баярлаж л байна. Урьдчилсан хүлээлгэж байгаа гүйцэтгэлээр 162 орчим тэрбум төгрөгөөр давахаар байна. Үүний 120 тэрбум нь Монгол Улсын хөгжлийн сангийн мөнгө байгаа юм. Тэгэхээр энэ 120 тэрбум төгрөгийг бид 2007 оны төсөвт оруулж зарцуулахаар саналаа та бүгдэд өргөн барьсан төсөв дээр оруулчихсан явж байгаа. Тэгээд үүний цаана 40 орчим тэрбум төгрөг гарч ирэх юм шиг байна. Энэ бол сайн хэрэг. Бид бол 4О тэрбум төгрөгийг хааш нь юунд зарцуулах вэ гэдэг саналаа цаг алдахгүйгээр 2007 оны эхэнд Улсын Их Хуралд Засгийн газраас оруулж ирж хэлэлцүүлнэ гэсэн ийм байр суурьтай байгаа. 


Хөрөнгө оруулалт юуны учир 52 хувьтай явж байна вэ гэвэл энэ талаар бид өнгөрсөн 7 хоногт хангалттай ярилаа шүү дээ. Би энэ дээр хэдэн үндсэн шалтгааныг хэлмээр байна. 


Нэгдүгээрт, Засгийн газар байгуулагдаж төсвийн тодотгол хийсэн, саналаа оруулж ирсэн. Энэ төсвийн тодотголын хэлэлцүүлэг, нэлээд удаан хугацаагаар сунжирч, 5-6 сарын үед бүх юм цэгцэрсэн. Түүний дараа хэрэг дээрээ хөрөнгө оруулалтын төлөвлөгөөг хэрэгжүүлэх ажил эхэлсэн. Бид бол цаг алдсан. Энэ хүчин зүйл нөлөөллөө. Хэнтэйгээ холбож ойлгох юм байгаа, та бүгдийн хэрэг. 


Хоёр дахь зүйл бол төсвийн болон орон нутгийн өмч хөрөнгөөр бараа бүтээгдэхүүнийг худалдан авах тухай хууль шинээр үйлчилж эхэлсэн. Энэ хуулийг хэрэгжүүлэх хүчин чадал үнэхээр бидэнд дутагдлаа. Урьд нь бүх тендерийг Сангийн яаман дээр төвлөрүүлж, тендерийг зохион байгуулдаг байсан юм байна. Шинэ хуулиар бид 1 тэрбум төгрөгөөс дээш бол Сангийн яаман дээр ирж хянагдах, бусдыг нь бүх Төсвийн ерөнхийлөн захирагч нар өөр өөрийнхөө салбар дээр хариуцаж тендерийг зохион байгуулах ийм хууль гаргасан. Гэтэл эдгээр яамдууд дээр мэргэжлийн хүмүүс дутагдлаа, хүчин чадал дутагдлаа, хуулийг хэрэгжүүлэх ажил дээр цаг алдсан ийм явдал гарсан. Гэхдээ тэгээд бүх юм өнгөрчихлөө гэж хэлэх үндэслэл алга. Өнгөрсөн жилийн өдийд 28 тэрбум төгрөгийн хөрөнгө оруулалт хийчихсэн сууж байсан юм билээ. Одоо бол 80 орчим тэрбум төгрөгийн хөрөнгө оруулалт явж байна. 52.7 хувьтай байгаа. Нэлээд ажил нь хийгдчихээд санхүүжилтээ аваагүй ийм төсөл арга хэмжээнүүд нэлээд байна. Өнөөдөр энэ үйлчилж байгаа журмаар бол уг төсөл хөтөлбөр арга хэмжээ эхлэхэд нийт санхүүжилтийн ЗО хувийг нь авдаг, 50 хувь нь хийгдсэний дараагаар 80 хувийн санхүүжилтээ авдаг, ингээд объектыг хүлээлгэж өгсний дараагаар 100 хувийн тооцоогоо хийдэг ийм журам үйлчилж байгаа, энэ журмын дагуу гүйцэд санхүүгийн тооцоогоо хийгдээгүй байгаа ийм төсөл хөтөлбөрүүд нэлээд байгаа. Бид оны эцэс гэхэд 90 хувиас доошгүй, миний тавьж байгаа зорилт бол 100 хувь, энэ хөрөнгө оруулалтын хөрөнгө мөнгийг ашиглаж, зарцуулсан байх байх гэж итгэж байна.


Ц.Нямдорж: Өвөрхангайн тэр 640 хүүхдийн сургуулийн байшингийн талаар Энхтүвшин сайд.


Ө.Энхтүвшин: Өвөрхангай аймгийн Арвайхээр сумын 640 хүүхдийн суудалтай сургуулийн талаар Энхболд гишүүн асуугаад би уг нь нэлээн тодорхой хариулт өгсөн л дөө. Бид анхнаасаа нэлээн их зовлонтой замыг туулж байгаа ийм сургууль байгаа юм. Эхлээд тэр аж ахуйн аргаар шахуу баригдсан тийм байшинг ашиглаж тэндээсээ төсвөө хэмнээд орон нутаг маань гэж бодсон юм уу, тэр байшинд оруулна гэж ингэж баахан яриад, хурлын шийдвэрийг гаргаад, аймгийн хурлын шийдвэрийг гаргаад, тэгээд дараа нь энэ дээрээ ажиллаад байж байтал, тэр маань өөрөө боломжгүй боллоо гэдгээ бас Улсын Их Хурлын гишүүдэд хэлээд ингээд дахин энэ дээр үнэлгээ хийгээд тооцоо, төсвөө гаргаад иртэл нэг тэрбум хоёр зуун сая төгрөгийн юм болоод явчихдаг, нөгөө 960 сая төгрөгтөө багтахаа байгаад ирсэн. Тэгээд эндээсээ хасч байж, энэ хооронд хугацаа их алдсан байгаа юм. Яахав гэж, яаж үүндээ тааруулах вэ гэж. 960 сая төгрөгт тааруулах ёстой байтал, 1.2 тэрбум болчихоод ингээд байдаг. Ингээд энэ дээрээ нэлээн их хугацаа алдсан юм. Ингээд тендерээ зарласан, 7 сарын 2О-ны өдөр зарласан, 8 сарын 2З –ны өдөр тендерийг нээсэн. Нөгөө бид бүхний мөрдөөд байгаа хуулийн дагуу түүнийг хангасан компани орж ирээгүй юм. Татварын дутуу төлөлттэй, эсхүл нөгөө нэг тухайн ажлыг гүйцэтгэхдээ сүүлийн 2 жилийн борлуулалтын орлого нь түүнээс дутуугүй байх гэдэг ийм ийм заалтуудаасаа болоод нөгөө шаардлага хангасан компаниуд орж ирээгүй, ингээд дахиад тендер зарласан. Сая 1О сарын 9 –ний өдөр нээчихээд одоо үнэлгээ хийгээд ингээд явж байгаа. Ийм л юм болчихоод байгаа. Аль болохоор түргэн оруулъя гэж байгаа, тэгэхдээ хууль маань ийм байна. Бид өмнө нь бас нэлээн их хугацаа алдсан, өнгөрсөн жил тэнд нэлээн их хугацаа алдаж. Одоо энэ жил З70 орчим сая төгрөгийн ажил хийх юм, тэр 960-аас энэ жил, 370 орчим сая төгрөгийн ажил хийгдэг юм. 


Ц.Нямдорж: Энхтүвшин сайд аа, гүйцэтгэлийн тендер нь шалгарчихсан юм байна тийм ээ? 


Ө.Энхтүвшин: Сая 10 сарын 9-ний өдөр нээсэн гэж дуулдсан. Тэгээд одоо үнэлгээ хийгээд л явж байгаа.


Ц.Нямдорж: Зургийн тендер гэж баахан шалгараад, дараа нь гүйцэтгэлийн тендер гэж баахан яваад хугацаа алдаад байна шүү.


Ц.Цэнгэл: Батхүү гишүүний асуултанд хариулъя. Тэгэхээр ер нь Монгол төрийн залгамж халаа гэж ер нь байхгүй байнаа. Өнгөрсөн 2005 оны намрын чуулган дээр би бас хэлж байсан энэ асуудлаар. Мянганы зам гээд 2002 онд хөтөлбөр батлаад тэр нь одоо хүртэл хүчин төгөлдөр явж байгаа. Энэ хөтөлбөрийг тухайн үед Засгийн газар байгуулагдаад шинээр маршрут зохиож эхэлсэн. Ингээд Монголын нэгдсэн бодлогыг алдагдуулсан. Үүнийг бид нар нэгдүгээрт бодох хэрэгтэй. Хоёрдугаарт, өнгөрсөн Элбэгдоржийн Засгийн газрын хугацаанд 100 км зам барьчихсан компани дээр очоод баяр хүргэхгүй мөртлөө Насны зам гэдэг компанид. Энэ яагаад очиход баяр хүргээгүй вэ гэхээр энэ Хувьсгалт намын компани. 2 км гүүр барьсан компани дээр Элбэгдорж очиж баяр хүргэж байсан гэж байгаа шүү дээ, ийм жишээ бол бас утгагүй л байгаа юм. Тэгээд өнгөрсөн хөрөнгө оруулалтыг Батхүү сайд сайн мэдэж байгаа. 22 тэрбум төгрөгний ажил хийсэн, тэгэхэд мөн үетэй харьцуулахад 52 аравны хэд байсан бол одоо энэ 2006 онд 31 тэрбум бүхэл бүтэн 1О тэрбумаар илүү байгаа. Тэгэхэд 58.7 хувьтай байгаа гэдгийг хэлмээр байна. Энэ өнгөрсөн долоо хоногт бид хэлэлцсэн шүү дээ. Үүнийг бас хэлье.


Ер нь би тэгээд ажаад суугаад байхад харин одоо жаахан гайгүй байна. Үдээс өмнө бол манай Ардчилсан намын нөхдүүд маань ямар нэгэн улай үзсэн хүмүүс шиг хашгиралдаж аягүй өөрснөө өөрснийгөө ард түмэн сонгогч харж байгаа, үнэхээр манай сонгогдсон улсууд ямар байгаа вэ гэдгийг харахаар энд бид нарын хариулж байгаа нь . . . /5 минут болчихлоо/


Ц.Нямдорж: Засгийн газрын гишүүд ээ, би та нарыг жаахан даруухан байгаарай, Засгийн газрын асуудал яригдаж байна гэж хэлээд байгаа шүү. Хариу эргэж сургаал айлдаад байх юм.


Г.Батхүү: Энхтүвшин сайд тэр 640 хүүхдийн сургуулийн тухай ярьж байна л даа. Энд тийм тодорхой юм нь ноднингийн төсвийн хөрөнгө оруулалтын асуудлаар шийдэгдсэн юм шүү дээ. Хуучин байсан байшин янзлаад сургууль болгоё гэж байснаа болиод, тэгээд нийт ажлынх нь гуравны хоёр нь буюу 960 сая төгрөгний ажлыг энэ онд хийхээр төлөвлөсөн юм. Наад таны яриад байгаа асуудал чинь улиг болоод, өөрчлөгдөөд ноднин энэ 2006 оны төсөвт шинээр төлөвлөгдсөн ийм ажлаа. 


Ер нь бол хөрөнгө оруулалтыг үнийн дүнгээр нь яриад, их хөрөнгө оруулалт энэ жил хийх ёстой учраас бага юм шиг харагдаад байна, хувь нь бага харагдаад байна гэж байгаа бол ер нь барилга, замын ажлын зардал өссөн шүү дээ. Ноднин хичнээн км зам ашиглалтанд авлаа, энэ жил хэдийг авч байна гээд ингээд яриад баймааргүй. Ер нь бол Засгийн газрууд уламжлалт чанараа хадгалж байгаа л гэж би бодож байгаа. 2006 оны төсвийг бид нар оруулаад, энэ дотор сууж байгаа Улсын Их Хурлын гишүүд бүгдээрээ батлаад Засгийн газар нь оруулж ирээд явсан. Түүнийг нь одоо энэ Засгийн газар хэрэгжүүлээд л явж байгаа, уламжлалт чанараа хадгалж байгаа, харин ажил хийдэг уламжлалт чанарыг нь сайн хадгалаарай л гэж хэлмээр байна. Баярлалаа.


Б.Батбаатар: Энэ Засгийн газрын асуудлыг хэлэлцэхэд Ерөнхий сайд үүрэг хариуцлагын ачааны хүндийг МАХН үүрч байгаа гэсэн. Ерөнхийлөгч болохоор Засгийн газрыг бүхэлд нь огцруулах шаардлагагүй, ер нь бол болохгүй байгаа юм байгаа, нэг хэсгийг нь бас асуудлыг нь шийдэх ёстой юм гэдэг агуулгаар үг хэлээд гарсан. Дөнгөж саяхан Идэвхтэн дарга өөрийнхөө бүлгийн санал дээр Засгийн газар өө сэвгүй Засгийн газар бишээ гэж уншаад, одоо болохоор сайхан юмыг сайн юмыг муухай болгох гэж оролддогоо болихгүй юу та нар гэсэн зүйл ярьж байсан. Тэр битгий хэл Батбаяр гишүүний сейфэнд бичиг байгаа үгүйг ч мэдэж байдаг, зарим юмыг болохоор хэт мэддэг. Хөвсгөлд лиценз байгаа байхгүйг мэдэхгүй болчихдог иймэрхүү байдлаар асуудал ярих юм.


Тэгээд Засгийн газар мөрийн хөтөлбөртөө тодорхой хэмжээний өөрчлөлт оруулаад явж байна гэж байна. 10 чиглэлээр өөрчлөлт оруулсан. Энэ өөрчлөлт оруулаад явж байгаа гэдгийг нэлээн хэд хэллээ. Засгийн газар Их Хурлаас баталсан мөрийн хөтөлбөр, чиглэлийн дагуу үйл ажиллагаа явуулах ёстой юу? өөрөө өөрчлөлт оруулаад явах ёстой юу? үүнийгээ нэг тодорхой хууль зүйн үүднээс нь зөрчлийг нь гаргаад хэлчихээсэй гэж бодож байна.


Нөгөө талаар энэ Засгийн газар эрх ашгийн зөв эрэмбийн асуудал нь алдагдсан. Бүлэглэлийн, бөөгнөрлийн эрх ашиг үйлчилдэг болсон. Одоо ингээд асуудал тавиад асууж байх үед сайд нар нь хариулаа гэхээр нөгөө Жамухын Таян хаанд хэлдгээр нэг дөрвөн хоточ гэдэг билүү, түүн шиг дөрвөн сайд гарч ирээд байлддаг болсон, үүнийг харж байгаа, сонгогч олон түмэн харж байгаа. Энэ хүмүүс өнөөдөр эрх ашгийн эрэмбээ алдагдсан, энэ байдлаасаа асуудалд хандахдаа дандаа хувийн өнцгөөс асуудал руу хандаж байгаа. Улсын Их Хуралд 2004 онд орж ирэх үедээ Их Хурал гэдэг бол улс орны бодлого тодорхойлдог, асуудлуудыг шийддэг, зөв тийш нь залж явдаг газраа гэж ойлгож, энэ дээр зөв шийдлүүд гарна гэж найдаж орж ирж байсан. Харамсалтай нь асуудал шийдэх хэмжээнд яваад ирэхээрээ МАХН-ын гишүүд эрх ашгийн эрэмбээ алдагдуулаад хаячихдаг. 


Ардчилсан нам эрх ашгийн эрэмбэ нь харьцангуй зөв эрэмбэлэгдсэн, тодорхой зүйл дээр үндэсний болоод улс орны төрийн эрх ашгийн үүднээс ухралт хийж чаддаг. Тэгэхэд өнөөдөр тэнд дотроос тэр эрэмбээ ойлгож чаддаггүй нэг хэсэг нь эвсэлд байсан нэг хэсэгтэйгээ өнөөдөр эрх ашгийн эрэмбэгүй нэг Засгийн газар болчихсон байна. Энэ асуудал дээр анхаарч, цаашид энэ Засгийн газраа арай нэг эрх ашгийн зөв эрэмбээр нь бүрдүүлэх тал дээр анхаарах байх гэж бодож байна.


Өнөөдөр, Засгийн газарт байгаа сайд нар нь Их Хурал дээр орж ирээд гишүүдийг бид нар уг нь сонгогчдоос сонгогдсон, бие биенээ ядаж та гэж хэлээд сурчих хэрэгтэй. Тэгэхэд чи гэж загнадаг, дээрээс нь аливаа шүүмжлэл, анхааруулга, сануулга, зөвлөгөө, зөвлөмж, энэ бүх зүйлийг гүтгэлэг гэж шууд ойлгодог. Ерөөсөө Ардчилсан намын гаргаж тавьж байгаа асуудал энэ гишүүдийн гаргаж хэлж байгаа асуудал нь гүтгэлгэ юмаа гэдэг байдлаар шууд хана босгож тавьдаг. Ийм байдлаар асуудалд ханддаг болсон байна. Ийм болохоор энэ Засгийн газрын эрх ашгийн эрэмбийн асуудал хэр зөв байна гэж бодож байна вэ? 


Түрүүн Баяртсайхан сайд хэллээ. Баяртсайхан сайдыг сайдаар томилогдож байх үед, энэ Элбэгдоржийн Засгийн газрын үр дүн гэдэг бол Энхбаярын Засгийн газрын үр дүн, Элбэгдоржийн Засгийн газарт юу ч байхгүй гэж хэлж байсан. Одоо өнөөдөр өөрт нь тэр үгийг, өөрийнх нь үгээр сануулах хэрэгтэй байхаа гэж бодож байна. Тэгээд Засгийн газрын мөрийн хөтөлбөр үргэлжилж байгаа гэж ойлгож болох уу? өмнөх Засгийн газрын. Энэ дээр бас хариулт авмаар байна. 


М.Энхболд: Батбаатар гишүүний асуултанд хариулъя. Мөрийн хөтөлбөртэй холбогдолтой асуудлаар нэлээд асуудал гарч байна. Тэгээд Батхүү гишүүний хэлж байгаачлан манай Засгийн газар уламжлалт шинж чанараа хадгалж, 2004 онд батлагдсан энэ мөрийн хөтөлбөрийг үйлчлүүлэн хэрэгжүүлж байгаа. Мөрийн хөтөлбөрт өөрчлөлт ороогүй гэдгийг би гурав дахь удаагаа өнөөдөр хэлье. 


Мөрийн хөтөлбөр хэрэгжүүлэх ажлын тэр хүрээндээ тэргүүлэх 1О чиглэл гэдгийг манай Засгийн газар гаргасан. Мөрийн хөтөлбөрийг хэрэгжүүлэх засгийн газрын баталсан ажлын төлөвлөгөөнд өөрчлөлт оруулсан юм. Өөрчлөлт орсон гэдэг л үг хэлэхээр зэрэг Мөрийн хөтөлбөрөө өөрчилсөн гэж ойлгоод, тэргүүлэх 10 чиглэл гэж хэлэхээр зэрэг л мөрийн хөтөлбөрийг өөрчилсөн гэдэг байдлаар ингэж битгий ойлгооч гэдгийг дахин дахин хэлмээр байна.


Хоёрдугаар асуудлын хувьд бол одоо эрх ашгийн эрэмбэ гэдгийг юу гэж ойлгох юм бэ? эрх ашгийн хувьд зөрчилтэй юу гэж ойлгох юм уу, эсхүл Их Хурлын гишүүдэд хүндэтгэлтэй ханддаггүй гэдгээр ойлгох юм уу? тайлбараас нь ойлгож үзээд Засгийн газрын гишүүдийн хувьд бол адилхан л Улсын Их Хурлын гишүүд бие биендээ асуудалд хүндэтгэлтэй л хандаж, бүрэн эрхийнхээ дагуу асуудаг, ярилцдаг байдлаар л ажил явагдаж байгаа гэж би ингэж ойлгодог. Засгийн газрын хувьд бол үнэхээр бас та бүхний хэлж байгаачлан Засгийн газрын гишүүдийг миний хувьд бол Их Хурлын чуулганд оролцох, Байнгын хороодоор асуудал хэлэлцэх энэ үедээ хариуцлагатай хандаж байх, орж гарах тоо хэмжээгээ ч хязгаарлах талаар хүртэл кабинетынхаа нөхдүүдэд анхааруулж, сануулж хэлдэг ийм зүйлүүд бий. Өнөөдөр өглөө ч гэсэн бас Ерөнхийлөгчийн хэлсэн үг, Намын бүлгийн даргын хэлсэн үг, миний хэлсэн үгэнд бас утга нэг үгүүд байгааг Батбаатар гишүүн нэлээн сайн анхаарч харсан байна. Би бол Үндэсний эв нэгдлийн Засгийн газар гэдгийн цаана эв нэгдэл гэдгээр хариуцлагыг хаасан, хариуцлагаас тойрох гэсэн ийм зүйл байхгүй шүү. Харин ч тэр битгий хэл зарим нэг сайд, дарга нарт хариуцлагын тухай асуудлыг анхааруулж хэлсэн. Цаашдаа ч манай Засгийн газар бол хариуцлагын талаар нэлээд хатуу барьж, ажиллана. Харин Их Хурлын гишүүд маань хариуцлага тооцож байгаа анхааруулж хэлж байгаа ийм зүйлүүдийг улс төржүүлэх байдлаар битгий ойлгооч ээ. Тухайлбал Эрүүл мэндийн сайдын асуудалд хандсан байдалтай нь Засгийн газар танхимаар авч хэлэлцсэнийг хэн нэгнийхээ эрх мэдэл рүү дайрлаа, давшиллаа гэдэг байдлаар ингэж тайлбарлах гэж оролдож байгаа нь бас буруу юмаа гэж бодож байна.


Д.Бат-Эрдэнэ: Өнөөдөр Улсын Их Хурлын 24 гишүүн Засгийн газрыг огцруулах саналыг оруулж ирж хэлэлцэж байна. Энэ хуулийн дагуу явагдаж байгаа асуудал дээр манай гишүүд одоо баярлах бахдах уурлах атаархах тийм юм ярьж хэрэггүй юм л даа.Хэзээ ч одоо дөрөвний нэгээс дээш 19 гишүүн гарын үсэг зураад орж ирэхэд бол маргааш энэ асуудлыг дахиад ярьж болно ш дээ. Тэгэхээр энийг бол бид нар зүгээр жирийн явагдах асуудлаа гэж ойлгож авах ёстой. Эндээр ямар нэг улс төржсөн намчирсан байдлаас битгий хандаасай гэж хүсэж байна. За мөн сая Ерөнхий сайд хэллээ энэ өмнөх Засгийн газрийн үргэлжлэлээ гэж тэгэхээр өмнөх ёс бусаар огцорсон Засгийн газар ын үргэлжлэл ажлыг өнөөдөр явагдаж байгаа Засгийн газрийнхаа сайн явагдаж байгаа юмыг нь өнөөдрийн Засгийн газар гэж үздэг, ямар нэгэн муу болж бүтэхгүй байгааг нь өмнөх Засгийн газар гэж үзэж ярьж болохгүй байна гэж миний хувьд ойлгож байна. За ингээд нэг дөрвөн асуулт тавья.


 Ард иргэд маань биднийг сонгохдоо ард түмний бидний амьдралыг сайжруулах байхаа гэж сонгосон байгаа. Түүнд тохирсон, чиглэсэн хууль эрх зүйн орчныг бүрдүүлэх үүрэг л бидэнд, Их Хурлын гишүүдэд байдаг. Тэгэхээр бол ард түмний аж амьдралыг дээшлүүлэх, хамгийн эхний гол нэг нөхцөл, шаардлага бол монголчуудаа ажлын байраар хангах асуудал юм гэж ойлгодог. Тэгэхээр Монголчуудаа ажлын байраар хангах асуудал дээр өнөөдрийн Засгийн газар ямар ажил хийж байна вэ? Өнөөдөр ажлын байр тодорхой хэмжээгээр нэмэгдэж байна. Гэвч энд нь Монголчуудад зориулсан ажлын байр хэдий хэмжээгээр нэмэгдэж байна вэ? Өнөөдөр би тойргийнхоо хувьд бол Оюу толгой, Таван толгойн асуудлыг надтай холбоотой. Хэнтийн тойргийн оршин суугчид маань Оюутолгой, Таван толгойн асуудлыг өөрсдийнхөө амьдралтай холбон ярьдаг юм. 


Тиймээс ч Оюутолгой, Таван толгойн асуудлыг байнга ярьдаг. Тэгэхээр Таван толгой дээр өнгөрсөн жилийн 7, 8 сард ерөөсөө ганц ч монгол ажиллаж байгаагүй юм. Өнөөдөр тэнд 9 сард нэг монголын компани байгуулагдаад 412 монгол ажилчин үндэсний компани байгуулагдаад ажиллаж байна л даа. Тэгэхээр энэ компаний үйл ажиллагааг өнөөдөр бас төдийлөн дэмжихгүй, хажуугаар тэр хуучин ажиллаж байсан хятадын компаниудыг дэмжсэн үйл ажиллагаа их явагддаг. Монголын энэ компаний үйл ажиллагаа эрх ашиг нь хөндөгдсөн, зарим хятадуудад зуучилж хамтран ажиллаж байсан нөхдүүдийн эрх ашиг нь хөндөгдөөд ирэхээр хэвлэл мэдээллийн хэрэгслээр тодорхой захиалга өгч, цуврал явуулж байдаг. Тэгэхээр энэ асуудал дээр цаашаа бид нэлээн анхаармаар байна. Тэгэхээр монгол ажилчдынхаа байрыг хамгаалах тал дээр төрийн бодлого үгүйлэгдэж байна. Монголчууд маань гадагшаа яваад байдаг, монголчуудын ажиллах энэ орон байран дээр гадныхан, урьд хөрш, хятадууд маань орж ирж ажиллаад байдаг. Үүнийг өнөөдөр Засгийн газар хэрхэн хамгаалж зохицуулдж байна вэ? Байгалийн баялгаа нийт Монголчуудад хүртээх нэг арга нь бол энэ байгалийн баялгийнхаа салбар дээр ажиллаж байгаа уул уурхайн салбартаа Монголчуудаа аль болохоор түлхүү ажиллуулах шаардлагатай гэж үздэг юм.


Хоёрдугаар асуудал. Ерөнхий сайдаас, Монгол хүний ажлын хөлс хэдэн төгрөг байхад өнөөдөр амьдарч болно гэж үздэг юм бэ. Өнөөдөр манайд тооцож үзэхэд хөдөлмөрийн хөлсний доод хэмжээ, нэг ажлын нэг цагийн доод хэмжээ бол ЗО цент, 330 орчим төгрөг байна л даа. Энэ бусад оронтой харьцуулахад 2О дахин бага, Оростой харьцуулахад 1О дахин бага байна. Тэгэхээр өнөөдөр Монголоос гарч байгаа байгалийн баялаг, үйлдвэрлэж байгаа бүтээгдэхүүнүүд, идэж ууж байгаа бүх юм маань дэлхийн зах зээлийн үнээр байгаа. Алт, зэс дэлхийн зах зээлийн үнээр байгаа. Өнөөдөр Монгол хүний хөдөлмөрийн хөлс ийм багаар үнэлэгдэх асуудал дээр төрийн Ерөнхий сайдын хувьд өөрөө юу гэж боддог юм бэ? ажлын хөлс хэдэн төгрөг байхад болно гэж үздэг юм бэ? 


Мөрийн хөтөлбөр үргэлжилж явж байгаа гэж хэлсэн. Тэгэхээр өмнөх Засгийн газрын үед малчид татвар ногдуулна, малын түүхий эдэд татвар тогтооно гэсэн тийм юм хөтөлбөр дээр заагдаагүй юм. Тэгэхээр энэ заалт бас энд яагаад хэрэв мөрийн хөтөлбөрөөр ажиллаж байгаа юм бол гараад ирэв? Энд нийт малтай холбогдолтой, мал аж ахуй эрхэлж байгаа монгол малчид маань 500 гаруй мянган хүн байгаа. Энэ асуудлыг яагаад шинээр гараад ирэв? 


Дөрөвт, Өмнөговь аймаг байгалийн баялгаараа өнөөдөр нөөц ихтэй байна, анхаарал татаж байна. Эндээс улсын төсөвт 2 тэрбум төгрөгийн төвлөрсөн төсөвт 2 тэрбум төгрөгийг татаж авч байгаа. Гэтэл хөрөнгө оруулалт нь хуучин хэвээрээ байгаад байгаа. 


М.Энхболд: Бат-Эрдэнэ гишүүн ер нь бас Засгийн газрын залгамж шинж чанарын талаар нэлээн зүйлүүдийг ярилаа. Үнэхээр өмнөх Засгийн газруудын хийсэн сайн зүйлүүдэд бас дараа дараагийн Засгийн газрын ажлын сайн үзүүлэлт болж ирж байгаа гэдэг дээр би маргах зүйл байхгүй. Үнэхээр эдийн засгийн өсөлтийг 1О хувьд авчирсан байсан өсөлт 5-6-д хүрээд ирсэн. Өнөөдөр энэ өсөлт эргэж 7-8 хүрч байгаа. Энэ дээрээс харахад бас хэн нь ямар ажиллаж байж вэ? ямар үр дүн гарч байж вэ гэдгийг хэн бүхэнд ойлгомжтой байгаа байх гэж би ингэж бодож байна.


Нөгөөтэйгүүр өнөөдөр татварын шинэ орчин нөхцөл үүссэн. Энэ татварын хуулийг өмнөх Засгийн газар ямархуу хуулийн төсөл оруулсан байсныг бид Их Хурал дээр манай Засгийн газрын түвшинд ярьж байгаад өнөөдрийн энэ Татварын хуулийг гаргах нөхцөл бололцоог бүрдүүлсэн билээ гэдгийг бас бодох хэрэгтэй. 


Ашигт малтмалын тухай хууль, ямар хууль өргөн баригдсан байсныг бид бас эргүүлж авч яаж эх орны эрх ашгийг түүнд бодолцож, энэ хуулийг өөрчилж, шинэчилж, найруулж, Их хуралд дахин өргөн барьсан билээ гэдгийг бас бодох хэрэгтэй байхаа гэдгийг энд хэлье гэж бодож байна.


Ажлын байрны тухайд бол үнэхээр өмнөх Засгийн газар бол жилд 2 тэрбум орчим төгрөгийг ажлын байрны зориулалтаар зарцуулахаар улсын төсвийн төслийг өргөн барьсан байсан. Энэ жилийн хувьд би бас өглөө хэлсэн үгэндээ ч хэлсэн. Их бүтээн байгуулалтын ажил, ажлын байрыг нэмэгдүүлэх энэ асуудал дээр Засгийн газар онцгой анхаарч ажиллана гэдгийг хэлсэн. Бид бол ирэх 2007 онд ажлын байр нэмэгдүүлэх чиглэлээр улсын төсвөөс зарах зарцуулах хөрөнгийн хэмжээг эрс нэмэгдүүлэх ийм арга хэмжээг бодож тооцож, төсвийн төсөлд тусгаж та бүхэнд өргөн барьсан байгаа. 


Өмнөх жилтэй харьцуулж үзвэл энэ хөрөнгийн хэмжээ үндсэндээ 1О дахин нэмэгдсэн байгаа. Бараг 2О орчим тэрбум төгрөгийг ажлын байр нэмэгдүүлэх чиглэлээр зарцуулах ийм хөрөнгийн эх үүсвэрийг тавьсан. Ирэх 2007 онд ажлын байр нэмэгдүүлэх чиглэлээр тодорхой нааштай ахиц өөрчлөлтүүд гарна гэдэгт бид бат итгэлтэй байгаа.


Хөдөлмөрийн хөлсний доод хэмжээний тухайд бол би ерөнхийдөө таны асуусан асуултын цаад утга санаатай би санал нэг байна. Үнэхээр манай Засгийн газар байгуулагдсаны дараа хөдөлмөрийн хөлсний доод хэмжээг бид 53 мянган төгрөгөөр тогтоосон. Энэ 4О орчим мянган төгрөг байсан. Энд хөдөлмөрийн хөлсний доод хэмжээг бид тогтоохдоо цалин хөлс, тэтгэвэр тэтгэмж нэмж байгаа энэ үйл ажиллагаатайгаа хамтад нь уялдуулж ингэж тогтоосон. Яг Монгол хүний өнөөдөр амьдрах, амьжиргааны эх үүсвэрийг энэ хөрөнгө хэмжээ хангаж чадаж байгаа юу гэвэл би хангаж чадаж байгаа гэж хэлж чадахгүй байгаа. Хангаж чадахгүй байгаа гэдэг дээр санал нэг байна.


Харин үүнийг өсгөхийн төлөө, үүнийг нэмэгдүүлэхийн төлөө бид хамтарч, тодорхой арга хэмжээнүүдийг авч эдийн засгийн өсөлтийг ард түмний амьдралд бодитой байдлаар хүрэх, амьдралд нь хүрэхүйц хэмжээний тэтгэвэр, тэтгэмж хөдөлмөрийн хөлсийг тогтоож өгөх тал руу бид нар ажлаа улам бүр боловсронгуй болгож ажиллах ёстой.


Ийм учраас бид цалин тэтгэврийн асуудлыг нэлээд хэмжээгээр анхаарал тавьж, өнөөдөр жирийн төрийн албан хаагчийн амьжиргааны сарын дундаж хэрэгцээг наад зах нь хангах хэмжээнд цалингий нь хүргэх ийм зорилтыг тавьж ажиллаж байгаа. Яг үүнтэй уялдуулаад тэтгэвэр тэтгэмж мөн ялгаагүй. 1 дүгээр сарын 25-нд намайг Ерөнхий сайдаар томилогдож байхад төрийн албан хаагчийн дундаж цалин 92 мянган төгрөг байсан. Өнөөдөр төрийн албан хаагчийн дундаж цалин 132 мянган төгрөг болсон. Бидний төсвийн төсөлд өргөн барьснаар бол 1 сарын 1-нээс 161 мянган төгрөг болно. Тийм учраас яг энэ хувь хэмжээтэй нэгэн адилаар тэтгэвэр, тэтгэмжийн хэмжээ тодорхой хэмжээгээр өсч, өөрчлөгдөж, ард түмний амьдрал ахуйг өөд татах, ард түмний амьдрал ахуйд нөлөөлсөн ийм арга хэмжээг авахыг бид бодож, эрмэлзэж, ингэж ажиллаж байгаа юм.


Жаргалсайхан сайд тэр Монгол ажилчдын ажлын байр, Таван толгойн уурхайтай холбогдсон асуудлаар, малчдын татварын холбогдолтой асуудлаар би ч хоёр удаа хариулсан. Жаргалсайхан сайд дахиад хариулна биз.


Өмнөговь аймгийн хөрөнгө оруулалтын хувьд бол бид энэ жилийн төсвийн төсөл дээр яг тэр аймаг, энэ аймаг гэж ялгаж үзээгүй, ер нь орон нутагт бас өөрсдөө асуудлаа шийдвэрлэж байх боломж, бололцоог тавьж өгөх талаас нь нэлээд анхаарч 2007 оны төсвийн төсөлд тусгасан. Нэг аймаг гэхэд өөрийн өмнө тулгамдаад байгаа асуудлыг 500 сая төгрөгийн хэмжээнд шийдвэрлэж байх хөрөнгийн эх үүсвэрийг тавьж өгсөн. Аймгийн төвд 2О сая, сумын төвд 10 сая төгрөгийн хэмжээний бас техник, тоног төхөөрөмж авах ийм ажиллах нөхцөл бололцоогий нь сайжруулах хөрөнгийн эх үүсвэрийг тавьж өгсөн. Энд Өмнөговьчуудыг алтыг нь аваад авдрыг нь хаяж байгаа ийм зүйл бол байхгүй. Харин хэн алтыг нь аваад авдрыг нь хаяж байгаа бол гэдгийг бас Өмнөговьчууд үүнийг мэдэж, ойлгож байгаа байх гэж бодож байна.


Ц.Нямдорж: Зарим асуулт, хариулт давхцаад ерөөсөө болохгүй байна. Энэ түүхий эдийн татвар, экспортын татвартай холбогдолтой асуудлууд 4 дэхээ босч ирж байна шүү дээ. 


Б.Жаргалсайхан: Бид нар манай Ардчилсан намынхан мэдсээр байж энэ асуудлыг ямар ч олон удаа давтагддаг юм. Ер нь өнөөдрийн яригдаад байгаа энэ юмыг тусад нь цаг гаргаад, Засгийн газар бөгөөд яамдуудаас очоод асуучихаж болох л асуудал шүү дээ. Уг нь яамдууд нээлттэй л байгаа шүү дээ. Гэв гэнэт өнөөдөр ухаан орсон юм шиг ингээд баахан нийгэм, эдийн засгийн асуултууд тавиад л. Тэгэхээр би ингэж бодож байна л даа. Өчигдөр Монголбанкны Чулуунбат их сайн дүгнэлт хийсэн гэж би бодож байгаа. Бид нар 140 мянган төрийн албан хаагчийн асуудлыг яриад байна. Цаана чинь хоёр сая хүний асуудал чухал байна. Өөрөөр хэлбэл ажлын байр. Мэдээж Монгол Улс онгоц, пуужин, телевизор, радио, хөргөгч, машин үйлдвэрлэж чадахгүй ээ. Бид нар чадах юм энэ таван хошуу малынхаа түүхий эдийг эцсийн бүтээгдэхүүн болгох, социализмын үед бол бид нар болгоод нэмүү өртөг хийгээд үүнийг тойроод Улаанбаатарт гэхэд л 40-50 мянган хүн ажилтай байсан юм. Дарханы нэхий эдлэлийн үйлдвэр байна. Арьс ширний үйлдвэрүүд байна, савхин эдлэлийн үйлдвэрүүд байж байна, Говь байж байна. 


Гэтэл манай түүхий эдийг аваад Хятад энэ салбар дээр их амжилт гаргалаа. Маш олон хүн ажилтай болсон. Өөр тэгвэл санал боловсруулаад оруулж ир л дээ. Ноолуур, энэ түүхий эдийнхээ үнийг өсгөхөө болъё. Ийм маягаар энэ ажлын байруудыг шийдье гээд гаргаад ир л дээ, тийм юм байгаа юм бол. Мэдээж хэрэг энэ түүхий эдийн татварын асуудал дээр нэмээд бид нар удахгүй бас дахиад юм оруулж ирэх гэж байгаа. Тэр нь юу вэ гэхээр хөнгөн үйлдвэрүүдийг ерөөсөө ашиг орлогын татвараас ойрын 10 жил чөлөөлье. Гэхдээ ажлын байр байгуулсан хэмжээгээр нь, мөн ажилчдад олгох цалинг 300 доллараас доошгүй цалинг өгсөн тэр аж ахуйг татвараас бүр мөсөн чөлөөлье. Тэртэй, тэргүй өнөөдөр хөнгөн үйлдвэр манай улсын эдийн засагт өгч байгаа юм алга байна шүү дээ. Өнөөдөр малчид түүхий эдээ зараад баяжаад байгаа юм биш. Малчдын түүхий эдийг дунд нь зуучилдаг ченжүүд л хятадын хөл гар болж хэдэн цаастай болж байгаагаас, малчин нэг их хожоод байгаа юм байхгүй шүү дээ. Тэр ченжүүдийн төлөө яриад байж болохгүй. Улаанбаатар хот гэхэд сая 200 мянган хүнтэй. Дийлэнх нь залуучууд ажилгүй байна. Хоног өдөр өнгөрөөж бааранд л өнгөрөөж байна. Бид үйлдвэрээ ажиллуулъя гэвэл түүхий эдтэй болох хэрэгтэй, нэгдүгээр ээлжинд.


Тэгээд дараа нь мэдээж дахиад олон арга хэмжээнүүд авах хэрэгтэй, ганц түүхий эдээс гадна. Энд ямар нэгэн хувь хүний сонирхол байхгүй. Энэ бол зөвхөн нийтийн эрх ашгийн төлөө л ярьж байгаа. Үндэснийхээ аж үйлдвэрийг өөд нь татъя, дэмжье, нэн даруй энэ хүмүүсээ ажил хөдөлмөртэй, зөвхөн тэтгэвэр тэтгэмжээр амьдардгийг нь болиулъя гэдэг л ийм л асуудал явж байгаа шүү дээ. Та нар мэдэж л байгаа. Түүхий эд тэр чигээрээ хэдэн боомтоор хятад руу гарч байгааг. Эргээд оронд нь юу орж ирдэг вэ? хамгийн чанар муутай хувцас хунар, сармай дээлтэй чихэр, хятадын муухай бордсон хэдэн гурил, будаа, хэдэн төмс, ногоо л орж ирж байгаа шүү дээ. Үүгээр бид нар юу хожсон юм бэ? 15 жил. Тэгээд одоо үүнийг дахин давтахаа болъё. Дараагийнхаа улсууд тэр асуултаасаа үүнийг хасчих. Хэрвээ асууж сонирхмоор байгаа бол Үйлдвэр, худалдааны яаман дээр ч юм уу, тусдаа очоод асуу л даа. Нэг юмыг ингээд олон удаа давтахаар бас буруу.


Дараа нь тэр Өмнөговийгоо өмчилж аваад байх хэрэггүй ээ. Манай Улаанбаатарт тэгвэл Өмнөговьчууд зөндөө амьдарч байгаа шүү. Тэгж болохгүй шүү дээ. 18 аймгаас малчдын бүх хүүхдүүд Улаанбаатар хотод сурч байна. Харамсалтай нь тэд нар сургуулиа төгсч, диплом авчихаад барааны зах дээр лангуу түрээслэхийн тулд диплом авч байна шүү дээ. Яагаад гэхээр үйлдвэрүүд нь ажиллахгүй, ажлын байр байхгүй учраас. Та нар нэг юм ярьчихаад, нөгөө дэх асуултаараа ярьсан юмаа эсэргүүцээд байх юм. Ядуурлаас гаргана, ажилтай болгох хэрэгтэй гэж байгаа мөртлөө түүнийг нь хийхээр өө тэгж болохгүй, ажилтай болгож болохгүй, үйлдвэрээ дэмжиж болохгүй гэж яриад байх юм. Би үүнийг ойлгохгүй байна, яг үнэнийг хэлэхэд. 


Л.Гансүх: Баярлалаа. Ерөнхий сайд анх удаа өнөөдөр ёс бусаар Элбэгдоржийн Засгийн газрыг огцруулснаа хүлээн зөвшөөрсөн. Ёс бусаар Элбэгдоржийн Засгийн газрыг огцруулснаа хүлээн зөвшөөрсөн нь энэ санал асуултын үе дэх хамгийн шударга хариулт боллоо гэж би бодож байна. Тэгэхээр олон асуултууд дандаа бөөрөнхий хариулт хийгээд байна. Тийм учраас би нэг тийм үгүй, тийм үгүй гээд хэдэн асуултанд хариулаач гэж З-4 хүнээс гуйя.


Нэгдүгээрт нь, энэ хувийн компанитай 1О гаруй тэрбум долларын гэрээг зурчихсан асуудал байгаа юм. Тэгээд энэ нь үнэхээр гэрээнд зурчихсан, хоёр улсын хооронд гарын үсгүүд нь хийгдсэн энэ гэрээ одоо явж явж орчуулгын буруу л болж хувирах гэж байгаа юм байна л даа. За яахав ээ, хамгийн гол нь Монгол улс хохиролгүй, наана нь бид нар барьж авсан нь бид нарын заяа. Тэгэхдээ ганцхан юм л би асууя. Нүүрсний уурхайн цахилгаан станцын цогцолборын урьдчилсан техник эдийн засгийн үзүүлэлтийг боловсруулах, нүүрсний уурхайд цахилгаан станц байгуулах ажлуудыг хятадын улсын цахилгаан сүлжээ компаний санал болгосноор Лү нэн групп компанид хариуцуулахаа илэрхийлэв гэсэн ийм үг үсэгтэй юм шүү. Тэгэхээр үүнийг Үндэсний аюулгүй байдлын зөвлөл 8 дугаар сард хэлэлцэхэд манай Энхболд гишүүн зөвлөлийг төлөөлж оролцсон. Зөвлөлөөс энэ заалтыг 2.2 ийг хүчингүй болгоо гэж шийдвэр гарсан. Энийг за яахав тэр одоо гарийн үсэг юмуу дүгнэлт 8 сараас хойш одоо 10 сар болох хооронд дүгнэлт нь солигдож байгаа юумуу яаж байгаа юм уу тэр юм нь өөр болж байгаа юм байна. Тэгэхдээ тэр үед үнэхээр хүчингүй болго гэсэн заалт гарсан уу үгүй юу гэдгийг Нямдорж даргаа, Ерөнхий сайдаа тийм, үгүй гэдгээр хариулаад өгөөч.

 Гуравдугаарт: Гаалийн Баатарын авилгалын хэргээр гаалийн Баатарын авилгалын хэргээ шийтгэчихжээ. Тэгэхээр Монгол Ардын Хувьсгалт намын дансанд 100 сая төгрөг орчихжээ. За одоо энийг яая гэж бодож байна Ерөнхий сайдаа. За намын даргын хувьд хариулбал зүгээр юм болов уу,Ерөнхий сайдийн хувьд хариулбал зүгээр юм болов уу би хэлж мэдэхгүй байна. За өөр нэг асуулт нь хадгаламж зээлийн хоршооны үүсгэн байгуулагчдыг их мөнгө оруулаад өндөр хүүтэй зээл буцааж авсан улсуудыг зарлаж чадах уу чадахгүй юу өнөөдрийг болтол ер нь их хугацаа өнгөрлөө. Эцсийн эцэст энэ улсууд л нөгөө дараагийнхаа улсуудыг нөгөө нэг мах компинатын нэг малнууд дагуулаад оруулж байгаад өөрөө гараад явчихдаг мал байдаг гэсэн шиг тэгчихсэн

Тавдугаарх нь: Ганди даргаас ганцхан асуулт бас тийм, үгүй гэж хариулаач ээ гэж асууя.Эрүүл Монгол хөтөлбөрт эрүүл мэндийн сангаас 3.5 тэрбум төгрөг шилжүүлэх тушаал гарсныг хууль зөрчөөгүй гэж үзэж байна уу. 

Зуравдугаарт: Баяртсайхан сайдаас асууя.Монголын хөгжлийн санд хуримтлагдсан мөнгөний 3.1 ийг хүүхдэд өгөх хууль гарчихсан. Энийг хэрэгжүүлэх журмыг 7 сард гаргаад ирээчээ хурдан гарга гэсэн үүрэг өгсөн. Сангийн яаманд энэ ямар хэмжээнд явж байнаа, хэзээ орж ирэх юм бэ. Тэгээд гэнэтийн ашгийн татвараас энэ онд 150 тэрбум төгрөг орж ирнээ. Үүний 50 тэрбум нь хүүхдийн мөнгө гэдгийг хүлээн зөвшөөрч байна уу. За энэ асуултуудад та бүхэн хариулаад өгөөч ээ.

Ц.Нямдорж: За хариулья.

М. Энхболд: Эрчим хүчний гэрээний хувьд бол үндэсний аюлгүй байдлын зөвлөл дээр яригдсан. Гадаад хэргийн яаман дээр яг гадаад гэрээ эрх зүйн мэргэжлийн хүмүүс дээр нь энэ гэрээг авч үзэж ярилцаад тодорхой дүгнэлтүүд гарсан. Түрүүн энэ талаар ярьсан. Энэ гэрээн дээр бол орчуулгын асуудал байсан гэдгийг аль аль талаасаа бол ойлголцож байгаа, ойлгож байгаа гэдгийг хэлмээр байна. 

100 сая төгрөгний тухай асуудлаар бол түрүүн би бас хариулсан гурав дөрөвдэх нь болж байна. Үнэхээр намд ийм хандив өгсөн тухай асуудлын баталгаа нотолгоо болгож бичиг өгсөн. Тэрнээс энэ бол тэр авилгалын тухай асуудалтай нь би шууд холбож ойлгохгүй байгаа. 

Хадгаламж зээлийн хоршоо үүсгэн байгуулагчдыг үүсгэн байгуулагчдыг, үүсгэн байгуулагчдыг зарлах тухай энэ хууль хяналтын байгууллагын хүрээнд яригдаж шийдэгдэх ёстой асуудал байх. Засгийн газар дээр энэ асуудлыг 14 хоног дутам ярилцаж байх үед бол хоршооноос зээл аваад өгөөгүй байгаа 1000 гаруй хүмүүсийн тухай асуудлыг бол хугацаа нь хэтэрсэн хүмүүсийнх нь хувьд зарлан ярих нь зөв юм аа гэж яригдаж байгаа. 

 Ц.Нямдорж: Эрүүл монгол хөтөлбөрийгхэрэгжүүлэхэд нийгмийн даатгалын сангийн хөрөнгөөс 3.5 тэрбум төгрөг гарсан уу үгүй юу гэж асуусан . Одончимэд сайд хариулъя. Энэ нь хууль ёсоор ингэх ёстой юу үгүй юү гэсэн асуудал байсан.

Ц.Одончимэд: Эрүүл монгол хөтөлбөрийг эрүүл мэндийн даатгалын сангаас болох уу үгүй юү гэдэг дээр маргаан гарсан нь үнээн. Тэгээд би үүнийг бас хууль зүйн үндсийг нь үзье гэж бодоод хуулиа уншаад байсан чинь урьдчилан сэргийлэх үзлэгт бол үүнээс мөнгө гаргаж болохоор юм шиг санагдаад хууль зүйн зөвлөгөө өгөх үндэсний төвд албан ёсны бичиг явуулж мэргэжлийн дүгнэлт аваад зөвхөн амбулаторын үзлэгт зарж болох үндэстэй байна гэсэн хариу аваад тэгээд одоо амбулаторын үзлэг эрүүл монгол хүний чинь гол ажил нь амбулаторын үзлэг байгаа шүү дээ. Хөдөө яваад нэгдсэн эмнэлэг, сумын эмнэлэг дээр очиж хүмүүсийг үзэх үзлэг байгаа. Энэ үзлэгийн мөнгөнд бол зарж болох юм байнаа гэсэн ийм дүгнэлттэй сууж байгаа. Гэхдээ өнөөдрийн байдлаар нэг төгрөг ч гаргаагүй байж байгаа.

Ц.Нямдорж: Хүүхэд гэр бүлийн мөнгөний асуудал. 

Н.Баяртсайхан: Энэ бол ганц хүүхдийн мөнгөний тухай асуудал ч биш юм аа. Монгол улсын хөгжлийн сангийн хөрөнгө мөнгийг захиран зарцуулах журмыг Улсын Их Хурлаар батлах ёстой. Тэгэхээр энэ чинь нэгэнт Их Хурлаар батлагдана гэдэг бол хэрэг дээрээ бие даасан хууль болж гарах байгаа юм. Энэ хуулийн төслийг боловсруулах ажил 8 дугаар сараас эхэлж хийгдээд одоо дуусч байгаа. Хуульчдыг бид энэ чиглэлээр урьж ажиллууллаа. Засгийн газрын гишүүд, холбогдох яамдуудаас санал авлаа, нэгтгэлээ Засгийн газрын хуралдаанаар орж хэлэлцүүллээ. Энд бол тодорхой цаг хугацаа шаардлагатай байдаг юм байна. Энэ процедуруудыг дуусгаад Улсын Их Хуралд өргөн барихад бэлэн болчихсон байгаа. Тэгэхээр Их Хурлын даргад өнөөдөр ч юмуу маргааш ч юм уу цаг гарвал өргөн барьж хэлэлцүүлэх гэж байгаа. 

Монгол Улсын хөгжүүлэх санд хүлээгдэж байгаа гүцэтгэлээр 120 тэрбум төгрөг орж ирнэ. 150 ороод ирвэл сайн л байна. Үнэхээр би баярлах л байна. Хүлээгдэж байгаа гүйцэтгэлээр 120 орж ирнэ гэж тооцож байгаа. Өнөөдрийн байдлаар 86 тэрбум төгрөг байгаа. Он дуустал 120 болно гэсэн ийм тооцоо бид нар хийгээд л явж байгаа юм. Энэ 120 тэрбум төгрөгийг дараа жилийн та бүгдэд өргөн барисан 2007 оны төсөвт гурав хуваасан. Гуравний нэг буюу 40 тэрбумыг хүүхэд гэр бүлийг хамгаалах чиглэлээр, 40 тэрбумыг хөрөнгө оруулалтын чиглэлээр, 40 тэрбумыг санхүүгийн нөөц болгож ашиглах ингэж 3 хуваана гэсэн төсвөө та бүгдэд бариад байгаа. 

Ц.Нямдорж: За тодруулчих

Л. Гансүх: Нямдорж даргаа та тийм үгүй гээр хариулсангүй шүү дээ. Уг нь Энхболд гэрч байгаа л юмсан. Би таниас тийм үгүй гэдэг л үг сонирхоод байна. Тэгээд дараа нь тодруулгаа хэлчихье.

Ц.Нямдорж: тэр хоёрдох заалтыг өөрчил гэсэн чиглэл өгөгдсөн юм аа. Яаж өөрчилснийг би үзээгүй байнаа. 

Л.Гансүх: Тэгэхээр тодруулган дээр Гүндалай сайд, Одончимэд сайд хэлж байна л даа. Ганди сайд хэлсэнгүй, Байнгын хорооны дарга хэлсэнгүй, мөнгө гаргах уу, үгүй юу бодож байна гээд. Уг нь бол Гүндалай сайд чинь төсвийн бүх мөнгө нэг мөнгөөрөө хуваарилагдсан байдаг шүү дээ. Тэгэхээр нөгөө нэг эмч нар нь яамнаас мөнгө аваад яваад байна гэж байгаа. Миний ойлгож байгаагаар бол дараа нь авна гээд өөр нэг юмны мөнгийг л авчихаж байгаа байх гэж бодож байна. Би бол тэгж ойлгож байгаа. Тушаал бол гарчихсан байгаа. Бид Байнгын хорооны гишүүд бүгд нүдээрээ үзсэн.

Ц.Нямдорж: Ганди гишүүн, асуудал хариуцаж байгаа Байнгын хорооны дарга хариулъя.

Т.Ганди: Гүндалай сайд байсан бол уг нь зүгээр байсан юм. Эрүүл мэндийн салбарын санхүүжилтын стратеги гэдэг маш чухал бичиг баримт батлагдаж гарч, эрүүл мэндийн суурь хууль бол өөрчлөгдсөн. Хэрвээ мэдлэгтэй, мэдрэмжтэй сайд бол эрүүл Монгол хөтөлбөр байтугай, нийгмийн эрүүл мэндийн чиглэлийн ажил үйлчилгээг санхүүжүүлэх механизм, энэ эрх зүйн актаар нээгдсэн. Үүнд санаа зовж эрүүл мэндийн даатгалын хуулийг дараа нь Их Хурлын гишүүд өөрсдөө санаачилж, цаг хугацаа, хүчин зүйл маш их оройтож, Эрүүл мэндийн салбарынхан санхүүжилтээ авч чадахгүй, хямрал үүссэн учраас бид энэ асуудлыг оруулж, Их Хурлаар батлуулж гаргасан юм.

Яг Эрүүл Монгол хөтөлбөрийн тухайд бол нэг сайн үйл ажиллагаа, нэрний хувьд маш сайн нэртэй ийм хөтөлбөрөө. Санхүүжилтийн механизм нь өөрөө эмч нарын үйл ажиллагааг яаж хэрхэн үнэлэх юм бэ? хөдөлмөрийн үнэлэмж нь ямар юм бэ? хичнээн хүн хамруулах юм бэ? даатгалтай иргэд энд хамрагдах уу? даатгалгүй иргэд даатгалын сангаас хамрагдах нь эрх зүйн үндэстэй юу? үгүй юу гэдэг олон чухал асуудлыг шийдэж чадаагүй ийм хөтөлбөр байсан. 

Ийм учраас Нийгмийн бодлогын байнгын хороон дээр энэ асуудлуудаа ажлынхаа гүнд орж, нарийвчилж, энэ журам, дүрмээ боловсруулж оруулж ирээч ээ гэдэг асуудлыг би тавьсан юм. Ганц би биш, Нийгмийн бодлогын байнгын хорооны гишүүд, Засгийн газарт зөвлөмж, чиглэл хүргүүлсэн. Үүний дагуу нэлээн арга хэмжээ авсан байх гэж би найдаж байна. Харамсалтай нь Засгийн газрын гишүүний хувьд энэ үйл ажиллагааг ерөөсөө Их Хурал дэмжихгүй байгаа юм шиг, Нийгмийн бодлогын байнгын хороо дэмжихгүй байгаа юм шиг. Урьд нь сайдаар ажиллаж байсан Ганди дэмжихгүй байгаа юм шиг ард түмэнд буруу, зөрүү мэдээлэл өгөөд яваад байгаа нь харамсалтай байна. Ийм учраас энэ мэдлэгтэй, мэдрэмжтэй байж, нэгэнтээ нээгдсэн эрх зүйн актуудаа ашиглаж, нийгмийн эрүүл мэндийн чиглэлийн ажил үйлчилгээг санхүүжүүлэх эрх зүйн актыг Их Хурал нээгээд өгсөн цагт Засгийн газар ажиллах хэрэгтэй гэдгийг би хэлмээр байна.

С. Оюун: Ерөнхий сайдаас асууя. Улс төрийн намуудад итгэх итгэл маш доор болсон байгаа, олон түмний дунд. Түүний гол шалтгаануудын нэг нь бол энэ төрийн алба хэт намчирхсан байгаа. Төрийн алба бол намын алба болчихсон. Нам гэдэг чинь төрийн албан тушаалд очдог хэрэгсэл аль хэдийнээ болоод олон жил болж байгаа юм. Тэгээд тэр албан тушаалдаа очоод, тэр албан тушаалыг урвуулан ашиглаад өөртөө ашиг хонжоо хайдаг, олдог ийм л хэрэгсэл болчихоод байгаа шүү дээ. Тэгээд энэ төрийн албыг намчирхахаас болиулъя, төрийн албан хаагчид намаас татгалздаг, түдгэлздэг ийм хууль эрх зүйн орчинг бий болгоё. Түрүүчийн Элбэгдоржийн Засгийн газар энэ хуулийг өргөн барьсан. Та Ерөнхий сайд хэлэхдээ бид их Эвслийн засгийн газрын мөрийн хөтөлбөрийг үргэлжлүүлж байгаа гэж хэлж байна.

Гэтэл өнгөрсөн жил Их эвслийн Засгийн газрын өргөн барьсан энэ хуулийн төслийг хэлэлцэх явцад таны тэргүүлж байгаа МАХН-ын бүлэг Олонхийн бүлэг тухайн үедээ энэ заалтыг дэмжээгүй учраас энэ хууль дэмжигдээгүй батлагдаж чадаагүй. Та бол Их Хурлын гишүүн ч болсон байсан, энэ намын дарга нь ч болсон байсан үе л дээ, өнгөрсөн жилд. 

Тэгэхээр хэрэв тэр мөрийн хөтөлбөр хэвээрээ явж байгаа, бид үргэлжлүүлж байгаа гэж байгаа бол өнгөрсөн жил энэ их дэвшилттэй эрүүл заалт, энэ хуулийг яагаад МАХН-ын бүлэг дэмжээгүй юм бэ? би үүнийг Идэвхтэн даргаас биш, намын дарга Танаас асуумаар байна.

Одоо Ерөнхийлөгч энэ хуулийг өргөн барина гээд сая намрын чуулганы нээлтэн дээр хэллээ л дээ. Хэрэв өргөн барихад та намын даргын хувьд намаа төлөөлөөд хэлээч ээ. Энэ хуулин дээр ямар байр суурьтай байх юм бэ? 

Энэ төрийн алба үнэхээрийн намын алба болчихоод үүнээс чинь болоод улс төрийн намуудад төрд итгэх итгэл байхгүй болчихоод байна шүү дээ. Улс төрийн намуудын санхүүжилтын тухай та өөрөө хэлсэн. Улс төрийн намуудын тухай хуульд нэмэлт өөрчлөлт ороод, шинэчлэгдэж батлагдаад 22 сар болж байна. Дэмбэрэл гишүүн ажлын хэсгийн даргаар ажилласан. Нэлээн олон дэвшилттэй заалт батлагдсан, бараг батлагдаад 2 жил болох гэж байна. Улс төрийн намуудын тухай хуулийн 18 дугаар зүйл дээр, намд зориулж, нэг удаа өгөх хандивын дээд хэмжээг заасан байгаа юм. Нэг иргэнээс нэг сая төгрөгөөс илүү хандив авч болохгүй гэсэн заалт байгаа шүү дээ. Дахин хэлье, 2 жил шахуу мөрдөгдөөд явж байгаа. Гэтэл сая Баатарын хэрэг гэж яриад 100 сая төгрөгийн хандив авсан. Тэр бол хууль зөрчсөн юм байхгүй л гэж яриад байдаг. Энэ чинь Баатар ганцаараа 100 сая төгрөг өгсөн бол хууль зөрчсөн болно. Хэрэв хүмүүсээс дамжуулж авч байгаа бол 100 хүнээс авсан байх ёстой. Түүнээс биш 3-4 гаалийн ажилтнаас авсан байх ёсгүй. 

Компаниас өгсөн хандивыг ч гэсэн хязгаарыг нь заасан байгаа. Хэн хэн ямар хандив өгсөн гэдгийг нээлттэй зарлах ёстой. Аудитаар оруулах ёстой. Үүнийг ер нь энэ хуулийг хэрэгжүүлэх сонирхол ямар ч байхгүй байгаа шүү дээ. Ерөнхийлөгчийн сонгуулийн хуульд хүртэл нэмэлт өөрчлөлт ороод Ерөнхийлөгчийн сонгуульд өгч байгаа хандив дээр бас хязгаар тавьсан байгаа. Та энд ямар хариулт өгөх вэ? тэр 100 сая төгрөгийг чинь хувь хүмүүс өгсөн гэсэн юм тэр шүүхийн сонин дээр гарсан мэдээллээс харж байлаа л даа. Тэгэхэд 100 хүн өгөөд бүгдээрээ цуглуулаад Баатар ганцаараа намдаа аваачаад өгчихсөн юм уу, Компаний нэр л лав харагдаагүй. Тэгэхээр энэ наад зах нь хуулиа зөрчсөн гэдгээ та хүлээн зөвшөөрч байна уу? Улс төрийн намуудын тухай хуулийг. Авилгалаас урьдчилан сэргийлэх үүднээс ийм заалтыг уг нь тэр Улс төрийн намуудын хуульд оруулсан ухаантай юм шүү дээ. Сонгуулийн санхүүжилтийг нээлттэй болгох, хязгаар тавих, тэгээд төрийн өндөр албан хаагчдын орлогыг нээлттэй болгох энэ асуудлууд түрүүчийн Засгийн газрын мөрийн хөтөлбөрт ороод одоо хэрэгжих учиртай, энэ дээр та бүгдийн байр суурь ямар байдаг юм бэ? 

Энхтүвшин сайдаас нэг юм асуумаар байна. Та бол Хувьсгалт намын ардчилал, шинэчлэл, шударга ёсны төлөө жигүүрийн лидер нь би ойлгож байгаа. Нам дотроо тэр шударга ёсыг, ардчиллыг шинэчлэлийг бий болгохын төлөө тэмцэж байна гэж ойлгож байна. Хөвсгөлийн нөхөн сонгуулиар та тэндээ бас нэлээн хүлээн зөвшөөрөгдсөн лидерүүдийн нэг мөн юм билээ. Яагаад Сонгуулийн хуулийг зөрчиж айл өрхүүдэд бэлэн мөнгө тарааж, сонгогчдын саналыг хурааж авч, ингэж шударга ёс гэж яриад байгаа тэр жигүүрийнхээ түлхээд байгаа тэр гол зарчмыг зөрчөөд айл өрхүүдэд мөнгө тарааж, энэ чинь сайд хууль зөрчиж байна шүү дээ. Сонгуулийн хуульд мөнгө тарааж болохгүй гэж байгаа. Тэгэхээр яагаад хууль зөрчиж энэ сонгуульд ялсан юм бэ? 

Эрдэнэбат сайдаас асуулт асууя. Тэр олон тэрбум төгрөгийн гэрээ хийсэн гэж байна. Тэгээд түүний тэр 2.2 гэдэг заалтыг хүчингүй . . . /5 минут болов/ . . . Үндэсний аюулгүй байдлын зөвлөлд хүртэл очоод орчуулга нь хүртэл тийм буруу гэрээнд олон тэрбум төгрөгийн ийм гэрээнд гарын үсэг зурна гэдэг чинь маш хариуцлагагүй үйлдэл шүү дээ. Та хариуцлага хүлээхгүй юмаа гэхэд ядаж тэр гарын үсэг зурсан түшмэл нь хариуцлага хүлээдэггүй юм уу? тэр хүн чинь одоо ажлаа хийгээд л явж байгаа байх л даа. Урьд нь хэдэн жилийн өмнө бас Мэцү японы компани авилгалын хэрэгт холбогдоод Японы сонин хэвлэлээр гараад байсан. Одоо бас Хятадын хэрэгт холбогдоод, яагаад хариуцлага хүлээнэ гэдэг юм нь Засгийн газарт байдаггүй юм бэ? 

Цэнгэл сайд түрүүн замын компани Хувьсгалт намын компани гэмээр байна. Хувьсгалт намын компани гээд замын бүр компаниуд байдаг юм уу? намын дэргэд тийм компаниуд байдаг юм уу? эсхүл тендерээ тэр компанидаа өгөөд буцаад намдаа хандив авдаг юм уу? 

М.Энхболд: Оюун гишүүний эхний хоёр асуултанд би хариулъя. Би хэрвээ буруу санаагүй бол Төрийн албаны тухай хууль, Төрийн албан хаагчийг намын харьяалалгүй болгох тухай тэр заалтыг хэлэлцэгдэж байх үед хууль өргөн барьсан хүмүүсүүд нь Баярцогт гишүүн татаад авсан шиг санагдах юм. Яг одоо санал хураалт болж, тэр манай намын нэгдсэн байр суурь гарч, бүлгийн дүгнэлт гараагүй. Тийм учраас өргөн барьсан улсууд нь татаад авсан. Ер нь энэ хуулийн талаар яригдаж байгаа асуудал байгаа. Дахин үүнийг ярих ийм боломж, бололцоо байгаа байх гэж бодож байна.

100 сая төгрөгийн хандивын тухай асуудлыг би одоо яг нарийн хууль хяналтын байгууллагын дотоод үйл ажиллагаанд нь орох эрх мэдэл байхгүй учраас яг хэдэн хүн гэдгийг хэлж мэдэхгүй байна. Гэхдээ Баатар нарын гэдэг ийм хандив орж ирсэн байгаа юм билээ.

Ө.Энхтүвшин: Нэгдүгээрт нь, саяны 9 сарын З-ны өдөр болсон Улсын Их Хурлын нөхөн сонгууль бол одоо хүчингүй болж байгаа тэр хуучин хуулиараа явсан шүү дээ. Тэнд хориглосон зүйл бол байхгүй. Тэнд эмчийн үзлэг явуулж болно, шоу наадам хийж болно, урлагийн тоглолт хийж болно, өргөдөл барагдуулна. Тэнд айхтар хориглосон зүйл бол байхгүй.

Нөгөөтэйгүүр, би сонгуулийн эхний компани эхлэх тэр мөчид өрсөлдөж байгаа бусад нөхдүүддээ улс төрийн намынхандаа хандаж, шударгаар өрсөлдье гэдэг гэрээг санал болгосон юм. Та үүнийг мэдсэн байхаа. Энэ дээр юу гэж заасан бэ гэхээр энэ 46 дугаар тойрогт өрсөлдсөн бүх хүн, ялсан, ялагдсан байх нь хамаагүй, Хөвсгөлийн 46 дугаар тойргийн эрх ашгийн төлөө, сонгогчдын тэр хүлээгээд байгаа зүйлийн төлөө хамтарч ажиллая гэсэн нэгдүгээр заалт.

Хоёрдугаарт, бие биенээ гүтгэхгүй, доромжлохгүй байя. Ер нь шударгаар өрсөлдье гэсэн ийм л зарчмыг санал болгосон. Тэгээд тэнд гарын үсэг зураагүй л дээ. Би өөрийнхөө гарын үсгийг зураад бүх намуудад хандаж явуулсан, хариу өгөөгүй, гарын үсэг зураагүй. 

Гуравдугаарт нь, энэ маань өөрөө бас хоёр жил орчмын дараа болж байгаа. Талийгаач гишүүн бас биеийн байдал эхний үед муу байсан, тэгээд тойрог дээрээ бас тэр бүр очиж чадаагүй, тэнд асуудал их хуримтлагдсан. Хүмүүс, сонгогчдын маань аж байдал нэлээн хүнд байсан. Тийм учраас асар их зүйлийг сонгогчид маань даруй шийдэхийг хүссэн юм. Малгүй байна, үнээ өгөөч, ишигтэй ямаа өгөөч, гэр өгөөч, эмчилгээнд явмаар байна, зардал өгөөч. Хүүхдийн сургалтанд мөнгө хэрэгтэй байна, өгөөч. Тэр бүх асуудлуудыг нэгэнт сонгогчид маань тийм хүсэлт тавьж байхад, та нар намайг сонговол би дараа нь өгнө, шийднэ гэж хэлэх эрх байгаагүй юм. Тийм учраас тэр хүссэн улсуудад бас тодорхой хэмжээгээр шийдсэн.

Тавдугаарт нь, яг одоо айл өрх бүхэнд миний төлөө өгөөрэй гэж мөнгө тараагаагүй. Харин энэ 46 дугаар тойрогт МАХН-аас нэр дэвшсэн Энхтүвшингийн ухуулагч болж ажиллах тийм хүн байна уу гэж манай штаб ажилласан. Тэгэхэд байнаа гээд ингэж гараад ухуулга хийгээд, мотоциклоо асаагаад явж байгаа тэр хүмүүст бензиний мөнгө зэрэг энэ зүйлийг ажилласных нь төлөө өгсөн явдал байгаа. Энэ бол зөвхөн МАХН-аас нэр дэвшсэн хүн биш, бусад өрсөлдсөн хүмүүс ч гэсэн бас л тодорхой хэмжээгээр зардал ихээхэн гаргаж л өрсөлдсөн байгаа.

Б.Эрдэнэбат: Би дахин дахин тэгээд санаатай л асуугаад байгаа юм л даа. Ерөнхийдөө би монгол хэл дээр бүгдийг нь уншаад түрүүн танилцуулсан шүү дээ. Гэрээ бол одоо хоёр төрийн тэргүүний айлчлалын үеэр хийгдсэн. Тэр санамж бичгийн дагуу хийгдсэн. Урьдчилсан судалгааны ажлаа. Тэгээд би энэ дээр Оюун гишүүнд хийгдэх гэж байгаа гол 4 зүйлийг уншаад өгье. 

Энд ийм л хэдэн зүйлийг хэлж байгаа юм. Би хариулъя, өөрт чинь. Ингээд Гадаад хэргийн яам хуулийн дагуу энэ гадаадтай хийсэн гэрээ хэлэлцээрийг дүгнэлт гаргаж, Монгол Улсын үндэсний аюулгүй байдал, тусгаар тогтнол, Монгол Улсын гадаад бодлогын үзэл баримтлалд нийцэж байна уу? үгүй юу гэдэг талаар дүгнэлт гаргадгаа. Үүнийхээ дагуу энэ гэрээн дээр Гадаад хэргийн яам дүгнэлт гаргасан. Би дүгнэлтийн 2-ыг уншаад өгье. Энэ урьдчилсан техник эдийн засгийн үндэслэлийн тухай гэрээнд Үндэсний аюулгүй байдлын хуралдаанаар хэлэлцэж, дэмжигдсэн 2 санамж бичгийн хүрээнд, тэдгээрт тусгагдсан тодорхой зарим арга хэмжээг хэрэгжүүлэх зорилгоор судалгаа хийхээр байгуулагдсан тул Монгол Улсын Аюулгүй байдлын үзэл баримтлал, Монгол Улсын Гадаад бодлогын үзэл баримтлал болон Монгол Улсын Олон улсын гэрээний тухай хуульд нийцэж байна гээд дүгнэлт гарсан. Үүнийг Засгийн газрын хуралдаанаар оруулаад хэлэлцсэн. Дээр нь энэ санамж бичгүүдэд бол энэ Түлш эрчим хүчний салбарт хамтран ажиллах өргөн хүрээтэй ийм санамж бичиг хоёр тэргүүний үед, хоёр сайд гарын үсэг зурсан. Тэр саяны гэрээ гээд байгаа тэр 2.2 гэдэг заалт бол ийм байгаа юм л даа. Талууд урьдчилсан техник эдийн засгийн үндэслэлийг судалж, боловсруулсны үндсэн дээр хоёр улсын Засгийн газар зөвшөөрсөн тохиолдолд техник эдийн засгийн үндэслэл болон зураг төсөл хийх шуурхай хэрэгжүүлэх, хамтран ажиллах гэрээ байгуулна гэж байгаа юм.

Тэгэхээр энэ 11 сард бид урьдчилсан техник эдийн засгийн үндэслэл, судалгааны ажлыг Засгийн газарт оруулахаар бэлдэж байна. Тэгээд хоёр засгийн газар үүнийг харилцан ашигтай, энэ гэрээг хийх нь зүйтэй гэж үзэх юм бол техник эдийн засгийн үндэслэлийг хийх ажлыг ярилцах нь ээ. Түүнээс одоо бид өнөөдөр ямар нэгэн байдлаар хөрөнгө мөнгө гаргаад, тодорхой энэ гэрээнд нэг ч төгрөг, долларын хөрөнгө тавьсан юм байхгүй. 

Гэтэл би түрүүн хэлээд байна шүү дээ, 10.8 мянган мгв-ын хүчин чадалтай цахилгаан станцыг барьж байгуулж, манай геологичид ярьдаг, Чойрын район гэж Багануураас эхлээд Шивээ Овоо, Төгрөг нуурын энэ их том олон арван миллиардын нөөцтэй, хүрэн чулууны нүүрсний орд дээр эрчим хүч үйлдвэрлэж, БНХАУ-д эрчим хүчээ цахилгаанаа экспортлох юм. Энэ ОХУ, Вьетнам, Казакстанд ялгаагүй ийм гэрээ хийгээд, БНХАУ, 2006 оныхоо хэрэгцээг хангах ийм импортоор цахилгаан авахаар хийгдэж байгаа ажил. Түүнээс манай Монгол Улс хоцорч болохгүй, энэ түүхэн боломж. Түлш эрчим хүчний салбарыг гадаадын зээл тусламжийг аваад хамгийн алдагдалтай ажилладаг салбар гэдэг.

Бид энэ хүрэн чулууны нүүрсээ цахилгаан болгож гадаадад экспортлох юм бол төвлөрсөн төсвийнхөө ихээхэн хувийг дангаараа эрчим хүчний салбар бүрдүүлдэг, хөрөнгө оруулалтын томоохон салбар болох юм. Тийм учраас энэ юугаар ч сольшгүй эрх ашиг гэж ингэж үзэж байгаа юм. Үүнийг хэрэв болдогсон бол хоёр Засгийн газар харилцан ашигтай гэж шийдэх юм бол маш цаг хугацаа алдалгүй яаралтай ийм том хүчин чадлын цахилгаан станцыг барьж байгуулж, манайх цахилгаанаа экспортлох хэрэгтэй байгаа юм. Ийм л чухал ач холбогдолтой, бүтээн байгуулалтын ажлыг энэ эв нэгдлийн Засгийн газар хийж бүтээе гэж зорьж, хугацаа алдалгүй ажиллаж байгаа. Үүнийг манай Улсын Их Хурлын гишүүд бүгдээрээ дэмжинэ гэдэгт би итгэлтэй байна. Тэгээд би Оюун гишүүнд дахиж хэлэхэд нэг ч доллар, төгрөг байхгүй байгаа юм шүү. Үүнийг санаатайгаар зарим гишүүд нь өнөөдөр 10.8 мянган мгв-тын хүчин чадалтай станцыг л 10.8 тэрбум доллар гэж яриад байгаа юм шүү дээ. Тийм зүйл одоо өнөөдөр энэ дээр байхгүй. Зохиож юм ярьж болохгүй ээ. Би яг гэрээгээ уншиж өгч байна шүү дээ, гэрээн дээрээ ийм байгаа юм. Тэгэхээр энэ гэрээг манайхан өнөөдөр зөв ойлгоорой, улс төржүүлж болохгүй.

Эгийн голын усан цахилгаан станц, энэ хоёрыг Монгол Улс зайлшгүй барьж байгуулна. Оюун гишүүн энэ дээр улс төржөөд, жишээлбэл хүчин чадлыг нь төгрөг, доллар болгож яриад ингээд асуугаад байж болохгүй шүү дээ, энэ дээр бичсэн байж байгаа, гэрээний нэг хувь та бүгдэд байж байгаа, түүнийгээ дахин уншиж үзээрэй гэж ингэж хэлмээр байна.

Ц.Цэнгэл: Оюун гишүүний асуултанд хариулъя. Намын дэргэд тийм замын компани байхгүй. Өнгөрсөн Засгийн газрын тэргүүн Элбэгдорж л тэр компани дээр л очоод, хоёр км зам гүүр барьсан дээр нь оччихоод, 100 км барьсан компани дээр нь яагаад очоогүй юм бэ гэсэн. Энэ Хувьсгалт намын үед их ажил хийсэн компани байгаа юм гэж хэлсэн гэнэ билээ, түүнийг нь л би дурьдсан. Түүнээс тийм компани байхгүй. Ер нь манайд их чадалтай сайн зам барьдаг, жилдээ 100 гаруй км зам барьчих тийм компаниуд бол байгаа юм билээ, түүнийг бид нар дэмжих ёстой гэж бодож байна.

С.Оюун: Төрийн албаны тухай хуулийн тухай асууж байхад санал хураагдаагүй татсан гэж ярьж байна. Түүн дээр би Баярцогт гишүүнээс тухайн үедээ саналыг татаж байсан хүнээс хариулт өгөөч ээ гэж би хүсмээр байна. 

Хоёрдугаарт би Эрдэнэбат сайдаас маш энгийн юм асуусан юм. Одоо энэ гэрээнд гарын үсэг зурсан хүн чинь хариуцлага хүлээх ёстой юм уу, ёсгүй юм уу? Ёсгүй бол ёсгүй гээд хэлчих ёстой байхгүй юу? Ёсгүй гэж хэлж чадахгүй ингээд суугаад байх юм. 

Түшмэлийн тухай л асуусан болохоос нэг их олон юм тойруулж яриад байх шаардлага байхгүй.

Б.Эрдэнэбат: Хариулчихсан, би Гадаад хэргийн яамны дүгнэлтийг уншаад танилцуулчихлаа. Өнөөдөр энэ гэрээ ямар нэгэн байдлаар Монгол Улсын Үндэсний аюулгүй байдал гадаад бодлогын үзэл баримтлалыг зөрчөөгүй гэсэн дүгнэлт гарсан.

С.Баярцогт: Төрийн албаны тухай хуульд өөрчлөлт оруулах тухай хуулийн төслийг Засгийн газраас санаачилж, өргөн бариад, хэлэлцэх эсэх асуудлыг шийдвэрлээд, эхний хэлэлцүүлгийг явж байхад, МАХН-ын нийт гишүүд тухайн заалтыг эсрэг дараад унагаачихсан. Өөрөөр хэлбэл Төрийн албаны тухай хуулийн өөрчлөлт оруулах гэж байгаа амин сүнс болох гэж байгаа заалт нь унасан учраас энэ хуулийг татаж авсан байгаа юм. Тэгэхээр хэлэлцэх эсэх асуудал шийдэгдсэн, нэгдүгээр хэлэлцүүлэг нь хийгдсэн ийм хуулийг татаж авсан шүү. Тийм тодруулга хиймээр байна.

Ц.Баярсайхан: Ардчилсан намын нэр бүхий 24 гишүүн Монгол Улсын Засгийн газрыг огцруулах санал тавиад энэ асуудлаа хэлэлцэж байна л даа. Тэгээд энэ асуудлын явцад ёс бусаар огцруулсан Засгийн газрын Их Хуралд оруулж ирсэн мөрийн хөтөлбөрийг хэрэгжүүлээд явж байгаа тухай л яриад байгаа юм. Тэгэхээр энэ нь тодорхой хэмжээнд Үндсэн хууль зөрчсөн байна. Зөрчөөгүй гэсэн нөхцөлд энэ мөрийн хөтөлбөрийг хэрэгжүүлэхдээ, мөрийн хөтөлбөрийн хүрээнд гээд тодорхой олон заалтуудыг бас хаягдуулж байгааг юу гэж ойлгох вэ? Тухайлбал тэр Төрийн албан хаагчдыг намын харьяаллаас гаргах асуудал, Хүүхдийн мөнгө хөтөлбөрийн асуудал гээд маш улс орны, нийгэм, эдийн засгийн амьдралд чухал ач холбогдолтой гэж үзэж, Парламент дээр олон талаас нь хэлэлцэж байж оруулсан асуудал бол хоцрогдож байна.

Тийм учраас дуртай заалтуудаа болохоор энэ мөрийн хөтөлбөрийн дагуу явж байна гээд аваад давхичихдаг, дургүйхэн заалтуудаа орхигдуулж байгааг бид бас шүүмжлэхгүй байж чадахгүй байна.

Хоёрдугаарт, ер нь энэ Засгийн газар юу хийв? Юу хийсэн бэ гээд ярихаар зэрэг үндсэндээ дандаа л танил юмнууд яригдаад байна. Өөрөөр хэлбэл түрүүчийн Засгийн газрын үед энэ Парламентаар яригдаад хэлэлцэгдээд, шийдвэрлэгдээд, эрх зүйн хувьд нь хийсэн юмыг л бид хийж байна гэж яриад байдаг. Тэгэхээр ялангуяа жишээ нь Хүүхдийн мөнгөний асуудлыг бүх хүүхдэд бид хамруулдаг боллоо гэж яриад, энэ чинь Халамжийн хуульд, биднийг Засгийн газарт ажиллаж байх үед л Хүүхдийг амьжиргааны түвшинг харгалзахгүй болгодог болъё гээд Их Хурлын гишүүд тойрогтоо ажиллаж ирсний дараа л шийдээд хуульчилсан зүйл шүү дээ. Одоо харин 10.000 болгохыг бид хүлээж байгаа. 10 мянга болгох асуудлаа л тавьж байгаа юм. Тийм учраас бүх асуудлыг шийдээд яваад байна. Нийгмийн эрх ашгийн асуудлыг шийдээд байна. Нийгмийн хамгааллын чанараар олон арга хэмжээ авч ярилаа гэх нь өрөөсгөл байна шүү. Үргэлжлүүлж байгаа гэж хэлбэл болохоор байна. Тийм учраас энэ дээр би таниас юу гэж асуух гэж байна вэ гэвэл Ерөнхий сайдаас, яг өөрийн чинь санаачлаад би хийчихсэн гэсэн зүйл чинь юу байна вэ? би бас өөрийг чинь энэ хотын удирдлагад, энэ орон нутагт ажилласан хүний хувьд, энэ Монгол Улсын төлөө, энэ нийслэлийн төлөө гээд одоо Ерөнхий сайд бол би ийм юм хийчихлээ гэж хэлэх юмыг чинь сонсмоор байна. Тийм юм надад харагдахгүй байна.

Гуравдугаарт, Засгийн газрыг огцруулах асуудал дээр тавьсан нэг томоохон үндэслэл бол Ерөнхий сайд болон Засгийн газрын гишүүд, эрх мэдэл, албан тушаалаа урвуулан ашиглаж, Ашигт малтмалын лицензийн, гаалийн, нийслэлийн газрын, хадгаламж зээлийн хоршоодын, тендерийн зэрэг улс орон даяар шуугиан тарьсан ноцтой гэмт хэрэг, бусад будлианд нэр нь ажил нь шууд холбогдож, нийгэмд авилга, шударга бус явдал газар авч байгааг шүүмжилсэн байгаа юм. Ийм учраас Засгийн газар огцрох ёстой. 

Тэгэхээр энэ бол зөвхөн Ардчилсан намын хэд хэлээд байгаа юм биш шүү дээ. Энэ дүгнэлтийг МАХН-ын доторх жигүүр хөдөлгөөний мэдэгдэл бас нотлоод байна шүү дээ. Тэгэхээр энэ жигүүрийнхэн бас бидэнтэй адилхан дүгнэж байгаа дүгнэлтийг та намын даргын хувьд юу гэж бодож байна вэ? 

Дараа нь дөрөвт нь, энэ иргэний нийгмийн байдал чинь бас төвөгтэй л байна шүү дээ. Өнөөдөр талбай дээр эмэгтэйчүүд өлсгөлөн зарлаад л сууж байна. Арвин гишүүн Ардчилсан намынхны зүг муухай хараад л сууж байна. Тийм учраас ер нь бол энэ эхчүүд, эмэгтэйчүүдэд жаахан энэрэнгүй хандаж, энэ өлсгөлөнгөө зогсоох талаас уулзалт хийгээч ээ. Дээр нь энэ иргэдээс тавьж байгаа шударга ёсний шаардлагыг тодорхой хэмжээнд хариулт өгж ярилцах ийм одоо бололцоо боломж байна уу гэдгийг асуумаар байнаа.За дээр нь амьдрал сайжирлаа сайн сайхан болж байгаа учраас та бүхэн бас биднийг одоо жаахан атаархаад байна гэсэн иймэрхүү юм яриад байх юм. Энэ дунд сургуульд байхад ч юм уу, жаахан өөр түвшинд яригддаг яриа байх л даа. Би бол тийм амьдрал сайжирсан гэдэг зүйлийг олж харахгүй байна. Ялангуяа бензин шатахууны үнэ 1000 гараад явчихсан. Газар дээрээ нэг тонн нүүрсний үнэ 6000 төгрөг байхад, хэрэглэгчид 30-54 мянган төгрөгөөр очиж байна. Төсвийн байгууллагын ажиллагсдын цалин хөлсний нэмэгдэл 125 мянган хүний хүрээнд, тэтгэврийн нэмэгдэл чинь 189 мянган хүний хүрээнд л байгаа шүү дээ. Үүний цаана байж байгаа 2 сая гаруй хүний амьдралд ер нь юу болоод байна вэ? Тэд нарын амьдралд бодит орлого нь яаж дээшлээд байгаа юм бэ? Энэ дээр тодорхой тоо баримт ингээд дээшилсэн юмаа гэж хэлэх юм байна уу? Тойргоор явж байхад хүмүүс амьдрал улам л доройтож байна. Дээрээ хөрөнгө мөнгө нь бололцоотой болоод байдаг. Хэдэн тэрбумаар нь тусгай санд төвлөрөөд төсвийн орлого даваад байна л гэж байна. Жирийн иргэдийн амьдралд энэ чинь юу наалдаж байгаа юм бэ? наалдаж байгаа юм алга байна шүү дээ. 

Тийм учраас л ийм үндэслэлүүдийг тавьж байгаа юм. 

М.Энхболд: Мөрийн хөтөлбөрийн тухайд бол мөрийн хөтөлбөрт тусгагдсан ажлуудыг манай Засгийн газар аль болохоор орхигдуулахгүй бүгдийг нь бас хийж, гүйцэтгэж, тодорхой цаг хугацааны дотор ард түмэнд, Улсын Их Хуралд тайлагнах, танилцуулах ёстой гэж бодож хэрэгжилт, биелэлтийг нь байнга тооцож ажиллаж байгаа. Бидний хувьд бол мөрийн хөтөлбөрт тусгагдсан асуудлаас цаг хугацааны хувьд орхиод, хасаад хэрэгжүүлэхгүйгээр болоод явсан ийм зүйл бол байхгүй. Харин мөрийн хөтөлбөрт хэлсэн зарим нэг асуудлуудыг нь бүр давуулан хэрэгжүүлж биелүүлж ингэж ажиллаж байгаа. Үүнийг Баяртсайхан сайд өөрөө бас Засгийн газрын гишүүн байсан хүн мэдэж байгаа байх. Нийгмийн чиглэлийн арга хэмжээнүүдийн хувьд бол үнэхээр өнгөрсөн 8-9 сарын хугацаанд бол иргэдийн өмнө тулгамдаж байсан асуудлыг манай Засгийн газарт шийдвэрлэх, санал санаачлагуудыг боловсруулж, Улсын Их Хуралд өргөн барьж, төсвийн тодотголоор та бүхний дэмжлэгийг авч боловсруулсан бодлогоо тодорхой ажил болгож явж байгаа.

Үүний үр дүнд би бас 9 сард хэлж байсан. 813 мянган хүн 75 тэрбум төгрөгний нийгмийн ийм арга хэмжээ шинээр олгогдож очиж байна гэж энэ бүгдийг яг тодорхой авч хэрэгжүүлсэн арга хэмжээгээр нь аваад үзэх юм бол тэтгэврийн зөрүү арилгасан, цалин, тэтгэврийг нэмэгдүүлсэн хувь хэмжээгээр нь аваад үзэх юм бол өмнө нь яригдаж байгаагүй асуудал. Сургуулийн хүүхдийн үдийн цай хөтөлбөр, өндөр настай, эхчүүдэд олгох, ахмад настай эхчүүдэд олгох тэтгэмж зэрэг манай Засгийн газрыг байгуулагдсанаас хойш шинээр гарч ирж хэрэгжиж байгаа ийм олон арга хэмжээ байгааг ард түмэн мэдэж байгаа.

Ер нь бол ард түмний ажил амьдралыг сайжруулахын төлөө зөвхөн төсвийн хэдэн мөнгийг цацаад суугаад байна уу гэвэл бас хараахан тэгж үнэлж, дүгнэж болохгүй байх гэж бодож байгаа. Бид энэ жил 100 гаруй тэрбум төгрөгийн хөрөнгө оруулалт, бүтээн байгуулалтын ажил хийсэн, хийхээр төлөвлөсөн одоо 75-80 орчим тэрбум төгрөгийн гүйцэтгэл гараад байгаа. Ондоо энэ төлөвлөсөн хэмжээндээ бүрэн гүйцэд хүрнэ гэж ингэж тооцож байгаа. Энэ хэмжээгээр ажлын байр бий болж, хүмүүсүүдийн амьдралд бас нааштай ахиц өөрчлөлтүүд гарч байгаа. Яг өнгөрсөн 9 сарын хугацаанд 30200 хүнийг хөдөлмөр эрхлэлтийн байгууллагуудын шугамаар хөдөлмөрт зуучилж, байнгын ажлын байртай болгосон дүн мэдээ гарсан байгаа. Энэ тоо бол бас тийм бага тоо биш. 30200 хүн ажлын байртай, амьдралтай болно гэдэг бол ийм хэмжээгээр өрх гэрээр нь бодох юм бол бас багагүй хэмжээний хүмүүсүүдийн амьдрал ахуй сайжрах ийм боломж бололцоо бүрдсэн гэж ингэж үзэж байгаа.

Засгийн газрын гишүүдийг та бүхний өргөн барьсан бичиг дээр шүүмжилсэн ийм өнгө аястай зүйлүүд бичигдсэн. Та нөхдийн бичсэнээр яг тийм болчихдог, яг та бүхний бичсэнээр шууд хариуцлага тооцож болохгүй гэдгийг өөрснөө ойлгож л байгаа. Хэрвээ хууль хяналтын байгууллага нь мэргэжлийн хяналтын байгууллага нь үзээд, үнэхээр тэр тендерээ өгөөд байгаа юм уу? үнэхээр тэр арилжаа наймаагаа хийгээд байгаа юм уу? үнэхээр бие биендээ мөнгөний барьцаанд орчихоод байгаа юм уу? түүнийг батлаад, нотлоод ирдэг бол бид хариуцлага тооцоход бэлэн. Нэгнийгээ зөвтгөх буруутгахын үүднээс үг, үсгийн толгой холбож, уран цэцэн маягаар бичсэн ийм юмаа өнөөдөр хариуцлага тооцсонгүй, үүнийг ингэж хийсэнгүй гэдэг байдлаар хандаж болохгүй байхаа. Тодорхой баримттай, пакттай асуудал байгаад, шалгаад, тогтоогдоод ирвэл энэ дээр бид хариуцлагын тухай асуудал ярихад бэлэн.

Ц.Баярсайхан: Би хоёрхон зүйл дээр тодруулъя. Түрүүн Ерөнхий сайд энд үг хэлэхдээ хэлсэн. Ер нь Ардчилсан намын та хэд л намайг, манай Засгийн газрыг ингэж ажиллаад байна, муу ажиллаж байна гээд байнаа гээд. Гэтэл тэр миний уншсан дүгнэлтийг танай намын доторхи хөдөлгөөнүүд чинь бас мэдэгдэл хийгээд байгаа шүү дээ. Үүнийг та юу гэж үзэж байгаа юм бэ? 

Хоёрдугаарт, та ер нь өөрөө санаачлаад юу хийв? Энэ хоёр асуултыг тодотгож өгөхгүй юу? 

М.Энхболд: Манай намын дотор байгаа дүрмийн хүрээнд болон дүрмийн бус байдлаар ажиллаж байгаа ийм тодорхой манай намын гишүүд бий. Энэ хүмүүсүүд бол тодорхой мэдээлэл юмнууд бол гаргасан. Тэр гол мэдээлэлдээ бол намын бага хурлыг өргөтгөсөн байдлаар хийх, он гараад намын их хурлыг хийхтэй холбогдсон асуудлыг ингэж ярьсан байгаа. Өнөөдрийн Засгийн газар огцруулах үндэслэл гэж Ардчилсан намын зөвлөл 24 гишүүний бичсэн тэр үндэслэлтэй утга агуулга нэг зүйл бичсэн ийм юм бол байхгүй. Тэр бол намын дотоод ажил амьдралтай холбогдолтой асуудлыг голчилж авч үзэх үндсэн ийм асуудал байгаа. 

Хийсэн зүйлийн талаар бол би сая нэр дурьдаж хэллээ. Дахиад хэлэхэд тэтгэврийн зөрүү арилгах тухай асуудал бол таныг Нийгмийн хамгааллын сайд байхад сураг чимээ ч байгаагүй л асуудал. Тэгэхдээ Монголын ард түмэн бол 1995 оноос хойш 10 гаруй жил хүсч байгаа асуудал мөн үү гэвэл мөн. Та бас багагүй хугацаанд Нийгмийн хамгаалал, хөдөлмөрийн сайд хийсэн. Энэ талаар хийх талаар, хэрэгжүүлэх талаар ямар ч санасан бодсон зүйл байхгүй. Засгийн газартаа оруулсан нэг ч асуудал байхгүй байсан. Үүнийг би өөрөө би хийсэн гэж хэлэхгүй ээ, Баярсайхан. Манай Засгийн газар хийсэн юмаа. Бид хамтаараа бодож боловсруулж байж хийсэн юм. Ганц жишээг дурьдахад л ийм байна. Тэгээд цаашлаад хэлэх юм бол сургуулийн хүүхдийн хөтөлбөрийн асуудал байна, цалин, тэтгэврийг нэмэх хэмжээний асуудлаас эхлээд та бүхэн 20 хувиас илүү нэмэх ямар ч боломж байхгүй л гэж байсан. Бид боломж байгааг бас мэдээд, тооцоод ЗО хувиар нэмэх бололцоо байна гэж үзээд нэмсэн, хийсэн, хэрэгжүүлсэн. Энэ дээр та намайг хийгээгүй гээд, би хийсэн гэж маргаад зүтгээд байх нь биш. Тэртэй тэргүй ард түмэнд мэдрэгдэхээр, айл гэрт бодогдохоор болоод очсон байгаа, бодитой болсон байгаа ажил дээр бие биенийгээ энд үгүйсгэж суух шаардлагагүй байх гэж бодож байна.

Р.Раш: Баярлалаа. Өнөөдөр Ардчилсан намын нэр бүхий гишүүдээс Засгийн газрыг огцруулах тухай асуудлыг Улсын Их Хурлаар авч хэлэлцэж байна. Жаргалсайхан сайдаас нэг асуулт тавимаар юм шиг санагдаад байна. Ер нь энэ ядуурал ажилгүйдэл гэдэг чинь ганцхан Улаанбаатар хотод л байгаа мэтээр ингэж яриад байх юм. Энэ хөдөө орон нутагт адилхан л байгаа. Аймгийн төвд ажилгүйдэл, сум, сумын төв ажилгүйдэл, ядуу. Очих болгонд л зовоож, татлаа, чангала, цаашаа наашаа гэж хэл ам хийж байдаг. Хөдөөнөөс сонгогдсон гишүүд цөм л мэднэ шүү дээ, үүнийг чинь. Энд л нэг хэдэн ядуу хүн байгаа мэтээр яриад байна. Та ер нь хөдөөгийн амьдралыг хэр мэдэж байна вэ? энэ хөдөө ядуу хүн, тэр алдаг оног хоол идэж байгаа гэдгийг гадарлах уу? Засгийн газрын гишүүний хувьд, төрийн сайдын хувьд, нэгдүгээрт нь.

Цааш нь Гансүх гишүүнээс ганц нэг асуулт тавьж, хариулт авмаар байна. Энэ МАХН-ыг яаж Засгийн газраа байгуулахыг, ямар бүрэлдэхүүнтэй ажиллахыг хэнтэй нөхөрлөж, нөхцөхийг Засгийн газартаа ямар нэр ус өгөхийг хүртэл заагаад байгаа нь зөв юм уу, буруу юм уу? Шүүмжлэх нь та бүхний эрхийн асуудал мөн л дөө. Зөв шүүмжлэл гарахад МАХН түүний Засгийн газар хүлээж авч ажил хэрэг болгох ёстой. Оролцсон маягтай, хамар сөргөсөн тийм юм яриад байвал эсэргүүцнэ гэдэгтэй та санал нийлэх үү? Хоёрдугаарт нь.

Цааш нь, нэг их гийгүүлж хараахан чадаагүй ч гэсэн энэ цалин пүнлүү нэмсэн, тэтгэвэр, пенсийг бага зэргээр өсгөсөн гэх мэтчилэнгээр энэ хөдөлмөрчдийн хүсэн хүлээж байсан юман дээр дусал боловч сүү дусаасан гэдгийг та юу гэж ойлгох вэ? Үүгээрээ ажилгүйдэл, ядуурлыг бууруулахад бас бага боловч алхам хийсэн гэдгийг хүмүүс хүлээн зөвшөөрөөд, яриад байгаа. Тэгээд үүнийг үгүйсгэх маягаар сааралтуулах маягаар хэлээд байгаатай санал нийлмээргүй байна, үүнийг юу гэж үзэж байна вэ? Энэ нийгэм, эдийн засгийн гэрэлтэй, гэгээтэй болгоныг л ер нь та хэлсэн үгэндээ бүдгэрүүлэх маягаар аль болох дурангаар харах маягаар ингэж хандаад байгааг би сайн ойлгохгүй байна. Нүдэн дээр өсөлт, заримдаа бүүр чанартай холбоотой, ер нь эдийн засаг маань, чанаржиж байна гэсэн утгатай юмнуудыг чинь цагаан дээр хараар бичээд байгаа шүү дээ. Үүнийг та юу гэж бодож байна вэ? 

Цааш нь, Үндсэн чиглэлийн асуудлыг хэлэлцэж байхад та бүхэн Улсын Их Хурлын хуралдаанаас нэг цагийн хугацаатай зөвшөөрөл аваад . . . /5 минут болов/ . . . дараа нь алга болсон. Үүнийг чинь ер нь төрийн ажлыг богчиж байна гэж бодогдмоор юм шиг бодогдоод байх юм. 2005 оны Их Хурлын тогтоолыг манай намын бүлэг дээр төслийг ярьж байхад ярьсан юм. Тэгээд хэлэлцүүлгийнхээ явцад үүнийг янзалнаа, хэрвээ өөрчлөх шаардлагатай гэвэл гээд ингээд л яриад өнгөрсөн юм. Бичлэг дээр ч байж л байгаа. Тэгээд нэг ийм мэтчилэнгийн зүйлүүдээр дугуйн доор паст хавчуулах гээд байгаа юм шиг л санагдаад байх юм, өнхөрч байгаа дугуйн дор. Баярлалаа.

Р.Гончигдорж: Баярлалаа, бид нар хуваагаад хариулъя. Магадгүй Раш гуайд үнэхээр дотоод хэрэгт нь ороод байгаа ч юм шиг санагдаж байж магадгүй л дээ. Гэхдээ өнөөдөр бид нар Монгол улсын төрийн эрх барих дээд байгууллага, Улсын Их Хуралд хамтарч ажиллаж байгаа, Монголын ард түмний өмнө хариуцлага хүлээж байгаа хоёр том улс төрийн хүчин. Энэ үүднээс манай намын, бидний манай зөвлөлийн үйл ажиллагаа ч Хувьсгалт намын бүлэгт, Хувьсгалт намын бүлгийн үйл ажиллагаа ч манай зөвлөлийн үйл ажиллагаанд тэр тусмаа Засгийн газрын үйл ажиллагаа бол бидэнд хамаагүй зүйл бишээ. Хамаатай байна гэдгийг мэдэж байгаа учраас, мэдэрч байгаа учраас үүнийг л хийж байгаа юм. Бид нар өнөөдөр нэг л ард түмэн, нэг л улс орны төлөө гэж ингэж ажиллаж байгаа. 

Өнөөдөр хэнтэй нөхөрлөх, хэнтэй нөхцөх нь бидэнд хамаатай болчихоод байна. Ойр байр тусмаа хамаатайгаа мэдэрч, хамаатайгаа хэлж, алдсаныг нь засаж, хийснийг нь дэмжиж явах ийм л үүрэгтэй гэж ойлгодог юм, Раш гуай. Тийм учраас зөвлөл энэ асуудлыг тавьж байгаа юм. Нэр усны асуудал ч гэсэн, манай бүлэг анхнаасаа л Ерөнхий сайдаас асууж ч байсан. Монгол Улсад Үндэсний хямрал байгаа юм уу? Үндэсний хямрал гэж байж байгаа бол энэ үндэсний хямралыг дарахын тулд үндэсний хямралыг бий болгоод байгаа тэр улс төрийн хүчнүүдийн, тэр бүлэглэлүүдийн хооронд зөвшил бий болгож, үндэсний эв нэгдлийн гэдэг тэр агуулгыг л бий болгодог. Үүнийг хайрлаад, энэ нэрнээсээ салчих гээд байна. Тийм учраас бид бусдаасаа салж болохгүй гэсэн ийм агуулгаар хандаж байгаад нь буруу гэж үзэж байгаа юм. Та бүхэн дотроо бодоод үзвэл бас ч буруу гэдэг юмыг бол олж харж болно л доо.

Үнэхээр өнөөдөр эдийн засаг чангарч байна, эдийн засаг сайжирч байна. Раш гуайн хэлснээр бүх юм үзэгдэж байна, бүх юм харагдаж байна. Юу гэж хэлж байна вэ гэвэл өнөөдөр бид нар, яг ийм эдийн засгийн хүчин чадавхи, бидэнтэй хамааралтай, хамааралгүйгээр, манай бизнесүүдийн, манай иргэдийн өөрсдийнх нь бүтээсэн зүйлээр бий болчихоод байхад, үүнийг улам хүчтэй боллгоод залахад энэ Засгийн газар жолдоод байна гэж хэлж байгаа юм. Би хүүхдийн 10 кг –ын юм өргөчих юм бол магтана, гэтэл том хүнийг 20-ийг өргөчих юм бол би магтахгүй. Яагаад гэвэл тэр ЗО-ийг өргөх ёстой, 4О-ийг өргөх ёстой. Ийм л шаардлага тавьж байгаа юм. Тийм учраас өмнөх жилүүдийн эдийн засгийн бэрхшээлтэй байсан үеүдтэй өнөөдрийг харьцуулаад илүү сайн байнаа гэж хэлээд байх нь том болчихоод хүүхэд зангаараа загнаад байж болохгүй л гэж хэлж байгаа юм. Тийм учраас том хүн шиг бай, том хүн шиг бол, тэгээд үүнийг хий. Тэгэхэд чинь юу саад болоод байнав? өнөөдрийн бүрэлдэхүүн чинь саад болоод байна. Өнөөгийн нэгдмэл уур амьсгал чинь саад болоод байна. Өнөөгийн хариуцлагагүй улсууд чинь саад болоод байна. Ерөнхийлөгч хэллээ шүү дээ, хариуцлагагүй улсууд байна, түүнтэйгээ хариуцлага тооцох ёстой гэж. Үүний төлөө кабинет хариуцлага хүлээх ёстой энд. 

Тэр 2005 оны тогтоолын тухай асуудлыг ярьж байна. Энд зөвлөл үнэхээр үүнийг манай оруулсан Засгийн газар, манай МАХН-ын бүлэг бол үүнийг сайшаах ёстой юм. Би үүнийгээ бас нэг олоод харчихсан, хэлсэн, шаардсан юмыг зөвөөр хүлээгээд, нээрэн тийм байна шүү дээ, ер нь үүнийгээ биднар харъя, энэ тогтоол бол ерөнхий хүрээ юм гэж бид ойлгоё. Энэ хүрээнд өнөөдөр эдийн засгийн чадавхиар сайжруулах ч юм байна, бас болохгүй, өөр өөрчлөх ч юм байна. Тэгээд үүнийгээ бид нар энд Үндсэн чиглэлтэйгээ уялдуулъя, харах юм байна гээд хэлчихвэл асуудал өөрөөр бид нар нөгөө эндээ ярьдаг, зөвшдөг, эндээ ярьдаг, зөвлөлддөг, эндээ санал нэгтгэдэг тийм юм руугаа орох ийм л арга зам шүү дээ. 

Хурал хаяхын тухайд бол үнэхээр ямар нэгэн асуудлыг анхаарахгүй, түүнийг үл тоох маягаар 39 гэж бүрдэхээрээ асуудлыг шийдэж яваад байна гэж явах юм бол бид нарын энэ Парламентад хүлээсэн үүрэг, ерөөсөө л бид хэрэгжүүлэхгүй байгаагаас бид үнэхээр ард түмний өмнө буруутан байгаад, бид бас буруутан баймааргүй байна. Тийм учраас энэ асуудлыг хэлж байгаа юм. Түүх сөхөх юм бол 1996-2000 онд бүтэн сараар чуулганы хуралдаан тасарч байсныг мэднэ. Тийм байдлыг бид гаргахгүй, тийм байдал хэрэггүй. Тийм байдал өнөөдөр ашиггүй. Тийм учраас харин үүнийг нь анзаардаг, ярьдаг ийм зөвшлийн уур амьсгал өнөөдөр хэрэгтэй. Тийм учраас Засгийн газрыг огцруулах тухай асуудлын мөн чанар, утга бол энд л байна. Тийм учраас атаархаад байна гэдгээ сэтгэлээ тат, ахиулж биднийг зүтгүүлэх гээд байна гэж эерэгээр бод. 

Ц.Нямдорж: Раш гишүүн нэг багц л юм тавьсан даа. 

Р.Раш: Тэгэхээр тэр Засгийн газар дотроо юм ярихгүй тийм юм түрүүн Ерөнхий сайд ярина билээ, овоо ярьж байгаа юм байна гэж би тэгж ойлгож байгаа. Цаашдаа ч ярих ёстой байх. Түүнтэй би санал нэг байна л даа, өөртэй чинь. 

Хоёрдугаарт нь, Би түрүүнд хэллээ шүү дээ. Өчигдрийн та бүхний завсарлага аваад явсан тухай бид үүнийг ярьсан юм, манай бүлэг дээр, ярьж байхад ярьсан юм. Ярианыхаа дунд тэгээд засч залруулах юмаа хийчих нь биз дээ гэсэн тийм юмаар л хандсан юм. Тэгээд бид түрүүлж хэлээгүй, та бүхэн овсгоотойгоороо эхлээд хэлчихсэн болохоороо хожиж л таарч байна л даа, янз нь. Тийм л юм байгаа.

Гуравдугаарт, түрүүн би энэ Засгийн газрын гишүүдийг бас ерөөсөө дөрвөн хананы дунд дөрвөлжин ширээ тэврээд, ерөөсөө гар хөлөө хөдөлгөдөггүй, ажил хийхгүй байна гэж ойлгохгүй байна. Бас ч ер нь өнгөрсөн 16 жилийн сүүдэртэй болгоныг энэ засгийн нүүрэн дээр нэр хаяг болгож ярих юм бол бас ч зөв үү, буруу юу гэж. Гэхдээ одоо алдаа мадгийг үүнээс хойш засах биш, арилгах гэж бид яримаар байгаа юм. Баярлалаа.

Б.Жаргалсайхан: Тэгэхээр бид бас хүн амын бүтцийг эргэн харах хэрэгтэй байхаа. Нийт хүн ам маань 2.5 сая хүн, үүний хоёр сая орчим нь хот суурин газар ажиллаж амьдарч байгаа. Дараа нь дээр нь хөдөөгийн малчдын хүүхдүүд миний мэдэхэд Улаанбаатар хот бөгөөд энэ хотуудад сургуульд асар их сурч байна. Сургуулиа төгсчихөөд хийх ажилгүй, барааны зах лангуу түрээсэлж суухын төлөө диплом авч энд сурах шаардлага байна уу? үүнийг угтуулаад хөдөөгийн малчдын хүүхдэд зориулж, аж үйлдвэрийн паркийг өөд нь татаж, үйлдвэржүүлж, олон арван залуучуудыг ажилтай болгох гээд яриад байгаа нь юу нь буруу байгаа юм бэ? Хотод орж ирж амьдарчихаад яахаараа дандаа хөдөө хөдөө гээд ганцхан хөдөөгийн малчин хүн, хотын иргэд бол хүн биш гэдэг байр сууринаас үргэлж ярьдаг юм бэ? Та нар төсвийнхөө хуваарилалтыг үзчих, хөрөнгө оруулалтаа. Дийлэнх мөнгө чинь хөдөө орон нутагт хуваарилагдсан байгаа. Аж үйлдвэрлэлийн энэ салбар руу хэдэн төгрөг хуваарилсан юм бэ? хотынхонд хэдэн төгрөг хуваарилсан юм бэ? үүнийгээ жаахан болимоор байна. Тэгсэн мөртлөө бүгдээрээ хотод орж ирчихээд, нүүхгүй амьдраад байдаг, тэгвэл маргааш нүүцгээхгүй юу? Тэр хөдөөнөө очоод амьдрахгүй, тийм л юм бол? Тэгээд худлаа дандаа малчинд сайн хүн болж ярих юм.

Дээр нь, энэ малын түүхий эдийн орлогын албан татварыг харин орон нутаг, аймгуудад нь эргүүлээд өгөх хэрэгтэй. Улсын нэгдсэн төсөвт авч биш. Үнэхээр ядуу хэсэгт нь тэр мөнгөөр нь ажил, амьдралыг нь өөд нь татахад зориулах хэрэгтэй, тэр татварын мөнгийг түүнээс биш би төсөв рүү аваад байх гэж байгаа юм биш, би өөрөө авах гээд байгаа юм биш.

Гуравт, бид жижиг, хүнд, хөнгөн үйлдвэрийн төслүүд боловсруулаад дуусч байгаа, хууль дүрэм журамтай. Энэ төслүүдийг хэрэгжүүлэх гэж байгаа. Энэ төсөл хэрэгжсэнээрээ нийтдээ 50-60 мянган хүн 300 мянгаас доошгүй долларын цалин авдаг тийм төслийг бид удахгүй санал болгоно, тэнд сайн дэмжээрэй гэж хэлэх гэсэн юм. Одоо бол улс төрж бол 15 жил Монгол улсад хийсэн, улс төрчид, одоо боллоо. Одоо бол аж ахуйгаа өөд нь татах хэрэгтэй, бага ярьж, бага чалчиж, худлаа үнэн өөрийгөө магтан дуулж, хэн их ярьсан нь эх орондоо хайртай, ард түмэндээ хайртай гэдэг тийм томъёоллыг хэн гаргаад ирсэн юм бэ? тийм байж болохгүй гэж бодож байгаа.

Тийм учраас энэ аж үйлдвэрийн асуудал дээр тусад нь оруулж ирнээ. Засгийн газар их, бага ажил хийсэн гэж байгаа бол миний хувьд 8 сар ажиллахад нэг ч хагас, бүтэн сайн өдөр амраагүй. Ээлжийн амралт авч үзээгүй. 16 цаг ажилласан. Харин Засгийн газар байгуулагдсанаас хойш 6 сар төсвийг нь баталж өгөөгүй, Засгийн газар төсөвгүй 6 сар явсан шүү. Төсөвгүй. 

Ц.Нямдорж: Энэ нэг буруу ташаа юм яригдаад байна гишүүд ээ, ингэж бас болохгүй ээ. Засгийн газар 2007 онд дандаа төсөвтэй ажилласан. Хуулиар баталчихсан төсөл байсан, түүнд тодотгол оруулъя гэж санал оруулж ирсэн. Тэр тодотголыг хэлэлцэж байх бүх хугацаанд түрүүчийн баталсан Төсвийн хууль, Үндсэн чиглэл хүчинтэй байсан. Тэгээд дараа нь мөнгөө зарч байсан тэр үед. Тодотголыг нь хийгээд өгсөн, ийм л юм байгаа. Ингэж барин тавин худлаа хэлдгээ бас болъё. Төрийн ажилд худал хуурмаг байдал байж таарахгүй, нэгд.

Хоёрдугаарт, тэр өчигдрийн Ардчилсан намын зөвлөлийн нөхдүүд Үндсэн чиглэлээр завсарлага авсантай холбогдуулаад Раш гишүүн асуулт тавьсан. Надад Ардчилсан намын зөвлөлөөс бичиг ирчихсэн байгаа, хүчээр хурал удирдлаа гэсэн агуулгатай, түүнийг эсэргүүцэж байна гэсэн. Би хариугий нь өгье. З цагт өчигдөр Үндсэн чиглэлийн талаарх хурал эхэлсэн. Ардчилсан нам 4 цаг хүртэл завсарлага авсан. 4 цаг 2О минутад би Гансүх дарга руу ярьж, завсарлага юу болсон бэ? дүгнэлтээ хэлээч ээ гэсэн. Орж ирээд дүгнэлт хэлсэн. Тэр дүгнэлтийн ерөнхий санаа нь Засгийн газрыг Үндсэн чиглэлээ татаж ав. Татаж автал чинь завсарлага авч байна гэсэн ийм шаардлага тавьсан. Их Хурал дээр асуудлыг ингэж шийддэггүй ээ. Засгийн газраас оруулаад ирсэн төслийг буцаах хуультай, эсхүл дэмжиж батлах хуультай. Татаж ав гэж тулгалт хийж болохгүй ээ.

Тийм учраас уг асуудлыг үнэхээр тэгж тавьж байгаа бол санал хураах байсан тэгээгүй, нэгдүгээрт.

Хоёрдугаарт, татаж автал чинь завсарлага авч байна гэдэг нь хэрэг дээрээ тодорхойгүй байдлыг бий болгож, хурал хаялтын хэлбэр рүү үйл ажиллагаа нь шилжсэн учраас энд 4О гаруй гишүүн байсан учраас, 41 гишүүн, байгаа ирцэндээ санал хураалт явуулаад асуудлыг дуусгасан. Одоогийн мөрдөж байгаа хууль дэгд, Их Хурлын гишүүн Үндсэн хуульд өөрчлөлт оруулахыг эсэргүүцсэнээс бусад тохиолдолд хурал орхихыг хориглоно гээд заачихсан байгаа. Ийм хариуг та бүхэнд Раш гишүүний асуулттай холбогдуулаад би шууд өгье. Ингээд цаашаа явья.

М.Энхсайхан: Би Гансүх гишүүнээс асуулт асууя, Улсын Их Хурал дахь Ардчилсан намын зөвлөл толгойлж байгаа юм шиг байгаа юм. 2004 оны сонгуулийн дараа ард түмний сонголтыг хаан сонголт, хаан сонголт гэж их мундаг сайн нэрлэсэн л дээ. Нэрлэсэн хүн нь ч гэсэн тодорхой. Би бол түүнийг хүлээн зөвшөөрч байгаа юм. Тэр хаан сонголт гэж юуг хэлээд байсан бэ гэхээр улс төрийн хүчнүүдийг хоорондоо хамтарч ажилла гэдгийг л хэлээд байсан. Тэгсэн хэрнээ Үндэсний эв нэгдлийн Засгийн газарт Ардчилсан намыг орж ажиллаач ээ гэж уриад байхад өөрсдөө сонгогчдын өмнө авсан хариуцлагаас зугатаасан. Сонгогчдын өмнө авсан хөтөлбөрөө хэрэгжүүлэхээс зугатаасан. Тэгээд би түрүүн хэлсэн эзэн Чингисийн хэлсэн үг байдаг юм. Морин дээр мордоод ертөнцийн талыг эзлэх амархан, мориноосоо буугаад төрийг төвхнүүлэх хэцүү гэж. Энэ эзэн Чингисийн үгнээс яагаад татгалзсан бэ гэдгийг асуумаар байна, нэгдүгээр асуулт.

Хоёрдугаарт, Ардчилсан нам, парламентад сөрөг хүчин болно гэчихээд, өнгөрсөн хугацаанд ажил хэргийн олигтой асуудал ерөөсөө ярьсангүй. Нөгөө эрх мэдэл булаацалдсан хэвээрээ л үлдлээ. Өөрсдөө энэ Засгийн газарт орохгүй гэснээ бусдыг нь ороод ажиллаж байгаа улсууд руу дандаа довтолдог, одоо эцсийн дүндээ өөрийн чинь толгойлоод, гишүүдийн гарын үсэг цуглуулаад оруулаад ирж байгаа юм чинь, нөгөө эрх мэдэл булаацалдсан хэвээрээ байгааг л харуулаад байгаа шүү дээ, үүнтэй санал нэгдэж байна уу гэсэн хоёрдугаар асуулт.

Гуравдугаар асуулт нь, ер нь хүүхдийн мөнгө гэж Ардчилсан намын өмч бишээ. Хүүхдийн мөнгөний санаа бол Эх орон ардчилал эвслийн санаа. Энэ санааг гаргахад миний бие ч гэсэн хувь нэмрээ оруулж байсан юм. Гэхдээ үнэн хэрэг дээрээ 10 мянган төгрөгийг эдийн засгийн үндэслэл тооцоо байсан гэдгийг би хүлээн зөвшөөрч байна. Асуудлын гол нь тухайн үед Монголчууд дунд эргэлдэж байгаа мөнгөн дэвсгэртийн хамгийн дээд хэмжээ нь 10 мянган төгрөг байсан учраас ерөөл бодож хүүхдүүддээ 10 мянган төгрөг өгье гэдэг саналыг гаргаж байсан юм. Одоо би юу хэлж байна вэ гэхээр өнөөдөр Монголчуудын дунд 2О мянгатын дэвсгэрт бий боллоо, хүүхдүүддээ 20 мянган төгрөгийг өгье гэдэг ийм ерөөл бодохыг хүсч байна. Гэтэл үүнийг улаан цайм эдийн засгийн үндэслэл багатай юман дээр бас улс төр хийх гээд байдгаа оролдохоо болимоор байна. 

Нөгөө талаас энэ та нарын өмч бишээ. Энэ бол яг жинхэнэ утгаар нь хэрэгжүүлсэн нь, Үндэсний эв нэгдлийн Засгийн газар. Хамгийн их санаачлага гаргаж, үүнийг хийсэн нь хүн нь өнөөдрийн Ерөнхий сайд байгаа. Олон мянган хүн, хүүхдүүд үүнд талархалтай байгаа гэж би бодож байна. Тийм учраас энэ хүүхдийн мөнгө та нарын өмч биш гэдгийг хүлээн зөвшөөрөх үү гэж асуумаар байна, гуравдугаар асуулт.

Дөрөвдүгээр асуудал нь та бүгд аливаа асуудлыг ярихдаа Сэрүүлэг сонин дээр тэгж гарч гэнэ, Өдрийн сонин дээр ингэж гарч гэнэ гэж ярих юм. Төрийн хэрэгт, сонины статья барьж асуудал ярьдаг юм уу гэж асуумаар байна. Хэрэв түүн дээрээ тулдаг юм бол энэ сонин хэвлэлээр бас Ардчилсан намын хаягтай олон хүмүүсүүдээр авилгалын асуудал яригдаж байна. Энэ асуудлууд дээр та нар яаж хариу өгөх гэж байна вэ гэдэг дөрөвдүгээр асуудлыг тавимаар байна. Баярлалаа.

Л.Гансүх: Энхсайхан сайд Эх орон ардчилал эвслийн дарга байх үед би Ерөнхий нарийн бичгийн дарга нь байсан. Бид хоёр энэ хөтөлбөрийг ярьж байхад 10 мянган төгрөгийн асуудал яригдаж байхад би арай Энхсайхан даргыг ийм үг ярьж байна гэж тэр үед өнөөдөр ийм үг ярина гэж ерөөсөө төсөөлж явсангүй. Ийм байна. Эх орон ардчилал эвсэл, МАХН-тай хамтраад ажиллаж байхад, Эх орон ардчилал эвслийг тараах хурлыг Эрдэнэбат, Энхсайхан, Гүндалай, Наранцацралт нар ороод хийсэн юм. Манай намаас дүрмэн дээр бол 50:50 хувьтай байх ёстой. Манай намаас ердөө 2О хүн очсон байдаг юм, тэгээд л тараачихсан юм. Бид тарангуут яасан бэ гэхээр бид улс орны эрх ашгийг намын эрх ашгаас байнга дээгүүр тавьж ажиллаж явж байгаа. Бид нар хамтарсан Засгийн газар байгуулсан. Ард түмэн бидэнд сонголт өгсөн. Өөрөөр хэлбэл Энхсайхан даргын түрүүн хэлсэн хаан сонголтыг өгсөн, хамтарч ажилла. Зөвшилцөж ажилла гэж. Тийм учраас бид нар тухайн хуулиар нэгэнт тарчихсан эвсэл бүлэг байгуулах эрхгүй учраас МАХН-ын бүлэгт ороод явсан, тэгэхэд энэ улсууд юу гэж ярьж байсан бэ? урвагчид, намаас гарчихсан, хувьсгалт намын батлах хармаалсан гэж байгаа. Бид батлах хармаалаагүй гэдгээ хэлсэн. Бид нар юу вэ гэхээр эх орны эрх ашгийн төлөө бид хамтраад бүлэг байгуулаад явж байнаа л гэж хэлсэн. Бид мөрийн хөтөлбөрөө хэрэгжүүлэхийн төлөө гэж хэлсэн. Дараа нь 65 дугаар тойргийн сонгууль болсон. 65 дугаар тойргийн сонгууль болонгуут, нэг зөвшилцөлд яваа хоёр нам бие биентэйгээ өрсөлдөж болохгүй. Тийм учраас эвсэлд тарчихсан учраас нэг субъект нь байхгүй учраас одоо МАХН, Ардчилсан нам гэрээ байгуулъя гээд. Хуучин гэрээ яг тэр заалтаар нь байгуулсан. Тэр заалтад юу вэ гэхээр нэг нь дэвшвэл нөгөө нь дэвшихгүй, энэ бүх мөрийн хөтөлбөр дуустал явна. Хэрвээ 2006 оны 6 сард Ерөнхий сайд, Их Хурлын дарга солигдоод л боллоо, тэгээд л цаашаа явна гэсэн. 

Гэтэл он гарангуут Баатарын хэрэг босоод ирэнгүүт яасан бэ гэхээр Хувьсгалт нам маань дангаараа бидэнд хэлэлгүйгээр Засгийн газрыг огцруулсан. Тэгэнгүүтээ шинэ Засгийн газар байгуулах болонгуут, бид нарыг огцруулахад энэ нөхдүүд өөрснөө сайдын суудлаар авилгалдуулсан учраас коноп дарж огцруулсан. Нөхцөл байдал ийм байгаа. Тэгээд бид нар тийм Засгийн газарт орохгүй гэдгээ хатуу хэлсэн. Яаж орох юм бэ? тэр мөрийн хөтөлбөр, тэр гэрээгий нь чинь зүгээр л үг хэлэлгүй, ганцхан өдөр цуцалж байгаа намтай яаж ярих юм бэ? 

Хоёрдугаарт, хамтын ажлын өөр хэлбэр юу вэ гэхээр бид сөрөг хүчин байж байж энэ юмыг чинь тэгвэл засаад болохгүйгий чинь хэлээд, төр улсаа бид нар хамгаалаад явья гэсэн. Төр улсын бодлогоо дэмжээд явья гэсэн юм. 

Хоёрдугаарт, тэр Засгийн газарт хамтарч ажиллахгүй бишээ, Энхсайхан сайд аа. Бид харин энэ хууль тогтоомжин дээр чинь, энэ төсвийн хууль болон бүх хууль тогтоомжийг бид дандаа сайжруулахын төлөө явдаг. Хамгийн энгийн жишээ хэлье. 68 хувийн татвар хэн гаргаж ирсэн бэ? энэ татварын хууль 15: 30-аараа явья. Тэгэхдээ хоорондох шатлал нь өндөр байя л гэсэн шүү дээ. Бид үгүй ээ энэ чинь эрх ашиг зөрчинө, энэ өнөөдрийн хувийн бизнесийг өсгөхийн тулд 10: 25 болгоё. Харин Хувьсгалт намын бүлгийнхэн үүнийг зөвшөөрсөн. Хэлэлцсээр байж, зөвшилцсөөр байгаад зөвшилцсөн. Бид яахав бас л нөгөө муу нэртэй мэдэгдэл хийдэг, хурал хаядаг нэртэй явж байгаад зөвшөөрүүлсэн гэх мэтчилэн.

Тэгэхээр эдийн засгийн үндэслэл муутай гэж та ярьж байна. Яагаад гэвэл та мэдэж байгаа. 2005 онд улсын төсвийн хөрөнгө оруулалт гэж 52 тэрбум төгрөг байсан. Одоо 2006 оныд 142 тэрбум болж ирж байна. Яг үүн шиг дахиад мөнгө байгаа учраас бид нар тэр байтугай, Элбэгдоржийн Засгийн газар солигдохоосоо өмнө энэ 80 тэрбум төгрөгийн хөрөнгө оруулалт ороод ирчихсэн байсан шүү дээ, илүү төсөв биелсэн байсан юм, анх удаагаа. Эндээс хүүхдийн мөнгийг 100 хувь өгнө гээд Баяртсайхан сайд санаачлаад хуулийн төсөл боловсруулаад явж байсныг би мэдэж байна. Тийм учраас жаахан үндэслэлтэй юм ярья.

Хоёрдугаарт, Энхсайхан сайд аа, тань шиг урьд нь хэлсэн юмаа маргааш нь би худлаа ичихгүй өөрөөр ярьдаг хүн биш. Би бол таны хэлсэн ярьсан болгоныг чинь хэвлэлийнхэн мэдэж байгаа, таны тэр өчигдөр юу яриад, өнөөдөр юу ярьдгийг чинь бүгд хэвлэлийнхэн гаргаад тавьдаг. Би бол тэгдэг хүн биш. Чадахгүй бол чадахгүйгээ хэлнэ, тань шиг мундаг хүн биш, сайн худлаа ярьж чадахгүй. 

Гуравдугаар асуудлыг Гончигдорж.

Ц.Нямдорж: Гансүх гишүүн ээ, гол асуулт нь бол сөрөг хүчин эрх мэдэл булаацалдаж байсан уу гэдэг тэр асуулт байсан.

Л.Гансүх: Түүнийг харин Гончигдорж хариулна.

Р.Гончигдорж: Баярлалаа. Анзаараад байхад ер нь л диктатурын, цөөнхгүй, дагнасан шийдвэр гаргадаг, болбол ер нь хаант улс болчих чиглэлийн тийм сэтгэлгээ толгой дотор нь эргэлдсэн хүнээс л гардаг асуултууд гараад байх юм. Өнөөдөр сөрөг хүчин байна гэдэг бол эрх мэдэл авахын тухай асуудал биш. Хэлсэн шүү дээ. Энэ засгийн газрыг огцруулах тухай асуудал ярихад, дараагийн Засгийн газарт ардчилсан нам орохгүй ээ. Тодорхой хэлсэн. Харин МАХН өнөөдөр 39 суудалтай боллоо. Дангаараа Засгийн газар бүрдүүлэх боломж байна. Энэ боломж дээрээ цаашид ажиллаач. Бид өмнө нь хамтарсан шигээ парламент дахь тийм хамтын ажиллагаагаараа явья гэж ингэж л асуудлыг тавьж байгаа шүү дээ. Өнөөдөр МАХН-ын бүлгийн гишүүдэд хэлэхэд, би мэргэн түргэн болж байгаа юм бишээ, ханилж яваад нөхрөө, унаж яваад морио гэдэг юм. Биднийг эгзэгтэй үед тэгсэн улсууд, 2008 оны сонгууль дөхөөд ирэхэд чинь аль хэдийн муу муухайгаар нь дуудаж гараад сонгуульд ташуурдаад л орох вий дээ, үүнийг бид нар сануулж байгаа юм. 

Тийм учраас өнөөдөр сөрөг хүчин, олонхи гэдэг энэ парламентын ардчиллын харилцаан дотор Ардчилсан намын зөвлөл, МАХН-ын бүлэг саяны энэ хаврын чуулган дээр ажилласан шиг ажиллаж чадна. Тэгж ажиллаж чадахаар, чадсанаараа Монгол Улсын тулгамдсан гол асуудлуудыг өнөөгийн эдийн засгийн чадавхид нь тааруулж байгаад, чадавхиас нь сулруулах гээд байвал ташуурдаж, зэрэгцэж очихоор ийм байдлаар цаашаа явуулна. Явуулах төлөвлөгөө бидэнд байгаа шүү дээ, явуулах бодлого бидэнд байгаа шүү дээ.

Сая хүүхдийн мөнгөний тухай асуудлыг сөхөөд л ярьж байна. Нэг л өмчлөх маягийн ч юм шиг. Энэ асуудал дээр чинь бид нар хаврын чуулганаараа хүүхдийн мөнгөний асуудал тавьсан, Ерөнхийлөгч хориг тавьсан. Түүх саяхан шүү дээ. Ерөнхийлөгч хориг тавьсны дараагаар асуудал юу болсон бэ? ерөөсөө нөгөө амьжиргааны баталгаажих доод түвшингээс доогуур орлоготой улсуудын З мянга маань эгзэгтэй боллоо, яадаг билээ. МАХН-ын бүлэгтэй зөвшилцөлд орлоо. За үүнийгээ бүгдэд нь өгдөг болъё. Шинэ хүүхдийнхээ мөнгийг зөвшөөрье, шинэ гэр бүлийнхээ мөнгийг зөвшөөрье. Хэний үр дүн вэ? энэ Парламент дахь зөвшлийн үр дүн шүү дээ. Үүнийг мэдэхгүй, үүнийг ойшоодоггүй, үүнийг хүсдэггүй, тэр хүмүүсүүд хэзээ ч ойлгогдохгүй, хэзээ ч энэ таалагдахгүй, хэзээ ч үүнийг бодож олохгүй. Ийм л юм шүү дээ. 

Тийм учраас болсон үйлдлийг дандаа тэгж үгүйсгээд явах юм бол ерөөсөө болохгүй. Ардчилсан намын зөвлөл, ардчилсан зарчим дээрх парламентаа бэхжүүлэхийн төлөө энэ зарчим дээрээ МАХН-ын бүлэгтэй хамтарч цаашаа ажиллах л болно, ямар ч Засгийн газрынх нь үед. Ийм л зүйлийг хэлж байгаа. Гэтэл ийм л байгаа учраас өнөөдөр энэ Засгийн газрыг огцруулж, шинэ чадварлаг, хариуцлагаа дагнаж чадах тийм Засгийн газар өнөөдөр Монгол Улсын эдийн засгийн хөгжлийн захиалгаар өнөөдөр өгөгдөөд явна шүү гэдгийг л хэлж байгаа юм.

Ц.Нямдорж: Сонинтой холбогдолтой асуулт байсан. 

С.Баярцогт: Улсын Их Хурал дахь Ардчилсан намын зөвлөл сонингоор ажлаа явуулдаггүй. Надад одоо энд бүтэн хавтастай материал байна. Энэ материал дотор зөвлөлийн дүрэм, тэгээд их эвслийн засгийн газар байгуулагдсан, их эвслийн засгийн газрыг огцруулахад гаргасан материал бүгдээрээ, оригналиараа байгаа. Дандаа баримт дээр тулгуурлаж ярьж байгаа. Энэ бол энд байгаа Улсын Их Хурлын гишүүд, намын бүлгүүдийн гаргасан санал, дүгнэлтүүд бүгдээрээ байгаа. Ийм маягаар л бид нар асуудалд хандаж байгаа. Сонингийн материалаар нэг ч удаа асуудал болгож тавьж байгаагүй. Тавих ч үгүй. 

Мөн манай Намын гишүүдийг сонингоор дайрч доромжилсон байх юм бол бид тэр сонин хэвлэлийн асуудлуудыг нь одоогийн үйлчилж байгаа хуулийн дагуу л бүх асуудлыг шийдвэрлүүлнэ. Ийм асуудал бол байхгүй гэдгийг хэлмээр байна.

М.Энхсайхан: Би уг нь асуулт тавьсан юм. Тэгээд миний асуултыг ойлгоогүй юм шиг байна. Асуултандаа ерөөсөө хариу авч чадсангүй. Ер нь бол Ардчилсан нам бол парламентын намаа, уул нь. Тэгээд парламентад үйл ажиллагааг их үр дүнтэй явуулах хэрэгтэй байна, би түүний төлөө байна. Харамсалтай нь гудамжны нам болоод байна шүү, үүнийгээ анхаараарай. Үүнийг хүлээн зөвшөөрч байна уу гэж тодотгоё. Тэгээд бусдад нь хариулт авч чадсангүй.

Д.Ганхуяг: Би Энхсайхан даргын үед намаасаа нэр дэвшиж, Улсын Их Хурлын гишүүн болсондоо хүндэтгэж явдаг. Саяны асуултанд хариулъя. Цөөнх болсон гэдэг нь өөрөөр хэлбэл ард түмэнд амласан зүйлээсээ зугатаасан гэнэ л дээ. Үүнийг ингэж ойлгож болохгүй юм. Бид Улсын Их Хурлын сонгуульд оролцохдоо Засгийн газрын гишүүн болно гэж нэгдүгээрт оролцдоггүй.

Хоёрдугаарт, Улсын Их Хурлаар хууль, эдийн засгийн бодлого, төрийн төсөв бүх юмыг шийдвэрлэдэг. Заавал Засгийн газрын гишүүн болсноор бүх асуудал шийдэгдэнэ гэж байхгүй. Тэгээд ч бусад оронд Улсын Их Хурлын гишүүдээсээ Засгийн газрын гишүүн болдог тоог хязгаарласан байгаа, хязгаарлсан орон ч байгаа. Тийм учраас хүчтэй сөрөг хүчин байна гэдэг бол шахна, шүүмжилнэ, хамтарч ажиллана гэсэн энэ хувилбараар нь ойлгох ёстой юм. Өөрөөр хэлбэл бид бүгдээрээ шахуулахын тулд, шүүмжлүүлэхийн тулд, тэгээд ажлаа сайжруулахын тулд л, тэр хариуцлагыг хүлээхийн тулд энд байгаа гэж ойлгож байгаа. Үүнийг ингэж хариулахаас өөр аргагүй байна.

Хоёрт, тэр 10 мянган төгрөг би санаачилсан юм гэж: байна л даа. Эх орон ардчилсан эвлэл бол Ардчилсан нам дээр суурилж бий болсон юм. Тэр үед манай намын дарга Энхсайхан байсан. Энэ санаа бол Гүндалай сайдаас гарч байсан юм. Тэгэхдээ санаа нь бол бас арай жаахан өөр. Сонгуулийн өмнө тараагаад өгчихдөг ч юм уу? үгүй ч юм уу гээд. Нэгэнт намын дарга, намын дэд дарга байсан хүмүүс өөрөөр хэлбэл би тийм санааг гаргасан, би ингэсэн гээд, энэ бол утгагүй асуудал гэж бодож байна.

Дараа нь нэг зүйлийг хэлэхэд, ерөөсөө бид зөв юмыг буруу болгодог, үнэн юмыг худлаа болгодог. Үүнийгээ улс төр гэж ойлгоод байна. Тэгэхээр үүнээсээ татгалзмаар байна гэж. Өнөөдөр 21 дүгээр зуунд, Парламент, Засгийн газар, ард түмэнтэйгээ яаж хамтарч ажиллаж байна вэ гэхээр аль болохоор хувийн хэвшлийн үйл ажиллагаан дээр тулгуурлаж явагдаж байна. Бодлогоо харин ойлгуулж, ард түмэнтэйгээ хамтарч ажилладаг. Түүнээс би хийсэн, би тэгсэн гэдэг юмнаас аль хэдийн хөндийрсөн байна гэдгийг хэлэх гэсэн юм.

Тэгээд энэ асуудал бол Ардчилсан намын асуудал байх гэж хэлмээр байна.

Р.Гончигдорж: Баярлалаа. Асуултуудыг олон давхардуулахгүй ээ. Ерөнхий сайдаас, нэгдүгээрт, Ерөнхий сайд та МАХН дангаараа Засгийн газар байгуулбал ямар бэрхшээлтэй тулгарна гэж үздэг юм бэ? 

Хоёрдугаарт нь, одоо байгаа энэ Засгийн газрын бүрэлдэхүүн, түүн дотор Ерөнхийлөгчийн хэлснээр хариуцлага хүлээх ёстой улсууд бий. Энэ хариуцлагаа хүлээлгэж явж чадах ёстой гэсэн Ерөнхийлөгчийн энэ үгийг та юу гэж ойлгож, юу гэж тусгаж авав? Энэ үгийн агуулгаар цаашид яаж, юу хийе гэж бодож байна вэ? Би бодохдоо энэ бол кабинетын зарчим, кабинетын гишүүдтэй хариуцлагын тухай байдлаар тавигдлаа гэж ингэж ойлгож байгаа. 

Гуравдугаарт нь, үнэхээр Улсын Их Хурал руу Засгийн газар санаачилж, малын гаралтай түүхий эд дээр гаалийн татвар тогтоохоор хуулийн төсөл орж ирсэн. Та үүнийг үнэхээр өнөөдөр Монгол Улсын эдгээр түүхий эдийг боловсруулах боломж бүрдсэн гэж үзээд тавьж байгаа юу? Ер нь хөдөөгийн иргэд дээр энэ ойрын нэг, хоёр жилдээ ямар ачаалал болж очно гэж бодож байна вэ? 

Гуравдугаарт нь, 63 дугаар тогтоол гэж лут тогтоол байсан. 1996 оны 7 сард хүчингүй болсон, ноолуур дээр тавьсан хориг л доо. Тэр үед ноолуур дотооддоо боловсруулах хүчин чадавхи хэд байсан юм бэ? Танаас шалгалт авч байгаа юм шиг асуугаад яахав. Энд бол тийм хүчин чадал байгаагүй байхад энэ хоригийг тавьсан. Хүчин чадлыг бүрдүүлээгүй үед энэ хориг тавьсан учраас ноолуурын үнэ бол унасан. Ноолуурын үнэ унасан учраас хөдөөгийн иргэдийн, ялангуяа хувь бүс нутгийн иргэд бол үнэхээр тартагтаа тулсан гэж хэлэхгүй ээ, амны буянаас ашдын буян, хүнд байдалд орсон. 63 дугаар тогтоолыг хүчингүй болгосон, ноолуурын үнэ өссөн, хөдөөгийн иргэд тэр дотроо манай говийн бүсийн иргэдийн амьдрал бол мэдэгдэхүйц сайжирсан юм. Үүн шиг 63 дугаар тогтоол шиг тийм алдаа хийх гэж байна гэж танд бодогдож байна уу? үгүй юу гэдгийг тодруулмаар байна.

Түүнээс гадна ер нь та энэ Ардчилсан намын Парламент дахь зөвлөл Засгийн газарт тус болж байна гэж боддог уу? ус болж байна гэж боддог уу гэсэн ийм товчхон хэдэн асуултыг асууя.

М.Энхболд: 2004 оны улс төрийн сонгуулийн үр дүн улс төрийн намууд, нам эвслүүдийн сонгуульд суудал авсан тэр тоо энэ бүгдтэй уялдаж Засгийн газрыг байгуулах тухай асуудал яригдах нь зүйтэй ёсны хэрэг юм. Бид өнөөдөр хэдийгээр Улсын Их Хуралд олонхи, нөхөн сонгуулийн дараа олонхи болсон ч гэсэн дангаар Засгийн газар байгуулах тухай асуудлыг манай намын хувьд авч үзэж яриагүй. Энэ сонгуулийн бүрэн эрхийн хугацаанд ярих ч үгүй байх гэж бодож байгаа. 2004 оны сонгуулийн үр дүнд бол манай нам түүнийг Монголын ард түмний сонголт гэж ойлгож, хүндэтгэлтэйгээр хандах ёстой. 

Одоогийн гишүүдэд хариуцлага хүлээлгэх тухай асуудлыг Ерөнхийлөгч үгэндээ хэлсэн. Миний хэлсэн үгэнд ч бас манай Засгийн газар цаашид ажиллах, ажил эрчимжүүлэх, хариуцлага тооцох энэ асуудлын талаар тодорхой орсон. Хариуцлагыг ямар алдаа гаргасан байна вэ гэдэгтэй нь уялдуулж, гаргасан алдаа нь яг мэргэжлийн байгууллагаа, мэргэжлийн хяналтын байгууллагаар байдаг юм уу? хууль, хяналтын байгууллагаар байдаг юм уу? зөв буруу нь эцэслэн тогтоогдсон үгүй эсэх гэх мэтчилэн асуудлуудтай уялдуулж, хариуцлага тооцох асуудал бол байх ёстой гэж ингэж ойлгож байгаа.

Хөдөө аж ахуйн гаралтай түүхий эдийн бүтээгдэхүүнд экспортын татвар тогтоох тухай асуудал бол ер нь сүүлийн жилүүдэд манайд хөдөө аж ахуйн чиглэлийн хөдөө аж ахуйн гаралтай түүхий эд бүтээгдэхүүний тэр нийлүүлэлтийн цаг хугацаа, онцлог байдалтай нь уялдуулж, үнэ өртгийг нь хэн тогтоогоод байгаа юм бэ гэдгийг Парламентын гишүүд бид нар төдийгүй, Монголын ард түмэн мэдэж байгаа. Хаанаас ямар хэмжээний хөрөнгийн эх үүсвэр орж ирж, яаж үнэ өртөг нь тогтож, яаж дотоодод болон гадаадад энэ түүхий эд бүтээгдэхүүнийг хуримтлуулж гаргаж байна вэ гэдгийг та бид бүгдээрээ ойлгож мэдэж байгаа. Ер нь бол бид нар аль болохоор хөдөө аж ахуйн гаралтай бүтээгдэхүүнийг эцсийн бүтээгдэхүүний хэмжээнд хүргэж, боловсруулах, үйлдвэрлэх. Үнэ өртгийг нь дэлхийн зах зээл дээр байгаа үнэ өртөгт ойр болгох, түүнд дөхүүлэх, чанар чансаагий нь сайжруулах ийм бодлогыг зайлшгүй бодож, анхаарч үзэх ёстой. 

Ийм учраас энэ экспортын тухай асуудлыг Засгийн газар дээр хэлэлцэж ярьсан юм. Энэ бол тийм 63 дугаар тогтоол гарсантай адилхан тийм зүйл болохгүй ээ. 

Ардчилсан намын зөвлөл олон асуудлаар манай Засгийн газрын үйл ажиллагаанд хандаж, шүүмжлэлтэй, ажлын чиглэл өгсөн ийм олон зүйлийг бидэнд ярьж хэлж байгаа. 14 хоног тутам цаг үеийн асуудалтай холбогдуулж, би парламентад мэдээлэл тогтмол хийж байгаа. Энэ үед бас тухайн асуудлаар Ардчилсан нам, цөөнхийн зүгээс, цөөнхийн хувьд өөрийнхөө байр суурийг илэрхийлж байгаа. Энэ бүгд дээр би Засгийн газрын тэргүүний хувьд, манай Засгийн газрын гишүүд ч тэр, авах гээхийн ухаанаар хандаж, бас ажилд хэрэг болох тийм сайн зөвлөгөө ийм зүйлүүдийг нь авч, бас чөдөр тушаа болох зүйлүүдийг нь гээж ингэж ажиллаж байгаа.

Түүнээс өнөөдөр аль нэг талд нь яг бүх зүйлээрээ тус дэм болж байна, эсхүл ус болж байна гэж хариулахад би учир дутагдалтай гэж бодож байна. Энэ дээр цаашдаа ч гэсэн энэ парламентын дотор бүрэн эрхээ хэрэгжүүлж байгаа зөвлөл байтугай, гишүүдийн санал бодлыг ч гэсэн бид сонсож ажиллах ёстой гэж ойлгож байна.

Ц.Нямдорж: Гишүүд ээ, өнөөдөр дуусгана шүү.

Р.Гончигдорж: Тодруулъя. Миний сонгогчид хэлдэг юмаа. Өнөөдөр тэр нэг тэнцлийн тэмдэг буруу харчихаад байна гэж бүр надад тайлбарладаг юм. Би бол чиглэлийн хандлага нь буруудаад байна гэсэн ойлголттой. Үгүй дээ хөдөөгийн иргэдийн хувьд, эцсийн хэрэглэгчдийн хувьд бараа бүтээгдэхүүн нь хамгийн үнэтэй очдог, эхний үйлдвэрлэгчийн хувьд нь өөрсдийнх нь бүтээгдэхүүн хамгийн хямдхан борлуулалтаар дамждаг гэж. Эндээс бидний зовлон байна гэдэг юм, үүнийг та ойлгодог уу? энэ агуулгаар нь өнөөдөр таны оруулж ирээд байгаа тэр хөдөө аж ахуйн бүтээгдэхүүний экспортын татвар гэдэг чинь энэ тэнцэл шиг улам бүр буруу тийш нь явуулчих гээд байгаа юм биш үү гэдэг дээр та юу хэлмээр байна. 

Ер нь эцсийн хэрэглэгчийн хувьд иргэдэд очдог бараа бүтээгдэхүүнийг боломжийн байдлаар хүргэхийн тулд Засгийн газар ямар арга хэмжээ авсан бэ? Бензиний үнийн өсөлттэй холбогдуулаад, тээврийн зардал нэмэгдсэнтэй холбогдуулаад, мөн гаднаас орж ирж байгаа бараа бүтээгдэхүүнтэй холбогдсон таны тэр хэн үүний үнийг тодорхойлоод байна гэдэг чинь энд л хэлмээр болохоос биш, хөдөө аж ахуйн бүтээгдэхүүн дээр анхдагч бүтээгдэхүүн үйлдвэрлэгчдийн хувьд бол бас арай өөр ойлголт байдаг.

Хоёрдлугаарт нь, ер нь хууль зөрчихгүй байх, хуулийг дагаж мөрдөхгүй байх, хуулийг биелүүлэхгүй байх гэсэн З шат байдаг юм. Та ер нь Засгийн газрын хариуцлагын энэ З шатыг алинтай нь уяж боддог вэ? ямар нэгэн шүүх хяналтын байгууллагаар буруу гэхээр л зэрэг бид зөрчжээ гэдгээр хариуцлагаа ярьдаг Ерөнхий сайд уу? ер нь хуулийг бид биелүүлэхгүй байна гэдэг дээрээ тэр түвшин дээр засгийн газар хариуцлага яригдах ёстой гэж ингэж ойлгодог уу. Тухайлбал түрүүн байгуулсан тэр гэрээ хэлэлцээрүүдийн тухай асуудал, тэр тендергүй явуулсан үйл ажиллагааны тухай асуудал чинь хуулийг аль түвшнийх нь алдаа гэж үзэж байна вэ? энэ алдаа бол ер нь Засгийн газрын үед бол ямар ч хариуцлага хүлээх тэр түвшний зүйл биш гэж үзээд байна уу? Энэ З категори дээр хэлээч. Хууль зөрчихгүй байх, хуулийг заавал дагаж мөрдөх, хуулийг заавал биелүүлэх гэсэн З шатлал. Аль түвшин дээр нь та хариуцлага бидэн дээр яригдах ёстой гэж ойлгодог юм бэ? 

М.Энхболд: Хөдөө аж ахуйн гаралтай бүтээгдэхүүний экспортын татварын тухайд бол тэнцлийн тэмдгийг буруу харуулж тавьчихаад байгаа зүйл бол байхгүй. Харин та бүхэн буруу талаас нь ойлгоод, мушгиж гуйвуулж л асуудал хандаад байна гэж би ингэж бодож байгаа юм. Их Хурал дээр яригдаж байх үед ч тэр. Өнөөдөр үүнийг маш их олон хүн асуудал болгож тавьж, заавар чиглэлийн дагуу сайн ажиллаад байгаа учраас би ийм дүгнэлт хийж байгаа юм. 

Хууль хэрэгжүүлэх, хууль зөрчихгүй байх, хууль дагаж мөрдөхийн тухайд бол хууль зөрчихгүй байх тухай асуудлыг юуны өмнө анхаарах ёстой. Эрчим хүчний салбар дээр хийгдсэн гэрээний хувьд бол Үндэсний аюулгүй байдлын зөвлөл дээр ярьж тэр гэрээний тодорхой заалтыг ер нь өөрчлөх ёстой гэсэн ийм чиглэл өгч, түүний дараа мэргэжлийн орчуулагч, хэлмэрч хүмүүсүүд нь орчуулж, үг үсгийн хувьд утгын хувьд ингэж бас орчуулж болох юм гэж хятад хэлнээс нь орчуулсан эхээр ингэж ярьсан. Тийм учраас энд хууль зөрчигдсөн зүйл байхгүй гэж бодож байгаа.

Ц.Нямдорж: 3 цагаас хойш, 3 цаг 30 минут завсарлагагүй хуралдчихлаа, одоо 15 минут завсарлаад орох уу. Тэгээд 18.30 цагт орж ирээд үргэлжлүүлье. Орж ирээд Гүндалай сайд нэг асуултанд хариулна. Хэнтий, Хөвсгөл аймгуудад явагдсан эмнэлгийн үзлэгийн талаар асуулт гарсан, хөрөнгө мөнгөтэй нь холбоотой тэр асуултанд хариулъя.

Хуралдаан 18.15-18.50 цагт завсарлав. 

Б.Эрдэнэбат: Би дараахь З асуултыг асууя гэж бодож байна. Үндэсний эв нэгдлийн засгийн газар олон засгийн газрын үед санаачлан хийж байсан, шийдүүлэх гэж байсан, шийдэж байсан энэ нийгмийн халамж, хамгааллын чиглэлийн олон асуудлыг хэлэлцэж, Улсын Их Хуралд оруулж ирж, та бүгдийн дэмжлэгтэйгээр шийдвэрлүүлсэн. Тэгээд энэ маань ард түмний итгэлийг хүлээсэн нэг том ажил боллоо гэж ингэж ойлгож болох уу? үүнийг та нар хүлээн зөвшөөрч байна уу гэсэн нэг асуулт байна.

Хоёрдугаарт, улс орныхоо, ард түмний эрх ашгийн төлөө, цөмөөрөө нийлж, нэгдэж хамтарч, хурдацтай тогтвортой эдийн засгийн хөгжлийг бий болгоход Улсын Их Хурал, Үндэсний эв нэгдлийн засгийн газартайгаа хамтраад төлөвлөж байгаа, олон томоохон бүтээн байгуулалтын ажлыг хийх гэж төлөвлөж байгаа, үүнийг Ардчилсан нам, сөрөг хүчин маань тууштай дэмжиж ажиллана гэж ойлгож болох уу? 

Гуравдугаарт, парламентад суудалтай, өнөөдөр оруулж ирж байгаа хэлэлцүүлж байгаа асуудалтайгаа холбогдуулаад Улсын Их Хуралд суудал бүхий намуудтайгаа Үндсэн хуулийн дагуу Ардчилсан нам Засгийн газар байгуулаад ард түмэн, улс орныхоо төлөө ажиллахад бэлэн үү гэсэн ийм З асуулт байна.

Л.Гансүх: Нийгмийн салбарын чиглэлээр ажиллаж байгаа энэ төслүүдийг бид дэмжиж байгаа. Тийм учраас бид нар энэ цалин тэтгэвэр, тэтгэмжүүд, тэр тэтгэмжүүд доторх, тэтгэвэр доторх санаачилсан Улсын Их Хурлын гишүүд нь манай зөвлөлийн гишүүдээс бас байгаа шүү дээ. Энэ чинь хамтарч л нь, ер нь энэ нийгмийн чиглэлийн юмаа дандаа хамтарч санаачилдаг шүү дээ, Улсын Их Хурлын МАХН-ын бүлэг, Ардчилсан намын зөвлөл хоёр. Тэгээд дандаа үүнийг чинь хамтарч санаачлаад, хамтарч дэмжээд, тэгээд манайх харин илүү юу тал руу нь явчих гээд жаахан хазаарлуулаад л байдаг шүү дээ. Харин тэгээд одоо хүүхдийн мөнгө маань хазаарлуулчихаад сууж байгаа. Тийм учраас дэмжилгүй яахав, бид түүн дээр дэмжинэ. 

С.Баярцогт: Ардчилсан нам бол Монгол Улсын эдийн засгийн хөгжлийн алтан үе дээрээ байна гэж бид нар үзэж байгаа. Тийм учраас энэ үед бид нар маш их хэмжээний бүтээн байгуулалтуудыг хийх ёстой гэсэн байр суурийг барьж байгаа. Манай намын мөрийн хөтөлбөр, өмнөх засгийн газрын мөрийн хөтөлбөрүүдэд энэ үзэл санаа бүрэн дүүрэн суусан байгаа. Би товчхон ганц хоёр зүйлийг хэлье гэж бодож байна.

Монгол Улсад эхлүүлсэн эдийн засгийн бүх өөрчлөлтийн санаачлагч болон хэрэгжүүлэгч нь Ардчилсан нам байсан гэдгийг хэлмээр байна. Өөрөөр хэлбэл бүх хувьчлал, орон сууц, өмч хувьчлал, мал хувьчлал гэх мэтчилэн олон зүйлийн эхлэлийг ардчилсан нам дандаа тавьж байсан. Өөрөөр хэлбэл эдийн засгийн реформ, эдийн засгийн шинэчлэлийн асуудлуудыг дандаа эхэнд нь Ардчилсан нам байсан. Энэ Засгийн газар энэ бүх зүйлүүдийг хийж хэрэгжүүлнэ гэвэл бид нар дэмжиж ажиллана. Гэхдээ нэг зүйл дээр хатуу байр суурьтай байгаа. Энэ бүх том том бүтээн байгуулалтын ажил тодорхой компаниуд хэрэгжүүлэхдээ, хуулийн дагуу тендерийн дагуу энэ бүх зүйл нь хийгдэх ёстой. Бид нар Айбекс Моломын хэргийг давтан гаргах эрхгүй. Тийм ч учраас биднар тэр Лунин гэдэг групптэй байгуулсан гэрээ бол нэгдүгээрт, тендергүй, хоёрдугаарт, магадгүй тэр заагдсан 2.2 гэдэг заалт нь Монгол Улсын эрх ашгийг маш ихээр хохироосон ийм гэрээ хэлцэл байж магадгүй ээ. Ийм маягийн зүйлүүдийг гарахаас бид байнга сэргийлэх болно.

Гуравдугаар асуудлын хувьд бол Ардчилсан нам, Монгол Улсын шинэ энэ ардчиллыг эхлүүлсэн нам, Үндсэн хуулийг батлалцсан гол нам. Үйл ажиллагаагаа Үндсэн хууль болон хуулийн хүрээнд дандаа явуулж байгаа. Үндсэн хуулийн бус шаардлагыг нэг ч удаа тавьж байгаагүй. Тийм учраас цаашдаа хамтарч ажиллах олон арга хэлбэр байгаа. Засгийн газар хамтарч орох, эсхүл олонхи цөөнх болоод явах, ойлгомжтой байдлыг бий болгох, ажил хэрэгчээр шүүмжлэл өрнүүлэх, ийм маягийн арга замууд хангалттай байгаа. Энэ бүх зүйлийг бид нар Үндсэн хууль болон хуулийн хүрээнд хийж хэрэгжүүлэх болно. Бид нарт бас айдас төрүүлж байгаа зүйл юу байна вэ гэхээр одоогийн үндэсний эв нэгдлийн гэрч Засгийн газар дотор байгаа Намын дарга нар Монгол Улсын Үндсэн хуулиар баталсан төрийн байгуулалтын хэлбэрийг нь солъё гэсэн санал, санаачлагыг байнга гаргаж, ил тодоор сурталчилж байгаа. Энд маш их хэмжээгээр санаа зовж байгаа.

Парламентын Бүгд найрамдах улсынхаа энэ хэлбэрийг улам төгөлдөржүүлэх ёстой гэсэн ийм байр суурьтай байгаа. Бүх үйл ажиллагаагаа бид нар Үндсэн хууль болон хуулийн хүрээнд явуулна гэдгийг хэлмээр байна. Баярлалаа.

Ц.Нямдорж: Гурав дахь асуулт нь, Эрдэнэбат гишүүний асуулт ойлгогдсонгүй, юу асуучихав?

Р.Гончигдорж: Хариулсан

Б.Эрдэнэбат: Оруулж байгаа өнөөдрийн хэлэлцэж байгаа асуудалтай холбогдуулаад би асуусан юм. Үндсэн хуулийн дагуу оруулж байгаа энэ асуудлыг энэ Засгийн газрыг огцруулах асуудлыг, үүнтэй уялдуулаад, ер нь Үндсэн хуулийн дагуу Улсын Их Хуралд суудал бүхий намуудтай Ардчилсан нам нэгдээд Засгийн газар байгуулаад, эх орон ард түмнийхээ төлөө тууштай ажиллахад бэлэн үү? Гэж асуусан юм.

Ц.Нямдорж: Өөрөөр хэлбэл энэ Засгийн газрыг огцорно гэж өөрөө тооцож тийм асуулт тавьж байгаа юм байна тийм ээ? 

Б.Эрдэнэбат: Үгүй, би өнөөдөр хэлэлцэж байгаа асуудалтай нь холбож байгаа юм. Хамгийн гол нь өнөөдөр хэлэлцэж байгаа асуудал ийм байгаа учраас? 

Ц.Нямдорж: Асуултаа Засгийн газрын гишүүн онож асууж бай? 

Б.Эрдэнэбат: Нямдорж даргаа, асуултаа хаашаа юм бэ? би танаас асууж байж асуух юм уу? 

Ц.Нямдорж: Огцроогүй байхад яаж эд нар чинь хамтарч ажиллана гэж хэлдэг юм бэ? Ер нь ганц юм хэлье. Хэдийгээр сөрөг хүчний байр сууринаас ажиллана гэдгээ Ардчилсан нам зарлаж, Засгийн газрын зарим үйл ажиллагаанд шүүмжлэлтэй хандаж ажиллаж байгаа ч гэсэн Их Хурлын түвшинд суудалтай намууд бүгдээрээ үндэсний эрх ашгийн үүднээс хамтарч ажиллаж ирсэн шүү, өнөөдрийг хүртэл. Үүнийг бас хэлэх хэрэгтэй. Засгийн газраас нийгмийн хамгааллын асуудлаар, бусад чиглэлээр оруулж ирсэн гол гол шийдвэрийн төслүүдийг Их Хурал дахь намын бүлэг, зөвлөлүүд, Их Хурлын гишүүд тал талаас нь ярьж байж, шийдвэрүүдийг тухай бүр нь гаргаж өгч ажиллаж байсан шүү. Өөрөөр хэлбэл Их Хурлын бүрэлдэхүүний дотор ажил хэрэгч хамтын ажиллагаа ноёлж байгаа гэдгийг яг энэ мөчид хэлэх нь бас зүйд, үнэнд нийцнэ.

Б.Эрдэнэбат: Тэгээд би энэ асуултыг танаас асуугаагүй, та онцгой эрх эдэлж болохгүй ээ. Би Улсын Их Хурлын гишүүний хувьд Ардчилсан намаас асууж байна. Цөөнх, цөөнхийн байр суурь бариад бид одоо өнөөдөр засгийн газарт орж ажиллахгүй гэсэн байр суурьтай байгаа. Монгол Улс өнөөдөр Засгийн газаргүйгээр үйл ажиллагаа явна гэж байхгүй ээ. Тийм учраас Засгийг огцруулах гэж оруулж ирж байгаа юм бол хэрвээ Засгийн газарт өөрсдөө орж ажиллах гэж огцруулах саналыг оруулж байгаа юм уу л гэж асууж байгаа юм. Та энд би ийм нэг тайлбар тавиад байлтай нь биш. Энд чинь би асуултаа яаж асуухаа би өнөөдөр хүн амьтнаар заалгаад баймааргүй байна шүү дээ.

Ц.Нямдорж: Наадахыг чинь өдөр дунд өөрөө энд байхгүй байхад орохгүй гээд хариулчихсан юм. Дахиад хариулчих.

Р.Гончигдорж: тэгэхээр зэрэг ийм юм. Бид өнөөдөр Засгийн эрхэнд орохын тулд, Засгийн газарт сайд нартай болохын тулд энэ асуудлыг тавьж байгаа биш юм. Ер нь нэг лут үг бий. Хүссэн нь, төрийг хүссэнээр нь биш, чадахаар нь бариулж бай гэдэг нэг лут үг бий дээ. Өнөөдөр төр барина гэдэг бид өнөөдөр төрийг барилцаж байгаа тэр эрх мэдлийг хамтарч барьж байгаа. Тэр хүрээндээ өнөөдөр парламент дээр цөөнх улс төрийн хүчин болж ингэж ажиллаж байгаа нь бол Монгол Улсын хөгжилд илүү үр бүтээлтэй байж чадаж байгаа гэж. Бид өнөөдөр парламент дээрээ хамтарч шийдвэрээ гаргана. Гаргасан шийдвэрийг нь хэрэгжиж чадаж байна уу? үгүй юу? Хууль зөрчигдөж байна уу? үгүй юу гэдэг дээр хяналт тавьж байх хүчтэй хяналт өнөөдөр маш чухал байгаа юм. Хяналт гэхээр зэрэг ерөөсөө ардчилсан бус сэтгэлгээгээр энэ хяналт гэдгийг дандаа үгүйсгэж ойлгоод байх юм. Хамтарсан ажиллагаа биш, хамтарсан хэлбэр биш гэж. Ардчиллын хамгийн нэг амин сүнс бол хяналт. Тийм учраас өнөөдөр бид шийдвэрээ парламентаас хамтарч гаргана. Засгийн газар дээр тавих парламентын хяналтыг ардчилсан намын зөвлөл чадварлаг хийнэ. Энэ нь өнөөдөр Монгол төрийн хөгжлийн хувьд, монголын төрд өнөөдөр хэрэгтэй байгаа зүйл. Энэ нь эцсийн бүлэгтээ, ард түмэн, улс орны хөгжилд хамгийн чухал үүрэг роль бол энд байна гэж ингэж үзэж байгаа. Тийм учраас бид нар асуудлыг тавихдаа өнөөдөр Засгийн газарт хяналт тавих тэр чиг үүргийнхээ дагуу өнөөдөр Улсын Их Хурал дахь цөөнх болж байгаа Засгийн газрын хувьд сөрөг хүчин болж байгаа Ардчилсан намын зөвлөл Засгийн газрыг ингэж ажиллаж чадахгүй байна гэдгээ, зөвхөн хууль зөрчиж байна гэдгээр Засгийн газарт хариуцлага ярьдаггүй.

Хуулийг дагаж мөрдөхгүй байна гэдэг зөвхөн тийм том хүрээгээр бас хариуцлага ярьдаггүй. Хуулийг биелүүлж чадахгүй байнаа. Өнөөдөр байгаа боломжийг боломжоос үйл ажиллагааны чадавхи нь хэтэрхий хоцорч байна, өнөөгийн байгаа боломжоос. Өнөөгийн байгаа боломжид тулж очоод тэр боломжоо урагш нь түлхэх тийм л хэрэгтэй байна. Тийм учраас хөрөнгө оруулалт дээр яриад байгаа юм биш, тийм учраас өнөөдөр хүлээгдэж байгаа гүйцэтгэлээр давж гарах гээд байгаа тэр хөрөнгийг дахин зарцуулж, хурдтай эргэлтэнд оруулж зарцуулах тухай асуудлаар төсвийн тодотголын тухай асуудлыг яриад байгаа шүү дээ, ийм л юм.

Ц.Нямдорж: Гүндалай гишүүн ээ, нөгөө асуултанд одоо нэг хариулж үз дээ. 

Л.Гүндалай: Баярлалаа. Гансүх гишүүн асуусан байна. Тэр үед би ДОХ-ын хурал дээр очоод ирлээ. Олон улсын хурал Монголд болж байгаа юм. Монгол Улсад анх удаа ДОХ бага тархалттай орнуудын дээд хэмжээний олон улсын хурал болж, энэ дэлхийн 12 орны төлөөлөгчид ирээд өчигдөр хурлынхаа нээлтийг хийсэн. Өнөөдөр үргэлжлээд явж байгаа. Тэгээд тэнд очиж үзэгдэж харагдахгүй бол болохгүй, тэнд очих хооронд асуулт асуусан байна. Тэгээд асуулт нь Хөвсгөл мөн Хэнтий аймгуудад эрүүл Монгол хөтөлбөрийн чиглэлээр эмч нар яваад ирсэн. Түүний зардлыг та нар хаанаас авав? яагаад бид нараас нуугаад ямар нэгэн юм хийгээд тэнд мөнгө төгрөг зараад байна гэсэн ийм л асуулт байсан юм, үнэхээр.

Тэгэхээр өчигдөр Гансүх гишүүн монгол телевизээр ярьж байсан юм. Гүндалай сайд 3.8 тэрбум төгрөг аваад, өвөртлөөд эрүүл монгол хөтөлбөрт аваад явсан гээд. Тийм юм өчигдөр ярьж байсан. Түүн шиг худлаа юм байхгүй гэдгийг түрүүн ч хэлсэн. Яагаад гэвэл энд чинь энэ хөтөлбөр батлагдсан нь үнэн. Эрүүл монгол хөтөлбөрийг Засгийн газар баталсан боловч, ямар ч мөнгө төгрөгийг өнөөдрийн байдлаар гаргаагүй байгаа. Бид харин хуулийн хүрээнд хаанаас ямар мөнгөөр үүнийг санхүүжүүлэх вэ гэдгийг бол ярьж байгаа. Төсөвлөсөн хөрөнгө мөнгө бол байгаагүй. 2006 оны төсөвт ямар ч зүйл ороогүй байсан. Харин нийгмийн даатгалын санд байдаг, эрүүл мэндийн даатгалын сангаас тэнд чинь хуримтлагдаж үлдээд 2О-иод тэрбум төгрөг байгаа гэж байгаа шүү дээ. Эндээс энэ хүмүүсийн оношлогоо эмчилгээнд тодорхой хөрөнгө мөнгийг гаргаж болох нь уу гэдэг дээр бид бас хуулийн гарцыг нь хайгаад тодорхой судалгаа, шинжилгээ хийгээд явж байгаа. Хөтөлбөр батлагдсан, нэг ч мөнгө гараагүй.

Харин Хэнтий, Хөвсгөл аймаг руу эмч нарын хоёр баг явсан. Энэ хоёр баг бол яг эрүүл мэндийн яамны эрх мэдлийн хүрээнд эрх мэдлийн хүрээнд мөнгө төгрөгөнд захирагдаж явсан юм. Өөрөөр хэлбэл манай эмнэлгийн том том эмнэлгүүдийн гайгүй л гэсэн эмч нар нь хөөрхий чөлөө аваад, эмнэлгээсээ томилолт аваад тэгээд хөдөө нутагт очиж үзсэн. Жишээлбэл Хэнтий аймагт гэхэд тэнд байсан зочид буудлын мөнгө, хоолны мөнгийг Хэнтий аймгийн эрүүл мэндийн газар, эмнэлэг, мөн Хэнтий аймгийн Засаг даргын тамгын газраас гаргасан шүү дээ. Хөвсгөл аймагт бид бас энэ ажлаа хийгээд явсан. Бас л хөрөнгө мөнгө хүрэхгүй хэцүү л байсан. Одоо хүртэл бид нар Хөвсгөл аймгийн Дөл буудалд 6 сая төгрөг өгөх өртэй, түүнийгээ өгч чадаагүй байгаа. Үнэхээр хямдруулж, хямдруулж манай эмч нар 14 хоног тэнд 50 эмч байсан. Тэгээд л хоол унд, бүхий л юмаа тэнд зочид буудал зэргээ даалгасан, ингээд л 6 сая төгрөгийн өртэй л үлдсэн. Үүнийгээ бас ямар эх сурвалжаас өгөх вэ гээд бид нар толгойгоо маажаад л сууж байна, яг үнэнийг хэлэхэд.

Тийм учраас энэ Эрүүл монгол хөтөлбөрийг дэмжих хэрэгтэй. Их Хурлын гишүүд энэ дээр саналаа өгөх хэрэгтэй. Түүнээс биш эрүүл мэндийн салбарт төчнөөн мөнгө үрээд байгаа юм биш. Энэ үргүй үрэгдэж байгаа мөнгө биш. Хөдөөгийн ард түмэн бол эрүүл мэндээрээ хохирч байгаа, хэлмэгдэж байгаа. Тэнд эмч нар очихгүй байна, тэнд юм үнэтэй байна. Тэнд тоног төхөөрөмж байхгүй байна. Эмч нарын цалин бага байна. Хөдөө байгаа хүмүүс тэр болгон мөнгөн орлого багатай байна, тэр хүмүүс хот руу хүрч ирж, үзүүлж харуулах, тэр байтугай, гадаадад явахаа байг гэхэд Улаанбаатартаа үзүүлэх мөнгө төгрөгөөр бага байгаа. Ингээд Эрүүл монгол хөтөлбөрийг хэрэгжүүлээд хөдөө очъё, тэгэхгүй бол монголчууд маань үнэхээр өвчин, эмгэгт нэрвэгдээд байна. Монгол хүний дундаж наслалт энд нэмэгдэхгүй байна. Тийм учраас эрүүл монгол хөтөлбөрийг Засгийн газраас батлаад хэрэгжүүлэх гээд явж байхад харин саад болж байгаа улс төрчид их бий шүү. Үүнийг сэжиглээд, монгол телевизээр хүртэл ингэж худлаа яриад, иймэрхүү зүйлийг хийгээд баймааргүй байна.

Тийм учраас энд нэгмөсөн хариу өгмөөр байна. Тэнд нэг ч мөнгө төгрөг гаргаагүй гэдгийг би хичнээн хэлэх вэ? тийм биз. Гэтэл ямар ч баримжаагүйгээр телевизээр тэгж ярьдөг, өнөөдөр Ардчилсан намын зөвлөлийн дүгнэлтийг Улсын Их Хурлын чуулган дээр уншихад Эрүүл монгол хөтөлбөрт 3.8 тэрбум төгрөг аваад явчихлаа гээд ингээд улаан цайм яриад байна. Тийм нэг ч юм байхгүй, түүнийгээ очиж шалгаж үзээд, бас нэг юмыг сөрөг хүчин хийж байгаа та нарыг би бас пакттай, баримттай, нотолгоотой юмыг яриач гэдгийг хэлмээр байна. Мөн сөрөг хүчин шүүмжлэх ёстой, баримт нотолгоогий нь ил харуулах ёстой, ийм ийм буруу хийсэн хариуцлага тооц гэдэг нь та нарын үүрэг. Гэхдээ улаан цайм тэр уншиж байгаа юман дотор нь өнөөдөр энэ Засгийн газрыг огцруулах нь зүйтэй, муу байна гэж яриад байгаа юман дотор нь бүр ёстой авах арга байхгүй ийм худлаа юм явж байна шүү дээ. Улсын Их Хурлын 76 гишүүд ээ, Их Хурлын даргаа, ерөнхий сайд аа. Энд нэг ч тийм юм байхгүй гэдгийг үнэхээр би мэдэж байгаа хүнийг хувьд хэлье.

Ц.Нямдорж: Ойлголоо.

Л.Гансүх: Тодруулъя. Гүндалай гишүүн ээ, манай зөвлөлийн дүгнэлтэн дээр ч гэсэн байгаа. Би хууль зөрчсөн асуудал ярихаар, та тэмээ гэхэд ямаа яриад байх юм. Хууль зөрчсөн нь юу вэ гэхээр ингэж байгаа шүү дээ. Улсын Их Хурлын шийдвэргүй, яагаад гэвэл тэр нийгмийн даатгалын сангаас мөнгө авахын тулд тэр чинь Улсын Их Хурлын шийдвэр, дээр нь Нийгмийн даатгалын үндэсний зөвлөлийн шийдвэр байх ёстой. Тэр Нийгмийн даатгалын үндэсний зөвлөлийн шийдвэр байхгүй байхад энэ мөнгийг ав гээд тушаал гаргаад авчихсан чинь буруу. Аваагүй гэдэг нь бид нар ярьж байгаад одоо аваагүй сууж байгаа юм. Бид нар түүнийг Нийгмийн бодлогын байнгын хороон дээр Ганди дарга мэдэж байгаа, хорооны гишүүд мэдэж байгаа, юу боллоо доо, бөөн л юм болсон шүү дээ. Энэ чинь буруу байнаа гээд. 

Үүнийгээ зөв гольдрилд л оруул, улсын бүтэц нь байхад хажуугаар нь 

Ц.Нямдорж: Мөнгө аваагүй гэж хэлсэн. Тэгэхдээ гишүүд ээ. Энэ асуудал яг гарсан үеэс нь эхлээд Нийгмийн бодлогын байнгын хороонд яригдаад байгаа юм. Энэ жил мөнгө гаргаагүй байж болно. Ирэх жил энэ арга хэмжээнд заавал мөнгө хэрэгтэй байгаа бол түүнийг хаанаас яаж гаргах вэ гэдгээ эх үүсвэрийнхээ асуудлыг хуулийн дагуу зөв шийдвэрлүүлэх шаардлагатай. Одоо энэ дээр харилцан турхиралцахаа болъё. 

Л.Гүндалай: Хуулин дээрээ угаасаа байгаа шүү дээ. Их Хурлын даргаа, Гансүх гишүүн ээ. Их Хурлаас энд ямар нэгэн шийдвэр гарч, тэр үндэсний хөтөлбөр буюу өөрөөр хэлбэл эрүүл Монгол хөтөлбөрийг санхүүжүүлэхэд Их Хурлаас ямар нэгэн зөвшөөрөл авна гэсэн зүйл байхгүй шүү дээ. Та хуулиа унш, Эрүүл мэндийн даатгалын тухай хуулин дээр заасан байгаа. Эрүүл мэндийн даатгалын сангийн үлдэгдэл хөрөнгийг ард түмний амбулаторийн үзлэгт зориулж ашиглаж болно гэсэн хуулийн заалт байгаа. 

Засгийн газар хуулийн заалтыг хэрэгжүүлж, явдаг субъект учраас энэ хуулийн заалтын дагуу Эрүүл мэндийн даатгалын сангийн үлдэгдэл хөрөнгөнөөс оношлогоонд өөрөөр хэлбэл амбулаторийн үйлчилгээнд тэр мөнгийг зарцуулах бүрэн эрхтэй. Энэ эрхийнхээ хүрээнд тэр үлдэгдэл мөнгөнөөс тодорхой хэмжээний мөнгийг зардлаар нь гэж байгаа шүү. Өөрөөр хэлбэл одоо Эрүүл мэндийн яам нэг ёсондоо урьдчилж ямар ч мөнгө төгрөг авахгүйгээр явж очоод баахан үйлчилгээ хийж, хүмүүст тэр “В”, “С” вирусын оношлогоо, сүрьеэ, бруцеллёз, тэгээд тэр ямар нэгэн бэлгийн замын өвчин, тэгээд Монголд зонхилон тохиолдож байгаа ямар л өвчин байна вэ? энэ болгонд оношлогоо тавиад, шинжилгээ хийгээд ингээд эм тариагий нь өгөх, энэ мөнгө авах эрх нь хуулин дээрээ заалттай байгаа. Тэгэхээр та хуулиа мэдэж яримаар байна. 

Энэ хуулийн заалтыг хэрэгжүүлэх хэмжээнд Засгийн газар ярьж байгаа. Ямар нэгэн байдлаар таны мэтийн улс төрчид Нийгмийн бодлогын байнгын хороон дээр очоод энэ болохгүй, бүтэхгүй гээд яриад байгаа учраас л энэ эрүүл Монгол хөтөлбөр хэрэгжихгүй, удаад хойшлоод байгаа юм. Тэгэхээр ер нь тэр хүүхдийн мөнгийг өгөхгүй байга гэж яриад байгаа гишүүдийн нэрсийг ингэж гаргаж тавьсан шиг, эрүүл Монгол хөтөлбөрийг хэрэгжүүлэхэд саад тотгор болж байгаа гишүүдийн нэрийг гаргаж тавих хэрэгтэй шүү.

Хүн гүтгээд байгаа юм, хүн гүтгэхээ болих хэрэгтэй шүү дээ, гүтгэж байгаа нь батлагдаж байгаа юм.

Т.Ганди: Гүндалай гишүүн ээ, би Байнгын хорооны даргын хувьд яагаад энэ хөтөлбөрийг Байнгын хороон дээр нухацтай хэлэлцэх болсон шалтаг шалтгааныг хэлье. 

Нэгдүгээрт энэ хөтөлбөр хэрэгжих ёстой гэдэг дээр санал нэгдсэн. Ийм хөтөлбөр байж болно гэдгийг Нийгмийн бодлогын байнгын хорооны гишүүд дэмжсэн. Хэрэгжүүлэх арга, механизмын хувьд өнөөдөр Эрүүл мэндийн даатгалын хуульд амбулаторийн үзлэгийг тодорхой хэмжээгээр даатгуулагч иргэд даатгуулсан, даатгалынхаа шимтгэлийг төлсөн иргэд эмнэлгийн тусламж үзүүлж болно гэсэн ийм зүйл заалт байгаа юм.

Гэтэл энэ эрүүл Монгол хөтөлбөр маань нийтийг хамарсан өргөн хүрээнд тодорхой цаг хугацаа байхгүй, эмч нарын хөдөлмөрийн үнэлэмжийн юм бас байхгүй, ийм нэлээн ерөнхий орж ирсэн юм. Тэгэхээр энэ маань цаашдаа үргэлжлэхийн тулд бид нар санхүүжилтийг ямар эрх зүйн үндэстэй тавих юм бэ? нэгдүгээрт.

Хоёрдугаарт, эрүүл мэндийн салбарын өөрийнх нь оршин тогтноод 70 хэдэн жил ирсэн тогтолцоо гэж бий. Тэгэхээр анхан шатны тусламж үзүүлдэг эмч нар маань, элгээ тэврээд гараа хармаандаа хийгээд хараад сууж байх уу? хотоос ирсэн өндөр мэргэжлийн эмч нар үзлэг хийгээд нэг удаа явчихна. Үргэлжлүүлж онош тогтоосон тохиолдолд хэн үүнийг эмчлэх вэ? эрүүлжүүлэх вэ? энэ бодлогын үргэлж бодлого маань цөм бодлого болж чадаагүй байна гэдэг энэ дүгнэлт үндэслэлээр энэ эрүүл Монгол хөтөлбөрийг дутуу боловсруулагдсан байна, санхүүжилтийн зарчим дутуу байна. Тийм учраас үүнийгээ нарийн нягталж оруулж ир. Үүнийг миний бас ойлгосноор Эрүүл мэндийн яамны удирдлагын түвшинд нэлээн нухацтай сууж, яаралтай цаг хугацааны хувьд багтаамжтай ажилласан бол хийвэл хийчихээр, оношийнх нь багцыг нь гаргаж ирээд, ямар үндэслэлийг хийх юм бэ? хэдий хугацаанд хийх юм бэ? ямар бүсийн оношлогооны эмчилгээний төвүүдийг ашиглах юм бэ? яаж цаашид үргэлжлүүлэн эмчлүүлэх гарц байх юм бэ гэдэг энэ журмаа гаргаад ирсэн бол боломжийн. Энэ дээрээ бол харамсалтай нь ажиллаж чадаагүй. 

С.Баярцогт: Би одоо яг хэнээс асуудаг юм билээ. Би Хувьсгалт намын дарга, гишүүдээс л асуумаар байгаа юм. Ер нь олон зүйлийг ойлгохгүй байна л даа, би 16 жил улс төрд явж байгаа. Энэ Монгол Улсын Үндсэн хуулийг баталсан. Олон намууд ингэж нийлж, нэгдэж, салахыг ч харсан, Засгийн газар огцрохыг ч үзсэн. Яагаад гэвэл манайд явагдаж байгаа улс төр өөрөө ёс зүйгүй, зарчимгүй, тоглоомын дүрэмгүй болж эхэлж байна л даа. Одоо би 2004 онд Хувьсгалт намын гишүүд Гүндалайг хамгаалаад, тэгээд Энхсайхан дарга бол Хувьсгалт намын Засгийн газар бол их сайн Засгийн газар шүү гээд ингээд яриад сууж байна гэхэд би ямар ч хүнтэй мөрий тавихад бэлэн байсан, тийм юм болохгүй гээд. Одоо бол би үнэндээ гайхаж байна. Яг үндсэндээ баримталж байгаа зарчим гэж алга. 

Би жишээ нь Дэмбэрэл гуай энд байгаа хүмүүсийг хамгаалаад яриад ингээд суугаад, Раш гуай тэндээ Жагаад загнуулаад сууж байгааг харахад надад үнэхээр өрөвдөлтэй байна. Би хэлэх юм үнэхээр олдохгүй, ямар нэгэн зарчимд бүгдээрээ ижилхэн нэг зарчмаар явья гээд хэлэх гэхээр тийм зарчим надад олдохгүй байгаа юм. Тэгээд би ганцхан жишээ хэлье. 65 дугаар тойрог дээр суларсан. Тэгэхэд их эвслийн Засгийн газар үнэхээр бараг тарахдаа тулаад, огцрохдоо тулсан. Би тэр бүх процесст өөрөө байсан учраас мэдэрч байна. Тэгээд үүний эцсийн үр дүнд юу болсон бэ гэхээр нэг Засгийн газрыг бүрдүүлж байгаа хоёр нам бол нэг тойрог дээр өрсөлдөж болохгүй ээ. Энэ бол хамгийн чухал зүйлээ гээд Ардчилсан нам, МАХН- хоёр гэрээ байгуулсан юм. Олон хүмүүс гарын үсэг зураад. 

Дараа нь Ерөнхий сайд Элбэгдорж өргөдөл гаргаад, эндээс нэрээ татаж байсан. Ингээд бүх зүйл бол ойлголцолд хүрлээ. Улс төрийн ёс жаягаараа энэ зүйл шийдэгдлээ. Үнэхээр л Засгийг хамтарч бүрдүүлж байгаа бол тухайн тойрог дээр өрсөлдөж болохгүй юм байна гэдэг ийм ойлголтонд бид нар хүрсэн. Гэтэл сая 46 дугаар тойрог дээр нөхөн сонгууль болсон. Гэтэл Хувьсгалт намын нэр дэвшигчийн хажуугаар Хувьсгалт намтай хамтарч Засгийн газар байгуулж байгаа Бүгд Найрамдах Нам, Ард түмний нам, Эх орон нам бүгдээрээ нэрээ дэвшүүлсэн. Би хувьдаа юу гэж ойлгож байсан бэ гэхээр маргааш энэ нөхдүүд бүгдээрээ, эсхүл өөрсдөө өргөдлөө өгөөд Засгаас гарах юм байна, эсхүл Ерөнхий сайд бол энэ нөхдүүдийг Засгаас гаргах саналаа Улсын Их Хуралд оруулж ирэх юм байна. Яагаад гэвэл энэ бол Завсарлага байсан учраас энэ ийм зүйлүүд болсонгүй гэж хувьдаа ойлгож байсан. 

Гэтэл юу болсон, бүх зүйл эсрэгээрээ Эх орон намын сонгуулийн штабыг Хөвсгөлд удирдаж байсан хүн нь ирэнгүүтээ Гаалийн орлогч дарга болсон. Тэнд бас энэ намуудаас нэр дэвшиж байсан улсууд ирээд газар, хэлтсийн даргууд болж хувирсан. Өөрөөр хэлбэл юу хэлэх гээд байна вэ гэхээр энд явж байгаа бүх үйл ажиллагаа чинь зарчимгүй байнаа. Өөрөөр хэлбэл, бид нарын их томруулж яриад Үндсэн хууль руу силкдээд байгаа юм бол энэ Засгийн газар кабинетын зарчмаар ажиллах ёстой гэсэн. Энэ чинь алдагдаад байна, болохгүй байнаа. Олон зүйлийг жишээгээр хэлсэн. Одоо ингээд тэр болгоныг ойшоож үзэхгүй байгаа учраас би бүх Монгол хүмүүсийн мэдэж байгаа ганц жишээ хэлж байна. 

Энэ байр суурин дээр МАХН-ын гишүүдээс зориг зүрх гаргаад энэ асуудлаа шийдье. Бид нар маш их өндөр үнэ цэнээр 39 болсон. Ард түмнийхээ дийлэнх олонхийн саналыг бид нар авлаа гэж ярьж болдоггүй юм уу. Энэ зарчмыг МАХН л гаргахгүй бол өөр нам гаргахгүй ээ. Монгол Улсын хувь заяаг Ардчилсан нам, МАХН хоёр авч явна шүү. Ийм шийдвэр гаргаач ээ л гэж олон удаа ярьсан. Энэ асуудал болгонд ингээд гөлийгөөд суугаад, бүгдээрээ доошоо хараад л, надад бол үнэхээр гайхалтай санагдаж байгаа юм.

Ийм зүйлүүд хийгдээд байнаа. Үүний хариуцлагыг хэн хүлээх юм бэ? би бүлгийн даргаас асууж байна.

Загнаад байгаа юм ерөөсөө алга, би зарчим л ярьж байна. Намын даргаас асууж байна. Тэгээд би юу гэж хэлэх гэж байна вэ гэхээр МАХН-ын гишүүд ээ, нийт сонгогчдын чинь 50-иас дээш хувь нь та нарт итгэл үзүүлсэн. Та нар 39 болсон, Үндсэн хуулийн заалт уншиж өгсөн шүү, олонхи цөөнхи гэдэг. Тэр олонхид ямар эрх байдаг вэ гэхээр . . . /5 минут/ Их Хурлын даргаа сонгох, Ерөнхий сайдаа нэр дэвшүүлэх, энэ бүх эрх нь олонхид байдаг юмаа. 

Та нар олонхи байгаагүй учраас энэ хүмүүстэй Засгийн газрыг байгуулсан. Үүнийг чинь бүгдийг нь мэднэ. Муур, хулгана болоод байх хэрэг байхгүй шүү дээ. Ингээд нэгмөсөн асуудлаа ойлгомжтой болгооч ээ. Тэгэхгүй бол 2008 оны өмнө энэ хүмүүсийн муу дуудаж байгаад та нар Засгийн газраасаа энэ хүмүүсийг гаргана, би мэдэж байна. Би яг мэргэн хүн шиг мэдэж байна. 2008 оноос өмнө. Тэгж байж сонгуульд орно. Ийм байдал дахиж гаргаж яах юм бэ? асуудал юу нь ойлгомжгүй байгаа юм бэ? юугий нь хааж, нууцлаад байгаа юм бэ? би түүнийг үнэхээр ойлгохгүй байна.

Тэгээд би энд л бүлгийн даргаас, намын даргаас хариулт авах гэж байна.

Д.Идэвхтэн: Баярцогт гишүүн 5 минутын турш асуусан, ярьсан гол агуулга нь бол энэ 39 суудалтай болчихлоо, Засгийн газраа дангаараа байгуулахгүй яасан юм бэ гэсэн ийм агуулгаар асуулт тавилаа гэж ойлголоо л доо. Түүнээс өмнөх нь бол Үндсэн хуулийг баталсан, олон намуудыг салгаж тараасан тухай туршлагаасаа ярьж байна л даа. Тэгээд тэр тэр бол асуултанд хамаарахгүй юм шиг байна. Зүгээр өнөөдөр МАХН Улсын Их Хуралд 39 суудалтай нь үнэн. Гэхдээ Үндсэн хуулийн агуулгаар бол 2004 оны сонгуулийн үр дүнгээр 2008 онд хүрэх ёстой. Улсын Их Хурал дотор эвсэлд задарсны дараагаар Ардчилсан нам, бүлэг байгуулсан тухай асуудлыг Үндсэн хуулийн цэц авч хэлэлцээд, тэр сонгуульд орсон тэр субъект нь бүлэг байгуулах эрхтэй. Тэр сонгуулийн үр дүнгээр бүлэг байгуулах ёстой гэсэн дүгнэлт гарсан. 

Тийм учраас Ардчилсан намын байгуулагдсан бүлэг тараад зөвлөл болж зохион байгуулалтанд орсон. МАХН 2004 оны сонгуулиар 37 суудалтай байсан. Дээрээс нь сонгуулийн үр дүнтэй холбогдолгүйгээр Эх орон ардчилал эвсэл задарснаас тэр эвсэлд байсан нэг намын нэг гишүүн, тухайлбал Эх орон намд байсан Батаа МАХН-ын гишүүн болоод манай бүлэгт орж ирсэн. Энэ бол Сонгуулийн үр дүнгээр бүлгийн тоо нэмэгдсэн зүйл бишээ. Харин сая нөхөн сонгуулиар Хөвсгөлд аймагт 46 дугаар тойрогт манай намаас нэр дэвшсэн Энхтүвшин 58 хувийн санал авч сонгогдож, МАХН Батаатай нийлээд 39 суудалтай болсон. Тэгэхээр Үндсэн хуулийн агуулгаар авч үзвэл МАХН-ыг одоо шууд олонхи суудалтай гээд, Засгийн газрыг дангаараа байгуулах боломж, эрх зүйн орчин бол бүрдээгүй байгаа. 

Тийм ч учраас энэ эв нэгдлийн засгийн газар үйл ажиллагаагаа цааш нь үргэлжлүүлэх нь зүйтэй гэж үзэж байгаа. Ер нь 2004 оны сонгуулиар бол хэн нэг нь олонхи болоогүй шүү дээ. Олонхи болоогүй гэдэг нь бол хамтарч ажилла гэсэн агуулга. Хамтарч ажиллахад парламентад суудалтай намууд бол оролцож байна, ардчилсан намаас бусад. Ардчилсан нам өөрсдөө хамтарч ажиллахаас татгалзсан, энэ утгаараа 2004 оны сонгуулийн үед иргэддээ амлаж байсан амлалтаа биелүүлэхээс татгалзсан. Харин үүнийгээ та нар сайн ойлгож, асуудал хандаач ээ гэж хүсэх байна.

М.Энхболд: Баярцогт гишүүний асуултанд хариулъя. Асууж байгаа байдлаас нь харахад аргагүй 16 жил ойлгохгүй яваа нь ч бас аргагүй ч юм болов уу гэж бодогдохоор санагдаж байна.

Ер нь Баярцогт гишүүнийг таныг манай намын хэрэгт битгий оролцоод байгаач ээ гэдгийг эхлээд хэлчихмээр санагдаж байна. Манай Засгийн газар бол засаг төрийнхөө ажлыг л ярьдаг болохоос биш, Засгийн газарт орсон намуудынхаа ажлын дотор нь орж хутгалдаж, үймэлдэж ингэж явдаггүй. Засгийн ажил засгаараа, намын ажил намаараа, Их Хурлын ажил Их Хурлаараа, тус тусдаа хууль эрх зүйн орчиндоо явагдах нь зөв байхаа. Ийм ч зарчмыг барьж бид нар ажилладаг. 

46 дугаар тойрог дээр нэр дэвшүүлсэн байдлыг үзэх юм бол манай Засгийн газарт тэргүүн нь байдаг, зарим гишүүн нь байдаг Үндэсний шинэ нам нэр дэвшүүлээгүй л байна билээ, бусад нь нэр дэвшүүлсэн нь л байна билээ, тэр бол тухайн намын л асуудал. Энэ бол Засгийн газрыг тэргүүлж байгаа, Засгийн газрын кабинетад байгаа бидний төр засгийн үйл ажиллагаа явуулж байгаа энэ асуудалтай ямар нэгэн холбоо байхгүй. 

Харин Баярцогт гишүүн та бол Ардчилсан намын нэлээн нөлөө бүхий хариуцлага хүлээсэн ийм гүйцэтгэх зөвлөлийн гишүүн ийм хүн. Өөрийнхөө тэр намын дотор байгаа намынхаа дотор байгаа сахилга, хариуцлагатай холбогдсон асуудлаа өнөөдөр болохоор зэрэг МАХН-тай тохирч байсныг л эд л эвдчихлээ, эд л үгүй хийчихлээ гэдэг байдлаар битгий тайлбарлаач ээ. Намын чинь үндэсний зөвлөл нь 65 дугаар тойрогт хүнээ нэр дэвшүүлчихээд байхад чинь дэвшүүлсэн хүн нь өөрөө дур мэдээд нэрээ татаад авчихсан. Намын чинь гүйцэтгэх зөвлөлийн шийдвэр гараад үндэсний эв нэгдлийн засгийн газрыг огцруул гэж шийдвэр нь гарчихаад байхад 3-4 сар гишүүдийнх нь гарын үсэг нь гүйцэхгүй байгаа, энэ бүгд чинь танай намын дотоод сахилга хариуцлагатай л холбоотой асуудал. Энэ рүүгээ илүү анхаарал тавиа. Бусад нам руу анхаарахаасаа илүү өөрийнх рүүгээ илүү анхаараа л гэж хэлмээр байна.

Ч.Раднаа: Хоёрхон асуулт байна. Засгийн газрыг огцруулах тухай Их Хурлын даргад ирүүлсэн бичигт: энэ бичгийг Гансүх дарга уншихдаа 2-3 зүйлийг засч янзалсан гэдэг юм уу, нэмж оруулж уншсан юм. Тэгэхээр энэ сүүлд судалгаа гаргаад, баталж нотлох болоод энэ зүйлүүдийг нэмсэн байх гэж ингэж бодож байгаа юм. 

Нэгдүгээрт, нэг гэдгийн хамгийн сүүлчийн өгүүлбэрт Засгийн газрын гишүүд авилгалаар авсан суудалдаа эрдэх маягаар ажиллаж байна гэж. Авилгалаар гэдгийг нэмж уншсан юм. Бодвол тэр авилгалаар гэдгийг энэ бичгийг өгснөөс хойш бүгдээрээ авилгалаар орсон гэдгийг нотолж судалж, батлаад үүнийг нэмж оруулсан байх. Тэгэхээр та энэ талаас нь эхлээд Баяртсайхан сайд, Энхтүвшин сайд тэгээд наашаа ямар сайд байна вэ? Батболд, Цэнгэл, Одончимэд гээд сайдууд ямар авилгалаар энэ суудалд хүрсэн бэ гэдгийг та хэлээч ээ. Үүнийг баталж нотолж байж та нэмж оруулсан байх. Үүнийг би нэгдүгээрт Гансүх даргаас асууж байгаа юм.

Хоёрдугаарт, Та МАХН-ын доторх жигүүр ч огцруулахыг шаардаж дэмжиж байна гэж энд бас нэмж оруулсан. Анхны эх бичигт байгаагүй юм. Тэгэхээр энэ бичиг баримтыг нь та олж үзээд үүнийг оруулсан байж таарна. Түүнээс сонины юм уу, шар хэвлэлээр явдаггүй гэдгээ бол Баярцогт гишүүн бол тодорхой хэлсэн сая. Манай нам бол сонин, хов живээр явдаггүй ээ, бодитой баримттай, энэ хавтсанд байна гэж байгаа юм. Тэгэхээр тэр хавтсанаасаа үүнийг гаргаад, одоо МАХН-ын доторх жигүүр энэ Засгийн газрыг огцруулах нь зүйтэй гэсэн бичгийг та хэдэн сарын хэдний бичиг байна вэ? Баярлалаа.

Л.Гансүх: Бид нар энэ илтгэл, өөрөөр хэлбэл огцруулах Их Хурлын даргад барьсан бичиг бол огцруулах Их Хурлын гишүүдийн гарын үсэг зурсан бичиг. Бид нар өчигдөр бас ярьж байгаад үүнийг тодорхой баримтаар нэмсэн. Тэгээд ийм байна. Өөрөөр хэлбэл огцруулахын төлөө бид нарын эсрэг коноп дарсан тэр улсуудад сайдын суудал өгөө биз дээ. Одоо энэ чинь ойлгомжтой, тодорхой биз дээ. Тэгэхдээ тэр танай намынхан бол та нар өөрсдөө 10 сайд чинь огцроод байхад танайхан огцруулсан. Дахиад энэ конопоо сайдын суудлаар үнэлсэн нь өөрөө авилгал юмаа гэдгийг манайхан ярьсан. Эхнээсээ байгаа. Та үгний өө хайх юм байхгүй. 

Тэр байтугай Гүндалай өөрөө 400 саяар сайдын суудал, дэд сайдыг 200 саяар авдаг юм гэж бүр хэлсэн шүү дээ. Тэгээд тэр хүн мэдээд л хэлж байгаа байлгүй.

С.Ламбаа: Би хариулт өгөх хүн нь ойлгомжтой л гэж бодож байгаа. Сайд болдог хүн 400 саяын үнэтэй, дэд сайд болсон улсууд нь 200 саяын үнэтэй гээд энэ Засгийн газрын гишүүн нь сониноор мэдэгдэл хийсэн. Одоо хэн хэн гэдэг сайд 400 саяар, хэн хэн гэдэг дэд сайдууд нь 200 саяар дэд сайд болсныг энэ Засгийн газрын гишүүн, энэ Засгийн газрын тэргүүн өөрөө л тайлбарлах ёстой. Би тов тодорхой хариуллаа. Би элдэв өнгийн худлаа юм ярьдаггүй. 

Л.Гүндалай: Түрүүнээс нааш үүнийгээ надаас асуухгүй.

С.Ламбаа: Сонинд өгсөн, шар сонинд гарсан эзэнгүй мэдээ, Засгийн газрын гишүүн, сайдын хэлсэн өөрийнх нь хийсэн мэдэгдэл хоёр бол хоёр өөр юм байдаг юм, эрхэм гишүүн ээ. 

Л.Гүндалай: Тэгье, тэгье. Ямар ч байсан нэг сонин дээр миний ярилцлага гарсан. Тэнд дотор бол сайд 400 саяын үнэтэй, дэд сайд 200 саяын үнэтэй гэж хэлсэн нь бол гарсан байна билээ. Тэгэхдээ бол би үүнийг ингэж хэлсэн юм. Энэ нь ийм жишиг байдаг нь үнэн шүү дээ гэж хэлсэн болохоос биш, энэ Засгийн газрыг тийм сайд болсон гэж ерөөсөө яриагүй. Би тэгвэл үүнийг өмнө нь ч гэсэн та нар өөрсдөө 2 жилийн өмнө сайд болсон явсан нөхдүүд шүү. Би энд нэг л жишээ хэлье. 2004 онд эх орон ардчилал эвсэл ялалт байгуулсан юм, уг нь бол. Уг нь 39 суудалтай болсон юм. Тэгээд яаж ийж байгаад ядраад, алдаад, 37 болоод, 2 суудал нь ийм болоод, тэгээд яахав хамтарсан Засгийн газар байгуулсан юм. Хамтарсан Засгийн газарт жишээлбэл Гүндалай намайг яагаад сайд болгоогүй юм бэ? тийм үү. Энэ талаар зөндөө яриа болсон. Энхсайхан дарга бид хоёр хүртэл ярьж л байсан. Яагаад бид нар сайд болоогүй юм бэ? Энхсайхан даргаа та эвслийн дарга, би дэд дарга нь. Би Их Хурлын гишүүн байсан. Өнгөрсөн 4 жилд энэ ардчиллын төлөө, ардчилсан намд нэлээд зүтгэж тэмцэж, бүр шорон оронд хүртэл орж явсан. Ямар шалгуураар намайг сайд болгоогүй юм бэ? эсхүл миний мэдлэг чадал дутаад байгаа юм уу? тийм биз, аль эсхүл би ямар нэгэн буруу үйлдэл юм хийчихсэн юм уу гэдэг талаар ярьж байсан. Та яачихсан юм бэ? 

Тэгээд ярьж байхад Гүндалай чи мөнгийг нь л өгөөгүй байна шүү дээ. Чи нэг бол ямар нэг бизнес хийх талаар эд нартай ярьж тохиролцоогүй л байна шүү дээ, яг л ийм л зүйл яригдаж байсан. Тэгвэл Элбэгдорж яагаад намайг Засгийн газартаа оруулаагүй юм бэ? энэ жишээг ав л даа. Би тэгвэл Элбэгдорж дэээр очоод гуйх ёстой байсан юм байна л даа. Элбэгдорж намайг тэгсэн шүү дээ, чи намайг гуйгаагүй шүү дээ. Чи энд хүрч ирж суугаагүй шүү дээ, бусад сайд нар энд хүрч ирж суусаар байгаад, хүлээсээр байгаад надтай уулзаад сайд боллоо. Би тэгсэн, Элбэгдоржоо би чамайг гуйхгүй ээ, би хийсэн гавьяатай хүн шүү, Ардчилсан намд би гавьяатай хүн шүү. Энэ 10 мянган төгрөгний хүүхдийн мөнгийг чинь би санаачилж та нарыг ялалтанд хүргэсэн юм шүү. Ямар шалгуураар чи хүмүүсийг сайд болгосон юм бэ? тэгсэн чинь чи гуйгаагүй. Би гуйх эсхүл амлах юм байсан юм байна даа.

Энд би нэг л зүйлийг хэлье. Ямар ч байсан миний үгийг гуйвуулаад, ямар нэгэн байдлаар энэ Засгийн газрын гишүүдийг 400 саяар үнэлсэн гэж ярих гэж байгаа бол энэ бол эндүүрэл шүү. Ер нь Монгол Улсад сайд болохын тулд мөнгө өгдөг, бизнес хийдэг, аль эсхүл ямар нэг юм болдог ийм юм бол зөндөө байгаа шүү дээ. Энэ бол 2004 оны Засгийн газар, 2000 оны Засгийн газар тийм биз, энэ нь бүгд гарсан шүү. 

Харин 2006 оны одоо энэ Энхболдын Засгийн газарт ямар нэгэн байдлаар 400 сая төгрөгөөр сайд болсон хүн би бол байхгүй л гэж бодож байна. Би бол түүнийг мэдэхгүй. Би хувьдаа нэг ч төгрөг өгөөгүй. Би ард түмний намыг төлөөлж энд сууж байсан. Намуудыг энэ Засгийн газарт оролцооч ээ гэдэг уриалгыг, урилгыг Ерөнхий сайдын зүгээс өгсөн. Тэгээд манай нам тэнд нь орсон. Бид бол уригдаж орсон болохоос биш, ямар нэгэн мөнгө төгрөг өгөөгүй. Энд сууж байгаа энэ сайд нар ч гэсэн хэн нэг нь тэнд мөнгөө бариад гүйгээгүй. МАХН Ардчилсан нам буюу их эвслийн засгийн газрыг унасны дараа эв нэгдлийн Засгийн газар гэсэн ийм Засгийн газрыг байгуулж бусдыг нь урьсан, тэнд бол очсон. 

Хамгийн гол нь 2000 оны Засгийн газар ингэж бүрэлдсэн, мөнгө өгч байсан, тэгсэн нь бүгд ингэж сайд болсон, дэд сайд болсон гээд өнөөдөр бүгдээрээ яриад явж байсан хүмүүс шүү. Сонин хэвлэл дээр ч зөндөө гарсан, бүгд л сайд ийм болсон гэж яриад явж байсан нөхдүүд одоо бүгдээрээ мартчихсан. 2004 онд өөрснөө яаснаа бас мартчихсан. Яг л тийм байхгүй юу? Бодоод үзээрэй та нар. Энэ бол үнэн шүү. Нэг бол намдаа мөнгө өгсөн, маш их хэмжээний мөнгө өгсөн, үгүй бол Ерөнхий сайддаа маш их хэмжээний мөнгө өгсөн хүмүүс сайд болсоор ирсэн түүх манай Монголын түүхэнд байгаа шүү. Үүнийг битгий үгүйсгээд байгаарай.

Харин миний хэлсэн үгийг яг энэ Засгийн газартай холбож бодож байгаа бол та нар бодоцгоо. Заавал тэгж нялзаах гээд байгаа бол, зүгээр мөнгө өгч сайд болдог тийм дэд сайд болдог хүмүүс байсан, байж л байгаа. Энэ талаар бүгдээрээ л хэлдэг, ярьдаг. 

Ц.Нямдорж: Ийм юм болсон, Гүндалай гишүүн ээ. Бас юм болгон дээр төрийн сайд хүн зөв байх, зөв үг хэлж байх хэрэгтэй. Өөрийн чинь тэр телевизээр гарсан ярилцлагыг би өөрөө үзсэн. Сайд болоход 400 саяыг дэд сайд болоход 200 саяыг өгдөг, авдаг. Отгондалай бид хоёр аваагүй, гэсэн ийм л үг өөрөө хэлсэн. Энэ чинь олон нийтэд яаж ойлгогддог юм бэ гэхээр Гүндалай дэд сайдтайгаа энэ мөнгө өгөлгүй сайд болчихсон юм байна, бусад нь магадгүй гэдэг хар хорыг хэрийг олон нийтэд буулгасан. 

Хэрвээ үнэхээр ийм байдаг юм бол, өөрөөр хэлбэл Энхболдын Засгийн газрын сайдуудад хамаатуулж энэ үгийг хэлсэн. Үүнийхээ залруулгыг хийгээрэй. Төрийн сайд хүн шүү өөрөө. Сайд нарыг жаахан үгээ олж хэлээрэй гэж хэлээд байгаа учир энд байгаа шүү. Энд шар сонин дээр гарсан юм ч наана чинь байхгүй. Би гайхсан. Үнэхээр ийм юм байдаг юм байх даа гэж. Энэ дээр одоо тайлбар байхгүй. Үнэхээр энэ Засгийн газарт хамаатуулж хэлээгүй юм бол түүнийгээ олон нийтэд хэлээд энэ Засгийн газрын хамт ажиллаж байгаа нөхдүүдээсээ уучлалт гуй. За ингээд дараагийн хүн.

Л.Гансүх: Радио, телевизээр мэдэгдэл нь яваад бүх хүмүүс сонссон. Үүнийг би танд юугий нь тайлбарладаг юм бэ? 

Ө.Энхтүвшин: Жигүүр ямар асуудлаар байр сууриа илэрхийлдэг вэ гэдэг талаар түрүүн намын дарга ярьсан. Намын дотоод асуудал, үүнтэй холбоотой бид нар гол нь байр сууриа, бидний сүүлчийнх гэвэл 14 зүйлтэй, тэр санал байгаа юм. Энэ бол бидний хамгийн сүүлийн саналаа нэгтгэсэн ийм байр суурь байгаа юм. Энэ Засгийн газартай холбоотой асуудлуудаар бол бид байр сууриа саяхан гаргасан, товчхон юун дээрээ бол маш товчхон. Засгийн газар тогтвортой ажиллах нь Монголын ард түмэнд хэрэгтэй гэсэн ийм байдлаар илэрхийлсэн байгаа, өөр юм байхгүй, Үнэн сонин дээр гарсан. 


Ц.Нямдорж: Жигүүрийн хамгийн сүүлийн мэдэгдэл чинь надтай хариуцлага тооц гэсэн мэдэгдэл байгаа байхгүй юу? 


Р.Бадамдамдин: Баярлалаа. Бид нар З зүйлтэй ийм асуудал тавьсан. Эхний нэг, хоёрдугаар зүйл дээр нэлээн тогтож ярилаа. Би З дахь зүйл дээр нь энэ Засгийн газар, Монгол улсын хөгжилд даацтай нөлөө үзүүлэхүйц, урт хугацааны бодлого гаргаж хэрэгжүүлэхгүй байна гэж ингэж заасан байгаа юм. Энэ дээр би тогтож асууя гэж бодож байна. Ерөнхий сайдад хандаж асууж байна л даа. Тэгэхдээ түрүүний хариултууд шиг битгий тойроод булзаад байгаарай гэж хэлмээр байна. 


Эрдэнэбат сайд түрүүн хэлж байсан. Хятадын талаар Цахилгаан станц бариулах талаар тендергүй ийм юм болж байна гэхэд цахилгаан станц барих талаар л яриад байсан. Цахилгаан станц барихыг хэн ч эсэргүүцээгүй, түүнийг бол зөв зүйтэй гэж байгаа юм. Хуулиар бол тэр бол тендертэй, уралдаантай, шалгаруулалттай ингээд явах ёстой гэдэг ийм асуудлыг л тавьж байгаа юм шүү дээ. Үүн шиг битгий булзааруулаад байгаарай гэж ингэж хэлмээр байна.


Энэ Улс орны эдийн засгийн асуудлууд хамгийн гол асуудал. Тэгэхээр энэ эдийн засгийн асуудал бол урт хугацааны үеийн бодлого дээр явагддаг. Нийгмийн бодлого бол тусдаа. Ер нь өнөөдөр ингээд ийм ийм зүйл хийж байна гээд ярьж байна л даа. Бид нар түүхийн урт хугацаанд би бол итгэлтэй байна. Ирээдүйд Монгол улс хөгжинө, цэцэглэнэ, эдийн засгийн их хүчирхэг улс болно. Тэр цагт энэ эдийн засгийн амжилтанд яаж хүрсэн бэ гэхээр зэрэг энэ өөрчлөлт л хүргэсэн гэж хэлнэ. Социалист эдийн засгийг бид нар хаяад, зах зээлийн энэ эдийн засагт шилжсэн энэ шилжилт бол амжилтанд хүрсэн гэдгийг бүгд хэлнэ. Энэ эдийн засгийн либеральчилсан. Өмчийг хувьчилсан, малыг хувьчилсан, орон сууцыг хувьчилсан, газрыг хувьчилсан, энэ өөрчлөлт, шинэчлэлтүүд бол энэ их амжилтанд хүргэсэн юмаа гэдэг нь түүхэнд торойж үлдэх болохоос биш, тухайн үед бол бид нар тэтгэврийг нэмэгдүүлсэн, цалин хөлсийг нэмэгдүүлсэн гэдэг энэ асуудал бол үлдэхгүй.


Энэ асуудлууд байх нь зүйтэй, тэгэхдээ энэ бол цаг үеийн асуудал. Үүнийг бол бид нар дэмжиж байгаа, хүүхдийн мөнгийг, тэтгэврийг цалинг нэмэгдүүлэхийг. Тэгэхээр энэ урт хугацааны стратеги бол та нар эдийн засгийн ямар шинэчлэлт өөрчлөлтийг хийхэд бэлэн байна вэ. Нэг засгийн газрын хугацаа бол нэг жил, хоёр жилээр хэмжигдэж байгаа энэ үед бол намын бодлого нь илүү чухал байх. Та бол бас МАХН-ыг толгойлж байгаа хүн. Иймээс танай нам бол энэ шинэчлэлт өөрчлөлтөнд ямар хувь нэмэр оруулах гэж байна вэ? ямар бодлого баримталж байна вэ? одоо энэ өмчийг хувьчилсантай тэнцүү, энэ эдийн засгийг либеральчилсантай тэнцүү, ийм ямар бодлогыг дэвшүүлж тавих гэж байна вэ? 


Тухайлбал бид нарын хүсэн хүлээж байгаа ийм бодлого байна шүү дээ, засаг захиргааны шинэчлэлт гэдэг юм уу? эдийн засгийн томоохон шинэчлэлтийг Монгол орон хүлээж байгаа. Тэгээд энэ тал дээр намынхаа баримталж байгаа бодлогыг хэлээч ээ. Энэ намтай холбогдуулаад бас цаашаа асуулт гарч байна.


МАХН-ын шинэчлэлийн талаар ихээхэн хүлээлт нийгэмд бол байна. Үүнийг би өөрийнхөө сонгогчдоос сонсож байна. Мөн гудамж, талбай дээр болж байгаа хөдөлгөөнүүдийн тавьж байгаа шаардлага бол голчлон энэ намын шинэчлэлт чиглэгдэж байна гэж ойлгож байгаа.


Танай намын дотор ч гэсэн энэ шинэчлэх хөдөлгөөнүүд явагдаж байгаа. Энэ талаар өөрийнхөө баримталж байгаа бодлого, цаашид хийх хүмүүсийн хүсэн хүлээж байгаа тэр асуултанд хариулаач ээ гэж ингэж хүсч байна. Баярлалаа.


М.Энхболд: Баярлалаа, Бадамдамдин гишүүний асуултанд хариулъя. Бадамдамдин гишүүн хэдийгээр Ардчилсан намын гишүүн ч гэсэн, Их Хурлын гишүүний хувьд, хувь хүний хувьд, манай намын шинэчлэлийн асуудлаар надтай нэгэн адилаар санаа зовж байгаад би бас их баярлаж байна, танд баярлалаа гэж хэлмээр байна.


Хувьчлалын тухай асуудлыг үнэхээр дорвитой том том хувьчлалууд бол сүүлийн 16 жилд явагдсан. Орон сууцны хувьчлал, мал хувьчлал, газар хувьчлал гээд. Энэ хувьчлалд хийх ажлыг тухай тухайн үеийн төр, засгийн байгууллагууд хийж байсан. Гэхдээ тухайн үед засаг төрийн эрх барьж байсан, улс төрийн хүчнүүдийн бодлогоор хийгдэж байсан гэдэгтэй би санал нэг байна. 


МАХН 2000-2004 онд Засгийн эрх барьж байхдаа газрыг хувьчлах шийдвэр гаргаж, энэ шийдвэр өнөөдөр хэрэгжиж байгаа. Орон сууц, мал хувьчлалын тухайд үнэхээр бас би хувьчилсан, бид хувьчилсан гэдэг үгийг өнөөдөр би бас 2-З удаа Ардчилсан намын нөхдүүдээсээ сонслоо. Үнэхээр энэ бол бас их томоохон хэмжээний хувьчлал явагдаж, улс орны эдийн засагт дорвитой арга хэмжээ болсон.


Гэхдээ та бүхний хувьчилсан гэж яриад байгаа тэр орон сууц, тэр мал хэзээ хэний үед бий болсон юмыг та нар хувьчилсан юм бэ? Та бүхний хувьчилсан гэж яриад байгаа тэр зүйл чинь хэзээ хэний үед бий болсон юм бэ гэдгийг бодож, тэр асуудлаа энэ асуудлыг нэг их дөвийлгөх гэж оролдох нь зөв байхаа. Энэ бол бий болгосон ч эзэнтэй, хувьчилсан ч эзэнтэй гэдгийг би хүлээн зөвшөөр ч байна. 

Даацтай бодлогын тухай асуудал ярьж байна. Би та бүхнийг асууж байхад би өөдөөс чинь ингэж тайлбар хийж байгаагүй ээ. Тэр тусмаа би Монгол ард түмнийг сонсог гэж бодож хэлж байгаа юм. Даацтай улс орныг хөгжүүлэх бодлогын тухай асуудлаар Бадамдамдин гишүүн асууж байна. 2005 оны 8 дугаар сарын 20-ны үед байхаа, тэр үед гарсан Өдрийн сонины бүтэн хоёр нүүр миний бас бичиж гаргаж байсан нэг статья байгаа. Тэнд улс орны хөгжүүлэх, хөгжлийн цогц бодлого шаардагдаж байна гэдэг ийм зүйлийг би бас бичиж, сонины уншигч олон түмэнтэй санал бодлоо хуваалцаж байсан юм. Би тэр үед Их Хурлын гишүүн болоогүй байсан, Ерөнхий сайд болоогүй байсан.

Дараа нь би 1 сарын 25-ны өдөр энэ Их Хурлын гишүүдийн 88 хувийн саналыг авч Монгол Улсын Ерөнхий сайдаар томилогдож, та бүхний итгэлийг дааж энэ индэр дээрээс хэлсэн үгэндээ улс орныг хөгжүүлэх цогц ийм бодлого, стратеги боловсруулах шаардлагатай. Үүнийг манай Засгийн газар хийж, хэрэгжүүлэхийн төлөө ихээхэн чармайлт гаргаж ажиллана гэж хэлж байсан. Энэ сонинд нийтлүүлсэн нийтлэл, Их хурлын индэр дээрээс хэлсэн үг, энэ хоёр бол одоо хэрэгжиж байгаа. Хэрэгжиж Их Хуралд танилцуулах цаг хугацаа ойрхон болсон байгаа гэдгийг би бас өглөө мэдээлэлдээ хэлсэн.

Үндэсний хөгжлийн цогц бодлого боловсруулах асуудлыг Монгол Улсын Ерөнхийлөгч ажлын хэсэг томилж, надаар ахлуулж, улс төрийн намуудын төлөөлөл оруулж, засгийн газрын гишүүдийн төлөөллийг оруулж байгуулсан. Өнгөрсөн 5-6 сарын хугацаанд бид нэлээд уйгагүй ажиллаж, улс орны хэмжээнд урьд нь хийж хэрэгжүүлж байсан, салбарын хэмжээнд боловсруулж байсан, хөгжлийн чиг хандлагатай бүх бичиг баримтуудыг судалж үзэж, 12 ажлын хэсэг гаргаж, энэ үндэсний хөгжлийн цогц бодлогыг боловсруулж дууссан байгаа.

Ажлын хэсэг томилж ажилд оруулсных нь хувьд Ерөнхийлөгчид энэ асуудлыг бид танилцуулах ёстой гэж ингэж бодож байгаа. Тэгээд ерөнхийлөгчид танилцуулж, Их Хуралд өргөн барих тухай асуудлыг шийднэ. Ингэхдээ бид нар Монголын ард түмний, Монголын эрдэмтдийн санал бодлыг бас энэ боловсруулж байгаа материалдаа авсан байгаа. Энд бол улс орныг 2021 он хүртэл хөгжүүлэх чиглэл бодлогыг салбар салбараар нь бүх түвшинд нь маш тодорхой боловсруулж, хийсэн байгаа. Удахгүй үүнтэй та бүхэн танилцана. Ер бол урт хугацааны хөгжлийн стратеги, тактикийн асуудал боловсруулах чиглэлээр би зөвхөн энэ удаад ч ажиллаж байгаа биш, нийслэл хотын Засаг даргаар ажиллаж байхдаа Нийслэл Улаанбаатар хотыг 2000-2020 он хүртэл хөгжүүлэх ерөнхий төлөвлөгөө гэж их томоохон материалыг боловсруулах ажлыг удирдаж, зохион байгуулж, энэ ерөнхий төлөвлөгөөг анх удаа Монголын хот байгуулалтын чиглэлийн эрдэмтдийн хүчээр боловсруулж, засгийн газраар батлуулж хэрэгжүүлэх ажлынх нь эхлэлийг зохион байгуулж байсан юм. Энэ зүйлийг би Бадамдамдин гишүүний асуултанд хариу болгож хэлье.

Манай намын хувьд бол Зүүний чиглэлийн ардчилсан социалист үзэл баримтлалтай ийм нам. Манай Засгийн газрын авч хэрэгжүүлж байгаа арга хэмжээ тэргүүн ээлжинд МАХН-ын үзэл баримтлалтай бас нийцсэн ийм арга хэмжээг бид авч хэрэгжүүлж байгаа.

Т.Ганди: Баярлалаа. Би асуултаа, саналтайгаа хамтруулаад хэлье. Тэртэй тэргүй асуудал ойлгомжтой шийдэгдэх байх гэж ингэж бодож байна.

Санаа зовмоор зүйлүүдийг ярьж байна. Би ганцаараа ухаантай, ганцаараа илүү сэтгэдэг, илүү өөр өнцгөөс нь олж харъя гэж бодоогүй. Ер нь бол намуудын хоорондын зөрчлийн асуудал, компани хоорондын хэрүүлийн асуудал, хувь хүмүүс бие биенээсээ өш хонзон авах асуудал өнөөдөр энэ танхимд яригдах ёсгүй юм.

Өргөх бичиг баригдсан байна, Засгийн газрыг огцруулах тухай асуудлаар. Энэ дотор тавигдсан шаардлагуудын тухайд өнөөдөр цаашдаа Засгийн газар, төрийн бодлогын түвшинд юу юуг анхаарах ёстой бэ гэдэг талаар нэлээн их тоймлож ярьсан бол илүү үр дүнтэй болох байлаа гэж би ингэж бодож байна. Ингээд хоёр гурван зүйлээр Ерөнхий сайдаас би асууна. Эрүүл мэндийн сайдын хувьд тодорхой асуудлыг Ерөнхий сайд өмнөөс нь төлөөлж хариулах байх гэж ингэж бодож байна.

Кабинетын зарчмын асуудлаар би санаа зовж явдаг юм. Хэцүү кабинет, хэцүү Засгийн газар. Өнөөдөр тэр болгон энэ шуудайнд дотор хийсэн үхрийн эвэр шиг, олон намын дарга толгойлсон, өөрсдийгөө маш том лидер гэж бодчихсон олон хүмүүс орсон энэ Засгийн газрыг эвлүүлж зангидаж авч явна гэдэг бол тийм амархан асуудал бишээ.

Гэхдээ нэгэнтээ л одоо энэ Засгийн газарт орж ажилласанд нь нэгдмэл бодлогын хүрээн дэх энэ чадамж алдагдаж байгаа тохиолдолд ер нь торлогдоод, донгодоод ингээд өнгөрөөд байх уу? цаашид ер нь яах юм бэ? Ер нь цаашид Монголын төлөвшиж байгаа, энэ парламент, энэ улс төрд, ийм практик тохиолдвол ер нь яах юм бэ? 

Ийм зүйлүүдийг би бас тодруулж асуумаар байгаа юм. Нэг зүйлийг ярьдаг, өнөөдөр засаглалын эрх мэдлийн хуваарилалтын асуудал дээр бас санаа зовмоор зүйл байгаа юм. Асуулт хариулт явагдаж байна. Хувь хүний өөрийнх нь араншин, өөрийнх нь дутуу сэтгэл хөдлөлийн юмнууд гарч байгаа байх, үүнийг би үгүйсгэхгүй байна. Гэхдээ бүгдээрээ өнөөдөр Улсын Их Хурлын гишүүдийн асуулга дотор Засгийн газрын гишүүд хэт их биеэ үнэлсэн, хэт биеэ тоосон, хэт итгэлтэй, хэтэрхий их эрдсэн бардсан байдлаар ингэж хандаж байгаа юм.

Нөгөө талаар Улсын Их Хурлын Байнгын хороодын үйл ажиллагаан дээрх яг энэ байдал харагддаг. Үүнийг шударга хэлэх хэрэгтэй. Үйл ажиллагаа хэвийн явуулахад Засгийн газрын гишүүд орж ирээд, энэ Засгийн газрын гишүүн гэдэг маань хариуцлагын субъект гэдэг чанараараа энэ асуудал эрх зүйн үндсийн чадамжийг аваад гарч чадах уу? үгүй юу гэдэг асуудал дээр хариулт өгөх субъект гэдэг утгаар орж ирж ярих ёстой. Тэгэхэд бөөн улстөржсөн хэрүүл болоод л зарим нь гараад явдаг. 

Засаглалын хуваарилалт алдагдаж байна уу? үгүй юу гэдэг дээр би бас энэ дээр санаа зовж байна. Энэ зүйл дээр ер нь яах юм бэ? цаашид Засгийн газар, Их Хурлын хоорондох харилцааны асуудлын юман дээр Ерөнхий сайд юу гэж боддог вэ? 

Өөр нэг зүйл бол төрийн бодлогын залгамж, шинж чанарын асуудлыг ярих хэрэгтэй. Энхбаярын Засгийн газар нэлээн зүйл хийсэн, үүнийг хэн ч үгүйсгэхгүй байх. Сайнтай муутай нэр зүүгээд өнөөдөр хөгжлийн хэтийн стратегийн шинж чанартай дэд бүтцийн олон зүйлийг эхлүүлсэн. Элбэгдоржийн Засгийн газар үүнийг аваад явах ёстой. Элбэгдоржийн Засгийн газрын эхлүүлсэн зүйлийг Энхболдын Засгийн газар аваад явах ёстой. Үүний үр дүн нь Монголын ард түмэнд ирнэ. Бид ингэж ажиллаж чадахгүй байна уу гэж ингэж бодож байгаа юм. Яагаад ингэж хэлж байгаа юм бэ гэхээр Эрүүл мэндийн сайдаар ажиллаж байхдаа эхлүүлсэн ажлыг маань шинэ Эрүүл мэндийн сайд, за хуучин коммунист намын нөхөр энэ эмэгтэй, мэргэжлийн бус, нэг хүн гэсэн ийм хандлагаар яваад байна уу гэж. Энэ бол хувь хүний хандлага биш юм. Төрийн бодлого, засаглалын мөн чанар, залгамж шинж чанартай явж байж, бид нар Монгол улсыг хөгжүүлэх үйл ажиллагаа, бодлогыг тасралтгүй авч явах ёстой юм. 

Ийм зүйл дээр төрийн бодлогын залгамж шинж чанар алдагдаж байгаа юм шиг, кабинетын нэгдмэл байр суурь төдийлөн бас нэгдмэл байхгүй байгаа юм шиг, засаглалын эрх мэдлийн хуваарилалтын асуудал бас алдагдаж байгаа юм шиг ийм зүйлүүд анзаарагдаад байгаа юм. Ийм учраас би Ерөнхий сайдын хувьд зүгээр цаашдаа ер нь яах юм бэ гэдэг асуудлаар тойм асуудлуудыг ингэж асууя гэж бодож байна.

Нөгөө талаар ардчилсан намаас хэсэг нөхдүүд маань Засгийн газарт итгэл үзүүлэх тухай асуудал, огцруулах тухай асуудлаар өргөх бичиг барьжээ. Цөөнх үүргээ биелүүлж байгаа юм байна. Гэхдээ цагаа олоогүй байна гэж хэлэх гэж байна. Ийм огцрох асуудал, огцруулах тухай асуудал олон удаа яригдаж байсан. Олон Засгийн газар огцруулж байсан, эхнийх нь ч биш, эцсийнх нь ч биш. Гэхдээ энэ зүйл дээр нэлээн нухацтай хандах ёстой байсан болов уу гэж ингэж бодож байна.

Хэрвээ хариуцлага тооцох юм бол үнэхээрийн Улсын Их Хурлын өөрийнх нь институцийн өөрийн бүтцийн байгууллагуудаар бид нар сайд нартай хариуцлага тооцох эрх бий. Энэ дээрээ бид нар түрүүний засаглалын хуваарилалт, эрх мэдлийн хуваарилалтынхаа асуудлынхаа хүрээнд өөрсдийнхөө эрх мэдлийг хэрэгжүүлж чадахгүй байна. Хэрэгжүүлж чадахгүй орж ирчихээд өнөөдөр нам хоорондын зөрчил, компани хоорондын хэрүүл, хувь хүн хоорондын хэрүүл яриад сууж байгаа нь харамсалтай байна. 

1997 онд байхаа би санаж байна. Засгийн газар огцруулах тухай асуудал, Энхсайханы Засгийн газрыг огцруулах тухай асуудал яригдаж байсан. Казино гэдэг хочтой Баттулга гишүүн бас ярьж байсан юм. Засгийн газрыг огцруулах тухай асуудлыг ярьж болно. Гэхдээ хэрвээ өнөөдөр үнэхээрийн олонхи нь л болчихсон бол бид нар өөрсдөө огцруулна, та нартай, та наргүй гэж. Би яг энэ үгийг хэлмээр байгаа юм. Огцруулна, хариуцлага тооцно, ташуурдаж ажиллах хэрэгтэй Засгийн газрыг. Сайн ажиллуулахыг шаардах ёстой. Парламент ингэж байж үүргээ биелүүлэх ёстой, би энэ үгийг хэлмээр байна.

М.Энхболд: Би Ганди гишүүний асуултанд хариулъя. Үнэхээр бас Засгийн газарт ажиллаж, гүйцэтгэх засаглалд ажил алба хашиж байсан хүний хувьд манай Засгийн газрын ажиллаж байгаа байдал, ажиллахад бас амаргүй байгааг мэдэрч, мэдэж энд бас тодорхой асуултуудыг тэр ойлголтынхоо үндсэн дээрээс тавьж байна.

Гэхдээ би бол энэ Засгийн газрыг тэргүүлж ажиллах хугацаандаа, ажиллаж байгаа хугацаандаа хэцүүг бодохоосоо илүү хийхийг бодож л Засгийн газрын гишүүдтэй санал бодлоо хуваалцаж, байр сууриа илэрхийлэлцэж, олонхийн саналаар асуудлыг шийдэж ажилласан. Энд би кабинетын зарчим, Засгийн газрын дотор үйл ажиллагаа явуулахад алдагдсан гэж үзэхгүй байгаа. Кабинетын зарчмаар, Засгийн газрын хуулийн дагуу, олонхийн зарчмаар гаргасан шийдвэрээ хэрэгжүүлэхийн төлөө хамтарч ажилладаг. Энэ зарчмаар ажилласан. Энэ удаа Ардчилсан намын зөвлөлийн нөхдүүд, Парламентын гишүүд маань Засгийн газар огцруулах тухай асуудлыг Үндсэн хуульд заагдсан эрхийнхээ дагуу Улсын Их Хуралд өргөн барьж, энэ асуудал хэлэлцэгдэж байна. 

Энэ бол нэг талаасаа би өнөөдөр өдөржин шөргөөцөлдөөд байхаасаа илүү манай Засгийн газрыг илүү их чангаруулж, чамбайруулж байнаа гэж ингэж бас бодогдож сууна. Биднийг чангаруулж, чамбайруулж байгаа хэрэг бол яг ийм хэмжээгээр цаашдаа хариуцлагын асуудал бас л чамбайрах ёстой гэдгийг манай Сайд нар ч ойлгож байгаа байхаа. Ийм зарчмыг барьж цаашид ажиллана гэдгийг хэлэх байна.

Улсын Их Хурал, Засгийн газар хоорондын харилцааны асуудлын хувьд бол үнэхээр хуулийн дагуу төрийн үйл ажиллагаа явагдах ёстой. Энэ дээр магадгүй бас манай кабинетын зарим нэг нөхдүүд, хувь хүний хувьд ч байдаг юм уу? янз бүрийн байдлаар Их Хурал, Байнгын хорооны холбогдолтой асуудлаар, асуудал хэлэлцүүлэх үедээ Их Хурлын гишүүдийг гомдоодог, доромжилдог, хэл амаар доромжилдог ийм зүйл байхыг би үгүйсгэхгүй. Би уучлалт гуй ч гэж өөрийнхөө кабинетын нөхдийг хэлдэг, шахдаг. Түүнийг бас манай нөхдүүд хэрэгжүүлж биелүүлэх ёстой. Ер нь тийм асуудал байвал би энэ нөхдүүдийнхээ өмнөөс бас Их Хурлын гишүүд, Их Хурлын дарга та нөхдөөс Засгийн газар, Их Хурлын хоорондын харилцааны асуудал дээр та бүгдийг гомдоохоор манай кабинетын нөхдүүд янз бүрийн авир араншин гаргасан бол би энд бас энэ асуудлыг хэлэлцэж байгаатай холбогдуулаад уучлал хүсье гэж бодож байна.

Ц.Нямдорж: Залгамж чанарын асуудал байсан. Ардчилсан намтай холбоотой асуудал бол Ганди гишүүний санал байсан даа.

Ер нь бол Засгийн газрын бүрэлдэхүүнд орсон зарим гишүүд бодох хэрэгтэй. Тэр Ганди гишүүний ярьж байгаа юман дотор бодох юм байгаа шүү. МАХН-ын тодорхой нөхдүүд Засгийн газрыг огцруулахад Ардчилсан намынхантай хавсрах гэж байгаа юмаа гэсэн ярилцлага өгсөн явдал байгаа шүү. Тийм үг хэлсэн хүн үгээ татаж аваарай. МАХН-ын гишүүд энд байгаа би тэр бүрэлдэхүүнд ордог. Өөрийнхөө хашаан дотор хүнээр адлуулахгүй шүү, үүнийг хатуу санаж яваарай. 

С.Отгонбаяр: Баярлалаа. Засгийн газрыг огцруулах тухай нэр бүхий гишүүдээс гаргасан саналтай холбогдуулаад, өнөөдрийн энэ хэлэлцүүлэг үнэхээр бас учир дутагдалтай явагдаж байгааг нэгдүгээрт цохон тэмдэглэх шаардлага байна гэж хэлэх гэж байгаа юм. Яагаад вэ гэвэл энэ гаргасан санал өөрөө учир дутагдалтай гарчээ. Засгийн газрыг итгэл үнэмшлээрээ огцруулах гэсэн ийм үзэл санаан дээр боловсруулагдаагүй ийм саналыг өргөн барьсан байна гэж би хувьдаа үзэж байгаа. Яагаад ингэж үзэх болсон бэ гэвэл яг энэ өнөөдрийн эргэн тойронд ярьж байгаа авч ч болохгүй, хаяж ч болохгүй энэ ярианууд, хоорондын зөрчилдөөнүүд, дэмий сул нэг нэг рүүгээ дайрсан, давшилсан энэ хандлагууд бол энэ саналын боловсруулалттай холбоотой асуудал болж харагдаж байгаа юм.

Тэгэхээр яг энэ Засгийн газрыг огцруулах тухай энэ саналыг авч хэлэлцэхдээ Үндсэн хуулийн 43.4-т, дээрээс нь энэ саналд тусгагдсан З үндсэн зүйл заалттай холбогдуулж асуудлаа ярилцах ёстой байсан. Гэтэл үүнээсээ халиад явчихсан. Хальж явсан шалтгаан нь бол энд ердийн ярьдаг зүйлүүд бүхэлдээ тусгагдсан, ерөнхий зүйлдээ. Өнөөдөр Засгийн газрыг огцруулъя гэж үнэхээр төлөвлөсөн бол тодорхой санал байх ёстой. Засгийн газрын алдаа дутагдлыг тов тодоор энд тусгасан байх ёстой. Би энд их олон зүйлийг олж харах гэж хичээлээ. Даанч эндээс шүүрээд авчих тийм бололцоотой ямар нэгэн санал бол гарсангүй.

Нэгдүгээр зүйлд бол тусгасан байгаа юм. Эндээс олж авч байгаа нь л энэ шүү дээ. Ерөнхий сайд нь сайдуудаа хууль бус тендер, төсөл хүртээн аргалах байдлаар ажиллахад хүргэж байгаа асуудлыг Ерөнхий сайдаа барьцаалсан хэлбэрээр ажилладаг гэсэн ийм буруу ташаа санал оруулж ирж байна. Ийм юм миний сайд болоод энэ танхимд ажиллаж байгаа хугацаанд үнэхээр ажиглагдсан зүйл байхгүй байгаа юм.

Хэрвээ ийм зүйл байдаг бол би зөвлөлийн дарга Гансүхэд хандаж асуух гээд байна л даа, байдаг бол баримттайгаар ямар тийм тендер төслүүдийг хэнд Засгийн газрын ямар гишүүнд аль яамны сайдад нь Ерөнхий сайд өөрийгөө аргалах гэж тойглох гэж заасан, тусгасан байгаа, тийм байдлаар өгсөн юм бэ? үүнийг баримттай гаргаж, одоо олон нийт ч харж байна, хэвлэл мэдээлэл ч байж байна, үүнийг дэлгээч. Үнэхээр байдаг бол.

Хоёрдугаарх заалтан дотор явж байгаа юм. Эндээс би хайгаад нэг ч Засгийн газрыг огцруулах үндэслэлтэй тийм саналыг олж харахгүй байгаа юм. Харсангүй. Тийм учраас энэ бас л ярьдаг ерөнхий зүйл. Ерөнхий зүйл агуулгаараа энд зүгээр хавтгайраараа ингээд тусгагдсан байгаа болохоос биш, яг энэ үндэслэлээр та нарыг огцруулах шалтгаан боллоо гэдэг зүйл бас харагдахгүй байна. 

Тийм учраас хоёрт авах зүйл байхгүй учраас үүнийг орхилоо.

Гуравдугаарх, зүйл заалтанд бас нэг зүйл тусгасан байгаа юм. Энэ бол энэ Засгийн газрын гишүүд танхимаараа улсын төсвийн хөрөнгийг хуулийг зөрчиж, тэгээд төсвийн болон гадны зээл тусламж, хөрөнгө оруулалтын мөнгийг ямар ч хяналтгүйгээр хувааж ашиглаж, иддэг гэсэн ийм гүтгэлэг явуулж байгаа юм. Хэрвээ ийм зүйл байдаг бол Гансүх дарга яг баримтаар, хэнд ямар улсаас ирсэн зээл тусламжийг хувааж ашиглуулах ийм үүд хаалгыг нээж өгсөн юм бэ? энэ хэрвээ тийм зүйл байдаг бол яг баримтаар нэрлэж, тогтоож гаргаж ирэх хэрэгтэй. Тэгээгүй тохиолдолд бол энэ Засгийн газрын тэргүүн, танхимын гишүүдийг гүтгэсэн, нэр хүндэд нь халдсан энэ олон нийтэд одоо тухайлбал энэ улсын хөрөнгийг шамшигдуулдаг хэдэн нөхдүүд сууж байгаа юм шиг ийм ойлголтыг төрүүлсэн ийм асуудал гарч ирж байгаа юм.

Би энэ хоёроос өөр тодорхой тийм зүйлийг гүтгэлгийн шинж чанартай хандсан санал гэж хэлэх ийм зүйлийг олж харснаас бусад Засгийн газрыг огцруулах үндэслэл энэ санал дотор чинь ерөөсөө байхгүй байна. Нэг бол та бүхэн энэ Засгийн газрыг огцруулах тийм итгэл үнэмшил байхгүйгээр дутуу дулимаг боловсруулж оруулж ирсэн ийм баримт, санал өргөн баригдсан байна гэж ойлгож болохоор байдал байна.

Яагаад ч ямар ч тохиолдолд Засгийн газрыг огцруулъя гэсэн санаатай, хууль зөрчсөн үйлдлүүд нь тодорхой болчихсон ийм тохиолдолд үндэслэлтэй хуулийн хүрээнд асуудал гаргаж ирж тавих ёстой байсан. Тэгээгүй учраас өнөөдрийн энэ шальдир бальдир ярианууд үргэлжилсээр байх болж байна. Тийм учраас би Их Хурлын даргад Их Хурлын тухай хуулийн 6.1, дэгийн тухай 8.1.4-өөр санал хураалгах горимын санал тавьж байна.

 Яагаад гэвэл энэ одоо яриа цаашаа үргэлжлээд санал хэлэх ийм үг авсан хүмүүс гарах юм бол өнөөдөр дуусахгүй, дахиад давтагдаад 4 удаа нэг асуудлыг эргэж ярих, тавих асуудал гарч ирж байна. Хайран цаг байна, энэ дэмий яриа байна, үр дүнгүй яриа байна. Тийм учраас ард түмэнд хандсан, улс оронд хэрэгтэй, ийм ажил хэрэгч саналуудыг оруулж ирээд, асуудал болгож тавьсан бол өөр байлаа, ингэж хавтгайрахгүй байсан.

 Тийм учраас би Их Хурлын дарга миний саналаар энэ ажиллагааг таслан зогсоогоод санал хураалтандаа шууд орж өгөөч гэж хэлэх гэж байгаа юм. Би бас энэ хуульд заасан хуулийн үндэслэлээр би санал хураалгах ийм саналтай байна. 

Ц.Нямдорж: Гансүх гишүүн

Л.Гансүх: Цаасан дээр байгаа юмнуудыг л уг нь яриад байна гэж ойлгоод байгаа юм. Би харин нэг юмнаас уучлалт гуйх гэж байна. Түрүүн Эх орон ардчилал эвслийг огцруулахад манай намаас орсон 2О хүний нэг нь Наранцацралт байсан гэж би хэлсэн. Тэнд би харин алдчихсан байна билээ, би Наранцацралт гишүүнийг байсан гэж бодсон, байгаагүй юм билээ. Би байсан гэж бодож явдаг байсан юм. Энэ дээр би харин уучлалт гуйя, би буруу хэлсэн юмандаа уучлалт гуйж чаднаа, надад тэр зэргийн эр зориг байгаа.

Хоёрдугаарт, Засгийн газарт 1.2 тэрбумын өртэй Буян ХХК-д 2 тэрбумын тендергүй мөнгө олгосныг яах юм бэ? зүгээр л энгийн жишээ. Би одоо хэлээд л байгаа шүү дээ, энэ дээр байгаа бүх юм чинь, жишээлбэл, Эрүүл мэндийн даатгалд даатгуулагдсан иргэдийн мөнгө чинь эрсдлийн санд зориулсан, тэр эрүүл мэндийн даатгалд даатгасан иргэдийн юмыг яаж мэдэх вэ? хэтрүүлж хэрэглэвэл янз бүрийн байгалийн гамшиг ч юм уу, янз бүрийн байдалд ороод эрүүл мэнд нь эрсэдвэл хамгаалах зориулалттай байдаг нөөц хөрөнгө. Даатгалын хөрөнгө рүү Засгийн газар өөрийн сайдын тушаалаар орж болдоггүй юмаа. 

Тийм учраас даатгалын үндэсний зөвлөл Засгийн газраас хамаагүй, янз бүрийн газраас цуглуулсан зөвлөл байдаг юм. Энэ юм руу ороод л шийдвэр гаргасан учраас . . . бид буруу байнаа. Бид нар дандаа хууль зөрчсөн юмыг л яриад байгаа шүү дээ. Энэ хууль чинь буруу байна. Гүндалай тэгээд байгаа шүү дээ, ганц ч төгрөг аваагүй, ёстой аваагүй гээд байгаа юм. Үгүй ээ, тэр чинь авсан аваагүйдээ биш, бид нар чинь хууль л ярих ёстой. Хуулийн дээр хэн ч гарч болохгүй. 

Хувь хүний юм ярих юм бол Гүндалайгийн өчнөөн юмнууд ирчихсэн байгаа. Гэхдээ энэ чинь шүүхээр шийдээгүй болохоор бид үүнийг чинь ярихгүй байгаа юм. Янз бүрийн тендерийн өчнөөн юм байгаа. Өчнөөн л юм байна. Баярлалаа.

Засгийн газрыг чинь өгсний төлөө тэр Засгийн газарт чинь алив үүнийг тэр Сангийн сайд нь хариулаад өг дөө, ямар хэцүү юм бэ? 

Б.Жаргалсайхан: Чи гаргаад ир

Ч.Авдай: Би ч нэг их олон юм асуухгүй. Тэгэхдээ одоо энэ манай оронд чинь мэдээлэл их хөгжиж байна. Бид хөгжүүлэх гэж үзэж байна. Сум, орнуудаа телевизийн 4 сувгаар телевиз үздэг болгох гэж байна. Шилэн кабелиар холбож байна. Тэгэхээр бидний энэ өнөөдрийн яриаг энэ гадаад дотоодын маш олон хүн сонсож, Монголын парламент, бидний ажилд үнэлэлт дүгнэлт өгч байгаа. Түрүүн ч бас улсууд анхааруулж хэлж байх шиг байсан. Иймээс хэлэлцэж байгаа асуудалтай холбоотой оновчтой, хэрэгтэй зүйлийг асууж, улс оронд хэрэгтэй, ажил хэрэгчээр ярилцах хэрэгтэй байна. Энэ бол маш их зүйтэй гэж бодох юм.

Бид бол ер нь шүүмжлэхдээ их сайн юмаа. Ер нь бол бид 2004 оноос хойш өмнөх Засгийн газрын үед ч бид Их Хурлын гишүүд гээд байж байсан, энэ Засгийн газрын үед Их Хурлын гишүүн гээд байж л байсан. Их Хурлын гишүүн хэн ч гэсэн одоо энэ Засгийн газрын гишүүдээс асуулт асуух эрхтэй. Зарим шаардлагатайд нь уулзаад ярих хэрэгтэй. Бид ер нь өөрснөө хаана явж байсан улсууд юм бэ? үүнийгээ бодох хэрэгтэй шүү дээ, бид чинь юу юм бэ? зүгээр хэлдэг бурхан юм уу? энэ өөрсдийнхөө үүрэг хариуцлагыг бид бодож байж юмаа ярих хэрэгтэй байгаа юм.

Би хоёр асуулт асууя. Нэгдүгээрт, энэ сонгогчидтойгоо уулзах үед гээд баахан төлөөлөөд яриад байна шүү дээ. Энэ Засгийн газрыг өөрчилж, огцруул, энэ чинь явахгүй байнаа л гэж сонгогчдын хэдэн хувь нь ийм даалгаврыг очиж уулзаж байсан гишүүдэд өгч байсан юм бэ? энэ дээр Гансүх, Гончигдорж хоёр нэлээн төлөөлж ярьсан учраас та хоёрыг хариулж өгнө үү гэж би гуйж байна.

Хоёрдугаарт нь, манай энэ Засгийн газар бол эдийн засгийн өсөлтийг муу байлгаж байна, боловсролыг муу байлгаж байна, залуучууд хоорондоо сургалттай холбоотой юм, ажилгүй байна, эх оронч бус байна гээд. Тэгээд үүнийг эрчимжүүлэхийн тулд одоо энэ Ардчилсан намын төлөөллөөс ямар тодорхой асуудлуудыг тавиад, үүнийг нь засах гэж оролдож байсан юм бэ? ийм юм байна уу? үгүй юу? үүнийг Гансүх хариулна биз.

Ер нь бид чинь тодорхой хэмжээний боловсролтой улсууд, өнөөдрийн ярьж байгаа юм бол зүгээр нэг хоорондоо хов жив ярьсан, төрийн эрх барьж байгаа улсуудын ярьж байгаа зүйл биш л баймаар ийм юм байх юм. Үүнийгээ бас нэг анхаарвал яасан юм бэ? Миний хоёр асуултанд хариулахгүй юу? Хэрвээ энэ биднийг чинь харж байна. Бид эв муутай байх юм бол биднийг чинь сонгосон ард түмэн, энэ олон намд хуваагдсан хүмүүс, энэ залуучууд чинь яаж хоорондоо эвтэй, оюутай байж энэ монголд чинь амьдрах юм бэ? бид бол муухай үлгэр үзүүлээд байгаа юм биш үү? Энэ бол бид анхааруулж хэлж байгаа юм, хоёр асуултандаа л хариулт авья. Баярлалаа.

Р.Гончигдорж: Баярлалаа. Сонгогчийн хэдэн хувь нь энэ Засгийн газрыг огцруул гэж хэлээд байна вэ гэсэн ийм асуулт тавьж байна. Ер нь бид нар хоёр л арга байдаг л даа. Нэг нь албан ёсны социологийн судалгаагаар, нөгөө нь сонгогчидтой уулзах болон ерөөсөө улс оронд өнөөдөр олон хөдөлгөөнүүд, тодорхой асуудлууд дээр асуудлаа засагт тавьсан хүмүүс, тэдгээрийн илэрхийлж байгаа илэрхийлэл. Энэ олон талууд байдаг. 

Саяхан Архангай аймагт, өмнөх долоо хоногт Улсын Их Хурлын З гишүүн очиж уулзалт хийсэн. Тэр уулзалтын хурал дээр 200 гаруй хүн байсан. Тэр хүмүүсүүдийн дунд энэ Засгийн газар ийм ажиллаж байнаа гэж Засгийн газрыг огцруулах тухай асуудлаа тавьчихаад маргааш нь явсан юм. Засгийн газрыг огцруулах тухай асуудлыг тавьсан, та нар юу гэж үзэж байна вэ? гэж. Тэнд гар өргөөгүй, гар өргүүлээгүй. Тэгэхдээ тэр нь зөвөө гэж ярьсан хүн болгон дараагаар нь түүнийгээ л хэлж байна билээ. 

Магадгүй бид нар мэднэ л дээ. Цуглаанд хэн нь ирдэг билээ, хэн нь ирэхээр хэн нь ирдэг билээ. Тийм учраас үүнийг би 1ОО хувь тэндээс бүгд огцруулж байнаа гэсэн статистикийн би гаргахгүй. Тийм бага түүврээс ч статистик гаргадаг зүйл биш. 

Сүүлийн тэр эвтэй байх гэдэг асуудлаас эхлээд л энэ огцрох тухай асуудал гарч байгаа нь тэр. Ардчилсан нам, МАХН хамтарсан Засгийн газрын эрх барьж байх үед, бид албан ёсоор Үндсэн хуулийн дагуу нэг эвсэл болж ажиллаж байх тэр үед МАХН-ын бүлэг ч мэдэж байгаа, бид ч мэдэж байгаа. Энэ хоёр намыг харилцан хяналтгүй, хуйвалдсан, энэ хоёр нам хоёулаа хэрэггүй, тийм учраас гудамны хөдөлгөөн бид ард түмнийг авч, гудамны хөдөлгөөн бид юмаа хийнээ гэдэг ийм л байсан. Тэнд тавигдаж байсан асуудлууд, ярьдаг зүйлүүд ойлгомжтой байдаг байсан. 

Тэгэхээр зэрэг өнөөдөр бид нар бол харин парламент өнөөдөр хүчтэй цөөнхтэй, хүчтэй Засгийн газартай байж чадах юм бол өнөөдөр бид нар гудамжин дахь улс төрийг биш, парламент дахь тэр парламентын ардчиллын хүрээн дэх тэр ардчиллаараа аливаа асуудлаа шийдэж чаддаг, аливаа асуудалд хяналт тавьж чаддаг ийм л харилцаанд орно. Энэ ч агуулгаар бид нар нөгөө сөрөг хүчин байж хамтын ажиллагаа явна гэдэг бол бид зүгээр өөрсдийгөө сөрөг хүчин болж ингэж дуугарах тухайдаа асуудал биш, Монгол Улсын улс төрийн харилцааны халуун тогоонд парламент байх ёстой гэдэг тэр Үндсэн хуулийн агуулга, зарчимд бид нар нийцүүлж байгаа юм.

Энэ агуулгаараа өнөөдөр тэнд байгаа сөрөг хүчин нь Засгийн газрыг огцруулах тухай асуудлыг тавихдаа үндсэн мэдээлэл дээр. Үндсэн мэдээллийг засгаасаа авч, Засгийн газрын явуулж байгаа үйл ажиллагаанууд дээр парламентын шугамаар болон бусад шугамаар явагддаг хяналт, энэ болгоныхоо үндсэн дээр, энэ асуудлыг боловсруулж тавьж байгаа юм.

Нөгөө талаас нэгэнт төрийн эрхийг төлөөллийн эрх мэдлийг ард түмнээсээ сонгогдож авсан тэр хүмүүсүүдийнхээ хувьд хэлэх юм бол өнөөдөр 24 гэдэг маань парламентын гуравны нэг нь. Парламентын гуравны нэг нь Засгийн газрыг огцруулах ёстой гэсэн ийм статистик саналыг тавьж байна. Үүгээрээ дүгнэлт хийх ёстой. Ер нь бол Засгийн газар тэр талаар хэд хэдэн олон түмний дундах дүгнэлтүүд байна шүү дээ. Хамгийн гол дүгнэлт бол та эвтэй байхдаа гэж хэлж байна. Үнэхээр парламентын Засгийн газар, кабинетын зарчмаар ажиллаж чадахгүй. Сайдууд нь дур зоргоороо, сайдууд нь бүхэл бүтэн байгууллагуудыг бараг дампуурах болтол нь тийм хэмжээнд хүргэж, хутгалдаж орж, өөрсдийн тодорхой ашиг сонирхлыг тэнд бий болгож, түүнд нь хариуцлага тавих ёстой кабинетын тэргүүн хариуцлагаа ярихгүй. Тэднийг нэг талаас хаацайлж, нөгөө талаас тэд нар нь Ерөнхий сайдаа хаацайлж, ийм нэг хуваарилагдсан юм шиг, ийм дүр зураг чинь өнөөдөр энэ Засгийн газар болохгүй байнаа гэдлгийг илэрхийлж байгаа юм.

З үндэслэл гаргасан. Гурван үндэслэл бүгдээрээ яг бид нар ярьдаг даа, хэвтээ байгаа тэр асуудлыг бид нар өнөөдөр эрх зүйнх нь дагуу, хуулийнх нь дагуу өнөөдөр босгож авчраад л тавьж байгаа юм. Сайн ажиглаарай, тэр Монголын хэвтээ байгаа асуудал, тэр чигт нь нэлд нь байгаа зүйлийг өнөөдөр Үндсэн хуулийн дагуу харилцаанд нь л оруулж ирж авчирч байна, засгийн газрыг огцрох ёстой гэдэг дээр нь. Өөр олон зүйлүүдийг зөндөө ярилаа шүү дээ, тийм учраас Авдай багш энэ дээр өөрөө дүгнэлт хийсэн байгаа. 

Би нэг зүйлийг хэлье. Өнөөдөр үнэндээ МАХН –ын удирдах зөвлөл хуралдаж, удирдах зөвлөл огцруулахгүй байх ёстой гэдэг шийдвэрийг гаргаж, түүнийгээ МАХН-ын бүлэгт намын шийдвэр . . ./5 минут болов/ . . . 

Ч.Содномцэрэн: Авдай гишүүний хоёр дахь асуултанд хариулъя. Ямар тодорхой асуудлыг та нар тавиад, тэгээд энэ нь болохгүй байгаа юм бэ гэсэн ийм асуудлыг тавьж байна л даа.

Олон тодорхой асуудлыг тавьж байсан. Тэгэхээр нэг баримт хэлье л дээ. Энэ Их Хурлын гишүүдэд энэ тараагдсан байгаа. Энэ дээр би нэг тодорхой асуудал тавьж байсан юм. Ерөнхий сайдад Үндэсний эв нэгдлийн Засгийн газар өөрийн мөрийн хөтөлбөрөө оруулж ирэх ёстой. Тэр яриад байгаа тэргүүлэх 10 чиглэл чинь Их Хурлаар ороогүй шүү. 2006 оны 5 дугаар сарын 19-ний өдөр би энэ тодорхой санал тавьж байсан.

Дараад нь энэ саналыг Нямдорж дарга дэмжээд юу гэж хэлсэн бэ гэхээр 2004 онд Элбэгдоржийг томилох үед Мөрийн хөтөлбөр батлагдсан. Шинэ Засгийн газар байгуулагдсан. Шинэ сайд нар байгуулагдсан учраас энэ юмаа яаралтай боловсруулаад оруулж ирээд нэг тийм өөрчлөлтүүд хийгээч ээ. Тэнд дотор тэргүүлэх чиглэл юмаа оруулж явахгүй бол энэ чинь бас төвөгтэй байдал бий болгоно шүү гэж танд анхааруулж хэлж байсан байна, одоогоос 5 сарын өмнө. Тодорхой санал бид нар тавьж байсан. Мөрийн хөтөлбөртэй болоо. Энэ мөрийн хөтөлбөрөөрөө явах юм бол засвар юмаа оруулж ирээ гэж 5 сарын өмнө бид нар асуудал тавьж байсан. Энэ пакт баримт байна шүү. Энэ даргын хэлсэн үг ч энэ дотор байна. Тэгээд энэ ерөөсөө биелэгдэхгүй байнаа, нөхөд өө. Бид нар та нарын ярьж байгаа шиг одоо ингээд баримтгүй, тэгээд хэлж байгаа юманд нь үнэн юм алга, хийж байгаа ажилд нь саад болох гээд байгаа юм ерөөсөө байхгүй.

 Их Хурал гэдэг чинь Засгийн газраа хянаж, шаардаж, гүйцэтгэх ажлыг нь хийлгэж явах ёстой. Тэгээд үүнийг хийж орж ирэхгүй байна. Үндсэн хууль зөрчсөн эсэх асуудал өнөөдөр яригдаж байна шүү дээ, нэг жишээ. Бодитой тавьсан жишээ. 

Хоёр дахь жишээ бол эрчим хүчний асуудлыг бол би бараг хурал болгон дээр ярьдаг. Харанхуй аймгууд байна. Гэрэлтэй болгоё, энэ Их Хурлын үед, энэ Засгийн газрын үед хоёрхон аймаг байна. Цагийн хязгаарлалтгүйгээр гэрэлтэй болгоё. Хоёр тэрбум төгрөг шаардагдана гэж хэлж байсан. Инээлдээд л дооглоод л ингээд өө Завхан уу гээд л ингээд өнгөрч байсан. Гэтэл хоёр тэрбумыгаа болохоор шоунд өгчихдөг, тэнд ард түмэн, орон нутагт гэрэлгүй байж байдаг. Энд өнөөдөр юу ярьж байна вэ гэхээр интернэт, цахим сүлжээ ярьж байна. Лаа барьчихсан улсууд яаж тэр интернэт цахим сүлжээ рүү орох юм бэ? 

Өнөөдөр тэр Завханд хүнд байдал үүсчихсэн л байна. Зун одоо ингээд усан цахилгаан станцаар явдаг. Тэр нь өнгөрсөн жилд бүтэн засвар хийгээд ажиллаагүй. Жилд зарцуулах дизелийнхээ түлшийг зунжингаа зарцуулсан. Бас өнөөдөр надад бичиг ирсэн байна, яахав гээд. Ийм байдал үүсээд байнаа нөхөд өө, үүнийг л тодорхой хэлсэн. Тэгээд ингээд ярих юм бол олон жишээг бид нар хэлж болноо. Тэгээд үүнийг хүлээж авахгүй байна, одоо энэ жилийн төсөв дээр яг л өнгөрсөн жилийнхээрээ ороод ирсэн. Ингээд жишээ хэлэх юм бол маш олон байгаа шүү. Үүнийг бол бид бас баримтгүй, жишээгүй юм ингээд иш татаад, түмнийг төөрөгдүүлэх гээд яриад байгаа юм бишээ. Бүгдээрээ баримттай, жишээтэй ийм юм ярьж хэлж байгаа шүү гэдгийг хэлмээр байна.

С.Отгонбаяр: Би горимын санал тавьсан.

Ц.Нямдорж: Гишүүд хуулиар Засгийн газрыг огцруулах асуудлаар асуулт асууж, үг хэлэх эрхтэй. Тийм горим байхгүй ээ, эрхээ хэрэгжүүлнэ.

Л.Гантөмөр: Энэ засгийн газрын ажлыг урагшаа явуулахын төлөө Ардчилсан намын зөвлөлийн гишүүд ер нь юу хийсэн юм бэ гэж Авдай гишүүн асууж байна. Би Их Хурлын даргаасаа хэрвээ ингэж асууж байгаа бол зөвлөлийн гишүүд бүгд өнөөдрийн хүртэл энэ төр засгийн үйл ажиллагаанд яаж оролцож ирснээ тайлбарлах ёстой болов уу гэж бодоод асуусан юм. Тэгэх шаардлагагүй бол шаардлагагүй байж болно. Наад захын ганц жишээ хэлэхэд, Эдийн засгийн байнгын хорооны даргын албыг аваад, Ардчилсан намын зөвлөлийн гишүүдтэйгээ ярилцаад бид нэг зүйлийг тохирсон юм. Энэ засгийн газрыг эдийн засгийн оновчтой бодлого явуулахад нь дэмжье. Овоо хүмүүс гараад ирчихлээ, Жаргалсайхан, Эрдэнэбат, Гүндалай, Энхсайхан, Энхболд сайд ч гэсэн хотын дарга байхдаа аж ахуйн ажил хийж байсан. Тийм болохоор бид санхүүгийн боломжийг нь хангаж өгье, тэгээд олигтойхон том том төслүүдийг хэрэгжүүлэг гэж. Тэр утгаараа Эдийн засгийн байнгын хороон дээр 60 тэрбум төгрөгний бонд гаргах эрхийг би өөрөө санаачлагаараа татаж аваад, Наранцацралт сайд санаж байгаа байх. Наранцацралт сайдыг утсаар дуудаж авчирч байгаад, Байнгын хорооны хурал дээр гаргаад шийдүүлсэн. Энэ зөвхөн Ардчилсан намын зөвлөлийн гишүүдийн санал бишээ. Манай Байнгын хороонд суудаг МАХН-ын гишүүд ч бүгд санал нэгтэйгээр дэмжиж явуулсан. 

Гэтэл энэ 60 тэрбум төгрөг өнөөдрийг хүртэл ажил хэрэг болгож чадаагүй. Энэ бол нэг жишээ гээд ингээд гишүүн болгон тодорхой ажлуудаа тайлбарлах юм бол юм байгаа, Авдай гишүүн ээ. Бид бол ажил хийсэн. Гэнэтийн ашгийн татвар байна. Өнөөдөр Хүүхдийн мөнгийг зоригтойгоор нэмье гэж Энхболд сайд энэ хурлын танхимд орж ирж хэлэхдээ бид өчнөөн муулуулж байж олсон тэр гэнэтийн ашгийн татварын 50 гаруй тэрбумыг тэнд зарцуулъя гэдэг бодолтойгоор орж ирж байгаа.

Гэтэл өнөөдрийг хүртэл Засгийн газар энэ дээр Их Хурлын гишүүдэд баярлалаа гэж хэлээгүй л байгаа. Түүнээс бид өнөөдөр муулахын төлөө муулж байгаа юм бол байхгүй. Сая Гүндалай гишүүн тэр гүтгэлэг яваад байна, сонин хэвлэлээр гарсан зүйлийг ярьцгааж байна гэсэн юм яригдсан. Би энд нэг материал авчирсан. Бид зарим нэг сайд нарыг болохгүй байнаа гэдгийг дээр үеэс ганц хоёр үг дуугарахдаа хоосон дуугараагүй юмаа. Жишээлбэл, Синез компани, Эмарае гэдэг аппаратны тендерт орохдоо будлиан гарлаа, үүнийг шийдэж өгөөч гэж Улсын Их Хурлын даргын нэр дээр хүсэлт ирүүлсэн байгаа. Би Сангийн сайдад энэ асуудлыг шийд гэсэн бичиг явуулсан. Асуудал бол шийдэгдсэн. Энэ дотор байгаа хамгийн болохгүй байгаа зүйл нь өнөөдрийг хүртэл бид дуугараагүй байгаа. Монгол Улсын төрийн сайд хүн бичиг ураад ирүүлсэн захидлыг нь ураад буцаад тэр компани руу явуулсан тухай энд бичигдсэн байгаа.

Хэрэв Синез компани гүтгэж байгаа бол энэ компанийг шүүхэд өгөх ёстой. Үгүй бол энэ хүн дээрээ арга хэмжээ авах ёстой. Арга хэмжээ авч чадахгүй бол Ерөнхий сайд огцрох ёстой гэх мэтчилэн бид зарчмын асуудал л тавиад байгаа шүү дээ. Түүнээс хэн нэгний бөгсийг ухсан, хэн нэгнийг гүтгэж доромжилсон тийм юм бол байхгүй. Бид бол ярилцаж байх ёстой, асуудлыг тавьж байх ёстой. Тэр байтугай өнөөдөр сонин хэвлэлд хүртэл сэдэв дэлгэлээ, та оролц гээд ард түмнийг нийгмийн хэлэлцүүлэг татаад байгааг та бид хараад л байгаа шүү дээ, ийм л юм байгаа.

Э.Бат-Үүл: Уг нь би хамгийн сүүлийнх нь л байсан даа. Би эхлээд Ерөнхий сайдаас шууд асууя. Ахмадын чөлөөт холбооны тэргүүн Баасанг баривчилсан тухай мэдээлэл би сая авлаа. Энэ ямар учиртай юм болсон бэ гэдгийг асуумаар байна.

Хоёрдугаарт, энэ Сүхбаатарын талбай дээр өөрсдийнхөө хохирлыг нөхөн барагдуулахын тулд аргаа бараад ингээд өлсгөлөн зарлаж байгаа улсууд манай намын байран дээр ирж хандсан байгаа юм. Юу вэ гэхээр зүгээр тэнд тэр хүмүүсийг яавал ч яаг гээд хаячихсан ийм байдалтай, эрүүл мэндийн үйлчилгээ ч байхгүй л байгаа юм байна л даа. Уг нь 90 онд шадар сайд Энхсайхан бид хоёр ардчиллын төлөө тулалдаж, намайг өлсгөлөн зарлаж байх үед эмнэлгийн үйлчилгээ явдаг байлаа, үздэг байлаа. Бид чинь арай ийм бүдүүлэг байдалдаа тулчихсан юм биш биз. Яагаад вэ гэхээр ардчилсан нийгэмд хэн ч санаа бодлоо илэрхийлэх эрхтэй. Тэгж илэрхийлж байгаа улсуудаа хамгаалах, эрүүл мэндэд нь анхаарах тэр үүрэг бол угаасаа төрийн нэг үүрэг нь байдаг. Тэгэхээр ийм юм яагаад хийгдэхгүй байна вэ гэдгийг би Ерөнхий сайдаас асуумаар байна.

Яагаад би үүнийг асууж байна вэ гэхээр сайд нарын хэлж байгаа үгэн дотроос дарангуйллын үзэл санаа маш их харагдаж байгаа, яригдаж байна. Өнөөдрийн сайд нар нэлээн хэрцгий улс шиг байгаа юм, их хатуу зүрхтэй улс шиг байна. Тэгээд өөрийнхөө асуудлыг их мэлзэж ярьдаг болсон шиг байна л даа. Тийм учраас би асууж байгаа юм, зориуд.

Гуравдугаарт би Ерөнхийлөгчөөс уг нь асуусан юм. Тэгээд Ерөнхийлөгч байхгүй болохоор хэнээс нь чухам асуудаг юм байгаа биз. Уг нь Ерөнхийлөгчийн хэлсэн үгтэй холбогдуулан, яагаад гэвэл Ерөнхийлөгч Улсын Их Хуралд үг хэлнээ гэдэг бол Улсын Их Хурлын гишүүн асуух асуулга үүсч байна гэсэн үг., төрийн эрх барих дээд байгууллагын хувьд. Тэгээд би одоо түүнийг асууж чадахгүй л бололтой болоод байна л даа.

Гуравдугаар асуудал нь, би Баяртсайхан сайдын хэлсэн үгэнд их бухимдсан өглөө. Уг нь нэг их юм асууя ч гэж бас бодоогүй, байр сууриа илэрхийлнэ л гэж бодож байсан л даа. Баяртсайхан сайд ичгүүр сонжуургүй худлаа ярьсан. Өнөөдөр Улсын Их Хурлын гишүүд анзаарч байгаа бол та нар анзаарсан бол өнөөдөр Улсын Их Хурлаас хуулиараа чиг удирдамж авдаг, Улсын Их Хурал нь хүссэн үедээ тэр чиг удирдамжийнхаа хариуцлагыг Засгийн газартайгаа ярьдаг юм. Зүгээр хэвийн ардчилсан парламентат ёс. Энд ер бусын юм ерөөсөө байхгүй. Гэтэл Засгийн газрын гишүүд нь орж ирээд Улсын Их Хурлынхаа өмнө хариуцлага, ажлаа ярихын оронд харин Улсын Их Хурлыг яллах маягтай, Улсын Их Хурлыг зориуд доош нь хийх маягтай ярьж байгаа юм.

Баяртсайхан сайд уг нь орж ирвэл зүгээр юмсан. Тэгээд ингэж байгаа юм. Ерөнхийлөгчийн засаглалтай болох тухай Улсын Их Хурлын энэ танхим дээрээс нь сайд нь Их Хурлын даргын хэлдгээр улс төрийн дүгнэлт ярьж байгаа юм. Монгол Улсын тусгаар тогтнол, ардчиллын баталгаа бол парламентат ардчилсан ёс. Үүнийг бид нар мэднэ. Тийм ч учраас Үндсэн хуулиас ийм замыг сонгож авсан. Өнөөдөр та бүхэн мэдэж байгаа. Монголд парламентынхаа ардчиллын буянаар бид өнөөдөр асуудлаа ийм илэн далангүй яриад сууж байгаа шүү дээ. Азид өнөөдөр асуудлыг ийм илэн далангүй ярьдаг 5 орон байсны нэгэнд нь цэргийн эргэлт гарчихсан. Өнөөдөр бид бол чөлөөтэй яриад сууж байна. Баяртсайхан сайд хэлж байна билээ, ард түмэн Ерөнхийлөгчийн засаглал хүсч байна гэж үү. Болиорой, тэгвэл надтай уулзаж байгаа хэсэг нь парламентын засаглал маш зөв өө гэдгийг дандаа хэлдэг. Ерөнхийлөгчийн засаглал руу явж болохгүй. Ерөнхийлөгчийн засаглал руу явах юм бол нэг хүний дарангуйлал тогтоно. Тэр нэг хүнээ дагаад сонирхогч их гүрнүүдийн хараат байдалд орно гэдгийг байнга захидаг. Тэгвэл надтай уулзаж байгаа ард түмэн үүнийг хатуу шаарддаг. Парламентынхаа засаглалын төлөө байдаг. Өнөөдөр ямар ч хөдөлгөөн гарахдаа Их Хурал руу дайрч байгаа нь үнэн боловч, засаглал өөрчилье гэж ерөөсөө яриагүй. 

Парламентад тэртэй тэргүй хариуцлагын хүнд нь байдаг учраас бидэнд ханддаг юм. Аргагүй шүү дээ. Энэ Засгийн газрын болхи олхиогүй явдлын төлөө бид хариуцлага хүлээдэг юм чинь. Бидэн рүү ярихгүй яадаг юм бэ? тийм л юм болж байгаа. Хэрвээ бид Ерөнхийлөгчийн засаглалтай байсан бол аягүй бол аргаа барахдаа Тайланд шиг төрийн эргэлт хийхдээ хүрч, бие биенийхээ эсрэг хүчирхийлэл хийхдээ тулах байсан. Би сая үнэнийг хэлэхэд бас Их Хурлынхаа ажлаар гадаад улсад хоёр газраар яваад ирлээ л дээ. Үнэхээр Монголд асуудал байдаг. Тэгэхдээ түүнийгээ хамгийн гайхалтай нь ил тод ярьж чаддаг. Өнөөдөр сөрөг хүчин, Засгийн газрыг үйл ажиллагаагаа хариуцлагагүй явуулж байна гэж үзээд огцруулах асуудал хуулийн дагуу орж ирсэн. Энэ чинь хэвийн байдаг л зүйл. 

Тэгээд би үүнийг яагаад Ерөнхий сайдаас асууж байна вэ гэхээр, энэ Ерөнхийлөгчийн засаглалтай юу? үгүй юу гэдэг асуудал бол бодлогын асуудал шүү. Ерөнхий сайдаас би асуумаар байна. Яагаад гэвэл энэ засгийн газрын шадар сайд, Ерөнхийлөгчийн засаглалын төлөө гэхдээ Ерөнхийлөгчийн засаглалыг дарангуйлал утгаар нь ярьдаг учраас би асууж байгаа юм. Би Ерөнхий сайдыг өөр хүнд үг шилжүүлэхгүй байхыг шаардаж байна. Яагаад гэвэл Улсын Их Хурлын өмнө Ерөнхий сайд хариуцлага хүлээдэг юм. Түүнээс сайд нар хүлээдэггүй юм.

Хоёрдугаарт нь, өнөөдөр Баяртсайхан бас тийм юм хэллээ. Тэгээд өнөөдөр ярьж байгаа тэр юм нь Улсын Их Хурлыг нээнтэглэсэн, зориуд Улсын Их Хурал руу дайрсан, нэг муу албан тушаалынхаа төлөө төрийн институцийн тухай, төрийн хамгийн хариуцлагатай бодлогын тухай ингэж ярьж болохгүй шүү дээ. Тэр сайд ямар их үнэ цэнэтэй сайдын тушаал юм бэ? ямар их үнэ цэнэтэй албан тушаал юм бэ? 

Би дараагийн асуултаа Идэвхтэн даргаас асууя. Идэвхтэн дарга энэ Засгийн газрыг огцруулахгүй байх хариуцлагыг та нар өөр дээрээ авч байна уу? яагаад вэ гэхээр зэрэг энэ Засгийн газар яг үнэнийг хэлэхэд төрийн чадавхийг нурааж байгаа Засгийн газар, гүйцэтгэх эрх мэдэл байхгүй, гүйцэтгэх эрх мэдэл унасан, гүйцэтгэх эрх мэдэл хэрэгжиж чадахгүй байгаа газар төрийн чадавхи нурдаг. Яг үнэнийг хэлэхэд гүйцэтгэлийг Засгийн газар хариуцдаг болохоос биш, парламент хариуцдаггүй.

Гэтэл өнөөдөр Засгийн газар нь яг үнэндээ та нар мэднэ шүү дээ. Засгийн газар чинь 18 ерөнхий сайдтай болчихоод байгаа шүү дээ. 

М.Энхболд: Бат-Үүл гишүүний асуултанд хариулъя. Би бас саяхан З0-аад минутын өмнө Ахмадын чөлөөт холбооны тэргүүн Баасанг Чингэлтэй дүүргийн цагдаагийн хэлтэс дээр түр саатуулсан тухай мэдээ авсан. Учир шалтгааны хувьд цагдаагийн байгууллагын ажилтан албан хаагчдын биед халдсан. Тавьсан шаардлага биелүүлээгүй гэсэн иймэрхүү мэдээллийг би аваад байна. 

Хуралдааны дараа тодруулга хийх шаардлага юмнууд гарах байхаа гэж ингэж бодож байна.Ер нь ЗО-аад минутын өмнө л үүнийг сонслоо.

Хоёрдугаар асуултын хувьд бол Сүхбаатарын талбай дээр өлсөж байгаа хүмүүсийн тухайд Засгийн газар анхаарал тавьж байгаа. Хууль зүй дотоод хэргийн сайдаар ахлуулсан ажлын хэсэг, Хадгаламж зээлийн хоршооны асуудлаар ажлын хэсэг ажиллаж байгаа. Энэ улсуудыг талбай дээр гарч өлссөнөөс хойш Хууль зүй дотоод хэргийн сайд, зохион байгуулж, удирдаж байгаа улсуудтай нь уулзаж, өр ширийг барагдуулах талаар бас зохион байгуулалтанд орсон тэр төрийн бус байгууллагатай нь тохиролцож, гарын үсэг зурж, ингэж ярьсан зүйл бол байгаа. 

Өлсгөлөнгийн энэ хэлбэрийн тэмцлийг хийхгүйгээр асуудлаа шүүхийн байгууллагын гаргасан шийдвэрийг Засгийн газар анхаарал тавьж байгаа хөрөнгийг нь арилжаалж худалдаалж, илүү дутагдаж байгаа дээр нь тодорхой арга хэмжээ авах байдлаар зохицуулж, иргэдийг хохиролгүй болгох талаар гэрээ хэлцэлд гарын үсэг зурсан ийм зүйл бол бий. Сүхбаатарын талбай дээр байгаа хүмүүсүүд бол тасралтгүй сууж байгаа улсууд бишээ. Энэ хүмүүсүүд орой цагдаагийн байгууллагын хүмүүсүүд шаардлага тавьж, тэр шаардлагыг хэрэгжүүлж орой бууж байгаа, өглөө ирж байгаа. 

Эрүүл мэндийн үзлэгт, нарийн мэргэжлийн эмчийн үзлэгт өлсөх ийм улс төрийн тэмцэл хийж байгаа улсууд орох ёстой. Эрүүл мэндийн байгууллага ор гэдэг шаардлага асуудлыг энэ хүмүүсүүдэд хэлж байгаа. Өөрснөө орохгүй гэж байгаа. Нийслэлийн эрүүл мэндийн байгууллага тодорхой өөрсдөө хуваарь график гаргаж, Хан-Уул дүүргийн эрүүл мэндийн нэгдэлд үүрэг өгөгдөж энэ хүмүүсүүдийг эрүүл мэндийнх нь хувьд харж, анхаарч бай гэдэг үүрэг өгөгдөөд, тодорхой хугацаанд үзлэг юмнууд хийгдэж байгаа. Энд бас насанд хүрээгүй нэг хүүхэд байж байгаа. Насанд хүрээгүй хүүхдийн асуудлын талаар би хүүхдийн асуудал хариуцдагийн хувьд шадар сайдтай ярьж, шадар сайд бас уулзаж, ярьсан зүйлүүд бий. Түүнийг шадар сайд тодруулаад танилцуулаад өгөөч гэж хүсэх байх.

Бат-Үүл, шадар сайд, Баяртсайхан сайд нарын ярьж хэлж байгаатай холбогдсон асуудлаар өөрийнхөө байр суурийг нэлээн эсэргүүцэж илэрхийлж байна. Засгийн газар хэлэлцэж ярилцсан асуудлаараа тодорхой шийдвэр гаргаад, тэр асуудлаа нэгдмэл нэг байр суурьтай Их Хурал дээр танилцуулах, гарсан шийдвэрээ хэрэгжүүлэх чиглэл дээр л нэгдмэл байр суурьтай байх болохоос биш, ерөөсөө бүх асуудал дээр Их Хурлын гишүүн хүний хувьд үг хэлж болохгүй, санал бодлоо илэрхийлж болохгүй, ам хамхиулчихсан ийм байх ёсгүй ээ. Тийм учраас бол энэ сайдаар ажиллаж байгаа хүмүүсүүд өөрийнхөө бодлыг засаглалын хэлбэрийн талаарх бодол саналаа л илэрхийлж ярьж байгаа байх. Энэ хүмүүсүүд тэр талаараа өөрснөө дэлгэрүүлж мэдээлэл өгөх ёстой гэж бодож байна.

М.Энхсайхан: Энэ талбай дээр болж байгаа үйл явдалд хүүхэд хамрагдаад байгаа юм. Энэ бол бас бид нарын санаа зовоож байгаа асуудал гарцаагүй мөн. Тэгээд манай хүүхдийн төлөө үндэсний газраас энд үйл ажиллагаа явуулж байгаа улсуудад бас зөвлөх бичиг хүргүүлж байсан. Энэ зөвлөх бичгээс та бүгдэд бас ойлгогдох байх гэж бодож байна. Ер нь бага насны хүүхдүүдтэйгээ хамт өлсгөлөн зарлаж, тэмцэх ажиллагаанд оролцож байгаа явдлыг бол таны гаргасан санамсаргүй алдаа байж болзошгүй гэж дараахь зүйлийг зөвлөж байна гэж бид нар манай энэ Хүүхдийн үндэсний газар зөвлөгөө өгсөн юм. 

Зөвлөгөөнийг бол та хүүхдээ хамгийн ойрхон цэцэрлэгт өдрийн цагаар өгч асруулж болно. Зөвлөгөө 2. Та асуудлаа шийдүүлэх хүртэл хугацаанд хүүхдээ 24 цагийн ажиллагаатай халамж сувиллын яслид асруулж болно. Зөвлөгөө З. Та хүүхдээ хүүхэд асрагчийн үйлчилгээнд хамруулж болно. Зөвлөгөө 4. Таны хүүхэд өөрөө үг хэлэх, санал бодлоо илэрхийлэх чадамжгүй байгаа, нас бие сэтгэхүйн онцлог байдлыг та хүлээн зөвшөөрч, бидний тавьж байгаа зөвлөгөөнүүдээс сонголт хийж хамтарч ажиллах боломж байна. Та ч саналаа гаргаж болно. Зөвлөгөө 5. Хэдийгээр таны төрүүлсэн хүүхэд мөн ч, хүүхэд эд хөрөнгө мэт таны хувийн өмч бишээ. Хүүхэд бол эрхээ хамгаалуулах эрхтэй иргэн тул та хүүхдийн хувьд гаргаж байгаа шийдвэртээ биднээс зөвлөгөө авна уу гээд бүх төрлийн хаяг, холбогдох хүмүүсүүдийн нэрийг өгсөн. Ялангуяа тэр хүүхэд хамрагдсан асуудалд нь санаа зовж харилцаж байгаа.

Ер нь бол энэ талаар бас байр сууриа хэлэхэд Монгол Улсад хүүхдийн эрхийг хамгаалах тухай хууль байдаг. Хүүхдийн эрхийг хамгаалах тухай хуулийн 5 дугаар зүйлд хүүхдийн амьдрах эрх гэдэг дээр хүүхдийг хувцас, хоол, хүнс, орон байр, ахуй хэрэгслээр санаатай гачигдуулахыг хориглоно гэсэн ийм хуультай. Тэгэхээр энэ хуулийн заалтыг мөрдлөг болгох ёстой юм гэдэг дээр энэ улсуудад бас анхааруулга, хуулийн зөвлөгөөг өгч байгаа. Үүнийг бол бичгээр ч өгч байгаа, амаар ч өгч байгаа.

Нөгөөтэйгүүр Хүүхдийн эрхийн тухай НҮБ-ын конвенцид байдаг. Хүүхэдтэйгээ хэрцгий догшин харьцдаг буюу анхаарч халамжилдаггүй гэдэг ийм заалт байдаг. Энэ заалтанд энэ талбай дээр болж байгаа үйл явдал бас хамаараад байгаа юм. Тийм учраас бид бол бас санамсаргүй байж магадгүй гэдэг үүднээс энэ эрх зүйн туслалцаа үзүүлэх үйл ажиллагааг манай хүүхдийн төлөө үндэсний газраас бас авч хэрэгжүүлж байгаа. Цочрол их өндөртэй байгаа учраас одоохондоо бас эерэг хариу өгөгдөөгүй, гэхдээ бидний энэ тавьж байгаа саналыг хүлээж авч байгаа нааштай хандлагууд харагдаж байгаа.

Ер нь бол хүүхдийн улс төрийн тэмцэлд ингэж ашиглаж болохгүй гэдэг дээр Засгийн газрын байр суурь байна. Баярлалаа.

Д.Идэвхтэн: Бат-Үүл гишүүн, энэ Засгийн газрыг огцруулахгүй гэсэн байр сууриныхаа хариуцлагыг МАХН-ын Их Хурал дахь бүлэг, нам хариуцах уу? гэсэн асуулт тавьж байна. Хариуцнаа. 9 сар хэртэй ажиллаж байгаа энэ Засгийн газар эдийн засгийн өсөлтийн хурдцыг нэмэгдүүлэх, энэ өсч байгаа үр дүнг иргэдийнхээ амьдрал ахуйд шууд нөлөөлөх тэр бодит хүчин зүйл болгож, хувиргах чиглэлээр хийж байгаа ажлуудыг нь өнөөдрийг хүртэл хийсэн ажлуудыг үнэлж ийм дүгнэлтэнд хүрсэн.

Бас ойрын ирээдүйд хийхээр эдийн засгийн хөгжлийг илүү түргэн болгох, хөрөнгө оруулалт, хэрэглээний зохистой харьцааг бий болгох, хөрөнгө оруулалтыг ялангуяа хөдөөд чиглүүлж, эрчим хүч, зам харилцааг сайжруулах, бас дээрээс нь бизнес эрхлэх орчинг сайжруулах чиглэлээр хийе гэж төлөвлөж байгаа ажлуудыг нь бас харгалзаж тооцож үзсэн. 

Ийм учраас эдгээр зүйлийг үнэлж, энэ Засгийн газрыг үргэлжлүүлэн ажиллах нь зүйтэй гэж ингэж дүгнэлт оруулж байгаа юм. Үүний зэрэгцээгээр бас энэ Засгийн газар цаашдаа хэд хэдэн асуудалд анхаарах ёстой. Үүнийг нь Их Хурал дахь намын бүлэг, намаас шахаж шаардаж ажиллах болно гэж ингэж үзэж байгаа, ийм байр суурьтай байгаа. Тухайлбал энэ Засгийн газрын гишүүд, төрийн удирдах албан тушаалтан, иргэдэд үйлчлэх, төрийн ажлыг шударга явуулах үүргээ хариуцлагагүй биелүүлж байгаа хүмүүстэй хариуцлага тооцож ажилла гэсэн Засгийн газарт шахаж шаардаж ажиллах болно.

Мөн энэ нийгмийн халамжийн чиглэлээр авч хэрэгжүүлж байгаа арга хэмжээнүүдээ, тэр хэрэглээ ба хуримтлалын зөв зохистой харьцаанд нь үргэлжлүүлээч, нэмэгдүүлээч, эдийн засгийн өсөлт, иргэдийн амьдрал ахуйд бодитой нөлөө үзүүлдэг болгох чиглэлээр авч хэрэгжүүлж байгаа ажлаа улам эрчимжүүлээч гэсэн байр сууриар Бүлгээс хандаж ажиллах болно.

Хөдөөгийн хөгжлийг түргэтгэхэд илүү анхаарах ёстой гэсэн одоо явуулж байгаа энэ бодлогыг илүү шахаж шаардаж ажиллах болно. Хөдөөгийн сумдыг эрчим хүчээр хангах, хатуу хучилттай замын сүлжээг өргөтгөх гэх мэт, ажлын байрыг олноор бий болгох. Тэр иргэдийг орон сууцаар хангах, хангахдаа урт хугацааны зээлээр, өөрөөр хэлбэл ажил хөдөлмөр эрхэлж байгаа хүн цалингаараа орон сууцныхаа үнийг төлдөг ийм журмаар иргэдийг орон сууцтай болгох нөхцөлийг бүрдүүлэх гэх мэт ийм бодлогын шинжтэй, эргэлтийн шинжтэй ажлуудыг хийх ёстой гэж ингэж үзэж байгаа.

Э.Бат-Үүл: Баярлалаа. Би Идэвхтэн даргын хариултыг сонслоо. Тэгэхээр миний асуусан асуулт сайн ойлгогдоогүй юм шиг байна. Мэдээжийн хэрэг Засгийн газартай хариуцлага тооцох асуудлаар олон үндэслэлүүдийг манай нам хэлсэн. Манай намын хэлсэн үндэслэлүүд дотор нэг хамгийн ноцтой үндэслэл яваад байгаа юм. Энэ нь юу вэ гэхээр зэрэг төрийн яамдууд чинь хувьчлагдаад байна. Үнэн хэрэг дээрээ төрийн яамдууд чинь сайд бол төрийн албан тушаал, төрийн өмч сайдын албан тушаал. Яам бол төрийн байгууллага, энэ хэний ч хувийн өмч биш. Өнөөдөр яг хэрэг дээрээ яаж байна вэ гэхээр төрийн яамдууд хувьчлагдаад байна. Бүр яг үнэндээ Улсын Их Хурлаас гаргасан шийдвэрийг хэрэгжүүлэхээсээ илүүтэй, хувь хүний сонирхолд үйлчилдэг тийм хандлага, ичгүүр сонжуургүйгээр бий болчихоод байна. Энэ нь газар аваад байна.

Төрийн чадавхи уначихаад байна. Төрийн чадавхийн асуудал бол одоо хамгийн том, бид төр чадахгүй байгаа учраас ямар ч асуудлыг шийдэж чадахгүй. Хий энд яриад л байна. Ерөнхий сайд энд гоё үг хэлээд байна, ингэсэн, тэгсэн гээд. Яг амьдрал дээр очоод одоо гараад асуул даа. хүмүүст хүрсэн юм байхгүй л байгаад шүү дээ. Ингээд ийм учраас л бид нар асуугаад байгаа юм. Хэлж байна шүү дээ, үнэн хэрэг дээрээ манай төр компаниудын өрсөлдөөн болчихоод байна. Яагаад гэвэл яам нь хувьчлагдаад байгаа учраас, боловсон хүчин . . . 

Д.Идэвхтэн: Хэлж байна шүү дээ, тэр хариуцлагагүй ажиллаж байгаа Засгийн газрын гишүүд, төрийн удирдах албан тушаалтнуудтай энэ Засгийн газар хариуцлага тооцож ажиллах ёстой. Ийм байр сууринаас манай намын бүлэг Засгийн газарт шаардлага тавьж ажиллана. Үүнийг Их Хурлын гишүүд та бүгд дэмжиж хамтарч ажиллах байх гэж хэлж байна шүү дээ.

Г.Занданшатар: Миний өмнө асуулт асуусан Бат-Үүл гишүүн ардчилал, ил тод байдал, өнөөдрийн энэ хэлж байгаа яриа хэлэлцээр, хэлэлцүүлгийн талаар ярьж хэлсэн зүйтэй бас санал нэг байгаа юм. Өнөөдрийн энэ хэлэлцэж байгаа сэдэв яг Засгийн газар огцорсны маргаашнаас л яриа хөөрөө болж сейфэнд хадгалагдаж, хэдэн хүн гарын үсэг зурчихаад яриа хөөрөө болж энэ жилийн турш өрнөсөн юм. Үүнийг сонин хэвлэлүүд хүртэл мэдээлсэн. Тэнд нь бас Бат-Үүл гишүүн маань гарын үсгээ зураагүй байна гэж сонсогдож байсан. Тэгээд одоо Мөнхтуяа гишүүний хэлдгээр бол хүчиндүүлээд гарын үсэг зурчихав уу? Бат-Үүл гишүүн маань яагаад ийм юман зурчихав гэж гайхаж байна, бас асууж байгаа юм. Нөгөө гүйцэтгэх зөвлөлийнхөө шийдвэрээр зурсан юм байна, манайх удирдах зөвлөлийнхөө шийдвэрээр хариу барьсан юм байна. Энэ дээр аль алиныгаа тэгж намын хэрэгт хутгаад байх хэрэг байна уу гэж асуумаар байна.

Ер нь энэ өнөөдрийн явж ирсэн хэлэлцүүлэг бол компани, арилжаа, худалдаа, аль байдгаа барж монгол төрийн нэр хүндийг шалан дээр унатал унагалаа. Өнөөдрийн энэ хэлэлцүүлгийг яг найруулсан хүн нь бол Ерөнхий сайдаар ажиллаж байсан Элбэгдорж. Үүнийг дэглэж байгаа улсууд нь тэр дээгүүр сууж байгаа улсууд байна. Ер нь хатуухан хэлбэл энэ хэлэлцүүлэг биш, жүжгийг дэглэж байна. Энэ жүжгээ зогсоомоор байна. Энэ жүжгээ одоо өндөрлөөд, санал хэлэхгүй, саналаа хураагаад асуудлаа шийдмээр байна гэж бодож байна. Хөшгөө хаая. 

Тэгээд энэ хэлж байгаа үндэслэлүүд дотроос мөрийн хөтөлбөрийн асуудлыг их яриад байгаа юм. Яагаад энэ өмнөх Засгийн газрынхаа мөрийн хөтөлбөрийг үргэлжлүүлээд яваад байгааг буруушаагаад байна вэ? харин ч энэ Элбэгдоржийн засгийн газрын мөрийн хөтөлбөрийг энд байна л даа, энд чинь буруу зөрүү зүйл бүгдээрээ Улсын Их Хурал баталсан мөрийн хөтөлбөр шүү дээ. Үүнийг харин үргэлжлүүлээд явж байгаад баярлалаа гэж хэлэх юм биш үү. Энэ дотор ганцхан заалт байна. Би одоо ингээд уншаад өгсөн ч болж байна. З сарын 1-нээс эхлээд З000 төгрөгийг амьжиргааны баталгаажих түвшнээс доогуур орлоготой өрхийн хүүхдүүдэд олгоно гэсэн нэг заалт л байгаа юм. Үүнийг чинь 5000 төгрөг болгоод, айл болгонд өгье. Энд харин энэ Засгийн газарт бид баярлалаа гэж хэлэх ёстой юм биш үү? үүнд яагаад бид эсэргүүцээд, заавал шинэ мөрийн хөтөлбөр батлах ёстой юм бэ? манай Баярцогт гишүүн Үндсэн хууль баталж байсан, сайн мэдэх хүн субъект нь байхгүй болчихсон гэж яриад байх юм. Засгийн газар гэсэн субъект өнөөдөр хүртэл байж байгаа. 

Мурат гишүүний хэлдгээр энэ Монголын Засгийн газар бол хувьцаат компани биш. Субъект нь байж байгаа. Үндсэн хуульд тийм мөрийн хөтөлбөр батлах ёстой гэсэн зүйл алга. 38.1.2-т Засгийн газрын бүрэн эрхийг заасан байна. Энд хууль зөрчиж байгаа асуудал ерөөсөө алга байна. Үүнийг юу гэж тайлбарлах вэ? 38.1.2-ыг. 

Кабинетын зарчмыг нэг асуудал болгож яриад байгаа юм. Тэгээд энэ Засгийн газрыг бүрдүүлж байгаа гишүүд дотор 5 намын дарга. Хамгийн сүүлийн сонгуулиар, Ерөнхийлөгчийн сонгуулиар 40 гаруй хувийн саналыг авсан, Ерөнхийлөгчийнх нь саналыг нэмэх юм бол 40 гаруй саналыг авсан 5 намын дарга бүрдүүлж байгаа Засгийн газар. Энэ олон намын дарга нараас бүрдсэн, олон намын Засгийн газар битгий хэл, айл гэр дотор авгай нөхөр хоёр ам мурийх юм байдаг. Тэгээд авгай нөхөр ам мурийхаар нь хөндлөнгийн нэг хүн давхиж орж ирээд, эр эм хоёрын хооронд илжиг бүү жороол гэгчээр та хоёр салаа гээд давхиад байвал энэ чинь зөв зүйтэй, улсын соёл, суртахуун мөн юм уу? үүнийг асуумаар байна. 

Бид хэрвээ салахдаа тулах юм бол өөрсдөө шийднэ. Эхнэр нөхөр хоёр ярьж байгаад шийддэг шиг, МАХН хэнтэй яаж эвсэхээ өөрсдөө шийднэ. Үүнийг ер нь та бүхэн юу гэж үзэж байна вэ. 

Энэ хоёр хүнээс бас асуумаар байна. Гүндалай сайд, Жаргалсайхан сайд хоёроос. Та хоёрын сахилга хариуцлагын талаар их яригдаад байх юм. Цаашдаа МАХН- та бүхнийг ингэж хэл аманд орооцолдоод биеэ даасан тоглолт хийгээд байх юм бол Улсын Их Хурлын танхимд өөрсдөө бид нар санал оруулж ирвэл та хоёр зөвшөөрөх үү? Ер нь сахилга хариуцлагынхаа асуудал дээр ямар дүгнэлт хийж байна вэ? Жаргалсайхан сайд энэ ажилгүйдэл, ядуурлыг бууруулах асуудлаар ямар юм хийх вэ? залуучуудыг эрүүл байлгах талаар, хөдөөгийн залуучуудын эрүүл мэндийн асуудлаар Гүндалай сайд ямар зүйл хийх вэ? үүнийгээ бас хэлж өгөөч гэж хүсмээр байна.

Эцэст нь энэ МАХН-ыг авилгалтай холбож, авилгалын үүр уурхай мэтээр цоллохоо болиоч гэж хэлмээр байгаа юм. Энэ бол авилгал, архидалт, ДОХ зэрэг чинь нийгмийн үзэгдэл болохоос биш . . . /5 минут болов/ . . . 

100 сая төгрөг гээд л яриад байх юм. Тэгж ярих юм бол казиногийн хэргээс Ардчилсан намын чуулга уулзалтыг санхүүжүүлсэн гээд л мөрдөн байцаалтын үед яригдаж байсан. Харин улс төрийн намуудын санхүүжилтийн асуудлыг манай нам шинэчилж, намын шинэчлэлийн олон асуудлыг хэрэгжүүлж байгааг энэ дашрамд дурдая. Улс төрийн намын санхүүжилтын хуулиар төрөөс санхүүждэг энэ тогтолцоог хэрэгжүүлэхэд та бүхэн дэмжих үү. Ер нь энэ дотор олон асуудлуудыг ярьж хөндөж болно. Бие биеэ бид муулах тусмаа Монголын эрх барих ёстой хоёр гол нам өөр өөсрдийгөө улам унагааж байна шүү. Бид хамтарч асуудлыг шийдэж байх ёстой шүү. Улс төрийн намын санхүүжилтийн асуудлаар төрийн санхүүжилтийг давамгайлах байр суурь руу оруулах тал дээр та бүхний санал бодол байна вэ гэсэн ийм асуудал асууя.

Э.Бат-Үүл: Баярлалаа. Тэгэхээр та бүхэн Энхболдын засгийн газар томилогдсон тэр оройг санаж байгаа байх гэж бодож байна. Би тэр орой үгээ хэлж байсан. Ямар хариуцлагагүй төрийн томилгоо болж байгаа. Үнэхээр би тэр үед бачимдаад, нэлээн бачимдуу ярьж байсныг та бүхэн санаж байгаа. Тэгээд түүнээс хойш бол үнэхээр тэр санаа зовж байсан зүйлүүд үнэн байгаа нь олон зүйлээр нотлогдсон. Би Монголын төрийн яамдууд хувьчлагдаж байгааг харсан, төрийн мэдлийн сайдын албан тушаал хувьчлагдаж байгааг харсан. Төрийн боловсон хүчнүүд хувьчлагдаж байгааг харлаа. Үнэндээ бид нар харин ч Хувьсгалт нам бид нар яриад байгаа юм. Намчирхаж боловсон хүчнээ хөдөлгөж байна гэж. Яг үнэндээ одоо компаничилж боловсон хүчнээ хөдөлгөж байгаа, тэгж л явж байгаа шүү дээ.

Тэгээд үнэнийг хэлэхэд тэгээд тэр Засгийн газрын гишүүд нь Улсын Их Хуралд орж ирчихээд 18 сайд давхиж орж ирж 18 өөр юм яриад. Үнэндээ Засгийн газрын үйл ажиллагааны тухай ард иргэд ч ойлгохоо больсон, гадна талдаа ч ойлгохоо больсон, сүүлдээ Парламентын бид ч учрыг нь олохоо больсон. Бид ч толгой эргээд унасан. Тэгээд энэ Засгийн газрыг огцруулах сонирхол үнэхээр хүсэл эрмэлзэл бол Монголын төрийн төлөө зүтгэж явсны хувьд, ардчиллын төлөө зүтгэж явсны хувьд надад 10 дахин байсан. Би засгийн газар, гүйцэтгэх эрх мэдлийн хариуцлагагүйгээс болж олж авсан үнэ цэнэтэй, гайхамшигтай зүйлүүд гутамшиг болж байгааг хараад шимширч суудаг байсан. Яагаад би тэр үед гарын үсэг зураагүй юм бэ гэхээр зэрэг би нөхдүүддээ цаг нь болоогүй, тактикийн алдаа шүү л гэж би хэлсэн юм. Тийм учраас та нар энэ тактикийн алдаа руу явж болохгүй шүү л гэж би гарын үсэг зураагүй юм. Ийм л учир шалтгаан надад байсан. 

Р.Гончигдорж: Баярлалаа. Манай Элбэгдорж даргыг тахин шүтдэг болсонд нь баярлаж байна. 24 гишүүнийг алгасаад, нэг хүнийг тахин шүтдэг болсонд нь баярлаж байнаа. Манайд ч тэр удирдагчийн роль байдаггүй улс төрийн нам шүү дээ. Удирдагчийн нам биш. Олон түмний нам. Улс төрийн үйл ажиллагаа нь парламентын зөвлөл дээрээ төвлөрдөг. Ерөөсөө парламентын засаглалтай Бүгд найрамдах улс дахь улс төрийн намын тэр харилцаагаар явдаг нам шүү дээ. Тэгэхээр зэрэг юмыг дандаа адилсгаж, сурсан адилсгалаараа яриад байж болохгүй юм. 

Үүнийг бол Парламентын зөвлөл, Парламентад байгаа Ардчилсан намын гишүүд Засгийн газрыг огцруулах тухай асуудлыг тавьсан. Өнөөдрийн ярьж байгаа зүйлийг ч гэсэн мөн бид нар удирдагчийн нам биш учраас өөрөө өөрсдийнхөө парламентад байгаа тэр мэдээллээрээ, парламентын гишүүнд хүлээсэн хариуцлагынхаа үүднээс өнөөдөр бид нар энэ асуудлыг тавьж ярьж байгаа юм. Тийм учраас нэг хүнийг тахин шүтэхээ болиоч ээ гэж ингэж хэлмээр байна.

Магадгүй л дээ, мэдэхгүй л дээ, тэр Казиногийн асуудал, 1996-97 онд манай эрхэм гишүүн үнэхээр хол байсан байх. Казиногийн тухай хуулийг баталж, казинод сонирхсон зарим газруудаас нэг тэрбум төгрөгийн Монгол Улсын санд төвлөрүүлсэн шүү дээ, түүнээс ардчилсан намын санд төвлөрүүлээгүй юм. Магадгүй бас л энэ сурсан зангаараа л бас ийм юман дээр нам руу заавал нэг юм төвлөрдөг юм, эднийх лав төвлөрүүлсэн гэсэн таамаглалаар өнөөдөр ярьж болохгүй ээ.

Харин ч Ардчилсан нам тэр үед казиногийн хэрэг гэдэг асуудлыг сөхөхөд өөрийнхөө З Улсын Их Хурлын гишүүнийг өнөөдөр харамсдаг юм, ямар ч үндэслэлийг нь тодорхойлоогүй байж, бүрэн эрхийг нь түдгэлзүүлж, тэгээд сүүлд нь казиногийн хэрэг ч биш, өөрсдийнх нь компаний татвар түрээс гэсэн элдэв юм руу нь оруулж, тэгээд өөр хэргээр тэр хэд маань хоригдож, нэг маань тэндээсээ өвчин авч өөд болсон шүү дээ. Тийм учраас энэ бол залуу гишүүдэд бол нэлээн сургамжтай зүйл байхаа гэж ингэж хэлмээр байна.

Кабинетын зарчмын тухай асуудлыг одоо мэдэж аваа. Монгол Улсын Засгийн газрын үйл ажиллагааг Улсын Их Хурлын өмнө Ерөнхий сайд хариуцна гэдэг энэ үгэнд тэр кабинетын зарчим гэдэг чинь багтаж байгаа юм. Ямар сурах бичиг тайлбарлалтай нь биш. Тийм учраас Улсын Их Хурал Ерөнхий сайдтай хариуцлага тооцдог. Тийм ч учраас Ерөнхий сайд нь огцроход л Засгийн газар автоматаар огцордог ийм зарчим. Түүнээс нэг сайд нь юм уу огцроход энэ асуудал байхгүй. 50-иас дээш хувь нь огцорвол Засгийн газар огцрох тухай асуудал. Энэ чинь кабинетын зарчим гэж үүнийг л хэлж байгаа юм. Ийм зарчмаар ажиллаж чадахгүй байгаа учраас, хариуцлагагүй байгаа сайд нар дээрээ хариуцлага хүлээж, кабинетын зарчмаа барьж чадахгүй байгаа кабинетын тэргүүн нь байгаа учраас, Засгийн газрыг огцруулж байгаа юм. Хэрэв кабинетын тэргүүн, кабинетын зарчмаар ажиллах энэ үйл ажиллагааг хөсөрдүүлж байгаа, зөрчиж байгаа тэр хүмүүсүүд дээрээ хариуцлага тооцчихдог байсан бол хамаагүй. Манай Бат-Үүл гишүүн хэлж байна, бид цаг нь болоогүй гэж. Бид юу найдаж байсан бэ? гэвэл үнэхээр болохгүй байгаагаа Ерөнхий сайд мэдэж, болохгүй байгаадаа саад тотгор болж байгаа тэр саадаа арилгаж чадах байхаа гэж хүлээж байсан. Чадахгүй юм байна. Харин ч тэд нартай улам нягт болох юм байна. Харин ч харилцан ажиллах сонирхол дээр нь тулгуурлаж ажиллах, сонирхол дээр нь тулгуурлаж ажиллаад, тэдгээрээ ямар нэгэн хамгаалалтын бүс бий болгох тийм бүтэц, тийм ажиллагааны зарчим барьж байгаа учраас одоо тавихаас өөр аргагүй болжээ гээд тэгээд тавьж байгаа юм.

С.Баярцогт: Энэ мөрийн хөтөлбөрийн тухай асуудал гарлаа гээд гайхаад асуугаад байгаа зүйл дээр 2-З зүйлийг хэлье гэж бодож байна. Та нар Элбэгдоржийн Засгийн газрыг огцруулахдаа оруулж ирсэн үндэслэлээ өөрсдөө ер нь санадаг уу? тэнд хамгийн үндсэн зарчим нь болохоор эрх зүйн чадамжгүй болсон учраас огцруулж байна гэдэг асуудал тавьсан шүү дээ. Энэ бол хүн хэлэлцэж болох, ярьж болох үнэхээр хууль зүйн үндэслэлтэй заалт байгаа юм.

Тэгвэл сая манай бүлгээс тавьсан, энэ гишүүдийн дэвшүүлсэн асуудал З зүйлийг багцалж тавих юм бол үндсэн нэг санал нь бол энэ Засгийн газар шинээр байгуулагдахдаа энэ Засгийн газрын мөрийн хөтөлбөрийг баталсан нэг субъект нь Засгийн газарт ороогүй. Тийм учраас энэ шинээр байгуулагдаж байгаа Засгийн газар, Засгийн газрын тухай хуулийн 2005 оны 1 сард хийсэн өөрчлөлтөөр бол 60 хоногийн дотор заавал энэ асуудлаа оруулж ирж, өөрчлөлтөө батлуулах ёстой. Ийм зүйл хийгдээгүй. Үүнийг бид цаашид дандаа хийж явах ёстой. Зөв юм руу нь дандаа явуулах ёстой. 

Тэгэхгүй бол энэ Засгийн газрын бүрэн эрхийн хугацааны дөрвөн жил, тухайн Засгийн газрын бүрэн эрх хоёрын хоорондох ялгаа бол алга болж байгаа юм. Яагаад Үндсэн хуулийн дөчдүгээр зүйл хоёр заалттай байгаа юм бэ гэвэл нэгдүгээрт нь зөвхөн бүрэн эрхийн хугацаа, хоёр дахь нь бол тэр бүрэн эрхийн хугацаан доторх хэд хэдэн Засгийн газар байж болох тухай асуудлыг тусгайчилж зааж өгсөн учраас хоёр заалт болгосон байгаа шүү.

 Яг энэ 40.2 дугаар заалттай холбогдуулж, энэ Засгийн газрын 2005 онд бид нар бүгдээрээ хамтаараа оруулсан энэ бол Засгийн газрын тухай хуулийн нэмэлтэнд энэ зүйл заагдсан юм. Энэ бол үнэхээр ярьж болохоор энэ асуудлыг шийдвэрлэхгүйгээр цаашаа явж болохгүй ийм зүйл байгаа юм. Энэ дээр эргэлзээд, тээнэгэлзээд байх юм бол байхгүй. Энэ бол цааш цаашдаа Монгол Улсын Их Хурал, Засгийн газарт заавал хэвшүүлэх ёстой улс төрийн зарчим болж суух ёстой шүү гэдгийг хэлмээр байгаа юм.

З.Энхболд: Занданшатар гишүүний асуулт бол шийдэгдсэн асуудал шүү дээ. Өнөөдөр Улсын Их Хуралд суудалтай намууд суудлынхаа тоогоор улсын төсвөөс 10 сая төгрөг авч байгаа. Энэ байдал бол манай намд хүрч байгаа. Манай нам бол мөнгийг их хямгатай зарцуулдаг нам. МАХН-аас ялгаатай нь 2000 онд Ардчилсан нам байгуулагдахдаа Санхүүжилтынхаа асуудлыг бүрэн шийдсэн юм. Манай намын үндэсний зөвлөлдөх хорооны гишүүн болгон жилийн сая төгрөгийн татвар төлдөг. Бид гаалийн Баатараас 100 сая төгрөг авах хэмжээний тийм шаардлага бидэнд байдаггүй юм.

Ажилд тавьсан хүмүүсээсээ татвар дарамталж авч, авилгал авдаг энэ намын жишгээ МАХН болих хэрэгтэй. Шүүхээр дөнгөж сая мэдлээ. Улсын төсвөөс авч байгаа мөнгөндөө гишүүдээсээ авсан хандивтаа таарж амьдарвал зүгээр ээ. Хөнжлийнхөө хэрээр хөлөө жийх хэрэгтэй. Энэ бол шийдэгдсэн асуудал. 10 сая төгрөг одоохондоо хүрч байгаа, энэ рүү дахин буцахын хэрэггүй ээ. Манай намын жишгээр намууд бас амьдарвал хуульд нийцэх хэрэгтэй юм билээ, бид бол хэнээс ч гуйлга гуйхгүйгээр том компаниудын хармаанд оролгүйгээр амьдарч чаддаг болсон. Энэ систем бол 2000 оноос хойш ажиллаж байгаа гэдгийг мэдээлье.

Микрофон олдсон дээр Ерөнхий сайд бол ажлаа хийж чадахгүй байгаа сайд нартайгаа хариуцлага тооцох хэрэгтэй. Чөлөөт ардчилсан холбооны жижигхэн туранхай Баасан гуайд хариуцлага тооцох хэрэггүй юмаа. 

Б.Жаргалсайхан: Тэгэхээр ийм байна л даа. Би ч яахав 1989 онд анх ардчилсан нам холбоог байгуулахад нэлээн идэвхтэй ажиллаж явж ирсэн, хамгийн их идэвхтэй явж ирсэн Тэр үед би анх удаа 1989 онд Сингапурт очиж байгаад ямар их шүтэж, биширч, ямар их бахархаж, улс орон маань хэзээ ийм болох болоо гэж зогсож байсан өдөр надад бий. Түүнээс хойш 15-16 жил өнгөрлөө. Энэ улсын гол нийгэм, гол улс төр, эдийн засгийн амьдралыг Монголын Ардчилсан нам, МАХН хоёр ээлж дараалан бөгөөд хамтран авч өнөөдрийг хүртэл явж ирсэн. 

Өнөөдөр энэ нийгэмд болж байгаа юм бий, гэхдээ харамсалтай нь тэр нь маш цөөхөн. Болохгүй байгаа юм нь маш их давамгайлж байгаа. Би жишээ дурдъя. Одоо хоёр хөршөө хар. Хятад улс тэгвэл 15 жилийн өмнө Бээжин, Шанхай гээд энэ хятад улс ямар улс байв? Таабчиктай, ногоон өмд цамцтай, хагас өлсгөлөн, шавар амбааранд хэдэн хятад амьдарч байсан, өнөөдөр ямар болов? Ийшээ ОХУ-ыг хар, яаж хөгжиж эхэлж байна вэ? бүр цаашаа яваад Казакстаныг харчих. яаж хөгжиж байна вэ? бид өнөөдөр юу ярьж, юу хийж байна вэ? яг үнэн хэрэг дээрээ бол шударга юм ярих гэж байгаа бол та нар хэн нь ч шударга юм яриад хэрэггүй дээ. Одоо ард түмэн тэртэй тэргүй наадахыг чинь бүгдийг нь мэдэж байгаа. Ялангуяа УИХ-ын гишүүн З.Энхболд. Та энэ Их Хуралд орж ирчихээд нэг их тийм шударга юм ярих юм. Занданхүүгийн Энхболд, та манай Геологийн төв, интергеологийн лабораторийн байшинг Оросын хаясан муу байшингаар сольж зөрүүгий нь гаргаж байгаад л аваад, ах дүүтэйгээ сургууль оруулчихсан тэнд байж л байгаа. Дахиад бүр ярих юм бол хувьчлаад авсан юмыг чинь дэс дараатай яриад өгнө, энэ мэтчилэн. Тэгэхдээ би Бүгд Найрамдах намын даргын хувьд би нэг л юмыг хүсдэг. Монголын иргэд хөрөнгө мөнгөтэй чинээлэг болоосой гэж хүсдэг. Хэзээ ч би Энхболд шиг бусдыг хөрөнгөтэй болчихлоо гэж атаархдаггүй, ад үздэггүй, хэдий өөрөө хүсч байгаа ч гэсэн. 

Дараа нь дээр нь энэ хөтөлбөр яриад байна. Хөтөлбөр манайд бий. Манай Засгийн газарт хөтөлбөр бий. Энэ хөтөлбөрийг Засгийн газрын хуралдаанаар яриад та нарт аж үйлдвэрийн паркийг яаж шинэчилж өргөтгөх вэ? яаж иргэдээ ажил хөдөлмөртэй, тэтгэмжээр биш, ажил хөдөлмөрийнхөө орлогоор эрүүл саруул нийгэмд, үр хүүхдээ чинээлэг аятайхан аваад яахав ийм хөтөлбөрийг наад ширээн дээр чинь тавьсан, сайн судлаарай. 

Дээр нь миний сахилга батыг ярьсан. ОХУ-ын Ерөнхий сайд ирчихээд, бизнесийнхэнтэйгээ суучихаад хээв нэг бизнес эрхлэгчид нь танай жижигхэн Монголын компаниуд хайгуулын лицензийг авчихаад өвсөн дээр нохой шиг дараад сууж байна. Үүнийгээ хурааж аваад манай том компаниудад өг гэж хэлсэн. Би өөрийн эрхгүй энд бол маш их гомдож байсан. Хэдий жижигхэн ч гэсэн энэ миний эх орон, хэдий жижигхэн ч гэсэн манай компаниуд. Тийм учраас би хаана ч хэзээ ч Монголын бөгөөд Монгол иргэдийн аж ахуйн ажлыг өмөөрөх болно. Үүнийг надыг сахилга батгүй сайд гэж хэлэх гэж байгаа бол зөвшөөрөхгүй. Үүнийгээ бас зөв ялгаж салгаарай. Би тэр яамны цонхыг хагалсан. Өрөөндөө шээсэн юм байхгүй шүү надад, хэрвээ та нар сахилгагүй гэж хэлэх гээд байгаа бол. 

Та нарт өөрсдийн чинь эрх ашиг бий. Ялангуяа Гончигдорж дарга танд хэлье. Та 15 жил суухдаа маш их хэрүүл хийлээ. Би одоо сүүлийн үед энэ Их Хурлын танхимд орж ирэхээр миний үнэхээр сэтгэл, хөл гар ийшээ хөдлөхөө больсон. Яагаад гээч, дахиад л хэрэлдэх байх, дахиад л гүжирдэх байх, дахиад л өөрийгөө өмөөрөх байх, дахиад л гайхуулах байх, дахиад л өөрийгөө сурталчлах байх гэж бодохоос миний зүрх үхдэг болоод байгаа. Та нар яаж энэ 15 жил завхруулсан бэ гэдгээ өөрсдөөсөө хай, өөр хэнээс ч битгий хай, өөрсдөөсөө. Ардчилал гэдэг бол зөвхөн та хэд биш шүү. Та бол ярихдаа зөвхөн МАХН-ыг ярьж байна, тэгээд манай нам гэж ярьж байна. Энд бас Бүгд найрамдах нам бий. Та нартай 15 жил гудамжинд бас зогсож явж байгаад, шударгаар орж ирсэн. Хэзээ ч худлаа ярьж байгаагүй, хоосон амлаж байгаагүй, зөвхөн хийж бүтээе гэж энэ Их Хуралд орж ирсэн, энэ Засгийн газарт орсон. Түүнийгээ төлөө явна, явах ч болно. 

Тэгээд цаашид нэг юм зөвлөе. Бид нарын маргалдаан мэтгэлцээн хэрүүл, гүжир, гүтгэлгэ энэ ард түмэнд үлдэхгүй, 15 жилийн дараа Монгол Улс яаж хөгжив? Монголын ард түмэн яаж амьдарч байна гэдэг л үлдэнэ шүү. Битгий цэцэн үгээр үргэлж мэтгэлцэж, маргалдаж хэрэлдэж бай. Намын чинь дотоод асуудалд бид нар оролцохгүй, та нар өөрсдөө тараасан. Үнэн, ард түмэн бүгдээрээ мэдэж байгаа үүнийг битгий түүнийг бусад руу булзаа. Албан тушаалаа булаацалдаад, Энхсайханыгаа авч хаяад та нар гудамжинд явж байсан Элбэгдоржийг авчирсан. Танай Элбэгдорж 4 жил АНУ-д дэмий тэнэж явж байгаад ирсэн. Ерөнхий сайд хийж 6 сард суухдаа хичнээн гэр оронгүй ядуу хүнийг тэгвэл оромжтой болгосон юм бэ? зөвхөн ядуучуудыг ярьдаг, хэзээ ч ярихаас цаашгүй байдаг. 9О оны Элбэгдорж өнөөдөр яг хэвээрээ байж байгаа шүү, нэг ч юм өөрчлөгдөөгүй. Өнөөдөр хувьсгал биш, хөгжил дэвшил хэрэгтэй байна, энэ улс оронд.

Л.Гүндалай: Хөдөөгийн залуучуудын эрүүл мэндийн асуудлыг та яаж сайжруулах вэ гэж асуулаа л даа. Тэгэхээр энэ бол хүнд асуудал. Хөдөө 150 гаруй суманд цахилгаан алга байна. Алс холын сумын залуучууд бол үнэхээр боловсрол, эрүүл мэнд, олон зүйлээрээ хохирсон хүнд байгаа. Түүнийг гэнэтхэн Эрүүл мэндийн сайд ямар нэгэн шийдвэр гаргаад, гэнэтхэн очоод сайжруулчихна гэсэн тийм ойлголт байхгүй. Тэгэхээр энэ бол манай улс орны нийгэм, эдийн засгийн өөрийнх нь хөгжилтэй холбоотой юм. Үнэхээр залуучууд маань төв суурин газрыг бараадаж ирж байна, зарим нь ажил төрөл хайж ирж байна. Тэгэхээр улс орны эдийн засаг хөгжөөд, ажил төрөлтэй болоод, орлоготой болоод ирэх юм бол энэ залуучууд чинь өөрсдөө өөрсдийнхөө эрүүл мэндэд анхаараад яваад өгнө. 

Тэгэхээр манай төрийн бодлогод үнэхээр энэ Их Хурал төрийн эрх барих дээд байгууллага мөн л юм бол өнөөдөр ингэж хэрэлдэж, хэрээ хэрээнийхээ харыг гайхаж, дэмий юм ярьж, худлаа шоу болж байхаар их өөр юм бодмоор байгаа юм. Яг үнэнийг хэлбэл энд ингэж ярьж суугаад, эцсийн үр дүнд энэ Засгийн газар огцрохгүй гэдэг нь ойлгомжтой болчихсон шүү дээ. Тэгээд огцруулахгүй мөртлөө энд ингээд яриад сууна гэдэг чинь бас жаахан уйтгартай шүү дээ. Загасанд явж байгаа хүн загас барих үгүйгээ мэдсээр байж, загасанд явбал үнэхээр л онцгүй л байдаг биз дээ, юу ч барихгүй, ганзага хоосон ирнэ. 

Тэгээд энд өнөөдөржингөө ингээд яриад суугаад байдаг, түүнийг үнэхээр зарим хүмүүсүүдийн хэлээд байгаа үнэн байна шүү дээ, аль аль талаасаа хэлж байна шүү дээ, үүнийгээ одоо болъё гээд. Бараг санал хураалтаа ч гэсэн явуулчихмаар байгаа юм. Тэгэхээр энэ төрийн бодлогодоо бид нар өөрчлөлт гаргах, сайн сайхны төлөө бас ярьсан нь зөв зүйтэй байна. Тэгэхээр энд юуг хэлэх гээд байна вэ гэхээр үнэхээр бид нар яаж амьдрах гээд байгаа юм бэ? нүүдлийн мал аж ахуйгаа шүтээд амьдрах гээд байгаа юм уу? эсхүл төв суурин газруудаа хөгжүүлээд, энэ уул уурхайнуудаа ашиглалтанд оруулаад, газрын баялаг энэ бүхнээ түшиглээд төв суурингуудыг бий болгоод, тэндээ энэ хөдөөгийн залуучуудаа авчраад ажиллуулж, амьдруулах гээд байгаа юм уу? эсхүл одоо ингээд хөдөө рүү мөнгөө цацсан хэвээрээ байгаад байх юм уу? ер нь ямар төлөвлөгөө юм гаргах гээд байгаа юм бэ? үүнийгээ цөмөөрөө ярьж юм болгомоор байна шүү дээ. Тэгэхгүй бол Их Хурлаас ийм тийм тодорхой шийдвэр гаргаагүй байж, энэ улс орныг удирдах авч явах, ойр холын бүх бодлогуудаа тодорхойлоогүй байгаа шүү дээ, яг нарийн яривал. Үндсэн чиглэл гээд л яриад байгаа боловч, үнэн хэрэг дээрээ аль л 2004 онд ярьж байсан юмнуудаа л үргэлжлүүлээд яриад байгаа шүү дээ. Тэгэхээр энэ дээр нэг бодлогын том өөрчлөлт гаргаад түүнтэйгээ эрүүл мэндээ уялдуулмаар байна. Тэнд чинь эрүүл мэндийн бодлого хаана явах юм бэ гэдгийг яримаар байна шүү дээ. Тэгэхгүй улс орны ерөнхий бодлого гараагүй байхад эрүүл мэндийн бодлогоо яриад, би одоо хөдөөгийн залуучуудын эрүүл мэндийг ингээд сайхан болгочихно, ингээд өргөс авсан юм шиг маргааш гоё болчихно гэж хэлэх тийм эрх мэдэл ч алга байна, тийм мөнгө төгрөг нь ч байхгүй байна. Тэгж хэлэхэд хүнд байна шүү дээ, үнэхээр. Одоо ёстой арга барахдаа л хөдөөгийн бүх сумдад эко- аппарат явуулъя, хөдөөгийн бүх сумдад зүрхний бичлэгийн аппарат явуулъя, хөдөөгийн бүх сумдаа чадвал шээс, цусны шинжилгээ хийлгэдэг болгоё, эмчээр хангая, ядахдаа гайгүйхэн төгрөг хуваарилаад өгвөл бүх сумдыг машинтай болгоё гэдэг ийм зүйл яриад байна шүү дээ.

Гэтэл цахилгаан тог нь очоогүй 150 сум байж байхад ямар эхогий нь, мотор л асааж ажиллуулах байх даа. Тэгэхээр энэ дээр Улсын Их Хурлын гишүүд, энэ төсөв ярьж байгаа энэ үед энэ цаг хугацааг ашиглаж, ийм зүйл дээрээ анхаарч яримаар байна. Гүндалай эрүүл мэндийн салбарыг ингэж сайжруулъя, ийм ийм санал оруулаад ир, дэмжээд өгье. Чиний энэ энэ чинь зөв, энэ энэ чинь буруу байна гэдгийг дэмжиж, шүүмжилж ажиллахын оронд шал өөр юм ярьцгаагаад Гүндалайг огцруулчих юмсан гээд яриад байх юм. Би энэ Ардчилсан намын нөхдүүдэд бас гомдоод байгаа юм. Та нарыг энд суух ажлын чинь ихэнхийг нь би хийж өгсөн юм шүү дээ 2000-2004 онд. Тийм биз, Хүүхдийн мөнгийг чинь би санаачилсан юм шүү дээ, яг нарийн яривал. Тэгсэн чинь ерөөсөө ярьж байгаа юм нь л өчигдөр Ардчилсан намын зөвлөлийн дүгнэлт гэж уншаад намайг л 3.8 тэрбум төгрөг идчихсэн гэж хашгираад байх юм, тэгснээ л эргээд Гүндалай гэдэг болохгүй, Ард түмний нам гэдгийг төлөөлөөд, дагуулаад ингээд гарч яваад Бороо гоульд дээр хувийн компани руу дайраад, тэгээд тэнд очоод нэг хүн алчихаад ирлээ гэж яриад байх юм. Үүнийгээ боль л доо. 

Ц.Нямдорж: Гүндалай гишүүн ээ, одоо асуултанд хариулж дууслаа. Одоо асуултаа тавь. Тэр шанаагаа өөр газар очиж ярь. Одоо Гүндалай гишүүн асуултаа асууна. 

Г.Занданшатар: Миний асуулт бол Гончигдорж даргын мэддэг тэр миний мэддэггүй тэр 15 жилийн янз бүрийн авилгал хээл хахуулийн асуудал биш. Энэ нийгмийн үзэгдэл болох авилгалаас ангид байхын тулд улс төрийн намуудыг санхүүжилтийн асуудлыг яаж боловсронгуй болгох вэ гэдэгтэй холбоотой асуулт байсан юм. Гончигдорж даргын хийж найруулж байсан хор Монголын улс төрд Яго шиг ингэж явахаа болиоч ээ гэж хэлмээр байгаа юм. Хэрэгжүүлж байсан ажлуудыг бид нар хэрэгжүүлэхийн төлөө монголын залуучууд үхэтлээ тэмцэх болно шүү. 

Хоёрдугаарт, би энэ реалити шоугаа хэзээ зогсоох юм бэ? энэ саналаа болъё, жүжгээ төгсгөе гэж хэлсэн. Энэ дээр ямар санал бодолтой байгаа вэ гэдгээ хэлмээр байна.

Ц.Нямдорж: Болъё, Гүндалай гишүүн асуултаа асууя. 

Сүүлийн 15 жил, сүүлийн 2-З жил би чи гээд ярих юм бол ичиж үхмээр юмнуудыг зөндөө ярьж болноо, болих уу? болъё. Гүндалай асуултаа асуу. Санал дээрээ ярьцгаая.

Л.Гүндалай: Өнөөдөр Ардчилсан нам энэ Засгийн газрыг унагаах асуудлыг өргөн бариад хэлэлцэж байна. Тэгээд би энд нь нэг талаас баярлаад байгаа юм. Тэгэхээр Засгийн газар унана барина, удахгүй барихгүй гээд гадуур яригдаад манай Монголчууд чинь зодоон болж байхад очиж хардаг хүмүүс юм чинь, юу болох нь вэ гээд бүгд сонирхоод л , сонин уншаад ингээд ерөөсөө нийгмийн сэтгэл зүй нэлээд бэлтгэгдчихлээ л дээ. Тэгээд нэлээд олон жил энэ Засгийн газар байгуулагдсанаас хойш Засгийн газар унагаана гэдэг асуудал яригдаад яваад байсан. Тэгээд энэ нь ингээд нэг эцэслэгдэж, нэг хэсэгтээ ингээд намдах юм байна л даа, ашгүй тэнд би баярлаад байгаа юм. Юу вэ гэхээр манай Ардчилсан намын хувьд тактикийн алдаа байжээ гэж би хувьдаа үзэж байгаа юм, тийм алдаа байсан уу гэж би асуугаад байгаа юм.

Одоо та бүхэн ингээд гол цохилтоо МАХН руу чиглүүллээ гэсэн чинь нөгөөх нь том бамбай гаргаж ирээд хаачихсан, бамбайтай нам шүү дээ. Тэгэнгүүт зөрүүлээд Жагаа Гүндалай хоёр руу гээд л яриад байгаа юм л даа. Тэгэхдээ яг үнэндээ Жагаа гэдэг үгийг би бараг сонссонгүй, нөгөө л Гүндалай руу гэж яриад байх юм. Та нар намайг ямар хүн гэж бодоод байгаа юм бэ? би одоо доороос, дээрээсээ хэдэн талаас намайг шахаж дарамталж байна, аймаар хэцүү байгаа шүү дээ. Гэтэл дээр нь нэмээд энэ Ардчилсан намын нөхдүүд та нар яагаад байгаа юм бэ? үүнийгээ болих хэрэгтэй шүү дээ. Их намайг өдөөд байвал би янз бүрээр нь хэлээд өгнө шүү, би тэгмээргүй байна. Би танай намын дэд дарга байсан хүн шүү, та нар намайг мартсан юм биш үү.

Өнгөрсөн 6 жилд Нямдорж дарга бид хоёр хичнээн их муудалцсан. Одоо бараг хоёулаа хичнээн их шүүхээр үзэлцэв мэдэхгүй. Тэгээд Нямдорж дарга өөрийнхөө намайг шүүхэд өгсөн юмаа Их Хурлын дарга болонгуутаа бас Их Хурлын гишүүнийгээ яаж дарамтлаад байх вэ? дарга болсон хүн гээд маргааш нь татсан. Түүнээс хойш бид хоёр муудалцахгүй аятайхан яваад болоод л байна шүү дээ. Тийм биз, бас л зовлонтой байсан шүү дээ, үргэлж шүүхэд дуудагдаж явахад чинь, одоо тэгээд больсон. 

Тэгэхэд та нар одоо хамт зэрэгцэж суугаад, би та нарыг ялалтанд хүргүүлээд, 39 болгочихоод байж байхад намайгаа жийгээд Элбэгдорж гэдэг нэг бацаан авчраад, та хэд яг үнэнийг хэлбэл тэр нөхөр чинь МАХН-тай гүйж очиж хуйвалдаад, тэгээд Засгийн газар байгуулаад хамаг юм чинь мордохын хазгай болчихсон шүү дээ, та нар. Тэгээд та нар түүнээс хойш одоо ялагдаад л яваад байгаа юм. Дандаа ялагдсан. Би ийм ялагдаж байгаа хүнд дургүй. Би ялалтын төлөө явдаг хүн. Ард түмний намыг би ялуулахын төлөө байгуулсан. Гэтэл та нар бүх юманд ялагдаад яваад байгаа юм. Хүний ялсан ялалтыг аваачаад ялагдал болгоод хувиргачихдаг. Би чинь хаашаа яах юм бэ? та нар намайг яа гэж бодоод байгаа юм. Ингээд би чинь гутаж үхэх гэж байгаа шүү дээ, та нарын өмнөөс. Яаж байгаа юм бэ? 4 жил тэмцээд, сайхан санаачилга, одоо ингээд та нар хүүхдийн мөнгийг би санаачилсан гэж худлаа энд тэнд яриад байхаа боль. Түүнийг чинь Гүндалай санаачилсан. Одоо эх орон ардчилал эвсэл түүнийг дэвшүүлж тавьсан, будаа болчихсон. Одоо авто нь Ард түмний нам. Тэгэхээр Хувьсгалт нам ч биш, Ардчилсан нам ч биш. Одоо энэ бол Ард түмний нам хүүхдийн мөнгийг өгөхийн төлөө явна. 

Хүүхдийн мөнгөний асуудал дээр би нэг л зүйлийг хэлье. Элбэгдорж гэдэг нөхөр анх хүүхдийн мөнгийг намайг санаачилаад явж байхад адгийн социализм шүү Гүндалай, тийм юм байхгүй шүү гээд яриад явж байсан. Дараа нь хүүхдийн мөнгөнд маш их хайртай болчихсон давхиад байгаа юм. Одоо бүх нам хайртай болоод байгаа юм. Хувьсгалт нам боломжгүй боломжгүй гээд байсан. Тэр үед би хэлж байсан, боломжтой шүү нөхөд өө, өгөх боломжтой гэж байсан. Одоо хүүхдийн мөнгийг 10 байтугай, 20 мянга болгоод өгчих боломж байгаад байгаа юм. Тэгээд би Ардчилсан намынхнаас ингэж асуугаад байгаа юм. Та нар минь ээ нэг юман дээр төвлөрөөч, би Гүндалай гээд хадуураад бай. Хүүхдийн мөнгөө өгье гээд л суучих, 20 мянга болгоё гээд л суучих за юу, тэгэх юм бол би та нарыг дэмжлээ.

Ц.Нямдорж: Гүндалай ч саналаа хэлчихлээ л дээ, зовлон дагуулсан санал хэллээ. Хариулт байхгүй. Ардчилсан намынхан яаж чадаж байнаа гэж гомдсон байна. 

Ингээд асуулт хариулт дууслаа. Одоо дэгийн дагуу санал хэлэх гишүүд нэрсээ өгье. Санал хэлж дууссаны дараа санал хураалт явуулаад Засгийн газрыг огцруулах эсэх асуудлаар санал хураалт явуулна.

Л.Гансүх: Горимын санал хэлье. Бүх гишүүд бараг бүгдээрээ үг хэлэх юм шиг байна. Тэгээд үүнийг харахаар бараг 8-9 цаг болох юм шиг байна. Тэгэхээр чинь шөнөжин юм болох юм байна. Тэгэхээр маргааш явуулъя гэдгээр санал хураалгахгүй юу? 

Ц.Нямдорж: Гишүүд ээ, горимын санал гарлаа. Дэгийн дагуу би санал хураалт явуулах үүрэгтэй. Маргааш хуралъя гэж байна. 

Энэ саналыг дэмжье гэсэн санал хураалт явуулъя. Хажуугийн санал нь өнөөдөр асуудлаа дуусгана гэсэн санал.

Маргааш үргэлжлүүлье гэсэн санал хураалт явуулъя.

Гишүүд ээ гар өргөөд өнөөдөр, маргааш гэдгээ шийдье тэгэх үү. 

Өнөөдөр хуралдаанаа завсарлаад, маргааш санал шүүмжлэлээсээ эхэлье гэж үзэж байгаа гишүүд нь гараа өргөнө үү.

Зөвшөөрсөн

44

Татгалзсан

28

Бүгд 


72

Маргааш 10 цагаас нэгдсэн хуралдаан санал шүүмжлэлээр эхэлнэ. 

Засгийн газрын гишүүдийг Засгийн газрын хуралдааны танхимд ор гэж байна шүү. 

Хуралдаан 21 цаг 30 минутад өндөрлөв.

Соронзон хальснаас хянаж буулгасан:

Хуралдааны нарийн

бичгийн дарга Д.ЦЭНДСҮРЭН 


